
Н И К О Л А Й  П А В Л О В И Ч  П О П О В

(Ж  у г ы л ь )

Н иколай П авлович Попов вӧлі коми сӧветскӧй 
литературалы  подув пуктысьяс лыдысь ӧти. А чы с олӧмыс, 
сійӧ кадас ёсь классӧвӧй тышыс велӧдісны гӧгӧрвоны твор­
ческӧй удж лы сь ы дж ы ды сь-ы дж ы д тӧдчанлунсӧ, сувтӧдісны 
литератураӧ локтысь писательяс водзӧ мог —  лӧсьӧдны да 
сетны дзик неграмотнӧй либӧ грамота омӧля тӧдысь коми 
крестьяналы  сэтшӧм гиж ӧдъяс, кодъяс медся кокньыда йи­
дж исны  эськӧ налы сьӧлӧмӧдзыс. Коми пьесаяс и лоисны 
сійӧ т р и б у н а я с , кодъяс отсӧгӧн писатель-коммунист шыӧд­
чис коми войтыр дінӧ да чуксаліс найӧс венны-бырӧдны важ 
сир куры д олӧмсӧ, дорйыны да ёнмӧдны, вынсьӧдны выльсӧ.

Н . П . П опов, коді ассьыс гиж ӧдъяссӧ кырымавліс Ж у­
гыль нимӧн, чужліс 1901 вося декабрь 6-ӧд лунӧ С ы кты в­
карын, гӧль крестьянин семьяын. Батьы слӧн видз-муы с э з  
вермы вердны семьясӧ, и сылы ковмис удж авны  карса боль­
ничаын стӧрӧжӧн. 1908 воын Н . Поповлӧн батьыс кувсис. 
Гӧтырыс ки вылӧ коли вит челядь. Помтӧм сьӧкы длунъяс 
вылӧ видзӧдтӧг, ӧтка нывбаба вермис сетны ы дж ы ддж ы к 
писӧ, Н иколайӧс, велӧдчыны. Сійӧ помаліс приходскӧй учи­
лище, сэсся высшӧй начальнӧй училищ е да  д зик революция 
водзвы лы н нин пырис учительскӧй семинарияӧ.

М амыс рӧдвуж  ордын олісны ссыльнӧй больш евикъяс —  
С. Д . Ж генти К авказы сь, В. Ф . Н ешумов Рязанскӧй губер­
нияысь. Н а  дінӧ волывліс большевик М . Ф . Ш кирятов (М о ­
скваы сь). Семинарияса велӧдчысь сюся кы взіс больш евикъ­
яслысь сёрнияссӧ, тш ӧкы да вайӧдліс на дінӧ и ассьыс д ругъ­
яссӧ, кодъяс лӧсьӧдчисны лоны учительясӧн. Т айӧ сёрни­
ясыс э з  лоны весьшӧрӧ, найӧ восьтісны том йӧзлы сь синъ­
яссӧ да вежӧрсӧ, чуйдӧдісны найӧс, велӧдісны бӧрйыны олӧ­
мас колана туйяс.

1919 вося майын дас сизим арӧса том морт коммунист- 
доброволецъяскӧд ӧтлаын муніс фронт вылӧ тыш касьны кол- 
чаковецъяслы  паныд. Сійӧ жӧ вося сентябрын Поповӧс де­
мобилизуйтісны армияысь, медым водзӧ вермис велӧдчыны, 
но 1920 вося майын сійӧ бара лоис армияын, ӧні нин Л у н ­
выв фронт вылын.

Врангельлысь войскасӧ пасьвартӧм бӧрын Н . Попов удж а­
лӧ красноармейскӧй ш колаын учительӧн да аслас полкын 
агитаторӧн.

1922 воын Н . П . Попов воис гортас да нёль во служитіс 
областнӧй военкоматын. 1924 вося декабрын сійӧ лоис ком­
мунистӧн. Т айӧ воясас сійӧ вӧлі ӧттшӧтш и «Ю гы д туй» 
газетлы сь коми вы пускъяс лэдзӧм  кузя  редакторӧн.

1926— 1929 воясӧ Н . Попов «О рдым» ж урналы н редак­
тор да В К П (б )  обкомлӧн агитпропотделын инструктор. 
1931 воын сійӧ помалӧ ж урналистика кузя  коммунистическӧй 
институт да кык во редактируйтӧ «Вӧрлэдзы сь» да « З а  но- 
вый Север» газетъяс, а сідз жӧ литературно-художествен­
нӧй коми ж урнал «Ударник». Т айӧ жӧ воясас сійӧ веськӧд­
ліс коми писательскӧй организацияӧн.

1934— 1937 воясӧ Н . П . Попов нуӧдӧ кыв кутана пар­
тийнӧй удж —  партия Усть-Куломскӧй райкомын первой сек­
ретарь, а сэсся В К П (б )  обкомлӧн культура, пропаганда да 
печать отделса юралысь.

Л итературнӧй уджӧ Н . Попов босьтчис 20-ӧд вояс заво­
дитчигӧн, кор педагогическӧй курсъяс помалӧм бӧрын удж а­
ліс учительӧн Л ӧзы м са начальнӧй школаын. Буретш  сійӧ 
воясас коми сиктъясы н воссисны клубъяс да лы ддьы сян 
керкаяс, нуӧдісны беседаяс, гора лыддьысьӧм, петкӧдлісны 
спектакльяс. Сэні жӧ велӧдісны неграмотнӧйясӧс лы ддьы сь­
ны да гижны. Сиктса олысьяслы торйӧн нин сьӧлӧм вылас 
воисны коми спектакльяс. Н о  коми пьесаяс эз  вӧвны, и 
драм круж окъясса членъяс асьныс комиӧдлыны роч пьесаяс. 
Т айӧ  и чуйдӧдіс Н . Поповӧс босьтчыны драматическӧй про­
изведениеяс лӧсьӧдӧмӧ.

Том  гижысьлӧн м едводдза пьесаыс вӧлі «А я-пиа комму­
нистъяс», кодӧс сійӧ гижис 1920 воын на. Ӧкмыс арӧса Вася 
радлӧ ш колаын выль п ӧрадокъясы с^ ошйысьӧ мамыслы да 
другыслы —  П етялы , кодӧс вӧтлісны школасьыс. В ася сьылӧ 
комиӧн «И нтернационал». Н о  мамыслы тайӧ оз каж итчы  да 
кӧсйӧ весиг велӧдыштны писӧ тасмаӧн. С эки воӧ собрание 
вылысь Васялӧн батьыс да висьталӧ, мый сійӧ гижсис Ком­
мунистическӧй партияӧ. К ор Вася горӧдӧ сьывны «И нтер­
национал», батьыс отсалӧ сылы да ошкӧ писӧ, а ёртыслы, 
З ах ар л ы , шуӧ: «М и ӧмӧй абу шудаӧсь: ая-пиа —  комму­
нистъяс!»

Н . Поповӧн кы зьӧд воясӧ гижӧм вит пьесаысь медся 
тӧдчана «Коді м ы ж а?» нима драма. Сійӧс вӧлі йӧзӧдӧма 
1923 воын, а 1957 воын петіс выльысь видлалӧм да лӧсьӧ­
дӧм бӧрын. П ьеса подулас сиктын ёсь классӧвӧй тыш. Сійӧ 
эрдӧдӧ кулак-мироедъяслысь да купечьяслысь нартитӧмсӧ»

пролетарскӧй револю ция водзвы лы н феодально-бурж уазнӧй 
стройлысь зы вӧктана, мортӧс немӧ пӧртан пӧрадокъяссӧ. С ир 
курыд олӧмыс кыпӧдӧ водзсасьӧм, озы ръяслы  паныд тыш. 
М ед кӧть и ньӧжйӧ, вочасӧн, но дугды втӧг да кутны позь­
тӧма удж алы сь йӧз мездысьӧны «пемыдыслӧн, лёкыслӧн да 
зывӧкыслӧн властьысь». Т а  боксянь зэв  тӧдчанаӧсь мӧвпъ­
ясыс пьесаын главнӧй геройыслӧн —  П авеллӧн. Сійӧ сьӧлӧм­
сяньыс висьталӧ радейтана нывлы: «О к, А нна, а меным 
юрӧ мыйыс оз волы!.. М ед эськӧ бушков тӧв пӧльтӧ. П уяс­
сӧ вуж нас нетшкӧ. М усӧ путкыльтӧ». П авел абу на боль­
шевик, но сійӧ аддзӧ  веськыд туй. С ы  бӧрся мӧдӧдчасны 
мукӧдъяс...

«О лы ш тан да муса лоӧ»—  тадзи  нимтӧма мӧд драма, 
кӧні бара жӧ петкӧдлӧма револю цияӧдзса коми сиктлысь 
олӧмсӧ. Ш огмытӧм пӧрадокъяс да пемыд олӧм йылысь и 
ещӧ ӧти пьеса «Ч урка Н ина». Т айӧ пьесаясыс оз сӧмын 
велӧдны гӧгӧрвоны, мый вӧлі да кы дзи  вӧлі, но и сетӧны 
вын венны сійӧс, мый вӧлі чужтӧма важ, шогмытӧм олӧмнас.

20-ӧд вояс шӧрын Н . Попов босьтчыліс и прозаӧ. Б у ­
ретш сэки сійӧ гижис м едводдза висьтъяс «Сімсьӧд кымӧр» 
да «Быдтысим тай, со». П ервой висьтыс Комиӧ едж ы дъяс­
лӧн волӧм йылысь казьты лӧм. Сы серти Ж угы ль 1929 воын 
лӧсьӧдіс нёль действиеа, пролога да эпилога пьеса «Сімсьӧд 
кымӧр моз», а сэсся и выль пӧв лӧсьӧдіс тайӧ жӧ нима 
паськы да тӧдса висьт сы йылысь, мый вӧлі дас во сайын 
(1919 воы н) ӧти коми сиктын, кор сэтчӧ сімсьӧд кымӧр моз 
волісны белогвардеецъяс.

М ӧд висьтыс («Бы дты сим  тай, со») сиӧма «батьяс да 
челядь» проблемалы. Висьтсӧ вӧлі печатайтӧма 1924 воын 
«Ю гы д туй» газетын. Сэні сёрниыс мунӧ сы йылысь, кы дзи 
И ван Спиридонович гозъя кӧсйисны сетны ӧти нывсӧ озы р 
жӧник сайӧ. Н о  нылыс, М аш а, радейтӧ комсомолецӧс и ни­
нӧмысь оз сетчы бать-мамыслы.

20-ӧд воясӧ да 30-ӧд вояс заводитчигӧн Ж угы ль тш ӧкы ­
да выступайтӧ печатьын, коми гиж ысьяслӧн собраниеяс 
вылын коми литература сӧвмӧдӧм йылысь, писательяслӧн 
мастерство йылысь, чуксалӧ коми гиж ысьясӧс асланыс твор­
чествоӧн отсавны удж алы сь йӧзлы  стрӧитны выль олӧм.

Н . П . П оповлӧн творчествоын тӧдчана выль кадколаст 
заводитчӧ 50-ӧд вояс мӧд джынйын. Сійӧ кыкмындаалӧм 
вынӧн босьтчис активнӧй общественнӧй да литературнӧй 
олӧмӧ, гижис уна лы да выль произведениеяс —  повестьяс и 
пьесаяс, висьтъяс и очеркъяс, публицистическӧй и литера­
турно-критическӧй статьяяс. Сійӧ воліс республикалӧн р аз­
нӧй пельӧсъясӧ, чукӧртіс уна лы да да озы р материалъяс

талунъя ключӧн пуан олӧмсӧ петкӧдлӧм могысь. М едся тӧд­
чана произведениеясыс, кодъясӧс гижис писатель тайӧ во­
ясас,—  повестьяс «Н астя»  да «И рина тётя», драм а «Веж 
гыяс», ӧти действиеа комедияяс «Бобув» да «Ӧнія нывъяс».

Ж угыльлӧн творчествоын тӧдчана места босьтӧ истори­
ко-революционнӧй тема. Сійӧ сувтӧдліс мог —  гижны висьтъ­
яс да очеркъяс гражданскӧй войнаса да первой пятилетка­
са геройяс йылысь. Т айӧ могыслысь первой юкӧнсӧ писатель 
пӧртіс олӧмӧ —  сетіс гражданскӧй войнаса геройяслысь ли ­
тературнӧй портретъяс. Н а  лыдын шӧр места босьтӧ К ер ­
чомьяса том нывлӧн, Д ы ръя М ихайловна Кочановалӧн образ. 
Бы дмис сійӧ мам-батьтӧг, ичӧтсянь мыркис сьӧкыд удж 
кулакъяслы . Сӧветскӧй власть лӧсьӧдан медводдза лунъяс­
сянь лоис активисткаӧн. А  кор Э ж ва йылӧ воисны едж ы дъ­
яс, Д ар ья  доброволецӧн муніс красноармейскӧй отрядӧ да 
сэні пырис больш евикъяс партияӧ. К улакъяс отсӧгӧн Д арья  
веськаліс^ белобандитъяс киӧ, но и сэні сійӧ медбӧръя зду­
кӧдзы с вӧлі вернӧй народлы, партиялы . Коми народлӧн 
вернӧй ныв, коммунистка Д ар ья  Кочанова йылысь Н . Попов 
1958 воын гижис очерк «Ы дж ы д сьӧлӧма ань», а 1967 воын 
йӧзӧдіс драма «Веж гыяс».

А слас мукӧд очеркъясын Н . П. Попов висьталіс П омӧс­
дінса учитель, коммунист А лексей И ванович Ш омысов йы ­
лысь и гражданскӧй война кадся повтӧм разведчица Домна 
К аликова йылысь, Дереваннӧйса партизан-разведчик Власий 
Егорович У доратин йылысь, И зьвайы вса партизанъяс и 
С ы кты вкарса коммунистъяс йылысь.

Т о р ъ я  места босьтӧны статьяяс да очеркъяс, кӧні Ж у­
гыль висьталӧ аслас ёртъяс йылысь —  Н ёбдінса Виттор да 
Т им а Вень йылысь, коми писательскӧй организациялӧн мед­
воддза воськовъяс йылысь.

Э з став планъяссӧ да кӧсйӧмъяссӧ удайтчы пӧртны олӧ­
мӧ писательлы. Помавтӧм коли повесть «Сьӧлӧм дой», миян 
талун ъя олӧм йылысь выль пьеса. Э з  удайтчы пӧртны олӧмӧ 
и первой пятилеткаса геройяс йылысь очеркъяс.

Н иколай П авлович Попов муніс олӧмсьыс 1971 вося 
майын, кор сылӧн мастерствоыс петкӧдчис ты р-бура, олӧм 
тӧдӧмыс вӧлі дж удж ы д, кӧсйӧм-зільӧмыс венны позьтӧм да 
ы дж ы д. М и тані тыр правоӧн вермам шуны, мый аслас 
пьесаясӧн, повестьясӧн да висьтъясӧн, очеркъясӧн да пуб- 
лицистикаӧн писатель-коммунист пуктіс ассьыс тӧдчана пай 
коми сӧветскӧй литератураӧ. Сылӧн гиж ӧдъясы с вернӧя слу­
житӧны сӧветскӧй йӧзӧс коммунизм сямӧн воспитайтӧмлы.

Г. Т О РЛ О П О В .



Повестьяс

Н А С Т Я

Н астя  надзӧникӧн довгӧ пӧим кодь буса туй кузя. 
З іл ь ӧ  мездысьны мӧвпъяссьыс, сы вӧсна нарошнӧ паськы д­
дж ы ка восьтӧ синъяссӧ, видзӧдӧ лӧзалан  югыдын вудж ра­
сян ы влавы вса серпасъяс вылӧ. А  мӧвпъясыс оз вешйыны, 
сатшкысьӧмаӧсь вежӧрас ёсь жельясӧн...

Сӧмын на помасис колхознӧй бригадалӧн собрание. К ол­
хозникъяс тары т эз  тэрмасьны  гортаныс, ды р соборуйтісны. 
Чуксасисны нин петукъяс, быдсяма гӧлӧсъясӧн чолӧмалісны 
вой шӧр кад. Ы дж ы д ж ы р тырӧма табак тшынӧн, ӧ ш и н ь ­
ясыс кӧть дзирйы в восьсаӧсь, кымӧрӧн ӧшалан лӧз тшынсӧ 
оз вермы кыскыны. Н инӧмӧн лоӧ лолавны да дугӧдласны 
куритчӧмысь. В идзӧдан да, мужичӧйяс бара нин гартӧмаӧсь 
пев кы за чигаркаяс, шпуткӧны. Ш уасны бур вылӧ, а найӧ 
вомаласны: «Татш ӧм ёсь сёрни дырйи сьӧлӧмыд оз терпит, 
быть куритчы».

Н астя  пукаліс бӧръя радъясы н. Ю рсӧ лэдзӧм а. Кылӧ, 
кы дзи сьӧлӧмыс лиш нӧя тіпкӧ. Сы вӧсна оз лы сьт прамӧя 
лолыштны, кутчысис, ӧ т и  пӧрйӧ кӧсйис пышйыны. П укаліс 
матын ӧдзӧс дорын, тю вкнит дай —  некод оз и тӧдлы. Н о  
пукаліс собрание помӧдз. Весиг ачыс сёрнитіс. Регы дик, 
дж еньы дика. А  мый унасӧ висьталас!

...Собрание вылысь петӧм бӧрын Н астя  ы влаын сувтов­
керліс. Вом ты рнас апыштіс сӧстӧм сынӧдсӧ. Гы ры сь вось­
ковъясӧн мӧдӧдчис гортланьыс. Н о  сьӧкыд мӧвпъясыс оз 
лэдзны  ӧдйӧ мунны. Л ои надзмӧдны восьлассӧ.

Н ы вбаба вежӧрӧд котӧртіс став олӧмыс, кӧть эськӧ сійӧ 
и дж еньы дик на...

Н инӧм он вӧч! Бы д мортлӧн овлывлӧ кад, кор ковмӧ 
ассьыд ю авны: кы дзи ме ола? Лю чки-ӧ олӧмсӧ вудж а?

Татш ӧм  юалӧмыс, гашкӧ, оз сулы тӧв чуж ъялы сьӧс либӧ 
олӧм веркӧсті кокни шомӧн исковтысьӧс, кодъяслы  дзик 
веськодь, тш ак ва кодь олӧмлӧн доныс...

1

Ёгор Н астя  муніс верӧс сайӧ ас сиктса зон ӧ д ю к  М иш  
сайӧ.

Сійӧ старайтіс колхознӧй куканьясӧс. М иш а удж аліс кол­
хозын шофёрӧн.

Т ом  ичмонь оліс лӧсьыда. М ый не овны! Сійӧс колхозын 
ошкӧны. Ош кӧмыд любӧ: бура удж алан, ы лӧдз нималан. 
Ы дж ы д удж  вылӧ эз  пырӧдчы: сьӧлӧмыс бурмӧ куканьясӧс 
дӧзьӧритӧмӧн. А чы с комсомолка, пыр бергаліс том йӧз пӧв­
стын. К лубса самодеятельностьын ворсіс. Верӧс сюри сьӧлӧм 
сертиыс. Г озъя  лӧсялӧны. «М ый ещӧ меным колӧ!»— радліс 
ичмонь.

М иш а заводитіс керка стрӧитны: аслыным пӧ поз лӧсьӧ­
дам. Том  гозъялы  стрӧитчыны отсаліс колхоз. Э з  ж ӧ бокӧ 
кольччыны рӧдвуж ыс: тшуписны срубсӧ, лӧсісны пытш кӧс­
сьыс стенъяссӧ, юисны унакодь вина да ас вӧчӧм сур. К ерка 
лэптігӧн чорыда сюри и Н астялы . Тэрмасьӧмӧн эштӧдісны 
ӧти ж ы р. Том гозъя вуджисны сэтчӧ овны.

Ры тъясы н , удж  бӧрын, Н астя  локтӧ выль керкаӧ. С ьӧ­
лӧмыс кыскӧ М иш аыс дінӧ. Ры т-ры т ас кежаныс, кыкӧнӧсь. 
Т ом  ичмоньлы окота варовитны. С ёрниыд, майбыр, сюрӧ. 
М едты кӧ М иш аыс кы взас.

Н астя  радейтліс аслас удж  йылысь сёрнитны. Д олы да 
висьталӧ, кы дзи куканьясӧс дӧзьӧритӧ, виччысьӧ, мед эськӧ 
М иш аыс ошкис. Кутшӧм ӧд нимкодь, кор ошкас морт, коді 
сэтшӧм муса!

М иш аыс э з  вӧв кыв-вора. Н о  мукӧд дырйи гӧтыр сёрни 
костас сюйсьылас:

—  М е, Н астя , бура жӧ удж ала. Т ӧдан  ачыд, колхозлы 
машинатӧг оз позь, сытӧг некы дз оз вермы бергӧдчыны.

Сэки ичмоньлы ещӧ любӧ. Радейтан синъясӧн видзӧдӧ 
верӧсыс вылӧ, гаж аа сёрнитӧ:

—  Кутшӧм лӧсьыд, М иш а, кор олӧмын сьӧлӧмыд бурмӧ. 
А  мый ми эськӧ тані, сиктын, кутім вӧчны, эгӧ кӧ колхозын 
удж алӧй? Весь олім? А ли  горт гӧгӧр луасим? С эки олӧмыд 
эськӧ вывті ляпкы д лои. Й ӧ з дінын удж автӧгы д олан гаж ы д 
регыд сімӧ!

Ь



А втомаш инаӧн рейсӧ ветлігӧн М иш а вой кеж лас гортас 
корсю рӧ оз удит вӧлі воны. Н астя  сэки ӧтнас гажтӧмчӧ. 
Н о  ичмонь кужӧ венны гажтӧмчӧмсӧ: мӧвпалӧ аслас верӧс 
йылысь. Ш оны да, меліа мӧвпалӧ.

Со Н астя , дас ӧкмыс арӧса ныв, тӧдмасис зонкӧд.
ӧ т и  арся асылӧ, кор шонді мыччис паськыд плешсӧ да 

гӧрд рӧмӧн югдӧдіс Н астя  бать-мам керкалысь кильчӧ пом­
сӧ, тані М иш а, колльӧдчӧм бӧрын, окыштіс сійӧс. Н ы в по­
лігтырйи воча инмӧдчыштіс топыд паръяснас зон вом дорӧ.

Н эр  ныв первой на кывліс муса зонлы сь пӧсь паръяссӧ. 
Чужӧмыс банйис. С тав туш а кузяы с сялькнитіс шоныд да 
небыд гы. Сылы ӧні неокота вӧлі лэдзны  зонсӧ ас дінсьыс. 
Со тадзи  орччӧн пукавны ды р да кывзыны аслас сьӧлӧм­
лысь небыда тіпкӧмсӧ.

Ж аляддза  М иш акӧд торйӧдчӧм бӧрын Н астя  ш ензис, 
мый керсьӧ сы сьӧлӧмын. Ӧттш ӧтш  радліс татшӧм выль чув­
ство вылас. Радліс  да мыйлакӧ полыштіс.

Т айӧ ш уда асывсӧ ныв э з  кӧсйы вунӧдны нэм чӧжыс. 
К ы дзи  нӧ вунӧдас, кор сэтысянь, кымын водзӧ, сымын пы ­
дӧдж ы к и пыдӧдж ык йидж ис сӧстӧм сьӧлӧмас тӧдлытӧм на 
чувствоыс.

Том ныв э з  водзсась выль чувствоыскӧд. М ыйла нӧ кутас 
водзсасьны  сыкӧд, кор сійӧ нывлысь морӧс пиас ставсӧ сы в­
дӧ, сӧнъяссӧ небзьӧдӧ.

Н ы в син водзын пондіс помала сулавны ён, зумыд, гӧгрӧс 
чужӧма, посни ныр-вома, кудритчыш тӧм сьӧд юрсиа том 
зон. Т ш ап морт, но меліасьны сямлуныс судзсьӧ. Гӧлӧсыс 
эськӧ и груб, но оз-оз, да и небзьылӧ мелі кывъясӧн. П ы р 
кӧ гӧлӧсыс вӧлі небыд, сэки, гашкӧ, нывлы и э з  сэтшӧм 
тӧдчана вӧвны мелі кы въясы с. А  ӧні найӧ кутшӧмкӧ торъя 
вынӧн писькӧдчисны ныв сьӧлӧмӧ, тшӧктісны водзӧссӧ сет­
ны муслунӧн.

О к и сьӧлӧм том нывлӧн! М ы йта сэні гӧгӧрвотӧм, сӧс­
тӧм, авъя да мелі мичлуныс!

«Т айӧ радейтӧм!»— чуймис том ныв. Н им кодь лои: «Н о 
и мед!» И  радейтӧмыс ытваӧн ойдіс ныв сьӧлӧмын. «Кутшӧм 
лӧсьыд, кор куж ан татш ӧм сӧстӧма радейтны!»—  унаысь 
шӧпкӧдліс аслыс ныв.

Тӧдмасьӧмсяньы с во дж ы н мысти Н астя  муніс муса М и ­
шаыс сайӧ.

Сэки радейтӧмыс ещӧ джудждаммис. Радейтӧмыд пӧ быд­
тӧ бордъяс,—  кыськӧ лы ддьы ліс Н астя . Сылӧн и збы ль бы т­
тьӧ бордъяс быдмисны, сэтшӧм кыпыда овсьӧ да уджавсьӧ.

Н ы лалігас Н астя , колхозын удж алыш тӧм бӧрын, зэв 
кӧсйӧ вӧлі водзӧ велӧдчыны. У ндж ык велӧдчӧмӧн олӧмсӧ

кутас паськы ддж ы ка аддзы ны , кы пы ддж ы к лоӧ сьӧлӧм вы ­
лас. А  верӧс сайӧ мунӧм бӧрын сайкалі кӧсйӧмыс.

—  К ы дзи  ме, М иш а, тэкӧд янсӧдча! Ӧ ткӧн да бокын 
олігӧн гаж тӧмла сьӧлӧмӧй потӧ,—  ш улывліс верӧсыслы.

Д а мый нин шуан! Век ичмоньӧс став мӧвпыс вайӧдліс 
аслас верӧс дінӧ. «М усаӧй!»— дж удж ы д радейтӧмӧн ваш ни­
тас Н астя , ыркмунлӧ сьӧлӧмыс, став вир сӧнъяс кузяы с 
разалӧ  небыд пӧсь гы.

Сійӧ кӧсйис став олӧм чӧжыс М иш алы вӧчны сӧмын 
бурӧс. М ыйӧнкӧ дӧзмӧдны верӧсӧс? Чӧв, сійӧ некор нинӧ­
мӧн оз дӧзмӧд ассьыс мусасӧ. Сетас сылы пыр кутшӧмкӧ да 
гаж . Сыын ӧд и радейтӧмыд!

Н ы в дырйиыс моз жӧ Н астя  ворсліс клуб сцена вылын. 
Сійӧ зэв радейтіс сьывны. Н екор эз  кӧсйы эновтчыны сы­
ысь. Т ӧдіс: колхозникъяслы  каж итчӧ сылӧн сьылӧмыс.

ӧ т ч ы д  том йӧз вӧчисны гажа концерт. Н астя  долыда 
муніс сэтчӧ верӧсыскӧд орччӧдчӧмӧн.

К лубы н залы с ты р йӧзӧн. К ы лӧ гаж аа ызгӧм, серам. 
А  мыйӧн воссис занавес, ӧти здукӧн ставныс лӧнисны. Н астя  
петіс сцена вылӧ атласнӧй гӧрд платтьӧа. Ю гы д электриче­
скӧй би улын платтьӧы с лӧсталӧ, быттьӧ зеркалӧ. Со сы 
вы лӧ прож ектор веськӧдіс став гӧрд югӧрсӧ. Том  ичмонь 
бы ттьӧ ӧзйис небыд гӧрд биӧн. З ал ы н  пукалысьяс нимкодь­
нысла чуймӧм синъясӧн видзӧдісны сы вылӧ. Н астя  долыда 
нюммуні, сэсся горӧдіс сьывны: небыда, меліа, сьӧлӧмысь, 
став мыла гӧлӧсыслысь вынсӧ да кужӧмсӧ сетӧмӧн.

З а л  аплодируйтіс. Д ы р  да гораа йӧз кекеначалісны. 
А  ӧти пӧрысь тьӧтка эз  вермы кутчысьны, зал  тырӧн кыпы­
да ыш ловзис:

—  М ича миян Н астӧны м, трасичаыд! А  сьылӧмнас став 
сьӧлӧмтӧ вӧрзьӧдӧ. Быдӧн томмылан.

Сэки зал  ты ри ещӧ горадж ы к да гаж а аплодисментъясӧн.
Н астя  став чужӧм ты рнас нюммуні, улӧдз копыртчыліс, 

муніс сцена сайӧ. Сьӧлӧмыс любӧысла да мудзыш тӧмысла 
тіраліс. С ы  дінӧ матысмис кары сь воӧм композитор, топӧд­
ліс кисӧ да ошкис:

—  Т эн ад , нылӧ, гӧлӧсыд сопрано, лирическӧй сопрано. 
Эн вошты татш ӧм гӧлӧстӧ, зіль ещӧ мичаммӧдны да озы р­
мӧдны.

«Сопрано кӧ и, сопрано. М ед, колӧкӧ, и лирическӧй. Н а ­
перво тай йӧзыс кы взӧны -а»,—  неуна яндысьӧмӧн серӧктіс 
Н астя .

К лубсянь сійӧ муніс М иш аыскӧд. Кутчы сис сылы сой­
бордъяс, топӧдчис дінас:

—  М иш а, тэны д каж итчис миян концертным?

Верӧсыс нинӧм эз  шу. М ыйкӧ абу ас выйӧныс. И чмонь­
лы чушис, но пыр и дорйис: рейсысь неважӧн воис да му­
дзӧма.

Гортас локтӧм мысти М иш а стрӧга шуис:
—  Н астя , абу-ӧ кад тэны д эновтчыны чепелышасьӧм- 

сьы д?—  К азял іс , зэв нин крута артмис шуӧмыс, небзьӧдіс 
гӧлӧссӧ, серӧктыш тіс:— Т э  менӧ гажӧд. М ый йӧзлы  гажтӧ 
юкан!

Н астя  вӧлі пӧрччысьӧ. Сійӧ платтьӧсӧ юр вомӧныс кыс­
кис да э з  аддзы  верӧссӧ. Чайтіс, М иш аыс шмонитӧ. Ш ы рк­
нитіс платтьӧсӧ. Ш уйга кинас лэптыш тіс лӧсьыдіник мо­
рӧсъяссӧ. Вештіс син вылас лэччӧм юрсисӧ, вильыш а ви­
дзӧдліс верӧсыс вылӧ. Чуймис: М иш аыс оз шмонит. З у ­
мыштчӧма, синъясас ёсь емъяс чеччыштлӧны.

Н астялӧн  сьӧлӧмыс ёвкмуні, нинӧм эз  путьмы воча 
шуны.

Вольпасьын юаліс:
—  Вежӧгтан али мый, М иш а?
—  Вежӧгта, дерт! Быдӧн тэ вылӧ синнысӧ паськӧдӧ­

маӧсь.
Н астялы  любӧ лои: вежӧгтӧ. С ідзкӧ, радейтӧ.
—  О к тэ, йӧюк!— пӧся, кузя окыштіс муса верӧссӧ.
Сы бӧрын ны въяс кы дзи  кӧть э з  корлыны ичмоньӧс кон­

цертъяс вылӧ, эз  вермыны кыскыны.
—  Н екор меным, ны въяс!—  правдайтчис Н астя .
А  ас кеж ас видчӧ: «Колӧ жӧ вӧлі кутшӧмкӧ кальӧг тьӧт­

калы вомсӧ паськӧдлыны! Н е кӧ сійӧ, М иш а, гашкӧ, нинӧм 
эз  и шу. А  ӧні мый? А бу  лӧсьыд М иш алысь радейтӧмсӧ 
пагӧдны вежӧгтӧмӧн. Л оӧ кывзысьны».

...Кӧсйӧ унмовсьны том ичмонь. Д а  оз вермы. Думсьыс 
виччысьӧ М иш асӧ. Со сійӧ, кӧнкӧ, матысмӧ нин сиктӧ. Т э р ­
масьӧ гортӧ, тэрмӧдлӧ машинасӧ. Г эж ыс бырӧма гӧтырсьыс. 
М усаӧй менам! Со сійӧ ӧні ш вачнитас ӧграда дзиръяӧн , 
котӧрӧн каяс кильчӧ поскӧд, таркӧдчас кильчӧ ӧдзӧсӧ. У сь­
кӧдча ме тэны д паныд, ӧшӧдча крепыд сьыліад!

П уксис Н астя  крӧвать вылас. Л эпты ш тіс дӧрӧмыслысь 
пельпом вылас шливӧм волыссӧ, лӧсьӧдыш тіс юрсияссӧ. 
Чошкӧдӧм пельяснас кывзӧ. Н о  М иш аыс эз  лок. П ы дісянь 
ыш ловзис. Бӧр нёровтчис вольпась вылӧ.

Д ум  вылас уси ӧти сёрни. Нюммуні.
К оркӧ клубын репетиция вылын учительлӧн гӧтыр, шӧр 

арлы да нывбаба, нимкодясис Н астяӧн , сылӧн лӧсьы да да 
кокнида сьылӧмӧн:

—  Н ы въяслы сь, да и том ичмоньяслысь йӧз корсьӧны 
мичлун. О з  сӧмын томъяс, но и олӧмаяс корсьӧны. Т ані ни-

ном ш ензянаыс абу. Т а д зи  и колӧ. М орт быдлаысь кӧсйӧ 
аддзы ны  мич. С эки сьӧлӧм вы лад долы ддж ы к, лолыд кок­
нидж ы ка ветлӧ. Д а  ӧд овлӧ тай со —  ортсысянь мича, а 
пытшкӧсыс руш да тӧщӧ, либӧ лёк няйтӧн тырӧма.

Н астя  чуймӧмӧн кы взіс тайӧ кы въяссӧ сы серти унджык 
нин олӧмас аддзы лӧм ны вбабалы сь: «М ы йла татшӧм сёр­
ниыс?»

—  А  тэ, Н астя , абу сэтшӧм. У налысь вежсӧ оз  сӧмын 
тэнад  ортсыса мичыд петкӧдлы. Т эн ад  и сьӧлӧмыд восьса 
да авъя. Л ӧсьы д тэкӧд верӧсыдлы овны. С ідзи  ӧд, ичмо­
ньӧй?—  нюммунӧмӧн юаліс учительлӧн гӧтыр. Сэсся пыдісянь 
ы ш ловзис:—  Д а , шуда кад уси тіян пай вылӧ том олӧманыд. 
Н о  и ӧні кӧнсюрӧ вермасны паныдасьлыны сьӧкыдінъяс, чу­
кы льяс, сулыны дж удж ы д ш огъяс.

Э з каж итчыны бӧръя кы въясы с Н астялы . Кӧсйис воча­
видзны . Н о  нинӧм э з  шу. М ы йла сійӧ пондас вензьыны? 
Н айӧ, гозъя, оласны бура. Н айӧ радейтӧны ӧта-мӧднысӧ. 
Н ай ӧ  шудаӧсь лоӧны. Кутш ӧм али сьӧкы длунъяс да ш огъяс 
ӧнія олӧмын!..

П ы зан  вылын сяргис будильник. Н астя  дрӧгмуні. Сэсся 
серӧктіс ас повзьӧм вылас. К олӧ мунны фермаӧ, куканьяс 
дінӧ. Д ерт, ы влаын пемыд на. Д а  тӧв ш ӧрнад лун югыдыд 
тш ап, регыд кежлӧ мыччысьлӧ. Кокниа чеччыштіс крӧвать 
вывсьыс, пондіс пасьтасьны. Д олы да ыш ловзис: «К ад удж 
вылӧ!»

Том нывбаба эз  тӧдлы, кы дзи лэбзис кадыс. Верӧс сайӧ 
мунӧмсянь коли во саяс. С тарайтӧ куканьяслы сь мӧд группа 
нин. Керкасӧ ставнас эштӧдісны. Н астя  быдтысьӧ. А  сылы 
пыр каж итчӧ, быттьӧ М иш аыскӧд ӧтлаасисны тӧрыт на. Н о  
э з  кӧ тӧры т, уна вылӧ нин —  войдӧрлун.

М иш а удж  вылӧ зіль. Д орвы в ветлӧ рейсӧ. М ы йта груз 
ваялӧ колхозлы. К олхозникъяс ошкӧны шофёрӧс. Д ерт, 
эмӧсь и нелю бӧпырысь ш уасьысьяс. Д а  быдӧнлы ӧмӧй вер­
ман угодитны!

ӧ т ч ы д  Н астя  комсомольскӧй собрание бӧрын лӧсяліс мун­
ны Гриш а И ванкӧд. И ван  вӧлі колхоз правлениеса член. У дж а­
ліс электрикӧн. Н астяы сь ы дж ы ддж ы к нёль арӧсӧн. М иш а­
ыскӧд ӧти арлыдаӧсь, ӧтлаын зонмавлісны. И ван  паніс сёрни:

—  Н астя , тэнад М иш аы д колхознӧй машинаӧн пондіс 
вӧдитчыны асласӧн моз.

Н ы вбаба чуймӧмӧн видзӧдліс орччӧн мунысь зон вылӧ:
—  М ы й тэ ш уан?.. Иван!
—  А слы с нажӧвитчӧ!

12



—  А бу менам М ишаӧн сэтшӧм!—  пыркмуніс гӧтыр.— 
З э в  прамӧй зон вӧлі. Д а и ӧні колхоз вӧсна зільӧ.

—  Вӧвлі прамӧй,—  неуна ж алядд за  гӧлӧсӧн шуис И ван .— 
А  ӧні... И чӧтторсянь заводитчис, да вельмис тай. Первойсӧ 
йӧзӧс машинанас пӧпуттьӧ нинӧм босьттӧг новлӧдліс. Сэсся 
мый сетыш тасны,—  э з  бӧрыньт. В одзӧ быдӧнлысь мырдӧн 
кутіс корны, ачыс лӧсьӧдіс донсӧ, кымын водзӧ, сымын гор- 
т эд ж ы к . А  колхоз кассаӧ грӧш оз волы, ставыс ас зептас 
сибдӧ. Сэсся и... Д а  мый нин шуан, э з  весьшӧрӧ автоинспек- 
торъяс кутлыны сійӧс.

Н астя  пыркмуні:
—  Л ӧсьӧдлан!
И ван мыйлакӧ ыш ловзис:
— М ортлы  увлань исковтны кокнидж ык бур олӧмӧ кут­

чысьӧм дорысь, кор сылы сьӧлӧмас поздысьӧ чут, коді д э ­
льӧдӧ горшасьӧм вылӧ. Д а  ещӧ он кӧ сэтшӧм морттӧ син 
улын кут.

Н астя  кості янсӧдчис И ваны сь, забеднӧ лои. Д ӧзм ис: 
«П равлениеса член, ошкӧм пыдди со мый шуӧ! М иш аӧй гор­
тӧ некутшӧм торъя наж ӧтка оз вайлы. Сійӧ эськӧ меысь эз 
дзеб!»

М ӧвпыш тіс да ещӧ шуис, чоры ддж ы ка:— О з дзеб!
Гортас воӧм мысти юаліс М иш аыслысь: мы йла пӧ сідзи 

сӧрӧ колхозса электрик?
М ӧдыс эз  юав, мый сэтшӧмсӧ кывліс гӧтырыс, а серӧктіс:
—  Т э , Н астя , ёнджыка кы взы  йӧзы длы сь. Н айӧ тэны д 

бы згасны  пу йылысь тури...—  А ддзи с, мый Н астя  стрӧга 
видзӧдӧ сы вылӧ, содтіс:— О к, гӧтырӧй, унаӧн на эмӧсь за- 
видялысьясы д! Н инӧмсӧ лӧсьӧдласны морт вылӧ.

Н астя  эскис М иш аыслы, личаліс сьӧлӧм вылас.

Т а  бӧрын э з  уна кад коль, М иш аыс висьталіс:
—  М е, гӧтыр, эновтчи машина вылын ветлӧмысь.
—  М ы йла, М и ш а?— повзис Н а с тя :— А чы д мунан?
—  А чы м , дерт. О з  эськӧ лэдзны  да, муна. П ы ра мӧд 

удж  вылӧ. Сельпоӧ заготовщ икӧн.
Н астя  тӧндзи кывліс, кы дзи сельпоса председатель на 

ордӧ нарошнӧ пыраліс, сёрнитіс М иш аыскӧд, корис удж авны  
сельпоас.

Гӧты р э з  радлы : заготовщ иклӧн кыв кутӧмыс ыджыд.
Вермас-ӧ сэні М иш а удж авны ?

Верӧсыс сераліс:
—  Н инӧм сьӧкыдыс сэні абу. Удж донсӧ ы дж ы ддж ы кӧс 

кута босьтны.

Н астя  эз  кут вензьыны, кӧть и важ моз нелюбӧ вӧлі. 
А  кор ӧ д ю к  М иш  муніс сельпоӧ, бурасис: «М ед инӧ заготов- 
щ икалӧ, вермас кӧ да сьӧлӧм вылас кӧ воӧ».

Заготовщ иклӧн удж ы д уна. Верӧс водз асывсянь сёр ры ­
тӧ д з  удж  вылын. Гортас воас да, сёрнитнысӧ дыш, сэтшӧма 
мудзӧма. А  сэсся пондіс войковъясӧн вошласьны. Кык-куим 
суткиӧдз кӧнкӧ ветлас. /

Гӧтыр дӧжнасьӧ: ^К оньӧр! Л оӧ тю ляйтчы ны  бокын.
Кӧнкӧ, прамӧй сёйӧм ви  юӧм. Кӧнкӧ, узьлӧ  гӧбӧч вы въясы н 
да пӧлатьясын, чорыд пӧвъяс вылын».

Ӧ ткӧн кузь войясын бара Н астялы  тӧд вылас волӧ том­
ды рся кадыс. Сійӧ оз вермы вунӧдны клубын коркӧя сьы­
лӧмсӧ. Кык во сэтысянь коли, а пыр на ж аль. «Сьӧкыд тай, 
вӧлӧмкӧ, юрысь пыркнитны сійӧс, мый сэтшӧма радейтлі том 
ды рйи. О к, эськӧ важ  бӧрын выльысь клубын сьӧлӧм бур­
м ы тӧдз сьывны!»

Н о  ӧні нывбаба клуб вӧсна ш очджыка нин дӧжнасьӧ. Д у ­
мыштас, юковтас сьӧлӧмас, сэсся и ставыс, ӧ н і  некор дырсӧ 
та йылысь мӧвпавны. М ӧд забота ӧні эм Н астялӧн . В ы ль 
забота.

С вадьба лунсянь во ты ртӧдзы с Н астя  вайис кага. Н ы в  
чужис. М амлы  лю бӧ: «Выль олан гаж  меным воссис!» Е щ ӧ 
коли во, чужис мӧд кага. Пи. Колюш . Н им кодь мамлы, ны­
ла-пиаӧс быдтӧ. Д ерт, манливӧдж ы к лои: челядь вӧсна вой­
ясын унаысь синтӧ он вермы куньлыны. Н о  мед! Н астя  
сыысь оз пов.

ӧ т ч ы д , пы зан сайын сёйигӧн, мамыс ордын Колю ш ыс 
пондіс лёкысь горзыны. Чегсьӧ да горзӧ.

—  Д итяӧй , мый тэкӧд лои? Кынӧмтӧ орйӧдлӧ али м ы й?—  
кайтіс Н астя  кагасӧ ки вылас ӧввӧдлігтырйи; тэрмасьӧмӧн 
сетіс нёньсӧ. Колюш ыс регыд бурасис. Н ы вбаба нёньӧдіг 
меліа-меліа, кы дзи кужӧ сӧмын мам, видзӧдіс кага вы лас да 
небыда малаліс пачӧс кудель кодь юрсисӧ.

М иш а букышӧн видзӧдіс эня-пиа вылӧ, сёйигкостіыс ш вач 
ш ыбитіс паньсӧ:

—  Бы д во кӧ кутан козьнавны  кагаӧн, сэки...
Н астя  э з  кы взы , мый «сэки». Гы лы да серӧктіс:
—  К ы дзи  нӧ, М иш а! Д ерт, быд во. Кыкнанным томӧсь. 

О рден ӧдз воӧдчам.
Вильыш  синъясӧн мудера да нимкодя видзӧдіс муса ве­

рӧсыс вылӧ. А д д зӧ : М иш аыс нускӧ нырнас. Есь емъяс юг­
нитлӧны синъясас.

Д ойӧн ёнтыштіс мам сьӧлӧмын. Кӧсйис Н астя  пиньӧ пыр­
ны Колюш ыс вӧсна. Н о  пыр жӧ думсьыс кутіс дорйыны ве­
рӧссӧ: уна удж над мудзӧ да скӧралӧ. М ый ы дж да ӧд кыв

кутӧмыс да заботаы с сылӧн заготовщ икалігад. С эсся ме и 
ачым мы жа: мыйла М ишаӧс некор эг кольлы челядь дінӧ...

Войясын нывбаба садьмас. Ч еччы лас челядь дінас. В и­
дзӧдлас ӧшиньӧд пемыд ывлаӧ. Бӧр ш лыпкысяс вольпась 
вылӧ. Д руг мӧвпыш тас: «О з-р мӧдкӧд узь!»  П овзьӧмы сла 
кынмылас. Сэсся асьсӧ лӧньӧдӧ: «О к тэ, нывбаба сьӧлӧм!
й ӧй талан . М ы йла М иш а бокиса4 ны вбабаяс дінӧ ы лалас?.. 
Ч аслы , воас да, юала, кытӧні та дырасӧ ветліс».

ӧ т ч ы д  арын, нёль вой ветлӧм бӧрын, М иш а гортас воис 
сёрӧн рытнас. Н астя  вӧлі песласьӧ. Ӧ дйӧ лэдзис пидзӧс са­
йӧдзы с лэптӧм платтьӧ бӧжсӧ, кикарнас чышкис кымӧссьыс 
пӧсьсӧ, уськӧдчис паныд:

—  М иш а, воин? Кынӧмыд, кӧнкӧ, сюмалӧ?
—  Вои, Н астя !—  гартчан кывйӧн сёрнитіс верӧс. А чы с 

таръялӧ.
—  Т э  тай нӧ код!— чуймис гӧтыр.
—  Гӧститӧдісны, Н астук. Т э  эн пов. А слам  сьӧм вылӧ 

ме ог ю.
Сійӧ разис тубыртӧм мешӧк, пыркнитіс. Д ж одж ас мыйкӧ 

уси.
—  Й ӧра яй вайи, Н астя . Пумӧн-мӧд. М ӧдысь уна вая. 

М еным пӧдаритісны. Заготовщ иктӧ радейтӧны.
А ски асывнас Н астя  фермаысь гортас водз локтіс. Кӧсйис 

ю асьны, кӧні верӧсыс юис. Бабаяс дінӧ кӧ ылавліс да накӧд 
юис, мисьтӧм чужӧмӧс ёна и видас!

Сійӧ пырис керкаас да аддзис: верӧсыс пукалӧ крӧвать 
вылын, юрсиыс лёзялӧм а, син доръясы с пыктӧмаӧсь. М ыйкӧ 
ӧдйӧ дзебис юрлӧс улас.

—  Кӧні тэ  тӧры т садьтӧм кодӧдзы с ю ин?— скӧра юаліс 
гӧтыр.—  Бабаяскӧд?

—  Н о, шуан жӧ тэ! Заготовщ иклӧн другы д бабаястӧг абу 
этш а. М уж ичӧйяс гӧститӧдісны.

Н ы вбабалӧн  сьӧлӧм вылас личалі. Серӧктыш тӧмӧн юаліс:
—  М ый тэ юрлӧс улас дзебин? Н око, петкӧдлы.
А чы с вештіс юрлӧссӧ, аддзис: сьӧм. Вель кы з пачка. Ве­

рӧсыс ӧдӧбтӧмӧн тшапнитіс пачкасӧ.
—  М ыйла тэ, М иш а, казеннӧй сьӧмсӧ сы мында вӧдитан? 

Вош тысян кӧ?
—  М ы йла казеннӧй? Уна-ӧ и сьӧм тані,—  пачкасӧ дзим- 

лялӧмӧн гач зеп пыдӧсас сюйиг веськодь шыӧн вочавидзис 
верӧсыс.

Н астялы  сьӧлӧм вылас эз  ло лӧсьыд: честнӧй туйӧн-ӧ

сю ри верӧсыслы сьӧмыс? Т ӧд  вылас ?си сиктсаяслӧн ш уасьӧ­
мыс: « ӧ д ю к  М иш ӧлӧн складыс пыр игана. Кӧні и шӧйтӧ!» 
Н астя  ӧнӧдз пыдди э з  пуктыв сійӧ сёрнияссӧ. А  ӧні асьсӧ 
лӧньӧдны э з  іісрмы. Ш уис в е р ӧ с ? “ С л ы :

—  Т э, М иш а, пӧрйӧдлан менӧ. Ш уан, войковъясӧн заго­
товка нуӧдан. А  кытысь тарыд йӧра яйы с? К ы ты сь та мын­
да сьӧмыс?

—  У дж  костын чери/кыйыш ті. Л есопункт посёлокын дзай ­
гӧны. М е и вузыш ті. /

—  В узасьӧмӧ сетчин?
—  Кутшӧм али вузасьӧм. У важ итны  лои. Вӧр лэдзы сь­

яслӧн гӧты ръясы с зэв нин корӧны. М е ассьым кыйдӧс ву­
зыш ті. Т руды с аслам.

Н астя  эз  дивит верӧссӧ. Сійӧ думсьыс лёкдж ы ктор вич­
чысис. Н о  мӧвпыштіс: «Гашкӧ, збы льы сь менӧ пӧрйӧдлӧ?» 
Сьӧлӧмыс дількмуні. Со кык во сайӧ петіс ӧтлаасьӧмныслы, 
а сійӧ э з  тӧд, мый вӧчсьӧ М иш а сьӧлӧмын, эз  кы влы  сылысь 
ни радлӧм, ни норасьӧм, шог пыкӧм, ни ошйысьӧм.

Ш огалӧ Н астя : ме восьса сьӧлӧмӧн ола, быдтор висьтала, 
мый сьӧлӧм вылын. Бы дторйы н кы взы ся верӧслысь. Со ве­
сиг...

Н астя  э з  радейтлы казьты вны  сы йылысь. А  кор шог 
босьтас, усьӧ дум вылас.

Комсомольскӧй организация шуис сиктын вӧчны парк, 
ӧ т и  арся лунӧ комсомолецъяс вайисны пуяс. М аш ина кузов­
ын сулалісны ны въяс да зонъяс, ёрта-ёртыслы пельпоманыс 
кутчысьӧмаӧсь, мед оз  усьны. Т ёп к ан ъ ясӧ  машина зуркни- 
тас, йӧз качласны, гы моз лайкнитчыласны, ӧта-мӧд выланыс 
неуна оз пӧрны. С ерамыд, гаж ы д сэні!

Вӧлӧкын тракт кузя  паныдасис грузӧвӧй автомашина. 
Н астя  аддзис: кузовас сулаліс М иш аыс. Л ю бӧ лои гӧтырлы.

—  М иш а!— нимкодя чукӧстіс.
Верӧс эз  шыась.
Сійӧ жӧ рытнас гортас стрӧга тшӧктіс:
—  Н астя , тэ сдайт комсомольскӧй билеттӧ!
—  М ы й!— шемӧсмис мӧдыс.
—  Смек тайӧ! Кокниасян! П арк ковмӧма.
—  М ый тэ  сӧран!?— скӧрмис Н астя .—  Комсомол о з сӧ­

мын парк вӧч...
—  Комсомол кӧ тэны д колӧ вӧлі,—  орӧдіс М иш а,—  мый­

ла верӧс сайӧ мунін? Д а  быд во пиалан.
Н астя  чуймис, паськалӧм синъясӧн видзӧдліс верӧс вылас:
—  М ый тэ шуин? М иша!
—  М ый кылін, сійӧс и шуи. П ельташ  босьтіс? Мися» 

мыйла инӧ ме сайӧ мунін да быд во кага ваян!

М устӧм вӧлі кы взы ны  Н астялы  татшӧм яндысьтӧм кы въ­
яссӧ. С этчӧ ж ӧ сылы, кы зь кык арӧса нывбабалы, ж аль кӧ­
дзӧдчыны комсомолысь. Том  йӧз пӧвстын бергалігӧн да 
уджалігӧн сійӧ вермас уна буртор вӧчны. А  бурӧс кӧ вӧчан, 
сэки олӧмыд гажа, сьӧлӧмыд бурмӧ да пӧтӧ. «Энлы, сёрнитла 
М иш акӧд, гӧгӧрвоӧда сійӧс, мыйла меным оз позь орӧдчыны 
комсомолысь».

Унаы сь сійӧ панліс сёрни. Н о  М иш аыс матӧ эз сибӧд, 
веськыда стенӧ кайис.

Н астя  ас кеж ас ш ензьыліс: «М иш а менӧ радейтӧ. А  мый­
ла нӧ оз л эд з  вӧчны, мый меным олӧмын муса?»

З авод и тлас  тайӧ мӧвпсӧ висьтавны верӧсыслы, а мӧдыс, 
кывзӧм пыдди, пондас шӧтны мисьтӧм кы въяс. Кымынысь 
сӧстӧм сьӧлӧма гӧтырлы ковмыліс гӧрдӧдлыны.

М ыйкӧ ды ра том нывбаба водзсасис. Сэсся шуис аслыс... 
Кӧть и сюйис комсомольскӧй билетсӧ приданнӧй сундук пы­
дӧсас, кӧлуйяс пӧвстӧ, сійӧс дзебигӧн синваыс доршасис.

Н астя  чайтіс, верӧс син увсьыс билетсӧ саймовтӧмӧн, сы­
лы тшӧтш  аслыс лоӧ кокнидж ык. Н о , вӧлӧмкӧ, абу тай билет 
сайын, кор тэны д сьӧлӧмад пырӧма да мусмӧма. «М ый ме вӧ­
чи?»—  унаысь ёнтыш тлас юалӧм вежӧрас, дойӧн юковтас 
морӧссӧ.

С этчӧ жӧ нывбабалысь сьӧлӧм дойдалан тӧж дсӧ лӧдсаліс­
ны другъясы с. «Вӧвлӧм другъяс»,—  заводитлас Н астя  такӧд­
ны асьсӧ. Н о  пыр и казялас, абу вӧвлӧмъяс, а ӧніяяс. Д р у гъ ­
ясыс эз  кӧсйыны лэдзны , мед сійӧ кӧдзаліс комсомолысь.

Сыкӧд сёрнитліс комсомольскӧй организацияса секретарь. 
Сэтш ӧм-татшӧм кӧ вӧлі сійӧ, секретарыс, П етя Канев, Н астя ­
лы, гашкӧ, вӧлі веськодьджык. Н о  том нывбабалы комсомо­
лецъяслӧн юрнуӧдысь зэв вӧлі воӧ сьӧлӧм вылас аслас вось­
са чужӧмбаннас, сибаслуннас да олӧм вылӧ азы ма видзӧдӧм- 
нас. П етя  Канев волывліс Н астя  дінӧ фермаас, пы равліс гор­
тас, быд аддзы сьліг корліс собраниеяс вылӧ: эм пӧ тэ дорӧ 
миянсянь ы дж ы д мог. Н астя  э з  петитчыв, быд пӧрйӧ кӧс­
йывліс П етялы , но кӧсйысьӧм кеж сьыс и кольлі.

ӧ т ч ы д  П етя меліа юаліс:
—  Н астя , мыйла миянысь кидмыны кутін? Гаш кӧ, ӧ д ю к  

М иш аы д оз лэдз?
Вот эськӧ тані и восьтыны ставсӧ том нывбабалы. К ор­

сюрӧ Н астя  ас кежас и збы ль кӧсйывліс висьтавны. Н о  кор 
аддзы сяс комсомолецъяслӧн юрнуӧдыськӧд —  оз лысьт. Сійӧ 
яндысис кодлыкӧ висьтавны гозъя кост олӧм йылысь. А  сэс­
ся поліс: гӧгӧрвоас-ӧ том зон, гӧтыртӧм морт, мунӧм ныв­
лысь радейтысь сьӧлӧмсӧ?

Сёрнитлісны нывбабакӧд и пӧдругаясыс. Т о р ъ я  нин эз

2. Н астя

лэдзчы сь сылӧн медся матысса пӧдругаыс, З о я  К ы зью рова, 
кодкӧд ӧтлаын кылавліс, ӧтлаын ворсліс клуб сцена вылын. 
Д ивитісны  найӧ Н астяӧс, а мукӧд дырйи видчӧмӧдз волыв­
лісны. Н астя  вӧлі лэдзас юрсӧ да кыв ни джы н оз шу.

Том  нывбаба тш ӧкыда скӧрмывліс верӧс вылас. Бӧр бу­
расьлан  но сьӧлӧм вылас абу коркӧяыс моз лӧсьыд, быттьӧ 
мыйкӧ сэтчӧ сатшкысьӧма. А ссьы с юавліс: мый лои менам 
М иш акӧд? Д ум  вылас уськӧдас зонды рся М иш асӧ, сэки 
збы ль помкасӧ корсьӧм пыдди шеныштчас, сайӧдчас: «Радей­
тӧмысла ылалӧма верӧсӧй. Вежӧгтӧ менӧ, полӧ лэдзны  том 
йӧз дінӧ. Кор сійӧ менӧ гӧгӧрвоас?»

К ы к би костӧ веськаліс Н астя . К ы дзи  петас сэтысь?
ӧ д ю к  М иш а заготовщ икӧн удж аліс во кымын. Сэсся дуг­

діс. Й ӧ з шуисны: сійӧс пӧ вӧтлісны.
Н астя  юаліс верӧсыслысь, мыйла сійӧ эновтчис уджысь, 

кодӧ неважӧн сэтшӧм окотапырысь босьтчыліс. З б ы л ь  ӧмӧй 
вештісны? М ӧдыс нинӧм эз  шу. П ерйис зепсьыс бумага, мыч­
чис гӧтырыслы.

Н астя  лыддис: «М ихаил П унеговӧс мездыны заготовщ ик 
удж вылысь ас корӧм сертиыс».

П риказсӧ печатайтӧма машинка вылын. Кырымалӧма 
председательыс. П асйӧма лун, тӧлысь, во. С ельполысь гӧг­
рӧс печать пуктӧма.

—  Гӧгӧрвоин?—  юаліс верӧсыс.
Н астялы  лои любӧ: М иш аыс кутас колхозын уджавны. 

Г озъ я  бара ӧтлаынӧсь лоӧны.
Н о  ӧ д ю к  М иш а эз  тэрмась петны колхознӧй удж  вылӧ. 

Н астя  юалӧм вылӧ вочавидзис:
—  Эш та на, Н астя . Ш ойччыш та.
Гӧтыр эз  воча мун: мед инӧ неуна шойччас.
А д дзӧ , верӧсыс ноксьӧ горт гӧгӧрыс: лӧсасьӧ, кытсюрӧ

дзоньталӧ. В аровдж ы к лои и. «К ӧзяин . Овмӧс вӧсна тӧж ­
дысьӧ,—  нимкодь лои Н астялы .—  В ӧ ч ал ы ш тас  гортын, петас 
прамӧй удж  вылӧ».

С эсся коркӧ М иш аыс муніс колхозӧ. Гӧты рлӧн помӧдз 
кокнялі сьӧлӧм вылас.

Кымынкӧ лун колхозӧ ветлӧм бӧрын М иш а бара кутіс 
овны гортас. Л ун  олӧ, мӧд, коймӧдӧс. Н инӧм оз висьтав, мый 
сыкӧд лои. А  Н астя  чӧв овны эз  вермы, юаліс:

—  М иш а, мыйла вунӧдін колхозтӧ? Б ара шойччӧг ков­
мис?

—  Колӧкӧ, меным вылӧ удж ы с абу сэні,—  дыша шуис 
верӧс.

—  Я ндысь, М иш а! К олхозы н мужичӧйлы удж  абу!

Н астя  кутіс лы ддьӧдлы ны , кутшӧм удж  эськӧ вермис 
вӧчны верӧсыс. Вит, квайт... дас пӧлӧс удж  гарыштіс.

М иш аы с воча нинӧм эз  шу. В идзӧдліс гӧтыр вылас. Н а ­
стя эз  гӧгӧрво, мый мӧвп вылас верӧсыслӧн: синъясыс нинӧм 
эз  висьтавны, быльсмунӧмаӧсь. Скӧрмис, кутіс видчыны:

—  Н инӧм колхоз водзын кратайтчы ны . У дж алан —  бось­
тан, весь олігад немтор он чуктӧд. А ски жӧ пет колхозӧ!

ӧ д ю к  М иш  эз  кы взы сь гӧтырыслысь.
С эки Н астя  кӧсйис отсавны верӧсыслы, ӧ т и  рыт помӧ 

муніс колхозса бригадир дінӧ.
Бригадир вӧлі кы зь вит арӧса зон. К олхозникъяс шуліс­

ны сійӧс эз  ним-вичнас, а прӧстӧ М иколайӧн: «М ый вичалан. 
А с  морт!» Н астя  зэв  пыдди пуктыліс М иколайӧс: ӧтважнӧй 
морт, гӧгӧрвоас, мыйла нывбаба локтіс верӧс пыддиыс. Сійӧ 
полыштіс, мый, гашкӧ, М иш асӧ оз и сибӧдны ӧні колхозас. 
Сійӧ висьталас: « О з жӧ позь верстьӧ мортлы колхозысь бо­
кын лоны, весь овны».

—  М ед кӧть талун жӧ петас. У дж ы д, майбыр, сюрӧ,—  
шуис М иколай.

Сы бӧрын ӧ д ю к  М иш  кутіс ветлыны гортсьыс. Н астя  
радліс: колхознӧй удж  вылӧ петіс. Сійӧ ӧд висьталіс, кы дзи  
М иколай корис удж  вылӧ. Л октіс фермаысь гортас, верӧс абу 
гортын, кокни лои сьӧлӧм вылас: «Н инӧм, мусаӧй, ставыс
бӧр лю чки-ладнӧ лоӧ!»

Унаысь М иш аы с воліс гортас сёрӧн.
—  Д ьір  тай талун, М иш а? М ы й удж ал ін ?— ю алас вӧлі 

гӧтырыс.
Тэрмасьӧмӧн корсьліс пы зан, вердліс мудзӧм мортӧс...
ӧ т ч ы д  верӧсыс локтіс удж  вылысь да ошйысис:
—  Гӧтыр, тэ лун-лун куканьиснад ноксян, а уна-ӧ гор­

тад  вайлан? М е сутш кежлӧ петала да... со сьӧмыс мыйта. 
З ы р й ӧ н  зырт! Кымын пасибӧ шуисны. Эн пов, ме вина вы­
лад ассьым сьӧм ог видз.

Н ю кы ртіс сьӧлӧмсӧ Н астялы сь, сэтшӧм сылы лои забед­
нӧ. Верӧсыс казяліс, мый гӧтырыслы нелюбӧ, дорйысис:

—  М е абу мыжа. Сиктса йӧз менӧ корӧны уджыш тны. 
Радпы ры сь. М е ог йӧрт, Н астя . М ы йла йӧрта?

А  сэсся Н астя  тӧдмаліс: кымынкӧ дӧва баба медалӧмаӧсь 
М иш асӧ мыйсюрӧ вӧчыштны, водзвы в мынтысьӧмаӧсь, мед 
о з йӧрт да оз нюжӧдчы. Л октасны  горт шӧрас, корӧны:

—  М икайлӧ, волы нин ӧшинь стеклӧтӧ вундыны. С теклӧ­
ыд тэнад, шуан, эм. М енсьым сьӧмсӧ важӧн босьтін.

—  М иш а, эн на вунӧд, кӧсйин вевттьысьны волыны? А с­
лад кӧрт тувйӧн. Ш уан тай, заготовщ икалігад заптылӧмыд.

—  К ор эш та, сэки и вола,—  дыш пырысь вочавидзас ра­
ботник.

Кевмысьӧны тшӧтш Н астялы :
—  Т э  гӧтыр. Т энсьы д кы взасдж ы к. Т эрм ӧдлы ш т.
Н астя  пыркнитчас:
—  В одзвы в, вӧчтӧгы д мыйла мынтысяд!
Регы д помасис М иш алӧн чер-стружӧн сикт кузя  довъялӧ­

м ы д  М ый сыкӧд лои, Н астя  эз  тӧд. Н о  гӧгӧрвоис, кор сылы 
кымынкӧ нывбаба пойгӧмӧн норасисны:

—  Вывті дона удж алы сь тэнад верӧсыд. Т ільс-тольс, 
кутш -котш  вӧчыш тас, а дон кульыш тас —  садьы д бырлӧ.

—  О з  и ков вӧлі медавны. Гаш кӧ, регы ддж ы к петіс кол­
хозӧ удж авны ,—  дӧзмӧмӧн вочавидзис Н астя .

ӧ н і  верӧсыс некытчӧ эз  понды ветлыны. Л ун-лун гортас. 
Н о  мед инӧ. Н екод  кӧть ӧні сы вылӧ оз элясь. Весь олігад 
сійӧ рам, мелі. Ч елядь дінас небы ддж ы к лои и.

Н астя  надейтчис: «Д ыш ӧдас гортын весь овны. Бы ть лоӧ 
петны колхозӧ».

ӧ д ю к  М иш а туплясис гортас кык вежон саяс, ӧ т и  вӧс­
кресенньӧ лунӧ чеччис асывнас водз. Вель ды р майтӧгасис 
да мыссис, зеркалӧ водзын сыналіс кӧтӧдӧм юрсисӧ.

—  Н астя , ме талун, буди, лесопункт посёлокӧ ш аркнитла.
—  М ый колин сэтчӧ?—  чошкӧдчис гӧтыр.—  Ветлы миян 

бригадир дінӧ, бурдж ык лоӧ.
Верӧс кыв ни дж ы н эз  шу. П асьталіс вӧччан пальто, пе­

тіс туй вылӧ кыйӧдны машина. Сійӧ ветліс аскиа ры тӧдз. Сы 
бӧрын оліс гортас лун-мӧд, мыйкӧ сараяс ноксис. С эсся тшӧк- 
мӧдіс посёлокӧ ветлӧмсӧ. М унас гортсьыс кор удж алан пась­
кӧмӧн, кор вӧччӧмӧн.

Н астя  казял іс: верӧсыс пондіс вӧдитчыны свежӧй чериӧн. 
В аяс  гортас мешӧк ты р кын чери, узьтӧдас сараяс, а аскинас 
нуас посёлокӧ.

«Кытысь сылы чериыс тӧв ш ӧрнас?—  ш ензис.—  Д ерт, 
кӧнкӧ, ачыс кыйӧ. Гымгаяс сарайысь нуӧма».

Коркӧ Н астя  локтіс фермаысь. Верӧсыс абу гортын. В и­
дзӧдліс тув вылӧ: пальтоыс оз ӧшав. «Бара лесопунктӧ ше­
дӧдӧма!» Сюйис пачас би. П ы рис гӧбӧчас картупельла. К а ­
зял іс: картупельыс гуас чинӧма. С эсся аддзис: пельсаын ка­
пустаыс дж ы нйы с абу. Гӧбӧч дж адж йы н вӧлі тӧпитӧм вый 
ты ра гырнич. Гырничыс абу местаас.

Д ӧзм ис кӧзяйка. К ор верӧсыс гортас воис, пондіс вид­
чыны:

—  Т э, М ишӧ, став картупельнымӧс кӧсъян кыскавны али 
мый? П орсьлы  оз коль. Т улы с воас, мый пондам пуктыны 
йӧрад? Д а  ӧд вый вӧлі, и сійӧс нуӧмыд!

20



А д д зӧ  —  верӧсыс ваш ъялӧ. Е щ ӧ ёна скӧрмис, сьӧлӧмыс 
пуӧмӧн пуӧ:

—  Кутш ӧм нӧ олӧм тайӧ тэнад кутіс лоны! М ый тэ вӧ­
чан? Кор тэ ӧвсян?

А  верӧс важ  моз ваш ъялӧ да чӧв олӧ. О з  дорйысь. Б ы т­
тьӧ  гӧтырыс оз сылы, а стенлы висьталӧ.

3

К олхозникъяс кутісны ш уасьны:
—  ӧ д ю к  М ишӧлӧн чужӧмыс тшӧгысла потӧ, а колхозлы 

сыысь некутшӧм пӧльза. Т э , гӧтыр, мый видзӧдан?
Н астялы  забеднӧ: сійӧ удж алӧ колхозын. М укӧдъясы сь 

о з  омӧльдж ыка. А  мыйла нӧ сійӧс верӧс кузяы с кӧритӧны? 
Н ы вбабалы  сідзи нин абу кокни терпитны оласногсӧ. Сійӧ 
ачыс сёрнитлӧ верӧсыскӧд. Н о  мый керан, кор мӧдыс оз кы в­
зы сь. А  мукӧд дырйи кӧсйысьлас овны морт ногӧн. К ӧсйы сь­
л а н  а важ моз олӧ.

Н астя  тӧдіс: уна колхозникъяс М иш асӧ асьсӧ синмас ви­
дӧны весь олӧмысь. Колхозса председатель кымынкӧ пӧрйӧ 
чорыда топӧдлӧма. К олхозса партийнӧй организацияы сь сек­
ретарь унаысь сёрнитлӧма. Н ы вбаба видзӧдӧ: пыдди-ӧ пуктӧ 
верӧсыс налысь ш уасьӧмъяссӧ. А  мӧдыс чӧв овлӧ. С эки мӧв­
пыш тлас: кӧнкӧ, М иш алы  сьӧкыд жӧ сьӧлӧм вылас. Д а  ме­
ным оз висьтась —  яндысьӧ.

ӧ т ч ы д  фермаын, гӧрд пельӧсын гаж аа варовитігӧн, Н а ­
стя вылӧ друг пузис К ирӧ М арья, рам да этш а сёрниа тьӧт­
ка. Сійӧ орӧдіс том нывбабаӧс:

—  М и со ставӧн колхозын честнӧя удж алам. А  тэнад 
верӧсыд, Н астӧ , миян тшӧт весьтӧ олӧ. Д ась нянь сёйӧ! А  тэ 
тяльган тані, тшӧктан миянӧс мырсьыны.

Н астя  тшӧк ланьтіс. Э з  сюр, мый воча шуны.
А  мый сійӧ шуас, кор став дінас ещӧ на содтӧд кодкӧ­

лун кывліс: верӧсыс босьталӧ суседъяслысь прӧдуктаяс, код­
лысь картупель, яйтор либӧ вый. Н уас посёлокӧ да вузасьӧ 
сэні.

Н астялӧн  сійӧ кывлӧмсьыс сьӧлӧмыс сэтшӧма гудыртчис, 
мый весиг эз  сяммы тӧлкӧн сёрнитны зэв ӧтважнӧй морткӧд, 
Н иколай П етровичкӧд.

Н иколай Петрович, партийнӧй секретарь, вель тш ӧкыда 
волывліс кукань видзы сь дінӧ. Со и ӧні пырис картаӧ, юасис 
Н астялы сь удж  йывсьыс, сеталіс сӧветъяс. С эсся паніс сёрни 
М иш а йывсьыс. Н о  Н астя , кывзӧм пыдди, крута орӧдіс:

—  А слы с висьтав, Н иколай Петрович!..

Ч аслы , Н астя  ещӧ сёрнитлас верӧсыскӧд. Бурӧн сёрнит­
лас. Бурӧн кӧ, регы ддж ы к сетчас.

—  М иш а, колхозникъяс менӧ видӧны,—  норасис сійӧ.
—  М ед. Видӧмыд оз сибды,—  веськодя шыасис верӧсыс.
—  О к, М иш а, кутшӧма ещӧ сибдӧ!—  шога ыш ловзис Н а ­

стя.—  М иш а, тэ ас олӧмнад...
Верӧсыс орӧдіс:
—  М ораль кӧсъян висьтавны! «Ю гы д туйысь» лы ддин? 

А ли  комсомолыдлӧн велӧдӧмыс эз  на пыркав?
Н астя  став туш анас пыркнитчис:
—  Т э, М ишӧ, комсомолӧс татчӧ эн гарав!
К ӧсйис висьтавны, кы дзи  неважӧн бара сёрнитіс сыкӧд 

комсомольскӧй секретарь, гарыштіс, мыйла оз ӧлӧд верӧссӧ 
лёк туй вылӧ сетчӧмысь, артельӧн пӧ ми сійӧс топӧдам, ӧ н і  
тшӧтш Н астя  висьталас, мый сійӧ комсомолысь э з  эновтчы, 
мынтӧ членскӧй взносъяс, мунас локтан комсомольскӧй соб­
рание вылӧ, дзик мунас, сідзи кӧсйысис П етя Каневлы.

—  К ӧсъян кӧ тэ тӧдны, М ишӧ...
Н о  верӧсыс потшаліс:
—  Н инӧм ме ог кӧсйы тӧдны!
Велӧдӧ, пинь пырыс сӧдзӧдӧ:
—  Т э , гӧтыр, партийнӧй секретарлысь могъяссӧ ас вы лад 

эн босьт. Сылӧн моральыс меным мускӧс зы ртмӧн тырмӧ. 
Э з  этш аысь нин мекӧд сёрнитлы. М ед воспитайтӧ менӧ. Сы 
вылӧ и нянь сёйӧ... А  тэ ассьыд пач вом дортӧ тӧд. Д а  кага 
р у зу м ъ я с ӧ .

Ена дӧзмис Н астя . Д ась  вӧлі лёкысь кӧритны... Скӧраліс 
ас вылас, мыйла оз вермы видчан кы въясӧн сёрнитны. В и­
дзӧдліс вольпасьын куйлысь верӧс вылас,—  сійӧ узис нин, 
чӧскыда да шы ни тӧла.

Гӧтыр пыдісянь ыш ловзис.

Воис тулыс, ӧ т и  шондіа мича асылӧ Н астя  ордӧ пырис 
М иколай. Сыкӧд тшӧтш локтіс Степан дед.

Н астя  вӧлі ломтӧ пач, локтіс фермаысь асъя вердчӧм бӧ­
рын. П овзискодь: М иколайлӧн эм, гашкӧ, кутшӧмкӧ мог.
А  мыйла сыкӧд Степан дедыс?

Степан дедӧс колхозникъяс уваж айтісны. П ӧры сь морт. 
О лӧмыс гӧрбыльтыш тӧма. Сардмӧм да чукыръясӧн тырӧм 
чужӧма. Н о синъясыс ёна на ловъяӧсь. Л абутнӧй сёрниа, 
кы въястӧ ладӧн тэчӧ.

М иколай пырӧмӧн тшӧтш юаліс:
—  Кӧні тэнад  нем уджтӧмыд, Н астя?  Б ара кӧвтчӧ-ветлӧ? 

М енӧ сы вӧсна видӧны: он пӧ вермы удж  вылӧ кыскыны. 
Ковмас вӧчны товарищескӧй суд.

—  Вӧчӧй!—  скӧрысь горӧдіс Н астя .
М иколай тэрмасьӧмӧн муніс.
Степан дед сутш мында пукаліс чӧв. Сэсся довгис ӧдзӧс 

дорӧ, кутчысис вугъяс да небыда, коран шыӧн шуис:
—  Н астя , тэ  ачыд волы жӧ суд вылас. Д зи к  волы.
Н астя  кӧсйис вомавны дедӧс, скӧрысь видзӧдліс сы вы ­

лӧ. Н о  дедлӧн мелі да ж алитана синъясыс нормӧдісны ныв­
бабаӧс.

Степан дед мунӧм бӧрын Н астялы  яндзим  лои: мыйла 
скӧрысь вочавидзис М иколайлы. О з  ӧмӧй найӧ сылы бурӧс 
кӧсйыны? А  мый и эм бурыс сы олӧмын? Ы рскӧбӧн сюйис 
пачӧ картупель ты ра чугун. Грымӧдчис укватӧн да коколю ­
каӧн. С кӧраліс. А  мый вылӧ да код вылӧ скӧраліс, оз куж 
висьтавны.

Л октіс кытыськӧ М иш аыс. Н астя  кӧсйис скӧрлунсӧ сы 
вы лы н песны. Н о  кыліс меліа шыасьӧм:

—  Н астя , тэнад велӧдчыссис нин? Т алун  регыд эштӧдчӧ- 
мыд.

Сійӧ букышӧн видзӧдліс верӧсыс вылӧ.
—  М е пыралі яслиӧ. Челядьнымӧс видлыны. Кыкнанныс 

гажаӧсь. Ворсӧны да чиктылӧны. Т о р ъ я  нин Кольӧным виль­
шасьӧ,—  ошйысис верӧсыс.

«Ч елядь дінӧ пы ралӧма!— ыркмуні Н астялӧн  сьӧлӧмыс.—  
М ый талун сыкӧд?»

Т ы р  синмӧн видзӧдліс М иш аыс вылӧ. Чуймыш тліс. Сэсся 
любӧ лои: рам чужӧма, синъясыс меліӧсь. Татш ӧмнас верӧссӧ 
Н астя  важ ӧн эз  аддзы в. Л ичаліс морӧс пиас. Сьӧлӧмыс неб­
зис шоныдӧн. Сылы ӧні муса вӧлі М иш аыс. М уса да ж аль, 
мыйла сійӧс товарищескӧй судӧ сетӧны.

Н астя  суд вылӧ эз  ветлы.
М иш асӧ пасьтӧдіс едж ы д дӧрӧмӧн. Вӧччан пинжаксӧ пы р­

кӧдіс да весаліс, кӧть эськӧ и некутшӧм бус эз вӧв. М еліа 
велӧдіс:

—  М иш а, тэ суд вылын асьтӧ бура кут.
Верӧсыс воис коркӧ войнас. Рам . Лётмунӧма. Кӧтасьӧм 

ш ыр кодь. П ы р и водіс. Весиг эз  ужнайт.
«М ӧрччӧма мортлы. М едъя! ӧ н і  быть веськӧдчы олӧ­

мын»,—  мӧвпаліс Н астя .
А скинас фермаын сёрнитісны: ӧ д ю к  М ишӧӧс судитігӧн

общественнӧй мыж алысьнас вӧлі пӧ Степан дед. П ӧры сь морт 
бура кужӧма висьтавны. Д зи к  «пасьтӧг» пӧрччӧдӧма спеку­
лян тӧн  петкӧдлӧма, кы дзи сійӧ олӧ йӧз тшӧт весьтӧ. М иш а 
пӧ быттьӧ ёсь бедь йылын пукалӧма улӧс вылас. М едбӧрын 
пӧ кӧсйысьӧма петны колхознӧй удж  вылӧ.

Н астя  кы взіс да скӧраліс Степан дед вылӧ: «Со мыйла

сійӧ тадж икты лӧма миянӧ. А с вывтіыс, шуӧны, абу этш а 
мунлӧма, а йӧзӧс лысьтӧ мыжавны...»

ӧ н і  кежлӧ нывбабалӧн надеяыс бара на э з  збыльмы, 
ӧ д ю к  М иш а эз  тэрмась удж  вылӧ и суд бӧрын...

ӧ т и  асылӧ М иш аыс тшӧктӧм нисьӧ корӧмӧн шуис:
—  Н астя , ветлы посёлокӧ чериӧн. А слы м  некор. Буретш  

сир кульмӧ. Т ӧры тъя  кыйӧмыс менам куръяы н, садӧкын. 
М аш ина сюрас.

Гӧтыр чуймис:
—  А  уджӧй менам?— К рута орӧдіс:— О г мун!
—  О к тэ, колхоз озы рмӧдысь!—  пузис верӧсыс, синъясыс 

гырдмисны.
К ӧзяи н  ачыс муніс тӧргуйтны. Ветліс кык лун да кык 

вой. Воис гортас скӧр. Гӧтырыслы кыв ни дж ы н. С эсся сійӧ 
заводитіс юны.

ӧ т и  войын локтіс ляти  кодь. Ставны сӧ узяніны сь кок 
йылас сувтӧдіс. Горзіс: «Ставсӧ юа. Т і меным овны онӧ се­
тӧй!» Уськӧдчис гӧтырыс вылӧ. Ч елядьы с повзисны, кутчы ­
сисны мам бӧжас.

Т ад зи  некор на эз  вӧвлы. Н астялӧн  чужӧмыс бледӧдіс, 
сэсся доналіс, сотчыны кутіс. М орӧссӧ чургӧдіс водзӧ:

—  Т э  ме вылӧ лы сьтан усьласьны!
М ый вынсьыс зургис верӧссӧ. М ӧдыс чермуні дж одж  

шӧрас, ланьтіс.
Э з  ды р ю М иш а, пальӧдчис. Босьтчис ас овмӧсса уджӧ. 

Косявліс порсь гидсӧ. Бӧр тэчис. Н инӧм эз  веж. Нинӧм 
выльсӧ эз  пукты. М ы йла косявліс? К арта  вылас вӧчис пӧвъ­
ясысь вежӧс. М ы йла? К ильчӧ ӧдзӧссӧ выльысь краситіс. 
М ы й морла колӧ вӧлі?

Д ивуйтчис Н астя . М устӧм лои сылы верӧслӧн ковтӧм 
уджыс. Д а  и пельк ж ы ръясы с ӧні мустӧмӧсь лоины. М ый 
мича кӧлуйяссьыс, кор олӧмыс пӧлыньӧн мӧдӧдчис?!

ӧ т ч ы д  Н астя  пырис сельпо магазинӧ ньӧбасьны. Сэні вӧ­
ліны уна йӧз, кы звы ны с нывбабаяс. Сельпоӧ воӧма- ситеч тӧ­
вар да резӧны-ньӧбӧны. Н астя  тшӧтш кӧсйис босьтны челядь­
ыслы дӧрӧм вылӧ, сувтіс ӧчередьӧ.

С ы  дінӧ локтіс пӧрысь тьӧтка. Сійӧс Н астя  бурасӧ э з  тӧд, 
вӧлі мӧд грездысь. Тӧдӧ вӧлі сӧмын нимсӧ —  Ӧ грӧпена.

Т ьӧтка пондіс видчыны:
—  Яндысьтӧм синъяс! П еж  гозъя  ӧтлаасьӧмаӧсь да йӧзӧс 

пӧрйӧдлӧны.
—  М ый тэ, Ӧгрӧпена, ме вылӧ воан? М е тэны д нинӧм 

лёксӧ эг вӧч,—  вочавидзис Н астя .
—  Ӧ ткодьӧсь ті гозъя!
Т ьӧтка видчӧмысь Н астя  гӧгӧрвоис: М иш а босьтлӧма сы-

лы сь ы дж ы д куль мешӧк картупель, кӧсйысьӧма посёлокын 
вузавны . А  сьӧмсӧ абу и сетлӧма.

—  Босьт да синъяссӧ эськӧ кыскав! О ш  кодь мужиклы 
позьӧ ӧмӧй жебиник старукаӧс тадзи  ӧбӧдитны,— видчис Ӧ г­
рӧпена.—  О лан тай тэ сыкӧд, пӧганӧйкӧд!

Т ьӧткалӧн видчӧмыс парскис Н астялы . Сійӧ повзьӧм 
синъясӧн видзӧдіс йӧз вылӧ, виччысис кодсянькӧ дорйы ш ­
тӧм, кӧть ичӧтика. Н о  некод сы дор кыв эз  шу.

Н астя  шӧйӧвошӧмӧн петіс магазинысь, тэрмасис гортас. 
А д д зи с: верӧсыс пукалӧ ӧшинь дорын. Т ір-тір  кайис кильчӧ 
поскӧдыс, пырис посводзас, нетшыштіс керка ӧдзӧссӧ, уськӧд­
чис верӧс вылас:

—  М орт ӧбликтӧ воштӧмыд! П ӧръявлан  бур йӧзсӧ!— 
Д ум сьы с медчорыд кывнас нимтіс:— Д армоед тэ! Й ӧ з сьылі 
еы лӧ  ӧш йӧмы д!

Дивӧ! Верӧсыс ньӧти эз  скӧрмы. Ш пы ннялӧ. Е щ ӧ эль­
ты ш тіс:

—  Т э  ӧд, муса гӧтырӧй, дармоедалӧмсӧ сёян жӧ. О н тай 
бӧры ньт.

Н астя  дж одж  шӧрӧ тан сувтіс, быттьӧ кокъяссӧ дорисны. 
К окньы ддж ы к вӧлі, верӧсыс кӧ скӧрмис, кутіс кӧ видчыны.

Н еды р мысти М иш а пондіс гортсьыс ры т-рыт вошласьны. 
Н астя  фермасянь кеж авлас яслиӧ челядьысла, локтас гортас, 
адд зас  таса кильчӧсӧ: «Бара нин кытчӧкӧ шувгӧма!»

Сиктын кодсюрӧ шуасисны Н астялы : мыйла пӧ ассьыд 
верӧстӧ он домав. А чы с весь олӧ. Д ай  миянлысь пӧ сійӧ жӧ 
туй вылас кыскӧ.

Гӧтырлы забеднӧ, пиньӧ пырӧдчӧ. С ідзи нин некытчӧ он 
инась, а сійӧс жӧ видӧны.

Б ӧръ я  кадас Н астя  уна пӧрйӧ ш ензьывліс ас вылас: 
«■Мыйла ме, ас кежын кӧ, дӧзма верӧс вылӧ, а йӧз кӧ сійӧс 
видӧны, ог вермы ланьтӧмӧн овны? К ута чӧв овны. Н екор 
некодӧс ог вомав».

Н астя  аддзис: верӧсыс дзи кӧдз лэдзчы сис олӧмсьыс. Ве­
жӧры с тшӧктіс: колӧ мыйкӧ вӧчны, кы дзикӧ мездӧдчыны та ­
тшӧм олӧмсьыс. А  мый колӧ вӧчны, помӧдз эз лы сьт шуны.

А б у  лыш кыд олӧмыс Н астялӧн. З іл ь ӧ  вунӧдчывны удж ­
ын. Визув да вильыш куканьяс дінӧ ылавлӧ, но недыр кеж ­
лӧ. Б ара сьӧлӧмсӧ нюкыртӧ пагӧдана олӧмыс. М укӧд дырйи 
кӧсйылас асьсӧ бурӧдны томды рся кадсӧ казьтылӧмӧн. Н о 
бара оз артмы. Сійӧ казьты лӧмы с ӧні сьӧлӧмас э з  шоныдӧн 
кыв, а дойӧн кучкис.

Н ы вбаба ас кежас водзӧ эз  вермы терпитны. Н о  кодкӧд 
сёрнитны ? М ам лы  норасьны? А  мыйӧн сійӧ вермас отсавны?

Ж алитыш тас. Гашкӧ, ас кеж ас гусьӧн бӧрдыш тас. Сэсся ни­
нӧм.

К ӧсйис Н астя  пыкны ставсӧ ас сьӧлӧмас. Н о  выныс э з  
тырмы. М уніс З о я  К ы зью рова дінӧ, кутіс висьтавны аслас 
олӧм йылысь. Висьталіс видзчысьӧмӧн да кытш лалӧмӧн, мед 
эськӧ верӧссӧ торъя не вӧйпны.

З о я  К ы зью рова удж аліс дояркаӧн. М уніс верӧс сайӧ 
колхозса электрик Гриш а И ван сайӧ ёна бӧры ндж ы к Н ация­
ысь. О лӧм вылӧ ичмонь видзӧдіс гаж аа. Э з  вӧв ды р мӧвпа­
лысь да кытшолӧн сёрнитысь. Сійӧ э з  и кы взы  пӧдругасӧ. 
М ы йла кы взас, кор ачыс бура тӧдӧ ӧ д ю к  М иш ӧлысь олас­
ногсӧ.

З о я  сетіс сӧвет:
—  Т э, Н астя , торйӧдчы М иш ӧсьыд.
—  М ы й ?— повзис Н астя .
—  Ю ксьы , мися! Вӧтлы ас дінсьыд. М иш ӧыд —  спеку­

лянт, тунеядеч, тэнӧ нюрӧ кыскас. Эн вӧтчы сы бӧрся. М ӧ­
дысь ж алитны  кутан.

—  А  челядьӧс кы тчӧ?!— усьӧм гӧлӧсӧн юаліс нисьӧ ас­
лыс шуис Н астя.

—  Быдмасны челядьы д. Быдӧнлӧн на быдмылісны,—  
кокни сьӧлӧмӧн вочавидзис З о я .—  Вот найӧ быдмасны да 
ю аласны: «Н око, муса батьӧ да мамӧ, ошйысьӧй, мыйӧн да 
кы дзи  ті отсалінныд коммунизм тэчны ?» М ый ті воча ш уан­
ныд? Вутшкӧсь зыбучын собалӧмнад кутад ы ш нясьны?..

Н астя  пукаліс пы зан дорын З о я л ы  паныдӧн, вазьӧм  синъ­
ясӧн видзӧдіс сы вылӧ, а сьӧлӧмсӧ топӧдіс и топӧдіс.

П ы рис пӧдругаяс дінӧ З о ял ӧ н  верӧсыс. Воӧма удж  вы ­
лысь. З о я  аддзис И вансӧ да быттьӧ вежисны сійӧс: чужӧмыс 
югдіс гажӧн, шудӧн. А чы с лои тэры б, визув, ставнас кок­
няммис. М елі гажӧн видзӧдіс И ваны с вылӧ, мыйкӧ шуас 
сылы, кокньыдика да гылыда серӧктыштас. И ван Григорь­
евич радейтана синъясӧн видзӧдіс гӧтырыс вылӧ, долы да 
сёрнитіс сыкӧд.

«Л ӧсялӧны  гозъя! К ы в дж ы нсянь ӧтиыс мӧднысӧ гӧгӧр­
воӧны. Кутшӧмкӧ пытшкӧсса, тыдавтӧм йитӧд ӧтлаӧдӧ на­
йӧс,—  мӧвпыштіс Н астя .—  Кор вӧлі менам М иш акӧд тад зи ­
сӧ? Вӧвлі-ӧ?»

Завидялӧм ӧн  да лӧгӧн муніс пӧдруга ордсьыс Н астя . 
Думсьы с лӧгасис З о я  вылӧ нэм кежлӧ. П аны дасигъясӧн ли­
бӧ фермаын аддзы сьлігъясӧн чишнитас дінтіыс.

«Л ӧсьы д шуны —  торйӧдчы, кор он ас йывсьыд шу! К ор 
оз ас вывтіыд тайӧ мун,—  пӧдругаыс вылӧ лёкаліс Н астя .—■ 
Со тэ ачыд кутшӧма лӧсялан И ваны дкӧд. А  меным мед­
бӧръя кывтӧ медводз шуин. М е та йылысь аслым некор эг

лы сьтлы  шуны. М е, чайтан, верма ӧтнам овны? А ёка на 
том ме. Сӧмын кы зь коймӧд арӧс ты рта. К ы дзи  ме сьӧлӧ­
мысь муса мортӧс нетшышта, код дінӧ велалӧма?»

«Быдмасны челядьы д,—  нывбаба кайтыш тіс З о ял ы сь  
шуӧмсӧ.—  К окньы д шунытӧ, ӧ т н а м  нӧ верма быдтынысӧ? 
Ш удтӧм  ж ӧ ме нывбаба!»

Д а, Н астя  первойысь на шуис асьсӧ шудтӧмӧн. Ш уис да 
став сьӧлӧмнас сійӧс кыліс.

Н ы вбабалы  пондіс каж итчыны, мый колхозникъяс сы 
дінӧ вежсисны. Сёрнитӧны кӧ сыкӧд, оз сьӧлӧмсянь, а бы т­
тьӧ бокӧвӧй морткӧд. Л ибӧ ж аляддза . «Й ӧз кӧдзалісны  ме 
дінӧ!» Татш ӧм думсьыс Н астяӧс личкис гӧгӧрвотӧм шог, 
полӧм.

М ы й вӧчны? Ветлыны Н иколай П етрович дінӧ. Т ӧндзи- 
ясӧ матӧ эз  сибӧдлы сылысь сёрнисӧ верӧс йывсьыс. Со 
Н иколай П етрович неважӧн бара на корліс сійӧс ас ордас. 
Н о  Н астя  э з  мун. А  ӧні сылы быть мун партийнӧй секре­
тарь дінӧ. М унас, висьталас ставсӧ, мый керсьӧ том нывбаба 
сьӧлӧмын.

4

Н иколай П етровичкӧд Н астя  эз  удит сёрнитны. Б ри га­
даы н чукӧртісны собрание тӧлкуйтны М ихаил Пунегов йы­
лысь.

С обрание лунся асывнас М иш а сёрнитіс меліа, корис:
—  Н астя , тэ, бара, менӧ собрание вылас дорйыш т жӧ.
Н астя  тӧдіс: сылӧн дорйӧмыд оз отсав. Н о  сылӧн бара

на кыптыліс надея. И чӧтик зэв, кӧні кӧ сьӧлӧмас пыдіын 
чусаліс. П уков сьӧлӧмнас нывбаба кӧсйис кутчысьны сэтчӧ: 
М иш аы с полӧ. С ідзкӧ, эм на сылӧн сӧвестьтор. Гашкӧ...

Н о  ӧні Н астя  э з  радлы . Ч усалан надеяыс бӧр воши. Э з  
бурась М иш а кы въясы сь. Веськодя шуис:

—  В идзӧдла, кы дзи  тэ петкӧдлан асьтӧ сэні, собрание 
вылын, колхозникъяс водзын.

Н астя  аслыс чорыда кӧсйис, мый ӧні сійӧ йӧз водзы н оз 
кут дорйысьны.

—  Т ад зи  кӧсйис, а собрание вылын бара на корсьысис, 
мыйӧ эськӧ кутчысьны, мед дорйысьны. И  сэні э з  вермы 
вежны ассьыс модасӧ!

С обрание вылын первойя мортӧн корис кыв Гриш а 
И ван.

Н астя  думсьыс кутчысис татчӧ: «М ы йла И ван первойӧн 
мыччысис. Верӧсӧй сы вылӧ лӧг. Вермас, кывзысьӧм пыд­
ди, помӧдз скӧрмыны. Коркӧ на костын...»

Н о некор мӧвпавны, мый на костын коркӧ вӧлі. Колӧ 
кы взы ны  сёрнисӧ.

—  Ё ртъяс! М и, колхозникъяс, тыш касям коммунистиче­
скӧя удж алы сь ударниклы сь ним шедӧдӧм вӧсна,—  шуис 
И ван Григорьевич.—  А  М ихаил Пунегов, том да ён морт, 
мый вӧчӧ? Й ӧ з тшӧт весьтӧ олӧ.

И ван Григорьевич висьталіс, кы дзи  Пунегов колхознӧй 
машинаӧн нажӧвитчис, кы дзи сельпоын заготовщ икалігӧн 
посёлокын вузасис, кы дзи йӧзӧс пӧрйӧдліс.

Н астя  кы взіс да думсьыс ышӧдіс: «Т адзи , тадзи , И ван! 
Ёндж ы ка. Ч оры ддж ы ка. М ед мӧрччас. М ед гӧгӧрвоас!»

—  Т ы рм ас миянлы сыкӧд ноксьыны. Колӧ Пунеговӧс 
сиктысь выселитны!— корис колхозса электрик.

ӧ д ю к  М ишӧ, мыйӧн кыліс тайӧ кы въяссӧ, ырскӧбтіс 
места вывсьыс, кыкысь тувччис ӧдзӧс дорӧдз, петіс собра­
ние вылысь, швачнитіс ӧдзӧснас сэтшӧма —  став керкаыс 
йирк-йирк вӧрзьыліс.

Ж ы рйын кыптіс ызгӧм. Н астя  э з  гӧгӧрво, код вылӧ 
да мыйысь дӧзмисны соборуйтысьяс. П укалӧ шай-пай: «Сі­
дзи  и тӧді, М иш а скӧрмас. А  мыйла муніс?»

Ы згӧм шыын, кылӧ, вӧзйысис сёрнитны Степан дед. 
Н астя  зілис сюся кы взы ны , виччысис —  пӧрысь морт индас 
петан туй.

—  Д ы р-ӧ чеченитам Пунеговӧс, киссьӧм тывйӧн чери 
кы ям ?— кынмывлӧм гӧлӧсыс дедлӧн ещӧ нин чорзьӧдіс 
скӧрлунсӧ.—  Каньӧс бӧжӧдыс кӧть век кыскы, тӧлкы д оз 
босьт. В раг сійӧ, М икайлӧ Пунеговыд, выль олӧмлы. К олӧ 
вӧтлыны сиктысь... М е помалі,—  пуксигмозыс кӧрталіс сійӧ.

Н астя  аддзис, кы дзи  дед тэры ба кыскис зепсьыс табак 
кӧшель, тіралан чуньяснас пондіс гартны чигарка. 1 о р т ы с  
гӧрддзасьӧмӧн видзӧдіс дед вылӧ, но э з  вензьы  сыкӧд и 
нинӧм э з  путьмы думыш тны. Кӧсйис пышйыны. К ы пӧдчы ­
ліс. Н о , дерт, эз  мун.

Унаӧн матысмылісны президиум пы зан дорӧ. Н ы вбаба 
кыліс, кутшӧм лӧгысь найӧ сёрнитісны. Н о  ставсӧ пель пы­
рыс лэдзис. Сійӧ виччысис, мый шуас Н иколай Петрович. 
С екретарь ӧд сёрнитас жӧ, сылы быть мыйкӧ лоӧ шуны 
татш ӧм пӧся мунысь собрание вылын.

П омланьыс нин кыв босьтіс Н иколай  П етрович.
Н астя  став туш анас сетчис водзлань, лапнитлывтӧм 

синъяссӧ сутшкис сёрнитысь чужӧмӧ, став сӧнъяссӧ зэвтіс 
кы взӧм  вылӧ. Сы лы  вӧлі веськодь, мый первойсӧ висьталіс 
Н иколай  П етрович. Сійӧ сылы э з  вӧв интереснӧ. Т эрм ӧдліс: 
«Ӧ дйӧдж ы к, ӧдйӧджык нин верӧс йылысь!»

Сю рис и ӧ д ю к  М иш ӧлы. К уж ӧ тай висьтавны Н иколай 
П етровичыд. Л овъяи н  эз  коль тунеядечлӧн!

Н астялӧн  морӧс пиас чорзис. С эсся друг сылы ставыс 
лои веськодь, дзик веськодь.

Н иколай П етрович гарыштіс и сійӧс, колӧ пӧ гӧты ръяс­
лы... А  мый колӧ, Н астя  эз  кы взы , ни эз  вежӧрт.

Н ы вбаба эз  кывлы, кы дзи сійӧс чукӧстісны. Гӧгӧрвоис, 
кор председатель мӧдысь, стрӧга да горадж ы ка шыасис:

—  А настасия Пунегова, тэнсьы д ю ала: тані, собрание 
водзын, мыйкӧ шуан он?

Н астялӧн  мыш кузяы с котӧртіс йирмӧг. П ы дӧдж ы к да 
другдж ы к лолыштіс. Сувтіс. Лӧсьӧды ш тіс юрсьыс чыш ъ­
янсӧ.

Ш ы  ни тӧлас Н астя  кыліс ассьыс тіралы ш тан гӧлӧссӧ. 
Ш ы ӧдчӧ колхозникъяс дінӧ, а висьталӧ ёнджыкасӧ аслыс:

—  М е удж ала колхозын. В одзӧ кӧсъя удж авны. Т і тайӧс 
тӧданныд... Пунегов М икайлӧ —  менам верӧс. Челядьлӧн 
бать. М ед. М е ог дорйы... Н ьӧти  ог дорйы... М е, колхоз­
никъяс, тіянлы  воча ог мун. Н екор эг мунлы ни.—  Сійӧ кӧс­
йис сёрнитны лӧня, но э з  вермы, и гӧлӧсыс ёсьмис:— Д а  и 
ме ачым... М е важӧн ачым аддза сямтӧм олӧмсӧ... А д д за , 
а вот...—  П ы дісянь ы ш ловзис, корис:—  К олхозникъяс, энӧ 
дивитӧй!

Т айӧ корӧмсьыс друг кокняммис Н астялӧн  морӧс пиас, 
бы ттьӧ сэтысь разьсис дж аг гӧрӧд.

Ы влаӧ петӧм бӧрын Н астякӧд  мӧдӧдчыліс П етя  Канев, 
коді собрание вылын сёрнитіс жӧ, помланьыс дорйис ныв­
бабаӧс: тшупӧдавліс пӧ тунеядеч олӧмсӧ ком сом олкалы ^, но 
Н астя  миян!

Н ы вбаба пышйис комсомольскӧй секретарысь. Сылы ӧні 
вӧлі не сёрниӧдз! Н о  мыйла нӧ, кор коли ас кежас, туй кузя 
мунігӧн, бара лои сьӧлӧм вылас сьӧкыд?

5

Н астя  воис горт дінас. К ильчӧы с таса. «А бу на волӧ­
ма»,—  мӧвпыштіс верӧс йывсьыс.

К ы взы ш тіс: керкаас шы ни тӧв. С ідзкӧ, челядьыс узьӧ­
ны. П уксис кильчӧ пос вылас: колӧ лӧньыштны.

Н о  оз пукавсьы. П ы рис керкаас. Ч елядьы с водӧмаӧсь 
вомӧнӧн паськыд крӧвать вылӧ. Ш ӧрас узьӧ Н астялӧн  ичӧт 
чойыс, дас арӧса нывка: сійӧс челядь дінас корлывліс, кор 
ры тъяснас сёрӧдз оз вермы воны гортас. П иыс, Колюшыс, 
чуж ъясьӧма, дӧрӧмыс кайӧма голяӧдзыс.

Н ы вбаба бокшӧн водіс кага дінас, инмӧдчыштіс кинас

пӧсь яяс, кыліс сылысь шоныдсӧ. Кагаыс восьтыштліс син­
сӧ, топӧдчис мам бердас, вом дорнас сялькнитыш тіс: «М амӧ». 
Бӧр унмовсис. Н астялы  ӧні сэтшӧма коліс шоныдыс, мелі 
кывйыс, сьӧлӧм сетӧмыс. М орӧс пиас мыйкӧ чорзис, горшас 
кайис ёкмыль. С эсся тільс бӧрддзис. Н о  кутіс асьсӧ: поліс 
садьмӧдны кагасӧ.

Н ьӧж йӧник кы б и гты р й и  шливис крӧвать вывсьыс, пырис 
пыді комнатаас. Син вылас стенысь уси ы дж ы д фотография. 
Рам а пиын, стеклӧ улын. Коркӧ том гозъя снимайтчылісны, 
нарошнӧ ветлісны районӧ. А  кольӧм во верӧсыс карточкасӧ 
мӧдӧдліс карӧ ыдждӧдны. К арточка вылын М иш а зільӧ ло­
ны тшапӧн, зэлӧдчӧмы сла пельпомсӧ лэптыш тӧма, чатӧр- 
тыштӧм юрсӧ сьыліас сюйӧма, синъясыс, лиш нӧя паськӧ- 
дӧмла, былялыш тӧмаӧсь. А  Н астя  мича, том, гӧгрӧс чуж ӧ­
мыс долыд, шпыньмунӧма, мелі синъясыс чуймыштӧмаӧсь.

О кота лои карточкасӧ нетшыштны стенсьыс, шыбитны 
дж одж ӧ, кок улас талявны . Н ю ж ӧдчис кияснас, но... эз  не­
тшышт.

К омната пельӧсын —  пружиннӧй крӧвать. Сэні гӧн пери­
на, ш ебрасъяс, вевттьӧма едж ы д покрывалӧӧн. Вевсьӧн т э ­
чӧма дж удж ы д пӧдушкаяс. К рӧватьы с сулаліс мич вылӧ. 
С этчӧ некор э з  водлыны ни ачыс кӧзяины с, ни гӧтырыс.

Н астя  ш ыбитчис крӧвать вылӧ. Кӧсйис бӧрддзы ны , но 
синваыс эз  пет. «М ый мекӧд керсьӧ?»

Кы ліс кильчӧ кольчаӧн гольснитӧм. Кодкӧ пырис кер­
каас. К оді? Бокӧвӧй, дерт, э з  лок. К ок шы сертиыс тӧдіс —  
сійӧ. Кы лӧ, М иш а кӧмсӧ пӧрччис, локтіс крӧвать дорӧ.

Н астя  лэдзчы сис узьӧм улӧ.
Верӧсыс водіс орччӧн. П ы дісянь ыш ловзис.
Н астя  ӧдӧбӧн пуксис вольпась вылӧ, вудж ис верӧс во­

мӧныс. П аськы д воськовъясӧн петіс кухняас. Пондіс кы ш ав­
ны идрасян паськӧм, но киясыс некы дз эз  веськавны ватник 
соскас.

—  В узалін менӧ? Эг кут ковны!— кыліс М иш алы сь 
броткӧм.

Н астя  ш евкнитіс юр вылас чыш ъянсӧ, топӧдіс ватниксӧ 
киняулас, тэры ба петіс керкасьыс.

Сійӧ муніс фермалань. Ю рас некутшӧм мӧвпъяс э з  вӧв­
ны. С тавы с веськодь. М уніс сю кӧдза пӧлӧн. Сюыс кузь, 
голяӧдзы д. Сулаліс стен кодь. Ш епъяссӧ копыртӧма: вич­
чысис морт ки, вӧзйысис йӧртӧдӧ. Н ы вбаба нетшыштіс ты ра 
шеп. Н иртіс  ки пыдӧсас. Пӧльыш тіс йикисӧ, ӧ т и  тусь сюйис 
вомас. Сюыс пинь улас чорыд. Вундан кад.

Д ж удж ы д  кыр йывсянь Н астя  лэччис шор дорӧ. Ш оры н 
ваыс синва кодь сӧдз, визувтіс дзользьӧмӧн.

Н ы вбаба эз  нин ӧтчыд ветлы тайӧ шор вомӧныс. Н о  
ш орлысь небыдик сёрнисӧ некор пыдди эз  пуктыв. А  ӧні 
сувтіс сы дорӧ, видзӧдіс ваас, кы взы сис раминик горас. 
И  друг гӧгӧрвоис, мый сылы оз тырмы. Вӧлӧмкӧ, сылы ж аль 
ӧтпырйӧ унатор. Ж аль весьшӧрӧ воштӧм олӧмыс. Ж аль ком­
сомолыс. Ж аль, кор пӧдругаясыс сэтшӧм кыпыда олӧны да 
удж алӧны. А  сылӧн, том мортлӧн, олӧмыс порота. Н астялы  
лои ж аль тшӧтш ачыс. Н о  тайӧ чувствосӧ вевттис яндысьӧм: 
татш ӧм олӧмсьыс эм и аслас мыж.

«Д а, ме мы ж а!»— вашнитіс сӧдз ва пиын ты далан аслас 
мыгӧр вылӧ видзӧдіг, коді визув ворсӧмысла оръясьліс. Л ои 
яндзим  ас водзас, колхозникъяс водзын. М ӧвпыш тіс: «Весь­
шӧрӧ тэ, П етя, собрание вылын менӧ дорйин. М е мыжа! 
А ли  тэ меным сьӧлӧм сетін?»

Л ичалы ш тіс морӧс пиас Н астялӧн . Сійӧ чайтіс, мый 
мыжсӧ ӧнӧдз ясыда гӧгӧрвотӧмла и вӧлі сьӧкыд сылы сьӧ­
лӧм вылас. Н о  казял іс: э з  на помӧдз кокньӧд сійӧс. К у ­
тшӧмкӧ лёктор нёняліс сьӧлӧмсӧ. Н ёняліс дай пом! Н о  мый 
нӧ ещӧ сэтшӧмыс сатш кысьӧма сы сьӧлӧмӧ?

Н астя  нетшыштіс юрсьыс чыш ъянсӧ. Кыліс, кы дзи  кузь 
юрсиыс разьсис, лэччис мыш вылас. Э з  лӧсьӧд. П елька чеч­
чыштіс шор вомӧн, тэры ба кайис чой паныд.

Гӧгӧр шы ни тӧв. Н астя  видзӧдліс енэжӧ. Ш онді кайӧма 
вылӧ кодь нин, ш пыннялӧ пу туганъяс весьтын. Е нэж ы н, 
вылын-вылын, быттьӧ дзик пыдӧсас, путкы лясигты рйи рунь­
гисны кымӧр чиръяс, едж ы д вурун кодь паш кыртчӧм ёк­
мыльяс.

А  му вылын водӧма паськыд от. Веж рӧмӧн дзирдаліс 
шонді ю гӧръяс улын, нимкодясис, сераліс. Сійӧ Н астялы  
тӧдса ичӧт ды рсяньы с. Т ӧдса да сэтшӧм муса! Сулалісны 
шочиник веж пуяс. Н айӧ эрдсӧ эз дзескӧдны , а мичмӧдісны. 
Со тювгысьӧма пожӧм, нюжӧдчӧ енэж лань. К узь, веськыд, 
ён вына, шевкнитчӧма, быттьӧ помтӧм уна чуньяс мыччӧма, 
корӧ: «Н имкодясьӧй меӧн. Со ме кутшӧм гордӧя куж а ачы­
мӧс кутны!» О лӧны пуяс. Д ай  став отыс лолалӧ тыдавтӧм 
олӧмӧн.

Н астя  кӧсйӧ ж ӧ овны. Т ы р  олӧмӧн! М ед позис петны 
йӧз водзӧ восьса синмӧн. М ед сьӧлӧм некор э з  ню кыртлы, 
мед пыр вӧлі зэвтчӧма кӧсйӧмӧн, ы дж ы д кӧсйӧмӧн.

« О з ӧмӧй позь бӧр ставсӧ бергӧдны ?»— юаліс ассьыс.
А  мый сайын ты р олӧмсӧ бергӧдӧмыс? Син водзас сув­

тіс верӧсыс: эз  коркӧяыс, зон ды рсяы с, а ӧніяыс. Чусмӧм 
свинеч рӧма синъяснас, кодъяс видзӧдӧны кытчӧкӧ ас 
пытш кас да югнитлӧны посни ёсь емъясӧн. П уктыліс-ӧ сійӧ 
Н астяӧс морт пыдди? М ы йла ӧтарӧ, лунысь-лун зілис кӧ-

дзӧдны  йӧз дінысь, кӧсйис мырддьыны ставсӧ, мый вӧлі 
том нывбабалы донаыс, сьӧлӧм кыпӧданаыс? Верӧсыс тӧдіс 
сӧмын асьсӧ. А ссьы с пӧтлытӧм горшлунсӧ!

«К ы дзи  татшӧм мортӧс ме...—  Н астя  кӧсйис ш уны:— ра­
дейтлі». Э з  шу. Э з  кӧсйы няйтӧсьтны сӧстӧм да югыд кывсӧ.

Э з кӧсйы, а бара юаліс: радейтлі-ӧ ме сійӧс? Радейтлі. 
С тав том олӧмӧс сеті сылы. Босьтіс тай сійӧ менсьым сьӧ­
лӧмӧс. Д а  эз  кӧсйы кольны сійӧс сӧстӧмӧн. М ый вермис —  
кыскис мича олӧмысь нюйтӧ. А  ме радейтӧм улӧ сайӧдчӧ­
мӧн кӧсйи аддзы ны  верӧсӧс сэтшӧмӧн, кутшӧмӧн сійӧ эз 
вӧвлы.

Н астялӧн  морӧс пиас ставыс путкыльтчис. Сійӧ эз  куж 
висьтавны , мый керсьӧ сыкӧд. Н о  регыд ставыс воссис: тайӧ, 
вӧлӧмкӧ, сьӧлӧмас пуӧ чувство, коді уна пӧрйӧ вӧзйысьліс 
ортсыӧ, но нывбаба пыр зілис пӧдтыны, мырдӧн пыдӧ йӧр­
шитны.

А  ӧні Н астя  оз кӧсйы йӧршитны сійӧс. Н инӧмла. Эштіс, 
ӧ н і  сійӧ, важ ы сянь нин (кутш ӧм важ ы сянь!) вӧзйы сян чув­
ствоыс, став выннас ыльӧбтіс: помтӧм лӧглунӧн тыри сьӧ­
лӧмыс нывбабалӧн. Верӧс вылас лӧглунӧн. Н екор мирит­
чытӧм, дж удж ы д, йи кодь кӧдзы д да биӧн сотчана лӧглунӧн. 
К утш ӧма лӧглун вермӧ ёнтыны сьӧлӧмтӧ, доймытӧдз зэлӧд­
ны! ӧ н і  кӧ эськӧ Н астя  син водзӧ ӧ д ю к  М ишӧӧс! Вӧвлӧм 
верӧссӧ!..

Н астя  кыліс сьылӧм. «Кӧні тайӧ сьылӧны?» Ч атӧртчӧ­
мӧн видзӧдліс водзӧ. Д ж удж ы д  сю пӧвстын вералан сынӧд 
пыр аддзис д зори дз —  паськыд да сэтшӧм югыд лӧз. Н а! 
Д зо р и д зы с мунӧ. Т айӧ тай абу дзоридз. Т айӧ чыш ъян. Т а ­
тшӧм ю гы длӧз чыш ъянсӧ новлӧ З о я  К ы зью рова. Сійӧ мӧд 
туйӧд локтӧ фермаӧ.

«М ы йла ме коркӧ лысьтлі лӧгасьны татшӧм бур пӧдруга 
вы лӧ?»—  мӧвпыштіс мездмӧм нывбаба да шога нюммуніс.

А  лӧнь да ыркыдіник сынӧдын ливкйӧдліс небыд альт:

Гӧгрӧс чужӧмъяс, вира чужӧмъяс.
Гора гӧлӧсъяс, гажа серамъяс...

Н астя  нормис.
К оркӧ сійӧ клуб сцена вылын З о я к ӧ д  дуэтӧн сьывліс 

тайӧ сьыланкывсӧ. Д а  сӧмын ӧмӧй сьылӧм вӧвлі Н астялӧн  
З о як ӧ д ! Э з  ӧмӧй найӧ, кык пӧдруга, кык комсомолка, сэ­
тшӧм сьӧлӧмысь удж авлы ны , гажӧдчыны, нылавлыны? К у­
тшӧм важ ӧн сійӧ вӧлі, и ӧттшӧтш сэтшӧм... неважӧн!

А  ӧні найӧ бӧр лоӧны ӧтлаынӧсь. Кы к пӧдругалӧн, кык 
комсомолкалӧн зіль да ён киясыс, ӧтлаын мукӧд колхоз-

никъяскӧд, кутасны бергӧдны фермаын удж ъяссӧ. Кутшӧм 
лӧсьыд бара лоӧ Н астялы !

Том  нывбаба кузя  лолыштіс, пыдісянь, став морӧс ты р­
нас, юрыс бергӧдчымӧн. Д олы да нюммуніс. Ӧ ддзӧдіс вось­
ковъяссӧ.

Сійӧ тэрмасис фермаӧ, кодлӧн стрӧйбаясыс матынӧсь 
нин, ты далӧны шочиник пуяслӧн веж лапъяс пыр. Сійӧ тэр ­
масис колхозницаяс дінӧ, кодъяс сылы сэтшӧм донаӧсь да 
коланаӧсь. Сійӧ мӧвпаліс, кы дзи бурасьны медся муса пӧ­
другаыскӧд.

ӧ н і  Н астя  куж ас бурасьны!

1961 во.

И Р И Н А  Т Е Т Я

И рина тётя локтіс сиктысь И ван пи ордас. Горт­
сьыс ды р эз  кыпав, майшасис. Н о  пиыс зэв  нин ёна корис. 
Б ӧръ я  кадас быд письмӧын гижӧ: тырмас пӧ, мамӧ, ӧткӧнтӧ 
овны да мырсьыны. Л ок да ов ме ордын...

И ваны скӧд аддзысьӧм бӧрын И рина тётя гӧгӧрвоис, ку­
тшӧма письыс гажтӧмчӧма. Э з  ӧд аддзы в дас во. Д ы р  бӧрад 
первойсӧ он и тӧд, мый сёрнитны. А  сэсся ӧддзан-ӧддзан, 
сёрни вылӧ сёрни каттян. И рина тётя вӧлі долы д пи дінас. 
Внукыскӧд пыр ж ӧ лӧсявны кутіс. В итя ӧтторъя тёльгӧ: 
«Бабуш ка да бабуш ка!» В аялас книгаяс да тшӧктӧ лы ддьы ­
ны. Л ибӧ пуксяс орччӧн, сетас карандаш  да корӧ мыйкӧ 
рисуйтны.

А  вот моньыс. П овны сыысь тьӧтка эз  пов. А  кы дзкӧ 
сы дінын эз  вӧв ас выйӧныс. М оньыс ён да ы дж ы д тушаа, 
сылы квартираас быттьӧкӧ дзескыд. Е дж ы д  гӧгрӧс чужӧма, 
вӧсни ныра, кы з кодь паръяса. Руд  синъясыс югыдӧсь, гы­
рысьӧсь, быттьӧ оз видзӧдны , а ш ензьӧны. А , колӧкӧ, рад­
лӧны. Син лы съясы с кузьӧсь да мыйкӧ мында дзебыш тӧны 
си н ъ ясы сл ы ^  ыдждасӧ. Ю рсисӧ кудритӧма, найӧ шапка 
моз вевттьӧны пелькиник юрсӧ. Д а  и нимсӧ кы дзкӧ аслыс 
ногӧн висьталіс, теш кодя: Элеонора. Э нька эз  и велавлы 
тайӧ ним дінас, шуліс сійӧс Еленаӧн.

М ӧд асывнас жӧ И рина тётяӧс Элеонора прамӧя чуймӧ­
діс. К ады с вӧлі водз на, а моньыс сувтӧма восьса форточка

дорӧ,—  кӧдзы ды с руӧн ыргӧ, а сійӧ лёкысь кияснас шена­
сьӧ, кокъяснас чуж ъясьӧ, тушасӧ кусньӧдлӧ. А чы с дж ы н­
выйӧ пасьтӧм: гырысь морӧсъяссӧ зэвтӧма волыса сьӧд 
ш ӧвк рузумӧн, кыш алӧма кокъястӧм гач. Куш ӧдӧм кокыс 
мича, еджыд, зумыд.

Элеонора аддзис, кы дзи энькаыс, коридорсяньы с ӧдзӧс 
кӧсяк сайӧ сайӧдчӧмӧн, паськӧдӧм синъясӧн видзӧдӧ сы вы ­
лӧ, гаж аа серӧктіс:

—  М ама, лок сувт орччӧн!
С эсся ещӧ нин зіля  кутіс став туш анас улӧдз копрась­

ны, кияснас шенасигтырйи.
«М ый бара керсьӧ! А бу  тай яндзим »,—  мӧвпыштіс 

тьӧтка.
Б ӧры ндж ы к И ваны слы сь, кор сійӧ вӧлі мыссьӧ кран 

улын, юаліс, мый пӧ гӧтырыд асывсянь кикимеритчӧ.
И ван  гылыда серӧктіс:
—  Ф и зкультура вӧчӧ, мамӧ.
—  Т ӧв шӧрын ӧшиньсӧ восьтӧма. О з  тай пов висьмӧд 

мысь.
А  сэки Элеонора кухняас нин зёльӧдчис пӧсудаӧн, лӧ­

сьӧдіс завтрак, ӧ н і  сійӧ вӧлі халата. Кокни восьласа, тэры б 
кияса, тушаыс сӧнйӧра да ню дз, быттьӧ ставыс дзир  йылын.

И рина тётя завидьтӧмпы ры сь нимкодясис моньыслӧн 
ортсыса мичлуннас да ӧттшӧтш тӧж дысис: «М енам Иванӧй 
ш еньӧбпырысь быдмис да и ӧні жебиник. К ы дзи  татшӧм гӧ­
ты ры с сюрӧма? Кӧнкӧ, дзескӧдӧ жӧ тэнӧ, дона пиӧй?..»

Л ун-мӧд мысти Элеонора И рина тётялы  вурӧдіс уна рӧма 
бумазейнӧй халат, ньӧбис небыд да шоныд тапочки: кварти­
раын пӧ новлы.

Х алаты с тьӧткалы  каж итчис. Н овліс сійӧс сарапан вы ­
лас. Вӧньсӧ зэлы да кӧрталӧ, быттьӧ тӧв шӧрын турунла вет­
лігӧн шоныд дукӧс вӧнялӧ.

—  М ама, халаттӧ колӧ новлыны улыс дӧрӧм вылад. Д а  
личыда. Сы вылӧ и халат.

—  Вӧньсӧ зэлӧдтӧг ме быттьӧ пасьтӧм. А  кы дзи нӧ сара-
пантӧгыс олан?— А  ас пондаыс мӧвпалӧ: «М ыйла моньӧй
меным вылӧ ньӧбалӧ? Рӧскод вӧчӧ? Бы ттьӧ сытӧг меным 
нинӧм нин новлыны...»

И ван  гозъя асывнас чеччасны, Элеонора аслас ф изкуль­
тура бӧрын лӧсьӧдас завтрак, тэрмасьӧмӧн сорӧн сёйыш тас­
ны да мунасны удж  вылӧ. Куим арӧса В итяӧс нуасны аскӧд­
ныс детсадйӧ. И рин а тётя квартираас лунты р ӧтнас. Кӧмтӧм 
кокӧн ветлӧдлӧ комнатаысь комнатаӧ, идрасьӧ: зэв  видзчы ­
сьӧмӧн, мед эськӧ кисьыс нинӧм жӧ оз уськӧд да жугӧд. П ы ­
ралас кухняӧ, ылысянь видзӧдлас газӧвӧй плита вылӧ, кӧсъ-

яс чышкыштны, но матыстчыны оз лысьт: «К ы дзи  бара Еле- 
наным татш ӧм дивӧнас вӧдитчӧ?»

К оли вежон, ӧ т ч ы д  ӧбедайтігӧн Элеонора шуис:
—  М ама, вай сэсся тэ заводит лӧсьӧдны миянлы сёянсӧ.
И рина тётя ш ензьӧмӧн видзӧдліс моньыс вылӧ: «Ш мо­

нитӧ!»
Вочавидзис:
—  Чӧв, Елена! М е, деревенскӧй бабаыд, ог куж  тіянлы 

пусьынытӧ. Сэсся газнад  ог сяммы... Л ы яс  дай, чурки-буди.
—  Эн пов, мама, нинӧм оз ло,—  серӧктіс Элеонора.— 

М ый лӧсьӧдан, сійӧс и сёям. П рӧдуктаясла ылӧ ветлыны оз 
ков. М агазины с миян керка помын, улі судтаас. Сӧмын пос 
кузя  лэччыш тлыны. Эн дзескӧдчы. М ый колӧ, сійӧс и ньӧ­
бав.

И рина тётялы  зэв  сьӧлӧм вылас воис, кор сійӧ ты рвыйӧ 
лои гортса кӧзяйкаӧн. Н о  век на монь дырйиыс кы дзкӧ эз 
вӧв ас выйӧныс. Т ьӧткалы  Еленаы с кажитчис вывті нин кар­
са мортӧн. У дж  нылас мунігӧн паръяссӧ мавтӧ гӧрдӧн, син­
кымъяссӧ сьӧдӧдӧ. П асьталӧ мича ш ерстянӧй платтьӧ, лун­
космӧсӧн вежлалӧ. С тавсӧ вурӧма ас сертиыс, зэлы да сы 
вылын пукалӧ, тӧдчӧдӧ став статьсӧ. Н овлӧ ы дж ы д мехӧвӧй 
воротника тӧвся пальто, чыш ъян пыдди юр вылас пуктӧ ш ля­
па либӧ кокньыдик, гӧна шапка.

С эсся вочасӧн велаліс моньыс дінӧ. ІІӧрйӧ-мӧд кыйліс 
асьсӧ, мый сійӧ вежӧктӧ моньсӧ. М ыйкӧ вӧлі сералас ас вы­
лас: «Вот дивӧыд! М укӧд мамъяс вежӧгтӧны писӧ монь ді­
нас, а ме мӧдарӧ».

Ры тъясы н И ван  удж  вывсьыс пы рдж ы к волывліс ас кадӧ. 
В айӧдас тшӧтш Витясӧ. А  Элеонора унаысь сёрм ӧдч ы лӧ

И рина первойсӧ ропкас вӧлі:
—  Став сёяныс кӧдзалӧ, выльысь лоӧ шонтыны. Кӧні и 

ветлӧ!
Тш ӧктӧ И ваны слы :
—  М ый тэ гӧтыртӧ он топӧд! Колӧкӧ... О н ӧд тӧд, та ­

тшӧм том да мича бабаыд вермас ылавны.
Б ӧръя кы въяс вылас И ван  гаж аа серӧктіс, сэсся шуис:
—  Сэтш ӧм уджыс сылӧн, мамӧ. Т ы далӧ, оз на эшты. 

Висьӧмыд тай кадтӧ оз юась.
Коркӧ сэсся моньыс локтас, мудзӧма, весиг син увъясас 

лӧз лэдзӧма. А  пӧрччысяс, босьтас гӧна ки чышкӧд, пырас 
ваннӧйӧ, польскӧдчас сэні, петас халатӧн, пӧсь ванад мыс- 
сьӧмла чужӧмыс банйӧма. Н ю м ъялӧ, варов. П уксяс пы зан 
сайӧ:

—  О й, мамӧ, кутшӧма кынӧмӧй сюмалӧ. Ӧ дйӧдж ы к верд.
А  мукӧд дырйи Элеонора инас оз ӧшйы. Частӧ юасьӧ те-

лефон пыр кутшӧмкӧ висьысь йылысь. П рамӧя сёйыштны оз 
удит, непӧштӧ шойччыштны. П асьтасяс да котӧрӧн мунас.

Ёна ж алитіс И рина тётя моньсӧ: врач, велӧдчӧм морт. 
А  тӧж ды сяна удж тай сылӧн вӧлӧма...

П рӧст ры тъясӧ Элеонора радейтіс ворсны пианиноӧн. 
И рина тётя корсюрӧ, моньыс чукӧстас да, кы взы ліс ворсӧмсӧ 
комнатаас, пиыскӧд орччӧдчӧмӧн да внуксӧ пидзӧс вылас 
пуксьӧдӧмӧн. Н о унджыкысьсӧ кы взы ліс кухнясянь. Кыӧ 
В итялы  вурун носки да кы взӧ, ы ш ловзьылас и нюммунлас.

И рина тётялы  музыкаыс томысяньыс каж итчыліс. Сылӧн 
Степаныс кужліс бура ворсны. Э з  пианиноӧн, дерт, а гудӧ­
кӧн. П рӧстӧй гудӧкӧн. Венкаӧн, буракӧ, вӧлі шуӧны. Р ы тъ ­
ясын пуксяс вӧлі ӧш иньдорса лабичӧ да ворсӧ-ворсӧ, ачыс 
жугыльтчӧма, синъясыс видзӧдӧны ылӧ-ылӧ, гашкӧ, мыйкӧ 
мӧвпалӧ, а, гашкӧ, и нинӧм оз. Н аперво тай зэв вӧлі оз ра­
дейт, ворсігас кӧ кутан сёрнитны. М ед эськӧ керка пытшкын 
чӧв-лӧнь вӧлі, кыліс сӧмын гудӧклӧн бӧрдӧмыс.

Т ані монь ворсігас комнатаясын сідзи жӧ ставныс шы ни 
тӧв олӧны. Элеонора юрсӧ чатӧртыштӧмӧн ворсӧ, чужӧмыс 
кы дзи  кӧ аслыс ногӧн пытшсьыс петан югыдӧн ю гъялӧ.

ӧ т ч ы д  моньыс ворсіс мыйкӧ зэв лӧсьыдӧс. М узы каы с 
ньӧжмыд, лабутнӧй. Н и  ӧти шы оз нетшкысь, раминика 
йидж ӧ сьӧлӧмад, мыйӧкӧ ышӧдӧ. И рина вӧлі кухняын, энов­
тіс ставсӧ, пуксис улӧс вылӧ, кыкнан гы рддзанас лэччысис 
пы зан вылӧ. Т ьӧткалы  дум вылас уси ӧти кад. Куньліс синъ­
яссӧ. Д олы да ыш ловзис, лэдзис кияссӧ водзас.

Ворс, Елена, ворс!..
...М ича, шондіа арся лун. Л ӧнь. Т урун  сі оз вӧрзьы ш т. 

Зем ля-м ати  вылын став петасыс воӧма, кӧйдыссялӧма, го­
ж ӧмбы дса сьӧкыд, быдман удж  бӧрын шойччӧ. Гашкӧ, оз 
шойччы, а пӧкӧритчӧмӧн сетчӧ мортлы? К уж , морт, босьтны, 
мый тэны д вылӧ вӧр-ваыс гожӧмбыдӧн дасьтіс!

И рина вундӧ рудзӧг. П ервойя ар петіс артельнӧй му вы­
лӧ. С эки сійӧ ныв на вӧлі, бать-мам борд улас оліс, накӧд 
пырис колхозӧ. Унаӧн, радӧн-радӧн разӧдчӧмӧн, вундӧны кы з 
идзаса, ты ра ш епъяса нянь. К олхоз судзӧдіс сортӧвӧй кӧй­
дыс, «Вяткаӧн» шусьӧ, кӧдзис сійӧс, эз  ворссьы: бур нянь
му вылӧ сувтіс.

Сэки И рина вӧлі ён, зумыд. Кисьман кадӧ олӧм! Коскыд 
ню дз, зілигад пӧсялыш тан, да ещӧ небзьӧ. Т эры б  киясыд лэ­
чыд чарлаӧн шарс да ш арс кы з да кузь идзассӧ, ӧти здукӧн 
ки ты ры д чукӧрмӧ, вылӧ сывйыштчӧмӧн лоӧ пуктыны киты р­
тӧ йи вылӧ, кольтаыд, майбыр, ӧдйӧ тырӧ...

Ворс, Елена, ворс!..
К ольтаяс пӧвстын пажнайтігӧн ныв аддзис, кы дзи тшай-

пода кӧтінад удж аліг сю подйыс пож ъялӧм а сылысь кы з кок 
пӧкъяссӧ, едж ы д визьяс кольӧма. Серӧктіс, сю ркняліс кокъ­
яссӧ, тупкис юбка бӧж дорнас...

М ыйкӧ тай нӧ музыкаыс шӧпкӧдчыны кутіс, быттьӧ гу­
сьӧн чуксалӧ тэнӧ.

...Тайӧ тай ныв аддзис енгагӧс, ӧ т и  идза под йылӧ кав­
шасьӧма. М ыш куыс гӧрд, сьӧд чутъяс пасьталаыс коялӧма —  
сэтшӧм мича! И рина небыда кутіс сійӧс кык чуньӧн, пуктіс 
ки пыдӧс вылас, видзӧдіс гаглысь уйӧмсӧ. Гадайтны ? А  мый? 
З о н  йывсьыс? Ы ш ловзис: «О г тӧд!»

С эк кості енгаг кайис нывлӧн шӧр чунь йылӧ, аддзис, зэв 
дж удж ы дінӧ яеськаліс, лабутнӧя паськӧдыштіс гӧрд кы ш ӧд­
сӧ, тыдовтчисны нэриник бордъяс.

«Енгагӧй, донаӧй, эн лэбзьы , бергӧдчы бӧр ки пыдӧсӧ!»
Е нгаг эз  кы взы , паськӧдіс кень кодь бордъяссӧ, кыпӧд­

чис вывлань, воши.
«Окма, оз збы льмы  кӧсйӧмӧй!»—  забеднӧ лои том нывлы.
М ы йла тэрыбмӧдін ворсӧмтӧ, Елена? Гаж мин?..
Тайӧ, вӧлӧмкӧ, шонді увтасмигӧн сераліг да сьылігтырйи 

ны въяс чукӧртӧны кольтаяс, ӧти визьӧ кыскалӧны. А  бабаяс 
мунісны нин гортаныс идрасьны. А  зонъяс сусланитчӧны, 
тэрмӧдлӧны нывъясӧс: «Коді зільдж ы ка котралӧ, сійӧ и гӧ­
ты рпу миянлы!»

Со тані жӧ сійӧ зонмыс, Степаныс. Ы шӧдӧ:
—  И рина, тэдж ы к, тэдж ы к!..
— Эштан! Ӧ дйӧнад верма конъясьны ,—  мудера ворсӧд­

чӧмӧн югнитлісны нывлӧн синъясыс.
—  К окъясы д тэры бӧсь на, печласясны,—  кольтасӧ ныв 

киысь босьтігӧн серӧктіс зон.
А  сэсся И рина мӧдӧдчис гортас Степанкӧд ӧтлаын. Б ы т­

тьӧ сідзи, кӧсйытӧг, ненарошнӧ орччӧн лоины...
Ворс, дона моньӧй, ворс! М елідж ы к ш ыясӧн!..
Н ы в-зон  чукӧрысь колины найӧ ас кежаныс. Ш онді д зи ­

кӧдз увтасмис, вевттис ставсӧ гӧрд рӧмӧн —  синмыд радлӧ. 
Н ю ж ӧдчисны  пуяслӧн, потш ӧсъяслӧн, ныла-зонмалӧн ву­
дж ӧръясы с. Кутшӧм кузь вуджӧрыс Степанлӧн!

Воськовъяссӧ ещӧ на надзмӧдісны. Степан босьтіс И рин а­
лысь кисӧ, небыдика чабыртыштіс. «Кутшӧм полысь!»— эз 
каж итчы нывлы. В идзӧдліс зон вылӧ, аддзис сылысь синъ­
яссӧ: сэтшӧм меліӧсь да коранаӧсь. Н ы влӧн сьӧлӧмыс сувт­
ліс, сэсся кутіс тэры ба-тэры ба йӧктыны, сэтшӧм шоныда да 
ӧттш ӧтш... повзьӧдчӧмӧн.

...П ы дісянь ыш ловзис И рина тётя. «Вӧлӧма тай. Д а  ко­
льӧма тай!» Ворс на ещӧ, муса Еленаӧй, ворс! Н ю ж ӧды ш т

менсьым казьты лӧм ӧй М ед кольӧма кӧ. Кольӧма кӧть, а вӧ­
лӧма...

Т а д зи  оліс И рина тётя пи ордас. Н инӧм он шу, лӧсьыда 
оліс. А  мый не овны татшӧм кыпыд квартираы н.

* * *

К оли куим вежон. И рина тётялы  татшӧм олӧмыд кутіс 
теш кодьӧндж ык кажитчыны. Л ун-лун ӧтнас. Ш ы  ни тӧв. 
Быдӧн кы дзкӧ шуштӧм кодь. Восьтылас динамик, кы взы ш ­
тас. Н о  ӧд дорвы в радиотӧ он вермы кывзыны.

И рина тётя томысяньыс колхозын удж авны  велалӧма, 
пыр йӧз пӧвстын бергавны. А  тані некодкӧд абу тӧдса. Колӧ 
кодкӧдкӧ тӧдмасьны. Сёрнитан да сьӧлӧм вылад кокниджык 
лоӧ. Д а  и кадыд ӧдйӧдж ык кольӧ.

О рчча квартираы н оліс нылыскӧд пенсионерка. Н ы лы с 
уджалӧ. Гортас волас сӧмын сьӧд войнас. Пенсионерка пыр 
жӧ ас кежас.

Сыкӧд и тӧдмасис И рина тётя. Ветлывліс сыкӧд киноӧ. 
П еталасны  карса уличаяс вылӧ сідзи, прӧстӧ ш лонъялыш тны. 
А гния М ихайловна варов, бура тӧдӧ картӧ, висьтавлӧ —  кӧні 
да мый. А  карын нимкодясяныд вӧлі. Веськыд уличаяс. Д ж у ­
дж ы д короминаяс. М ича м агазинъяс асланыс паськыд, серам­
бана ӧшиньяснас. Ш ы льы д туй кузя  ж уръялы сь автомаш и­
наяс. А  автобусъяс мунӧны лабутнӧя, мед сэні пукалысь йӧ­
зӧс э з  дзетӧд. М осткияс вылын дорвы в йӧз —  ӧтарӧ-мӧдарӧ 
жуӧны, ставныс тэрмасьӧны. Сӧмын найӧ, кык тьӧтка, ньӧж ­
йӧ ветлӧны, м агазинъяс весьтӧ либӧ кутшӧмкӧ плакат дінӧ 
сувтлӧны. Н алы  тэрмасьны некытчӧ.

А гния М ихайловна ордӧ тш ӧкыда волывлісны ас кодьыс 
жӧ пӧрысь нывбабаяс. Сэні варовитӧмыд да сералӧмыд! П ом­
тӧм. Бы дторсӧ тӧдӧны, быдӧн йылысь висьталасны. Кодӧс 
ошкасны, кодӧс вӧйласны.

И рина тётя ачыс тшӧтш пырӧдчывліс сёрниӧ. Сиктса ныв­
бабаы д висьталӧ видз-му йылысь, колхозын олӧм йылысь. 
Т айӧ сылы тӧдса, матыса. Д а  и радейтана вӧвлі.

ӧ т ч ы д  ӧти тьӧтка, М атрена нима, скӧрысь потшис сійӧс:
—  Л ан ьт  нин тэ! А ддзӧм а мыйӧн ошйысьны. М е кол­

хозад ноксьылі жӧ. Т ӧда. П омасьлытӧм удж . П асибӧ оз шу­
лыны. Ӧ тарӧ сӧмын «давай, давай!»

Ё на чушисны И рина тётялы  татшӧм ш уасьӧмъясыд. 
Т о р ъ я  нин, кор тадзисӧ крапйӧдліс М атрена. И рина тётя эз  
лӧгавлы йӧз вылӧ. А  вот тайӧ тьӧткаыс сылы первойсяньыс 
эз  каж итчы. Вылӧ пуксьысь, тшапитчысь. П ы р мыйкӧ сылы 
неладнӧ. К ӧть мый йылысь он сёрнит, век крукасьӧма. Пой-

го, норасьӧ, ойзӧ. О лӧ ныв ордас, а пыр сакӧ сійӧс, челядьсӧ 
видӧ и. М атрена вӧлі кы з, гадь моз польдӧма. Голяыс оз 
тӧдчы, быттьӧ юрсӧ веськыда ’  пельпомас сатшкӧма. М укӧд 
кы з бабаяслӧн ветліганыс яйыс едъялӧ. А  талӧн оз едъяв, 
а ӧтарӧ-мӧдарӧ путкылясьӧ. Веськыд кокнас тувччас —  яйыс 
веськыдвылӧ солькнитчас, шуйганас тувччас —  ш уйгавылӧ 
пӧлыньтчас, тӧкӧтьӧ оз пӧр. «К ы к мортлы узьлан  воль­
пась!»—  ас кежсьыс шуис И рина тётя. Сійӧ, ой, ёна эз  ра­
дейтлы кы з бабаястӧ.

Коркӧ ӧти нывбаба сёрнитіс водзӧ лоан олӧм йылысь. 
С эки тайӧ М атренаыс пыдісянь ыш ловзис:

—  Колӧма жӧ чужлыны кы зь воӧн сёрӧнджык. С эки эсь­
кӧ коммунизмад удиті на пыравны. А  ӧні... О кма! Эштӧма, 
тыдалӧ.

Ставныс вак-вакӧн серӧктісны. А  сэсся ӧти тьӧтка, коді 
медся ёна сераліс, друг кутчысис морӧсас, пондіс упкыны, 
синъяссӧ кылӧдіс. А гния М ихайловна сетіс сылы порошки 
да стӧкан ва. Серамныс друг ставныслӧн ори. Кутісны но­
расьны асланыс здоровье вылӧ. Коді гипертонияӧн висьӧ, 
коді радикулитӧн матӧ воӧма, торъя нин поводдя веж ласи­
гӧн, кодлӧнкӧ сьӧлӧмыс сотӧ. Видӧны врачьясӧс: поликлини­
каӧ мунан да м удзтӧдзы д виччысян, ещӧ ёна висьман. Ы ш ло­
лалӧны: ставыс пӧ тайӧ войдӧръя сьӧкыд олӧмным мӧрччӧма.

И рина тётялы  э з  каж итчы вны  татшӧм сёрниясыд. Сійӧ 
э з  норасьлы аслас дзоньвидзалун вылӧ. Т о р ъ я  висьӧмъяс 
сылы эз  кӧласьлыны. А  сьӧкыд олӧм йылысь кӧ висьтавны!

Н ы вбаба помнитӧ, кы дзи ӧтчыд, видз вылысь телегаын 
ӧтнасӧн локтігӧн, сійӧс топӧдіс, став тушасӧ орйӧдліс терпит­
ны вермытӧм дой, кӧдзы д пӧсь шыбитіс. А нь гӧгӧрвоис, мый 
сыкӧд лои, пиньяссӧ мурч курччис, мед оз горӧдсьы. Рам  вӧ­
лыс ветлы тӧгы д сувтіс. Коркӧ сэсся пельяссӧ чошкӧдіс —  
сійӧ кыліс тӧдтӧм, вӧсни гӧлӧс... М егыр костӧдыс видзӧдліс 
бӧрӧ', нинӧм эз  аддзы . Сулаліс-сулаліс, сэсся лабутнӧя зэлӧ ­
дыштӧмӧн вӧрзьӧдіс кокни телегасӧ, воськолӧн мӧдӧдчис. 
Гаш кӧ, вӧвлы дышӧдіс сулавны. А , гашкӧ, и кыліс телегаын 
куйлысь бабалысь слабитӧм гӧлӧссӧ: «К арко, енмогысьӧн, ну 
менӧ гортӧ!» Гортӧ воӧм мысти И рина эз  вермы чеччыны те­
легасьыс, орчча керкаса пӧрысь баба отсаліс. Сійӧ жӧ ломтіс 
пывсян, отсаліс мыссьыны том нывбабалы, тшӧтш тюльгыліс 
дэбы д ва ты ра тазйӧ выль чужӧм лолӧс.

А скомы сяс И рина муніс видз вылӧ, висьталіс Степаны с­
лы : ныв пӧ чужи.

—  А сьтӧ  оз висьӧд?—  юаліс верӧсыс.
—  О з, Степан. Кокни уджтӧ верма вӧчны.
Г озъя костын та вылын и помасис сёрниыс налӧн коймӧд

кага чужӧм йылысь. К узясӧ  сёрнитны некор вӧлі. Степан 
мӧд мужичӧйкӧд чӧвтіс колхознӧй зорӧд. Сійӧ кӧть и вӧлі 
бригадирӧн, нарадитӧм кежысь эз  вермы овны, ачыс тшӧтш 
уджаліс —  пӧся, азыма, скӧра...

Вот тайӧс кӧ сылы висьтавны, пойгысь тьӧтуш каыслы. 
Д а мый висьталан, мыйла?

И рина тётялы  регыд мысти эз  кутны воны сьӧлӧм вылас 
тьӧтуш каяслӧн сёрниясыс: боргӧны-боргӧны, вӧйпсьӧны-вӧйп- 
сьӧны. А  мый мукӧдӧс вӧйпанныд, бурдж ык —  асьныдӧ тӧ­
дӧй!

И рина тётя шочмӧдіс А гния М ихайловна ордӧ пыравлӧм- 
сӧ. А  сэсся дзикӧдз дугдіс. К орсю рӧ сы дінӧ пыравліс су­
седкаыс. Н о  сёрниыс на костын кы дзкӧ э з  пансьыв. Нум-нам 
да бур-бор, сэсся нинӧм.

Т ьӧтка, гашкӧ, эськӧ и эз  кӧдзав суседка дінас, но сылы 
вӧлі парскӧ ӧтитор. Б ӧръя кадас А гния М ихайловна зэв нин 
кутіс элясьны : магазинад пӧ мунан да, картупельы д посни, 
капуста мачыд кизьӧр, ӧгурцыыд тӧщӧ, йӧлыд силос кӧра, 
а яйы д — о господи —  кӧть киад эн босьт.

—  А гния М ихайловна, тэ вывті жӧ омӧльтан,—  ӧтчыд 
паныдаліс И рина тьӧтка.—  Видз-муыслысь кӧрсӧ, тыдалӧ, он 
тӧд.

* * *

Т ьӧтка прамӧя кутіс гажтӧмчыны. З іл ь ӧ  мыйӧнкӧ ы лӧд­
ны асьсӧ, а нинӧм дінӧ оз инась. Кӧсйис такӧдны асьсӧ: 
«М ый ещӧ колӧ меным! И ван гозъя бурӧсь, ас костаныс лӧ­
сялӧны, шыч ни рач олӧны». А  кутшӧм мамлы абу любӧ, кор 
челядьыдлӧн семьяыс бура олӧ?

Н о  и тайӧ мӧвпнас И рина тётя оз лӧняв. Вот мыйкӧ оз 
тырмы. О з  тырмы дай пом! Кутшӧмкӧ тӧж д муткыралӧ сьӧ­
лӧмсӧ. А  кутшӧм, аслыс оз куж висьтавны.

Ры тъясы н гортаныс ставныс чукӧртчасны, долыдӧсь. И ван 
ӧтторъя чукӧстчӧ: мамӧ да мамӧ. К орӧ ӧтитор либӧ мӧдтор: 
ӧні ӧд квартираас ставыс мам кипод улын. Л ибӧ мыйкӧ га­
ж аа висьталӧ. Элеонора ещӧ ундж ы кы сь шыасьлӧ. Сійӧ шуӧ 
небы ддж ы ка: «М ама». Д а  и гӧлӧсыс том ны вбабаыдлӧн вӧс­
ни, мелі. В итя пуксяс пу вӧв вылӧ, гуръялӧ дж одж  кузяы с, 
чиктылӧ: «Бабуш ка, видзӧд!» Л ибӧ локтас баб дінас, ляскы ­
сяс морӧс бердас, виччысьӧ лелькуйтӧм. Бабуш ка меліа ви­
дзӧдӧ внук вылас, юрӧдыс малыштас, плешсӧ окалас. А  ачыс 
пыдісянь ы ш ловзяс.

ӧ н і  тьӧткаӧс весиг моньыслӧн пианиноӧн ворсӧмыс оз га­
жӧд, а кутшӧмкӧ гӧгӧрвотӧм шогӧ уськӧдӧ.

«Вот дивӧыд! М ый мекӧд керсьӧ?»— майшасьӧ И рина 
тётя.

ӧ т ч ы д  асылын Элеонора чолӧмаліс энькасӧ:
—  П раздникӧн, мама!
—  Тіянӧс сідз жӧ...
Колхозы н олігӧн И рина тётя мукӧдъяскӧд ӧтув водзвыв 

виччысьліс Ставмувывса удж алы сь ны вбабаяслы сь лунсӧ. 
У дж  вылӧ мунасны да торъя зільӧны, сьӧлӧм выланыс долыд.

И рина тётя помнитӧ, кы дзи том ны въяс юасьлісны пӧрысь 
т ь ӧ тӧ я с л ы с ь , кутшӧм вӧвлі важ  кадся олӧмыс.

—  Энлӧй, тары т клубын чукӧртчам да, висьтала тіянлы, 
дитяяс, кутшӧм сійӧ важ  олӧмыс миян, бабаяслӧн, вӧлі,— 
кӧсйысис квайтымын арӧса П екла тьӧтка, коді выль власть 
ды рйи яра делегаткаавлӧма.— К азяланны д, куры д али юмов 
вӧлі сэксяыс.—  С эсся ыш ловзьӧмӧн содтіс:—  М ед радейтны 
выльсӧ, колӧ, донаясӧй, тӧдны и важ  олӧмсӧ.

З б о й  том бабаяс шмонитлісны:
—  Т алун  ми верӧсъяснымлы пуж петкӧдлам.
—  Велӧдам дорын узьлы ны . С ідзи  ӧд, И рина?
А  мый сійӧ шуас? Сылы некод водзын кратайтчыш тны. 

Сылӧн верӧсыс абу. Важӧн-ӧ абу, ань оз и куж  висьтавны. 
Бы ттьӧ важӧн нин, а сьӧлӧмас век кылӧ, он тай вуштышт...

И рина нюммунас, воча оз шыась.
Ры тнас И ван да Элеонора ӧтлаын воисны. М оньыс вайис 

козин —  лӧсьыдіник лӧз платтьӧ:
—  Н овлы , мама, вӧччы. Т э  миян абу на пӧрысь.
И ван  кыскис дзонь нӧбовтас. К орис мамыслысь вазаяс, 

тэчис сэтчӧ яблӧгъяс, мандаринъяс, гырысь апельсинъяс, 
уна пӧлӧс кампет. П ы зан  шӧрас пуктіс ы дж ы д торт, сувтӧ­
даліс вина дозъяс: гӧрдӧс, еджыдӧс. Комнатаас ломзьӧдіс 
ы дж ы д лю стра. Ю гы да сявкъян би улын корсьӧм пызаныс 
гаж аа сераліс.

—  Т айӧ тэнад да Элеонора праздник кузя, мамӧ!— шуис 
пиыс.

В итя котӧртіс бабыс дінӧ, сюйис сылы киас шоколад 
плитка да ы дж ы д гӧрда-лӧза рӧма дурпоп:

—  Т айӧ ставсӧ тэны д, бабушка!
Ш околадсӧ внукыс вочасӧн ачыс эськӧ и сёйис, ӧти чӧлан 

коли бабыс пай вылӧ. Д урпопсӧ швачӧдіс-швачӧдіс да сійӧ 
бергалӧм пыдди бокшӧн водіс. Ёсь йылас некыдзи оз сувт, 
кӧть эськӧ и баба-внука мый зілисны. Н о  мед, бабыслы тай 
киас В итя сетліс, честь вӧчис, а мый сэсся. К агаы д кага и эм.

Воисны гӧстьяс, пуксялісны пызан сайӧ, варовитісны, се­
ралісны. С эсся пианиноӧн ворсӧм улын сьылісны, йӧктісны.

И рина тётялы  каж итчисны став гӧстьясыс. Д олы дӧсь, ку-

жӧны гажӧдчыны. З э в  нин сылы сьӧлӧм вылас воис ӧти ныв­
баба. Н еы дж ы д туш аа, тупыль кодь гӧгрӧс. Ю рсисӧ кудри­
тӧма, синъясыс тэрыбӧсь. М ича коричневӧй юбкаыс лишнӧй 
зэлы д  да став гӧгрӧс статьсӧ асыкалӧ. Е дж ы д  шӧвк блузка 
улас морӧсъясыс абу зывӧктымӧн гырысьӧсь ни торъя пос­
ниӧсь, буретш туша сертиыс. Сійӧ юасис, кутшӧма И рина тё­
тя олӧ, мыйла убӧлитіс сиктсӧ эновтны, кутшӧм здоровьеыс?

П ы зан  сайын тайӧ мича нывбабаыс юис ӧти румка гӧрд 
вина: оз пӧ позь унасӧ, аски пӧ менам операция.

«Ещ ӧ и тш апитчӧ!»— ню мъяліс И рина тётя. Ю аліс пиыс­
лысь:

—  Коді, И ван, тайӧ варов ичмоньыс?
—  Х и рург,— вашнитіс И ван.
И рина тётя пызан сайын гаж ӧдчы ш ті^ Чайтіс, кокни лоӧ 

сьӧлӧм вылас. А  артмис мӧдарӧ. С тавны с сьылӧны, йӧктӧ­
ны. А  тьӧткаӧс гажтӧм шымыртіс. Бӧрдыш тіс и быдӧн. Д ерт, 
гусьӧн, кухняас йӧршитчӧмӧн.

* * *

И рина тётялӧн войясыс эз  кутны узьсьы ны . Бергалӧ крӧ­
вать вылас, видзчысигты рйи, мед Витяы с оз садьмы (сійӧ 
внукыскӧд узьліс ӧти комнатаын, крӧватьясны с орччаӧсь), 
зільӧ унмовсьны. А  синъясыс оз куньсьыны, видзӧдӧны  пе­
мыдас. Ю рас жуан мӧвпъясыс вӧтлӧны унсӧ.

К ы дзи  и шуны, сьӧкыд сылӧн олӧм быдмалӧмыс вӧлі али 
эз?  Д ерт, кӧнкӧ, кокниӧн он шу. Н аперво тай тӧждысьӧмыс 
юр вы вты р вӧвлі-а.

Со сылӧн Степаныс мӧдӧдчис война вылӧ. Ф аш истъяс 
уськӧдчисны миян страна вылӧ, миян олӧм вылӧ. К ӧвъяліс­
ны миянлы проклятӧй война. К олӧ вӧлі дорйыны ассьыным 
Рӧдина. Бы ть дорйы! П еж ъ я сы с^  И рина гӧгӧрвоӧ тайӧс. Н о  
повзис:

—  К ы дзи  ме ӧтнам кута быдтысьны, Степан? Н ёль  че­
лядь посниысь-посни. С ьӧкы д лоӧ.

—  Война кадӧ быдӧнлы сьӧкыд. О лан. Бы дтан ,—  воча­
видзис верӧсыс. Т ш ӧктіс:— ӧ т и т о р  эн вунӧд, И рина. К ут­
чысь му бердӧ. „ г

Войнаысь нывбаба вӧлі ылын, пыді тылын. Н о  унаысь 
сьӧлӧмсӧ п ы д з ы р т іс : Сӧветскӧй А рм ия, миян армия бӧ­
рыньтчӧ. П еж  фаш истъяс жуглӧны да сотӧны миянлысь каръ­
яс да сиктъяс.

С ьӧкы д салдаткалы , майшасьӧ. Сійӧ некор эз  зільлы  ас 
сьӧлӧмас пыкны ни шог, ни гажлун. С о и ӧні сёрнитлӧ кол-

хозницаяскӧд война йылысь, кӧсйӧ сьӧлӧмсӧ такӧдны. Н о 
мый сы кодь жӧ нывбабаясыд вермасны висьтавны!

Войяснас нёньпом кагасӧ морӧс бердас топӧдӧмӧн И рина 
думсьыс юасьӧ верӧсыслысь: «Степан, донаӧй, мыйла нӧ бӧ- 
ры ньтчанны д?» Кӧсйӧ вӧлі гижны сылы: тырмас пӧ. Н о  ки­
ыс э з  лы б: и сытӧг Степаныс тӧдӧ. Кӧнкӧ, сылы абу жӧ 
кокни.

И  со сійӧ сьӧкыда майш асян кадас салдаткалы  Степан- 
сяньыс воис письмӧ. И рина тіралан сьӧлӧмӧн косяліс конверт­
сӧ, аддзис муса мортлысь чукы ля-мукы ля кисӧ, сутшкысис 
письмӧӧ.

Степаныс гижӧ, мый налӧн батальоныс чорыд бойын вӧ­
чис ы дж ы д урон враглы. Тш ӧтш  сэні и сылӧн эм пайыс: 
кӧкъямы с фашистӧс мӧдӧдіс мӧдар югыдӧ. Н о  лои пӧ бӧ­
рыньтчыны П есчаная сиктысь, « ӧ н і кежлӧ, И рина!—  водзӧ 
гижис Степаныс.—  Воас кад, ми сэтшӧма кучкам враглы, 
тувсов лым моз вошӧ миян му вылысь. Э з  быр выныс миян 
народлӧн да армиялӧн. М и венам, ми пасьвартам врагӧс. 
Вынйӧрным да лӧглунным пеж фаш истъяс вылӧ миян судз­
сяс. Эскы меным, гӧтырӧй. А  ті сэні, тылын, отсасьӧй фронт­
лы».

Письмӧ помас юасьӧ, кы дзи уджыс мунӧ колхозын, ыстӧ 
поклонъяс гортсаясыслы, тӧдса колхозникъяслы . П оклонъяс- 
сӧ И рина помӧдзыс э з  вермы лы ддьы ны , синъясыс ойдісны.

Н о  письмӧсӧ лыддьӧм бӧрын И риналы  лои кокниджык. 
Сійӧ эскис верӧсыслы. Сы лы , к о л х о зн и к л ы , колӧ жӧ, ок ку­
тшӧма колӧ, мед жугӧдісны врагӧс, эз  лэдзны  талявны  пеж 
кокнаныс миянлысь дона мунымӧс.

Сійӧ жӧ ры тнас гӧтыр гижис письмӧ. В исьталіс аслас 
мӧвпъяс йылысь, сетіс верӧсыслы сьӧлӧм, ӧ т и  кыв э з  гиж, 
кутшӧм сьӧкыд ӧні сылы овны. Э з  вунӧд помас содтыны: 
«Т э, Степан, асьтӧ видз пеж враглӧн пуляысь. Т ӧд , тэ м иян­
лы ёна колан. О к, Степанӧй, тӧдан кӧ тэ, кутшӧма колан 
миянлы ставнымлы!»

Верӧсыслысь письмӧсӧ И рина лыддис став колхозникъяс­
лы: кодлы удж  вылын, кодлы гортас пыралӧмӧн. А  сэсся д зе ­
бис сундукас, Степанлӧн свадьбуйтан дӧрӧм пиас гартыш тӧ­
мӧн. М укӧд, сёрӧнджык воӧм письмӧяссӧ сэтчӧ жӧ пукталіс.

Н о  тайӧ, первойя письмӧыс, салдаткалы  вӧлі медся дона. 
Д она сы вӧсна, мый сылы сьӧкыд кадӧ верӧсыс сетіс ы дж ы д 
эскӧм. Эскӧмыд ӧд —  ён вын.

Т айӧ письмӧсӧ И рина унаысь выль пӧв и выль пӧв лы д­
дьыліс. Л ы ддяс дай сьӧлӧм вылас личмунӧ. А  И ван  ордас 
локтігӧн аскӧдыс вайис. Сетліс лы ддьы ны  пиыслы, кӧть сійӧ 
и войдӧр лы ддьы ліс нин. С ёрӧндж ы к петкӧдліс и Элеонора-

лы, вежӧгӧн видзӧдіс, кы дзи моньыс лы ддьӧ, виччысис, мый 
сійӧ шуас. Лӧсьӧдчӧма видны, мыйкӧ кӧ... Н о  Элеонора шуис:

—  Д а , татшӧмӧсь вӧліны сӧветскӧй салдатъяс!— аслас 
синъясыс вазьӧмаӧсь.

—  Елена, менам Степанӧй вӧлі коммунист!— кыпыда 
шуис И рина тётя. Кӧсйис мыйкӧ ещӧ содтыны да горшыс 
гӧрддзасис, виччысьтӧм синвасӧ кутіс чышкавны...

Война воясӧ колхозын И ринаӧс индісны бригадирӧн. К ол­
хозницаяс шуисны: «Степан пыддиыд, ӧ н і  став удж ыс баба­
яс вылӧ ӧшйис».

И  нывбаба бригадираліс. Куж ис. Н екод эз  элясьлы  сы 
вылӧ. А  унаысь удж ы с ӧтпырйӧ сы мында чукӧрмыліс — 
гортад он эш тыв волыны. А  гортас нёль челядь.

ӧ н і  тьӧтка унаысь мӧвпаліс: кодарас сылы ёнджыка сю­
ри? Колхозас? А ли  семья вӧсна тӧжды сигас?

К ы кнанас сюри, кыкнанас удитіс нывбаба. Сьӧкыд вӧлі, 
но э з  чег, эз  кусыньт аньӧс!

ӧ т н а с  И рина бергӧдчыны эз  жӧ вермы. М ырсис-майш асис, 
сэсся медыдж ыд нывсӧ лои дугӧдны школаын велӧдчӧмысь. 
П уксьӧдіс А ннасӧ кага видзны , горт гӧгӧрыс идӧр кутны. 
У наысь и колхознӧй удж ъяс вылӧ петкӧдліс. И рина эз  но­
рась ныв вылас: зіль вӧлі, киыс сибалӧ быд удж  дінӧ. А в ъ я  
сьӧлӧма, э з  дзескӧдлы посни чой-воксӧ. Д ерт, коркӧ вӧлі и 
діпкас мышканыс, колскас плешаныс. Н о  сытӧг вильыш  че­
лядьы дкӧд он тай вермы.

Унаысь сійӧ жалитліс нывсӧ. Э з  школаысь дугӧдӧмысь: 
нинӧм он вӧч —  война! М амлы ж аль да забеднӧ вӧлі, мыйла 
лои А ннасӧ ичӧтсяньыс, ӧкмыс арӧссянь, индыны верстьӧ 
мортлы вӧчана удж вылӧ, быд лун водзы сь-водз чеччӧдны 
вольпась вылысь. Н ы лы с посни чой-вок пӧвстас чӧскыда 
узьӧ, быдӧн дулльы с вом дорас петӧма. М ам меліа чукӧстас: 
«А нна, чеччы!» Н ы в восьтылас синсӧ, чӧскыда ню жӧдчас: 
«П ырысь-пыр, мамӧ», юрсӧ тюп сюяс эш кын улӧ, бӧр унмов­
сяс. М ам сулыштас, кы взы ш тас быдтасыслысь лӧня лола­
лӧмсӧ, горшас мыйкӧ комӧкассяс, ны рбордъясы с кутасны 
тірзьы ны , синва тусь исковтас чужӧм кузяы с. Н о  скӧрысь 
горӧдас: «Чеччы! М еным удж  вылӧ колӧ мунны».

С ідзи абутӧм скӧрнас думсьыс кӧсйис пӧдтыны ассьыс 
жалитӧмсӧ. К ӧть и война кад, мамыдлӧн век мам сьӧлӧм. 
Гаш кӧ нӧ, сійӧ сетӧ сьӧлӧмсӧ ӧтнаслы А нналы ? О з. Гашкӧ, 
нӧ, юкӧ сьӧлӧмсӧ нёль пельӧ? О з  жӧ. Сійӧ сетӧ сьӧлӧмсӧ 
быдӧнлы, нёльнаныслы дзоньнас. Кутш ӧм чунь пӧ тай курч­
чан, ӧткодя доймӧ. Т адзи тӧ  вӧчны оз быдӧн сяммыны. Т адзи  
кужӧны сӧмын мамъяс!..

И рина семьяын И ваны с вӧлі кага. Батьы слӧн война вылас

мунігӧн тыри кык тӧлысь. А  бать йывсьыс дженьыдик гижӧ­
дын шог юӧр воис, кор кагалы вӧлі арӧс на.

И ваны с эз  тӧдлы, кы дзи вӧлі мамыс ры тъясы н удж  вы ­
лысь локтас, мудзӧма, пуксяс лабич шӧрӧ да пидзӧсас кучка­
лӧмӧн лыддьӧдлӧ-бӧрдӧ. А  А нна чойыс гӧгӧрвоӧ, паччӧрын 
посни чой-вок пӧвстӧ йӧршитчӧмӧн мам бӧрсяыс нора лим­
залӧ.

И ван  быдмис висьлӧсӧн. К олхозницаяс шуасны вӧлі:
— И рина, кагаыд абу олысь. Д а  и, кулыш тас кӧ, бур­

джык. Т эны д кокнидж ык лоӧ.
М ам дӧзмӧ татшӧм кывъяссьыс:
—  Чужӧма кӧ, мед олас. Т ӧрас вӧльнӧй светас.
А нна нылыскӧд дитяӧс лелькуйтісны —  мыйта мӧс вӧра 

йӧв юкталісны.
И рина ачыс эськӧ эз  вермы велӧдны писӧ инженерӧдз, 

пасибӧ, отсаліс государство. Н о  ӧд мамлы сюри ж ӧ быдтыси­
гас.

И рина тётялы дум вылас уси И вансӧ первойысь школаӧ 
мӧдӧдӧмыс. Сійӧ вӧлі война помасьӧм бӧрын кык во мысти. 
М ам кӧсйис лӧсьӧдны пиыслы выль ситеч дӧрӧм да казинет 
гач. Д а  сы вылӧ ы дж ы д семьянад сьӧмыс эз  судзсьы. Кӧсйис 
резьӧдны С тепанлысь свадьбуйтан дӧрӧмсӧ да сыысь ш ӧрав­
ны. Н о  эз  убӧлит. К ы дзи нӧ позьӧ! Сійӧ дӧрӧмыс верӧсыс 
паметь пыдди коли. Сэсся сэтчӧ гартӧма фронтӧвӧй письмӧяс 
да юӧр Степанлӧн война вылын геройӧн усьӧм йылысь. В у­
рис батьыслӧн важ вушйӧм кӧлуйысь дӧрӧм-гач да сэтшӧм 
паськӧмӧн И ваны с и котраліс школаӧ. Сапӧгсӧ батьыслысь 
жӧ новліс. И рина ачыс чинтіс сапӧг юрсӧ, войясын тілис, а 
гӧленьсӧ эз  вӧрзьӧд, кӧть и паськыд вӧлі,—  ӧти гӧленяс де­
тинкалӧн куим кок тӧрас.

Кутшӧм забеднӧ сэки вӧлі мамлы!
К у зь  войястӧ узьтӧгы д унатор дум вылад усьлӧ...
Сельсӧветын рытын чукӧртчӧмаӧсь йӧз. П ы зан  вылын не­

ы дж ы д лампа оз вермы югдӧдны став жырсӧ, рӧмыд. Т ы да­
лӧны сӧмын чы ш ъянъяс, уна быдсяма пӧлӧсыс, быдсяма рӧ­
маыс. Витлаын кымын тай чурвидзӧны  жӧ пеля ш апкаяс, 
бы ттьӧ чы ш ъянъяс пӧвстын ки пасьта діторъяс. П ы зан  до­
рын матын пукалӧ ш апкаа жӧ морт. Н о  гӧгрӧс чужӧмыс да 
телӧгрейка улас польдӧм морӧсъясыс петкӧдлӧны, мый тайӧ 
ныв. О ртсы  ӧдзӧс дорын тойтӧны челядь, ӧта-мӧдныслы бо­
кас чуткасны, мыйкӧ вашнитасны, кит-кит кылыш тас серам­
тор на костын. Ч елядьы д тай век вильышӧсь, кӧть и уналӧн 
чуж ӧмъясыс быгалӧма.

Уна йӧз вӧсна жырйын сынӧдыс сьӧкыд, дука, пӧсь. 
Ӧ дзӧссӧ восьтӧма да едж ы д ру ывласьыс пуркйӧ. Унаӧн вы-

лы с паськӧмыслысь кизьяссӧ разялӧмаӧсь, чыш ъяннысӧ ли- 
чӧдӧмаӧсь.

Т ан і мыйкӧ собрание кодь мунӧ.
Н екы м ы н нывбаба бӧрын И рина юӧртӧ, мый сійӧ чукӧр­

тіс фронтлы отсӧг вылӧ. К азьты ш тіс быдӧнӧс, коді мый сетіс. 
Сійӧ, сельсӧветса депутат, ассьыс ш ӧркодь писӧ отсасьысьӧ 
босьтіс да уналаті кытш овтіс, уна кӧлуй да сьӧм вермис чу­
кӧртны. А чы с сетіс фронтлы сьӧд полушубок —  верӧсыслӧн 
кольлі, вайис облигацияяс, кодъясӧс верӧс дырйиыс жӧ ньӧб­
лісны.

Ф ронтлы  отсӧг чукӧртӧм могысь индӧм йӧзлы сь юӧртӧмъ­
яс кывзӧм бӧрын пы зан сайын сувтіс сельсӧветса председа­
тель, кыпыда шыасис:

—  А ттьӧ , бабаяс! Уна кӧлуй чукӧртӧмныд.
П редседатель вӧлі шӧр туш аа нывбаба. Бы длунъя тӧж ды ­

сьӧм вӧсна чужӧм вылас омӧльтчӧма, синъясыс вӧйӧмаӧсь. 
Н о  крут вӧрасъяса, ёсь гӧлӧса.

—  У л я!— чукӧстіс сійӧ ш апкаа нылӧс.
—  Кывза, председатель ёрт!— чеччис У ля.
—  ӧ н і  жӧ сӧвт машинаад кӧлуйсӧ. Н у  районӧ. А  ӧні, ба­

баяс, миян мог удж авны  колхозын, став вы нъяс пуктӧмӧн от­
сасьны фронтлы. Коді кӧсйӧ сёрнитны ?—  юаліс председатель.

Н екод нинӧм эз  сёрнит. А  мый м и ти н гуй тн ы ^! С ідзи  
ставыс гӧгӧрвоана.

Сельсӧветысь И ринакӧд мунны лӧсьӧдчис ӧти мужичӧй. 
Ш ӧр арлы да, пӧрнӧй да ён. С ьӧд синъяс костас паськыд ныр, 
векни чужӧмас некыдз оз лӧсяв, быттьӧ бокысь ляскӧмаӧсь. 
В ы лы с пар вевдорас тшӧтшӧдӧм ус быдтӧ. Тош сӧ бритӧма, 
сэтшӧма гирсйӧма, банбокъясыс быдсӧн лӧзӧдӧмаӧсь. К ы з 
паръяснас корсюрӧ тяпкӧдыш тлӧ.

Т ай ӧ  Ёгор Василей, М Т С -са  механик, война вылӧ эз  ну­
ны, броня серти колисны.

Сійӧ синъяссӧ вештывтӧг видзӧдіс И рина вылӧ, кор ныв­
баба сёрнитіс сельсӧветын. Том  салдатка пӧсялӧма, тӧвся 
пальтосӧ ш евкнитӧма, чыш ъянсӧ пельпом вылас лэдзӧма. 
Ч ы ш ъян помъясыс судзӧдчӧны ковта улас тӧдчана зумыд 
морӧсъясӧдзы с. Чужӧмыс банйӧма, ӧзйӧ. А  банйӧмыд мич­
мӧдӧ нывбабаӧс, кор сійӧ и сідзисӧ, бледӧдӧм чужӧмнас абу 
мисьтӧм. Син доръясас да ны рбордъяс бердас вӧсни вез кодь 
чукы ръяс. Н айӧ оз пӧрысьмӧдны чужӧмсӧ, а петкӧдлӧны 
мортлысь верстяммӧмсӧ, олӧм тӧдӧмсӧ, кыскӧны ас дінас, 
ыш ӧдӧны бабаяс вылӧ горш Егор Василейӧс.

И рина э з  казявлы  сылысь видзӧдӧмсӧ. Д а  кӧть и к а зя в ­
ліс, нинӧм эськӧ эз  гӧгӧрво. Ёгор Василейлӧн синъясыс ни­
нӧм оз висьтавны, быттьӧ абу синъяс, а едж ы д бумага вылӧ

солькнитчӧма кык сьӧд чернила войт да пыр и чусмӧмаӧсь.
А  ӧні Василей туй вылын орччӧдчис И ринакӧд. З іл ь ӧ  

восьлавны нывбаба моз жӧ. Н о  паськыд воськовъяснад не­
кыдзи эз  вермы ладмӧдчыны. Варовитӧ, сералӧ. Сылӧн гӧлӧ­
сыс кы з, вына. И рина серам сорӧн жӧ вочавидзас. Н инӧм 
тӧдчанаыс сёрнианыс эз  вӧв, с ідз-тадз, туйсӧ дженьдӧдӧм 
могысь быргӧны.

С алдатка кильчӧ помын Василей копыртіс юрсӧ нывбаба 
чужӧм дінӧ, зэв  матӧ, неуна усъясыс оз инмыны ны вбаба кы­
мӧсӧ, шмонитӧмӧн моз шуис:

—  Т э дінысь, И рина, ныв дук кылӧ!
—  Н ёль кага вайлӧм ныв!—  гылыда, чӧскыда-, сьӧлӧм­

сяньыс серӧктіс нывбаба.
—  А ддзы сьлы тӧдз, И рина!—  кыпыда прӧщ айтчис В аси­

лей.
Сійӧ рыт бӧрас Ёгор Василей зілис тш ӧкыда аддзӧдлы ны  

И ринаӧс, пыр кутшӧмкӧ мог суӧма колхознӧй бригадир дінӧ. 
И рина кывліс, мый Ёгор Василейӧс ӧти-мӧд том салдатка 
войясын сибӧдлӧмаӧсь ас дінаныс. З б ы л ь  абу сійӧ, код тӧ­
дас? Кодсю рӧ сыысь мыжалӧны салдаткаясӧс: найӧ пӧ водз­
мӧстчысьяснас вӧлӧмаӧсь. М укӧдъяс мӧдарӧ суклясьӧны: ме­
ханик пӧ бабаяс вылӧ горш да сійӧ найӧс ылӧдіс. А  кӧть коді 
коднысӧ! Кутшӧм делӧ сыӧдз И риналы .

Н о  нывбаба ӧтдортчис мужичӧйысь. А д д зас  кӧ туй вы ­
лын, ыліті кытш овтас. У дж  вылӧ кӧ сійӧ локтас, оз шмонит 
ни оз сёрнит сыкӧд.

Бабаяс казялісны , мый М Т С -са  механик частӧдж ык кутіс 
волывлыны И рина бригадаӧ, мыйлакӧ сылы век бригадир 
ковмӧма. П ервойяссӧ шмонитісны И рина вылын, а сэсся шмо- 
нитӧмыд пӧри лёк славаӧ.

А  сиктад ӧдйӧ тай славаы д паськалӧ, торйӧн нин том 
дӧва йывсьыд...

ӧ н і  И рина тётя спутюсӧ оз и сяммы висьтавны, вӧлі али 
эз  вӧв славаыслы помкаыс?..

Н аперво тай Василей сёр ры тъясы н кутіс волывлыны 
И рин а керка дорӧ. Н адзӧн и к  таркӧдчӧ кильчӧ ӧдзӧсӧ. Д ы р  
таркӧдчас. И рин а кы взас-кы взас, дӧзмас, чеччас вольпась 
вылысь, восьтылас керка ӧдзӧссӧ, горӧдас: «Эн игӧдчы! Ч е­
лядьӧс садьмӧдан!»

М ӧд лунас Василей аддзӧдлас бригадирӧс, раминика ваш ­
нитас:

—  М ый тӧрыт, И рина, эн восьтыв?
Н ы вбаба нинӧм оз шу, швырк мунас сы дінысь.
Уна пӧрйӧ тадзи  волывліс сійӧ. И рина кылас таркӧдчӧм -

со: «Вот сирасис!» Бергӧдчас вольпасьын, юр вывтіыс шеб­
расяс.

Коркӧ Василейлӧн кильчӧ помас волывлӧмыс коставліс. 
Ш уӧны : мунӧма пӧ М Т С -сяньы с могъясӧн карӧ. «Слабог, 
мыні, буракӧ»,—  кокниа ыш ловзис дӧва.

Н еды р мысти механик бар воис сиктас. И рина виччысис, 
мый тары т волас сійӧ кильчӧ помас, дзик волас да таркӧд­
час. Н о  Ёгор Василей эз  лок. Том нывбабалы мыйлакӧ лои 
забеднӧ.

Сы бӧрын кымынкӧ лун мысти матӧ вой шӧр кадын 
И рина ун йывсьыс кыліс кильчӧ ӧдзӧсӧ зымӧдчӧм. П ы р и 
садьмис, гӧгӧрвоис, коді локтӧ. Д ӧзм ис, ас вылас-ӧ, кильчӧас 
зымӧдчысь вылӧ-ӧ, оз и куж  шуны. Кы взы ш тіс. Ы рскӧбӧн 
чеччис: «Ёна и вида!» Ш ы ркнитіс ас вылас сарапансӧ, кӧм­
тӧм кокӧн петіс посводзас. К ы взы сис. Василей кӧсяка-ӧдзӧса 
костас вомсӧ ляскӧмӧн шӧпкӧдӧ: «И рина, восьтыв! Бӧр-водз 
асежло. Кыв-мӧд висьтавны». Д а  сэтшӧм небыда, меліа, ко­
ран шыӧн вӧзйысьӧ. Н ы вбабалӧн сьӧлӧмыс небзис, лов ш ы­
сӧ кутӧмӧн матыстчис кильчӧ ӧдзӧс дорӧ, кӧсйӧ восьтыны, 
а ачыс кевмысьӧ: «Василей, эн... эн игӧдчы. О з  позь». К ут­
чысис пытшкӧс иганӧ, тайкӧ вештас сійӧс, кыліс, кутшӧм 
частӧ да тіралӧмӧн лолалӧ ортсыын сулалысь мужичӧй. Т э ­
ры ба пырис керкаас, сунгысис вольпасяс.

Василей бара кутіс кокньыдика таркӧдчыны. С эсся голь- 
гыштіс кӧрт кольчанас. С эсся бара таркӧдчис, помала, лич­
лэдзлы тӧг.

И рина бергалӧ вольпась вылын, сьӧлӧмыс сырмӧ, лов 
шыыс тшӧкмӧ да оръясьӧ, улыс парсӧ курччӧма, вомгорулас 
дольӧ: «М ун нин... Енмогысьӧн мун... М ун, мисьтӧм чужӧм!»

А  кор ланьтіс таркӧдчӧмыс, звирк чеччис вольпась вы в­
сьыс, локтіс ӧшинь дорас, кӧсяк пӧлӧныс видзӧдӧ. А ддзи с 
мунысь мужичӧйлысь мыгӧрсӧ, доймӧмӧн шӧпнитіс: «Эн
мун!» Видзӧдіс, кы дзи Василей, шыш моз, йӧжгыльтчӧмӧн 
вуджрасис йӧрас, петіс туй вылӧ, веськӧдіс тушасӧ да ӧддзӧ­
діс воськовъяссӧ.

И рина шыбитчис вольпасьӧ, бӧрддзис, кӧсйис синваӧн 
кылӧдны ассьыс ӧтка баба олӧмсӧ...

ӧ т ч ы д , водз асылын, пемыдӧн на, И рина мӧссӧ лысьтӧм 
бӧрын петаліс ывлаӧ песла да пес моздор ты рнад кильчӧсӧ 
э з  игнав. Сэки сы ордӧ былькнитіс-пырис Ёгор Василей. 
И рина вӧлі пач вом дорын, киас кутӧ мутӧй, кодӧн гудра­
ліс ичӧт чугунын ид пы зя рок, шӧйӧвошис, э з  казяв , кы дзи 
кизер  няньыс мутӧйсьыс войталӧ дж одж ас.

Василей пуксис пызан дорӧ, д зузган  дінӧ, керка пытш­
кӧссӧ гӧгӧр видзӧдліс:

—  Д ы рӧн веськалі жӧ тэ ордӧ, И рина. Т э  меным колан. 
Л окті.

Н ы вбаба видзӧдӧ Василейлӧн выйӧн ю гъялан сьӧд 
чернила войтъяс вылӧ, сьӧлӧмыс чеччӧ, юр вемас кучкӧ. 
С эсся сылы нимкодь лои, нюммуні, став туша кузяы с мыйкӧ 
шоныд нисьӧ кӧдзы д визнитіс, кокъясыс слабмисны. Ш уны 
нинӧм оз шу, а синъясыс унатор висьталӧны.

Василей чеччис лабичысь, кутіс локны пач дорӧ. И рина 
виччысьӧ сійӧс, а паръясы с мелі корӧмӧн шӧпкӧдӧны: «Эн... 
эн, бобӧӧй... Ч елядь...»  Кимльӧскивыв шыбитіс пач водзас 
мутӧйсӧ, котӧрӧн петіс керкасьыс ӧтпӧлӧснас.

М ужичӧй думыш тіс: саймовтчис челядьсьыс, посводзас 
менӧ виччысьӧ. П етіс нывбаба бӧрся. А ддзи с, кы дзи И рина 
копыра юрнас мыдж сьӧма кильчӧ ӧдзӧс кӧсякас, оръясяна 
шыӧн частӧ лолалӧ. Л октіс сы дінӧ, шуйга кинас сывйыштіс 
коскӧдыс: нывбаба эз  пыксьы. Василей кыліс вӧсни ковта 
пырыс нывбабалысь шоныдсӧ, туш аыслысь тірзьӧмсӧ, ещӧ 
нин ярмис, чорыда топӧдіс ас дінас, веськыд кинас лёкысь 
чатӧртіс юрсӧ, корсьӧ пӧсь паръяссӧ: « ӧ н і он мын меысь!»

И рина казяліс, мый сылӧн выныс бырны кутіс, кыкнан 
кинас мыджсис Василей морӧсӧ, сэсся рӧчнас зургис сылы 
чужӧмас, песовтчӧмӧн кабы ръяссьы с мынтӧдчис, ӧдйӧ пы­
рис керкаас, лёкысь горӧдіс: «А нна, чеччы!» Чой-вок кост­
сьыс А нна звирк сувтіс, повзьӧма, аддзис мамсӧ, чуньяснас 
кутіс тільны унзіль синъяссӧ, нюммуніс. З д у к  мысти пырис 
Василей, кутчысьӧма нырас, пӧдӧм шыӧн нурбыльтіс: «Т адзи  
ӧд эз  жӧ ков». А д дзи с  А ннаӧс, ӧдйӧ петіс керкасьыс, киль­
чӧ ӧдзӧсӧн швачнитіс, муніс.

И рина сійӧ жӧ лунас норасис Ёгор Василей вылӧ гӧты­
рыслы. Сійӧ эськӧ, гашкӧ, и ланьтӧмӧн оліс. Н о  поліс. Э з 
горш мужичӧйысь, а ас вӧснаыс поліс.

М еханиклӧн гӧтырыс вӧлі зэв  вежӧгтысь. И рина тӧдіс 
сы йылысь. Сійӧ тӧдӧ жӧ, мый нывбабаыдлӧн вежӧгтӧм да 
лӧглун орччӧн ветлӧдлӧны. Сійӧ думсьыс надейтчис: В аси­
лейлӧн гӧтырыс аттьӧалас дӧваӧс да топӧдас верӧссӧ.

Н о  артмис мӧдарӧ. Гӧтырыс скӧрысла вижӧдіс, синъяс­
сӧ паськӧдіс:

—  Яндысьтӧм син, усьласян гӧтыра мужик вылӧ!
Д ась  вӧлі дӧвалы сь чужӧмсӧ чапавны, юрсиас кутчысьны.
И рина эз  виччысь тайӧс, лёкысь нюммуніс:
—  О к тэ! Верӧссьыд абу бурдж ык вӧлӧмыд.
Вежӧгтысь гӧтыр кутіс ёрччыны, лёкмӧмысла оз тӧд, мый

вӧчны, сэсся крапкис:
—  М уж ик кӧ колӧ вӧлі, мыйла ассьыд война вылӧ лэ­

дзин!

А  сы бӧрын некымын лун мысти Ёгор Василей пеньни- 
чайтіс дӧва водзын:

—  Н орасян  гӧтырлы. М е тэны д бурӧс кӧсйи. Т ӧда, том 
бабалы лёка сьӧкыд ӧткӧн вольпасьтӧ поньтавны.

И риналы  татшӧм кы въяссьы с зывӧк лои. Э з  сюр, мый 
воча шуны, да медыджыднас матьыштіс.

Н о  мед кӧть мый, сэсянь Ёгор Василей эновтчис И ри­
наы с^ ..

А  сэсся нин война бӧрын ды р мысти дӧваӧс кораліс 
П едӧр М икул. Сылӧн неважӧн кувсис гӧтырыс. М орт эськӧ 
и авъя, удж ад зіль. Ч елядьы с И риналӧн гырысьӧсь нин. 
М ый эськӧ не ӧтлаасьны П едӧр М икулайкӧд. Н о  ны вбаба­
лы  кы дзкӧ нелямын ӧти арӧснад яндзим  вӧлі челядьсьы с, 
да и жалитіс найӧс.

А  сэсся сылӧн сэки, М икулай корасигӧн, чужис надея, 
мый йылысь некодлы эз  висьтавлы. О рчча сиктысь локтӧм» 
ӧти морт, код йылысь война воясӧ воліс юӧр, мый сійӧ уси. 
И рина ветліс сы ордӧ сёрнитны. Вӧлӧмкӧ, салдат фронт вы­
лын веськавлӧма пленӧ да сыысь судитлӧмаӧсь лагерӧ. А  ӧні 
правдайтӧмаӧсь. Л октӧма гортас.

И рина миритчыліс, мый сылӧн Степаныс уси война вы ­
лын. М ӧвпыш тас сы йылысь, сьӧлӧмыс пы дзы ртлас важ  
дойсӧ. Н о  зілис лӧнявны, вунӧдны верӧссӧ, кӧть эськӧ и эз  
вунӧдлы. А  мый сэсся керан, кор мортыс абу нин свет 
вылас.

А  ӧні кыптіс надея, мый, гашкӧ, верӧсыс кӧнікӧ ловъя, 
ӧ н і  И рина ещӧ на выль пӧв казяліс, кутшӧм сылы дона 
Степаныс.

Виччысис ассьыс Степансӧ во. М ӧд во. Коймӧд во. Н о  
Степан эз  лок.

* * *

П и ордас И рина тётялы  ӧти лун вӧлі торъя нин кузь. 
А съ я  дорыс сутш кежлӧ ойбыртліс. Кы лӧ, гортсаясыс му­
нӧны удж  вылӧ. Э з  петав найӧс колльӧдны.

Сійӧ оз куж  висьтавны, важӧн-ӧ нин олӧ тані. К ы к тӧ­
лы сь тырӧм бӧрын кык али куим вежон коли? Д ы р  нин тай 
каж итчис-а. А бу  ӧмӧй ӧткодь, кӧть мыйта, кор тӧж ды сьӧм­
ы д  сорласьӧм гажтӧмчӧмыс оз чин, а содӧ, унаысь шогӧ 
пӧрлӧ.

К вартираас ветлӧдлӧ кӧмтӧм кокнас, ещӧ нин зэлӧдіс 
халаты слы сь вӧньсӧ. Сьӧкы д лои лолавнысӧ да неуна личӧ­
діс. Н арош нӧ зілис ды рдж ы к чышкыны комнатаяссьыс 
джодж сӧ. Васӧд ветьӧкӧн кык пӧрйӧ чыш каліс пы зан вывъ-

иссӧ, улӧсъяссӧ, ӧшиньяссӧ. К овёръяс пыркӧдны кӧсйис 
петкӧдлыны ы вла вылӧ, кокнас чукӧртіс дж одж сьы с, ад­
д з и с —  некутшӧм бус абу. Т ӧры т на пыркӧдіс, мыйкӧ бед­
дьӧн ш вачӧдіс, кы ты сь сэсся бусыс? К овёръяссӧ бӧр воль­
саліс, пидзӧс вылас сувтӧмӧн кияснас шыльӧдіс, мед неку­
тшӧм чукыр эз  вӧв.

Вӧчны сэсся нинӧм. Босьтіс ж урналъяс, пуксис небыд 
диван вылӧ, кӧсйис видлавны картинаяссӧ, эз  ылав сійӧн, 
бӧр пуктіс этаж ерка вылӧ. К азяліс , мый пукалӧ небыд ди­
ван вылын, ырскӧбӧн чеччис, тэры ба лӧсьӧдіс вевттьӧдсӧ. 
А д дзи с  асьсӧ став туш анас зеркалӧ пыр, матыстчис сы дінӧ, 
шензьӧм босьтіс: чужӧмыс кельыд, кучикыс небзьӧма да 
чукы ръясы с мисьтӧма ляпмунӧмаӧсь. Ы ш ловзис: тӧв йылын 
ӧні ог овлы да сійӧн татш ӧм чужӧмӧй.

Л октіс ӧшинь дорӧ, видзӧдліс ы вла вылӧ. Н ёльӧд  суд- 
тасяньы д паськыда, ы лӧдз тыдалӧ. Уналаын кузь труба­
ясысь пуркйӧ сук тш ын —  ломтысьӧны котельнӧйяс. Г ы- 
рысь керка вевтъяс вывті ылын, енэж тасас моз лӧзалӧ пар­
ма. «О влы влӧны  оз бара сэні кутшӧмкӧ вотӧсъяс, петлӧны-ӧ 
тш акъяс?»— мыйлакӧ мӧвпыштіс сійӧ.

ӧ б е д  лӧсьӧдны водз на. Д ы р-ӧ нӧ газнад пусьынытӧ да 
дась уль котлетъястӧ ж аритыш тны. Ва ваявны , ведраясӧн 
клёнӧдчыны оз жӧ ков. Восьты кран, майбыр, ванад мыйта 
колӧ польскӧдчы.

Час, петалас А гния М ихайловна ордӧ, сёрнитыш там О з-ӧ 
сьӧлӧм вылас сайкалыш т. Н о  суседка ордас эз  петсьы. Н е­
важӧн сыкӧд И рина тётя паныдасьліс да норасис: гажтӧм 
пӧ овны нинӧм вӧчтӧгыд. Сьӧлӧмӧй пыр дількмунӧма.

А гния М ихайловна чуймис норасьӧм вылас, ропкӧмӧн 
шуаліс:

—  Л аньтан  он, И рина! Кутшӧмкӧ гажтӧм! С тавы с тэны д 
дась. Н инӧм вӧсна оз ков тӧж дысьны. М е кӧ тэ местаын, 
сьылі да олі. М айбы р олӧм!

«А  мый и лӧсьыдыс татчӧс олӧм ас?»— дӧзмис сэки 
И рина.

ӧ н і  тшайподӧн сюйис кокъяссӧ гын сапӧгъясӧ, пасьталіс 
пальтосӧ, ш евкнитіс юр вылас шоныд ш аль да петіс ывлаӧ.

Ы влаы с лӧнь да сэзь. Ш онді вы літіджы к нин ветлӧ, а оз 
выль во лунъясӧ моз эж тас весьтын гӧрдӧдӧмӧн петкӧдчыв. 
Ы влакӧд да вӧр-вакӧд ичӧтысяньыс йитчӧм нывбаба к а зя ­
л іс —  сынӧдыс вежсьӧма, небыд. Тулы сланьӧ нёровтчӧ. П о­
лігтырйи на, кок чунь йылас ветлӧ тулыс. Н о  локтӧ. Со сійӧ 
асьсӧ петкӧдлӧ и кузь да кы з йи нёньӧн, коді ӧшйӧма керка 
вевт вывсянь витӧд судтаса ӧш иньясысь улӧдздж ы к. «К узь

кӧ йи нёнь, тулыс пом кузь лоӧ»,—  уси тӧд вылас тьӧткалы 
йӧз пӧвстын важ ы сянь ветлан примета.

Н о  И рина тётя пыр и вунӧдіс йи нёнь йылысь. М ӧвпыс 
мӧдлаӧ вуджис: « ӧ н і, кӧнкӧ, миянын капуста кӧйдыс пы з­
йисны. Весалісны эз  на бара ид кӧйдыссӧ?» П ыдісянь ыш­
ловзис, став морӧс ты рнас кыскис чӧскыд сынӧдсӧ, быдӧн 
юрас жувгис.

Кӧсйис пуксьыны керка стен бердас сулалысь мышка 
скамья вылӧ. А ддзи с, локталӧны гортаныс рабочӧйяс да 
служ ащ ӧйяс, томъяс и пӧрысьяс, мужичӧйяс и нывбабаяс. 
Тэрм асьӧны , мед нуръясьы ш тны  да бӧр мунны удж  вылӧ: 
вӧлі ӧбед кад. Т ьӧтка эз  пуксьы, эз  лысьт, яндзим  вӧлі 
йӧзсьыс.

Б ӧръя кадас И рина тётя частӧ думайтліс асланыс колхоз 
йылысь. К ор тэ матын да аддзан  бы длунъя олӧмсӧ сылысь, 
коді тэны д вӧлі дона, код дінын юклін ассьыд гажтӧ и 
шогтӧ, сэки он и зэв  мӧвпыштлы. А  кор ӧтдальтчан сы 
дінысь, сэки сійӧ ю рад ёся пырӧ.

Т ӧд  вылас уси, кы дзи карӧ мунігӧн М арья суседкаыс 
дивитіс:

—  Дыш мин, И рин а? Кокни олӧм корсьны мунан? Т ан і 
тэнсьыд мустӧ оз жӧ зырт!

«С ідзи ӧд и эм,— ӧні сӧгласитчис пӧдругаыскӧд И рина 
тётя.—  А  мый и лоӧ кокни олӧмыс?»

ӧ н і уна пӧрйӧ И рина тьӧтка, коді нэм чӧжнас э з  кужлы 
мутлуйтны, ни эз  вӧвлы ыш нясьысь, юасьліс ассьыс: код­
ныс удж йӧзаӧсь колины? К олхозыс сылы? А ли  сійӧ колхо­
зы слы ? Сылӧн ӧд том кадсяньы с став олӧм-вылӧмыс йитчӧ­
ма колхозкӧд, А  эз  кӧ вӧв колхозыс, кы дзи эськӧ сійӧ, ӧтка 
нывбаба, ы дж ы д семьяа мам, каттьысис олӧмас, челядьсӧ сув­
тӧдіс кок йылӧ? А  ӧтнас-ӧ сійӧ быдтіс нёль челядьсӧ? Э з 
ӧмӧй сылы, дӧвалы , отсавны? К олхоз и. Государство и. 
М ынтіс-ӧ сійӧ, колхозница, удж йӧзсӧ?

Кӧсйис уськӧдны тӧд вылас, кутшӧм олӧмыс сылӧн вӧлі 
колхозын, кутшӧма удж авліс сэні. Н о  та йылысь мӧвпыштӧм 
бӧрын дӧзмис ас вылас.

И рина тётя вӧлі сэтшӧм нывбаба, коді вӧчас кӧ мыйкӧ да 
вӧчӧмыс лоӧ неладнӧ, некор йӧз вылӧ эз  ыстысьлы, а век 
асьсӧ мыжавліс. А  тані сэтшӧма дӧзмис — кутіс корсьны 
тшӧтш и мукӧд мыжаясӧс. Т ы далӧ, чорыда сӧптас йиджӧма 
тайӧ неладнӧыс. Сійӧ кӧсйис видны Ивансӧ. Н о  эз  вермы. 
Сы пыдди думсьыс уськӧдчис аслас ы дж ы д ныв вылӧ.

А ннаы с олӧ сиктас, удж алӧ колхозын. Сы син водзын 
став колхознӧй олӧмыс. А  вот мамыслы нинӧм оз гиж, 
кы дзи  йӧзыс олӧны, кутшӧм вы льторъяс эмӧсь колхоз удж-

ын. А ннасянь ӧти письмӧ поліс. Тш ӧктӧ вокыслы поклон 
висьтавны.

А ддзӧм а, мый гижны!
А  сэсся бӧр бурасис нылыс вылӧ, дорйис сійӧс: «М ыйла 

меным кутас гиж ны? Н ем уджтӧмлы! О кота кӧ тӧдны, мед 
гортын олі, эг кыссьы карӧ. Тані шӧпейӧ воан...»

И ван да Элеонора казялісны , мый налӧн мамныс мыйкӧ 
нёрпалӧ. О з  сёрнит. К ы в он вермы пычкыны сылысь.

—  М ама, висьмин али м ы й?— юаліс Элеонора.
—  Кутшӧм висьӧм. Кӧр кодь!—  дӧзмӧмӧн вочавидзис 

И рина тётя.
В рачы д —  врач и эм:
—  М ама, пӧрччысь! И ван, петав мӧд комнатаӧ. Витень- 

каӧс аскӧдыд босьт.
Т ьӧтка оз кӧсйы пӧрччысьны: мыйла кушӧдчас, кор не­

кыті оз вись.
Н о  врачсьыд, веськалан кӧ сы киӧ, он мын.
—  Пӧрччысь. К оскӧдзы д.
Элеонора стетоскопӧн кы взіс энькаыслысь морӧссӧ, мыш­

кас кымынлаӧкӧ чуткыліс. Водтӧдіс диван вылӧ, личкаліс 
кынӧмъяссӧ: «Т аті доймӧ оз? .. А  таті? О з  ж ӧ?.. Н олтӧ, 
ещӧ этаті чабыртла. Д оймӧ?»

Л ёка кабыртлӧмнад, дерт, тьӧткалӧн кынӧмыс доймис, 
но сійӧ эз  висьтав, терпитіс.

—  Н инӧм, мама, торъяы с абу. Сета тэны д порошки. 
Куимысь лун юан.

—  Этш а нин тэнад порошкиыд менӧ бурдӧдас,—  тэры ба 
пасьтасиг ропкис И рина тётя.

Сійӧ жӧ рытнас, чай юигӧн, тьӧтка висьтасис:
—  Н о, дитяяс, ме сэсся мӧдӧдча гортӧ.
—  М ый тэ, м ам а?—  чуймис Элеонора.
—  П асибӧ, донаясӧй, тіянлы. А  ме муна. А слам  сиктӧ. 

А слам  колхозӧ.
—  Кыті-мый тэны д дзескы д м ияны н?— юасьӧ Иван.
—  Н екы тчӧ он мун!— орӧдіс моньыс.
И ван  да Элеонора мыйкӧ жӧ корисны мамсӧ кольччыны 

на ордӧ: миянлы тэ дырйи кокни овны, абу ӧмӧй ж аль Ви­
тяы д, висьтав, мый тэны д оз тырмы —  вӧчам, лӧсьӧдам.

М оньыс медбӧрын медся ён помканас кӧсйис венны:
—  М ама, пӧрысьӧ-нэмӧ тэны д нинӧм вӧчны колхозад!
—  Кутшӧм али пӧрысь! Ветымын куим арӧсӧн,—  зэв 

нелюбӧ лои И рина тётялы.
Элеонора горӧдіс верӧс вылас:
—  П и ветлан! М амтӧ кутны он вермы!

И рина тётя олігчӧжыс первойысь кыліс, кы дзи моньыс 
синва сорӧн видіс верӧссӧ.

Сійӧ ры тас пыраліс на ордӧ А гния М ихайловна, кӧсйис 
корны врачлысь пенициллин, аддзис, ставныс мыйкӧ дуз- 
гӧдчӧмаӧсь. Элеонора норасис сылы мамыс вылӧ.

Суседка повзис, сэсся пузис:
—  Вот йӧйыд! Татш ӧм  лӧсьыд оланінысь...—  К утчысис 

морӧсас ш уйгала дорас, вунӧдіс мый могӧн воліс, тэрм асьӧ­
мӧн петіс аслас квартираӧ, медым ӧдйӧдж ык босьтны кыв 
улас валидол. Сійӧ висис сьӧлӧмнас.

* * *

Вӧлі май тӧлысь пом. Л уны с шондіа, но ыркнитӧма. И р и ­
на тётя, кокни пальтоа, мукӧд колхозникъяскӧд му вылын 
пуктӧ картупель,—  тракторӧн гӧрӧм улӧ.

Сійӧ едж ы д чыш ъяна. Ч ы ш ъян шӧрсӧ чургӧдыштӧма 
плеш вылас, помъяссӧ кӧрталӧма щӧка улас, бы ттьӧ картуз 
кӧзы р. Сы вӧсна гож ъялӧм  чужӧм вылас артмӧ вуджӧр. 
Т адзи сӧ  чыш ъян новлӧмыс сылы, ты далӧ, кажитчӧ. А ддзи с 
менӧ, бокӧвӧй мортӧс, пель дінсьыс лёзялӧм  юрси сіяссӧ тэ­
ры ба сюйыштіс чыш ъян улас. Киыс муӧсь да кикарнас сю­
йыштіс.

Нюммунӧма, сы вӧсна томдж ык каж итчӧ, он и чайт, мый 
сылы ветымын арӧс сайӧ. М е думышті, мыйла сійӧ удж алі­
гас ню мъялӧ? Кӧсйи юавны сылысь. Н о  мый ю асян?

1965 во.

Висьтъяс

С І М С Ь Ӧ Д  К Ы М Ӧ Р  М О З

А нна тьӧт сьӧда-сьӧд ветлӧ. И нас оз ӧшйы. Тӧнлун 
со, ры тнас сёрӧн, пыраліс гортас сылӧн пиыс, И ваны с. З э в  
тэры б, синъясыс ӧзйӧны. Е д ж ы д  полушубока, ружьеа. 
«М амӧ, сёйыштны мыйкӧ эм абу?»— юаліс. Ш вы рк пӧрччис 
паськӧмсӧ, гоз-мӧдысь паньыштіс кос тш акысь шыд, ӧтчыд 
курччис нянь шӧрӧмлысь дорсӧ, тэрмасьӧмӧн бӧр пасьтасис, 
мый вынсьыс зэлӧдіс тасмасӧ.

—  М и, мамӧ, мунам!
И ванлӧн ёртыс тшӧтш пыраліс, ш ынеля да винтовкаа. 

У дж алӧ И ванкӧд ӧтлаын военкоматын. Сійӧ аддзис А нн а 
тьӧтлы сь чуймӧм нисьӧ шӧйӧвошӧм чужӧмсӧ, тапнитіс сылы 
пельпомас:

—  Эн пов, тётя. М и регыд бӧр локтам!
А нн а тьӧт войбыд синсӧ эз  куньлы. А сы внас, пачӧ би 

сюйӧм бӧрын, ветліс вала. Ю кмӧс дорын, ведраясӧн клёнӧд­
чигтырйи, П аш  П едь З и н а  —  ёсь да быдтор медводз тӧд­
лысь нывбаба —  висьталіс:

—  Сы кты вкары сь краснӧйяс ставныс мунӧмаӧсь. К ары н 
некутшӧм власть абу кольӧма. О йя жӧ да ойя!

А нн а тьӧт воча нинӧм эз  шу. Сійӧ пи мунӧм сертиыс 
тӧдіс нин краснӧйясӧн кар эновтӧм йылысь. Н о  П аш  П едь 
Зи н алӧн  кы въясы с кырыш тісны сьӧлӧмсӧ. Сійӧ э з  казявлы , 
кы дзи  босьтіс пельпом вылас ведра гозъя карнансӧ, э з  кыв 
кок увсьыс лым дзуртӧмсӧ.

Гортас воӧм бӧрын А нн а тьӧт пачӧ сюйис ичӧтик чугу­
нӧн ва. К олӧ пузьӧдны васӧ ид пы зя рок вылӧ. Сійӧ быд 
асыв И вансӧ военкоматас удж  вылӧ мунігӧн вердліс ид пы зя

рокӧн. П иы с радейтліс сёйны роксӧ рыська йӧв сорӧн. Ваыс 
пузис, но тьӧтка пызьнас эз  сукты. Т алун  пиыс абу, муніс. 
«Сӧветскӧй власть дорйыны муніс!»— мӧвпыштіс А нна тьӧт, 
ы ш ловзис. А  аслыс тьӧтка сёянсӧ эз  лӧсьӧд, вомас сылы ӧні 
нинӧм оз пыр.

А нна тьӧт ӧтнасӧн ж ӧдзис керкаас, места аслыс эз  аддзы . 
К олӧ эськӧ мунны пывсянӧ кудель зуавны , но киас уджыс 
э з  пыр. П етавны  код ордӧ кӧ пукыштны?

Ветліс Семӧ Ёгор ордӧ, пыраліс Ӧ дӧття дінӧ. Н айӧ став­
ныс шай-паймунӧмаӧсь. «М ый лои? М ы йла краснӧйяс энов­
тісны миянӧс?»— шогӧ усьӧмӧн юасисны. Н алӧн  пойтлӧм- 
ныс ещӧ нин вӧрзьӧдіс сьӧлӧмсӧ нывбабалысь.

А  гортас бӧр локтігӧн А нна тьӧтлы  паныдасис Й игӧ 
Степан гӧтыр. Вӧччӧма, платтьӧ бӧж дорсӧ ки пӧвнас лэп­
тыш тӧма, кӧть эськӧ туйыс и абу няйт. В аш ъялӧмӧн видзӧд­
ліс А н н а тьӧт вылӧ, сэсся векыштчис да пинь пырыс сӧдзӧ­
діс: «Комиссаравсис!» Й игӧ С тепанлысь петкӧдісны амбар­
сьыс лишнӧй няньсӧ сизим додь ты р, чукйӧн тэчӧмӧн. Д а  
кымын додь ещӧ сюри рыныш йӧрсьыс, гуӧ дзебӧминысь. 
А нна тьӧтлӧн И ваны с вӧлі гӧль крестьяналӧн комитетса 
членӧн!. Д ерт, сэсся ӧні Й игӧ Степан гӧтыр тш етш ъялас. 
Н алы  бара вӧля пуксьӧ. А нн а тьӧт букыштчыліс й и гӧ  С те­
пан гӧтыр вылӧ, воча нинӧм эз  шу.

ӧ н і сэсся А нна тьӧт гортсьыс некытчӧ оз мун. Ӧтнасӧн 
нин кы дзкӧ пыкас сьӧлӧмас шогсӧ. М ам думайтӧ пиян йыв­
сьыс. Сылӧн медыдж ыд пиыс, Василейыс, важ война вылысь 
эз  удит волыны, ӧ н і  Краснӧй А рм ияы н, гижӧ —  пулемётчи- 
кала пӧ, воюйта пӧ К олчаклы  паныд. Эм ещӧ коймӧд пи —  
Гриш а. Сійӧ бокын жӧ. Э ж ва кы вты дса ӧти сиктын шко­
лаын велӧдӧ. Сійӧ коммунист. Пыш йис эз  бара сійӧ белӧй­
ясы сь? «Д ерт, муніс. Э з жӧ кольччы. Сійӧ миян сюсь де­
тинка»,—  такӧдӧ асьсӧ мам.

С ы кты вкарӧ едж ы дъяс воисны аскинас, лун шӧр гӧгӧ­
рын. П ургы ль кодьӧсь кыссьӧны —  кок улӧдзы с пасяӧсь, 
винтовкааӧсь, сьӧрсьыныс тшӧтш вайисны пулемётъяс. А нна 
тьӧт эз  ӧтчыд кывлы, мый белӧйяслӧн паськӧмныс, да и став 
оружиеныс английскӧй да американскӧй. Д а  и асьныс ась­
нысӧ найӧ, роч да коми бурж уйяскӧд тшӧтш , вузалӧмаӧсь 
англияса да америкаса буржуйяслы.

П олӧны-локтӧны едж ы дъяс. Гоннялӧны ӧтарӧ-мӧдарӧ, оз-ӧ 
кодкӧ кытісянькӧ уськӧдчы на вылӧ. Ш ензьӧны : грезд  кузя 
вель уна нин мунісны, а некӧн ловъя морт оз тыдав.

—  Ставныс ӧмӧй пышйӧмаӧсь? Весиг ӧд керка ӧшинь­
ясын некод оз вудж ӧрт,—  ш ензисны едж ыд салдатъяс.

Воисны Тентюковӧ. П аныдасис пӧрысь тьӧтка —  карсянь 
гортас кыссьӧ. Вильышмисны.

—  Эн повзьы, тьӧтуш ка.
—< О г, ог, дитяяс. М ыйысь нӧ повзя!
Резыш тісны пулемётысь.
Т ьӧтуш ка ляскысис места вылас.
—  П овзин да!—  серӧктісны ставныс.
—  Эг, эг... Эг, дитяяс,—  повзьӧмысла пиньясыс тарка­

кылісны лым пиын пукалысь тьӧткалӧн.
А нна тьӧт буретш вӧлі сараяс: кӧсйис сёӧдны мӧсъяссӧ. 

Сійӧ кыліс лыйӧмсӧ, да тэры ба пырис керкаас, мыйла кӧ 
кватитіс шкапсьыс вылыс дж адж сьы с кымынкӧ кы зь шайта 
керенка, сюйис питшӧгас, уськӧдчис пышйыны гортсьыс. Н о  
пышйӧм пыдди веськаліс паччӧрас.

—  Воисны!— гораа шуис нывбаба. Сьӧлӧмыс кынмис: 
сійӧ пыр на надейтчис —  белӧйяс оз воны, оз лысьтны 
локны.

К арӧ белӧйяс пыригӧн вичко соборын кутіс бувгыны 
жыннян, быттьӧ «ыдж ыдлун» воис. К аланча вылын кыптіс 
едж ы д флаг. Т уй  кузя  вӧв вылын тӧвзис пӧжарнӧй. К иас 
сылӧн еджыд флаг жӧ.

А слас керка ӧградаысь быйкнитіс важ  купеч гӧтыр.
—  К ристос воскресе!—  соседкаыслы чиктылігтырйи шуис 

сійӧ.
—  Воистину воскресе!—  пернапасис мӧдыс, да окасисны.
Ры тнас Степан вичкоы н важ  купечьяс да кулакъяс слу­

житісны больш евикъясысь мездмӧм кузя молебен.
Гажтӧм лун бӧрын А нна тьӧтлы пуксис шуштӧм вой. 

Сійӧ э з  и биасьлы рытнас, водза-водз водіс. Ун эз  лок. Б ер ­
галіс вольпась вылын. Ш ы  ни тӧв. Сӧмын тӧрӧканъяс кы ­
шакылісны гӧбӧча-пача костас.

А нна тьӧт думайтіс челядь йывсьыс, ас йывсьыс. Б ара 
со сылы воис шуштӧм да сьӧкыд кад.

«М ыйла белӧйяссӧ лэдзисны  локны? ӧ д  натӧг олӧмыс 
лад вылӧ нин вӧлі пуксьӧ. М ы йла?»— юасис ассьыс А нна 
тьӧт, но некутшӧм воча кып э з  сяммы аддзы ны .

Н ы вбаба сӧмын ӧтитор зэв бура тӧдіс: белӧйяс локтіс­
ны татчӧ бӧр важ власть лӧсьӧдны. Степан Л аткин , карса 
купеч пи, вайӧдіс кырныш  чукӧрсӧ, мед бӧр сетны вӧля ку­
печьяслы да кулакъяслы , сир куры д олӧм бергӧдны гӧль­
яслы.

А  сэтшӧм олӧмтӧ тӧдліс нин А нна тьӧт, ас вывтіыс сійӧс 
вуджӧдліс.

Э з  кӧсйы А нна тьӧт бӧр важ  сьӧкыд олӧмас бергӧдчы­
ны. ӧ т и  чалькоста нянь сёрӧм дінӧ. Во гӧгӧр чӧжӧн нёль

морта семьялы рыныш ӧн-джынйӧн ид да ӧти рыныш сю 
вартӧмӧ. А  ӧні, С ӧветъяс дырйи, кулакъяслы сь муяс юклӧм 
бӧрын, А нн а тьӧтка вартіс сизим рыныш. Гумла вы лад сё­
рӧмъяс вылӧ видзӧдлан, да нимкодь лоӧ сьӧлӧм вылад. Д а 
и турун содіс, ӧти мӧслы пыдди тырмас тшӧтш тавосянь лӧ­
сьӧдӧм ялавичлы  да душ-мӧд ыжлы. О м ӧльдж ы ка нин колӧ 
вӧлі идзас кӧтӧдан чугуннад дзенӧдчыны. Т аво  арнас, неуна 
лым усьыштӧм бӧрын, карта вывсьыс петкӧдісны куйӧдсӧ 
кулаклы сь сетӧм му вылӧ, ӧ н і  сійӧ бӧр вошӧ. Д а  тайӧ ӧмӧй 
сӧмын! Б ара мун озы ръяслы  копрасьны, донтӧм донысь 
удж авны , найӧ йӧртӧдӧ чукӧртны нянь, а аслад семьяӧн 
бара тш ыг пыкны. Татш ӧм думъяссьы с зэв сьӧкыд лои А нна 
тьӧтлы.

Э з вермы сэсся сійӧ куйлыны гӧбӧч вылын. Н адзӧникӧн 
лэччис да пуксис лабичас. Кӧсйис биасьны. А  мыйла? ӧ т ­
кодь нин, биась кӧть эн, сьӧлӧмтӧ топӧдӧ.

Кодкӧ, кылӧ, кильчӧ ӧдзӧсас кутіс таркӧдчыны. Т ар кӧ д ­
чис гораа да тэрмасьӧмӧн. А нн а тьӧт тіралан киясӧн юр 
вомӧныс кышаліс сарапансӧ, кӧмтӧгыс петіс посводзас.

—  К од крещ енӧй?— юаліс.
—  Восьтыв, А нна! А с йӧз.
Гӧлӧсыс Кӧбӧль Ӧньӧлӧн, татчӧс мортлӧн. А нн а тьӧтлы  

тайӧ гӧлӧсыс сьӧлӧмас парскис. Сійӧ кывліс: К ӧбӧль Ӧньӧ 
белӧйяс локтӧдз на нимтӧма асьсӧ милицияса начальникӧн, 
кытшйысьӧ, корсялӧ да пуксьӧдалӧ тю рьмаӧ коммунистъясӧс, 
гӧль крестьянаӧс,—  быдӧнӧс, коді мыйӧнкӧ петкӧдліс асьсӧ 
Сӧветскӧй власть дор сулалысьӧн.

«Бур кузя  сійӧ миянӧ оз лок... вой шӧра войын»,—  юг­
нитіс веж ӧрас А нна тьӧтлӧн. А  восьтыны быть восьты. Ж у- 
гӧдчасны жӧ ӧд. Н ы вб аб а  восьтіс кильчӧ ӧдзӧссӧ, котӧрӧн 
пырис керкаас, ӧзтіс лампа. Сы бӧрся пырисны Кӧбӧль 
Ӧ ньӧ да куим понятӧй.

—  Кӧні тэнад  больш евикыд?.. И ван ы д?— порог вомӧ­
ныс воськовтігтырйи стрӧга юаліс К ӧбӧль Ӧньӧ.

—  И ванӧй муніс, Ӧ ндрей П етрович,—  небыда шыасис 
А нна тьӧт.

—  О , пышйис!.. П овзис!
1 —  М ы йла пышйис! Э з. Сійӧ муніс...

—  Больш евикавны !—  торкис К ӧбӧль Ӧ ньӧ.—  П асьтась 
ачыд!

—  К ы тчӧ?
—  П укалыш тан.
—  Н инӧмысь менӧ пуксьӧднысӧ.
—  Эм мыйысь! Видлан кӧрсӧ тю рьмалысь. П еж  челядь­

тӧ быдтӧмысь!

—  М ыйӧн пежӧсь менам челядьӧй!— пузис мам.—  Н екод 
менсьым челядьӧс э з  омӧльтлы. Т э  кындзи!

А с  наукиас асьсӧ милицияса начальникӧн пуктысь кутіс 
видчыны, быд ногыс сакны А нна тьӧткаӧс. П онятӧйяс кат- 
ласьыш тісны кокъяс выланыс, сэсся петісны.

К ӧбӧль Ӧ ньӧ лӧгӧн видзӧдліс сы водзын сулалысь пӧ­
рысь нывбаба вылӧ, мисьтӧм кывъясӧн ёрччыштіс.

—  М енам керкаын эн ёрччы, ӧ н д р ей  П етрович! М ун, 
кытысь локтін!—  збоймис А нна тьӧт.

Видчӧмӧн да грӧзитчӧмӧн, мый мырдӧн нуасны тьӧтка­
ӧс, пуксьӧдасны решетка сайӧ,—  К ӧбӧль ӧ н ь ӧ  муніс. А нна 
тьӧт петіс посводзас да гольснитӧмӧн игналіс кильчӧ ӧдзӧссӧ.

ӧ н і  нывбаба нинӧмысь э з  пов. Э з  шогсьы ни. Сійӧ кутіс 
думайтны аслас пиян йылысь, сиис налы шуд. Сійӧ тӧдіс, 
кӧні сылӧн Василейыс да И ваныс. А  кӧні Гриш а?

А скинас А нн а тьӧт петаліс А рсьӧ  Ӧ дӧття дінӧ, корис 
сёӧдны скӧтсӧ да лысьтыш тны мӧссӧ. Т убы ртіс чыш ъян пиӧ 
чорзьӧм кык ид нянь, лун шӧр бӧрын кӧсйис лэччыны Э ж ва 
кывтыд Гриш а дінӧ. Н о  лэччыны э з  ковмы. Ям колльысьяс 
вайисны Гриш а йылысь шог юӧр.

Гриш а краснӧйяскӧд мунны эз  удит. Н айӧ, куим-нёль 
морт, кӧсйисны мунны войнас. И  сійӧ лӧсьӧдчӧ нин вӧлі 
петны гортсьыс, медым ёртъясы скӧд пышйыны вӧр пыр 
В изинлань. Н о  друг пырисны куим белогвардеец. Н а  пиысь 
ӧти —  зарни погонъяса офицер.

—  Т ані учитель олӧ?
—  М е и эм,—  шыасис Г риша.
—  Т э  и эм?
О ф ицер шензьӧмӧн видзӧдліс Гриш а вылӧ. Татш ӧм  ше­

ньӧб кодь морт! А  норасьӧны сы вылӧ —  зэв  пӧ збой да 
ёсь, озы ръясӧс пӧ топӧдӧ.

—  Ветлам миянкӧд, сёрнитыш там, кы дзи тэ большеви- 
калін,—  шуис офицер.

М икайлӧ дядь, код ордын оліс Гриш а, кутіс дорйыны 
сійӧс:

—  М иян учительным зэв  прамӧй морт. М иянӧс, гӧль 
йӧзтӧ, оз топӧд, велӧдӧ овны.

Т ӧдтӧгы д шуис офицерӧс тӧварыш ӧн.
—  Кутш ӧм ме тэны д «тӧварыш »!—  скӧрмис офицер.
Босьтісны едж ы дъяс тшӧтш и М икайлӧ дядьӧс. Семьяыс

бӧрдан коли.
Вайӧдісны найӧс вичкодор керкаяс бердӧ. Кулисны вы в­

сьыныс паськӧмнысӧ, улыс дӧрӧм-гач кежысь йӧршитісны 
кӧдзы д амбарӧ, игналісны.

М икайлӧ дядь эз  гӧгӧрво, мый сыкӧд вӧчӧны. Сӧмын 
ӧтарӧ юасис:

—  М ыйысь нӧ, мыйысь... тӧвары ш ъяс?
Гриш а чӧв оліс. П иньяссӧ курччӧма, зумыштчӧма. 

Е д ж ы дъ яс  вылӧ лёкаліс, асьсӧ видіс: «Босьт да тадзи  сетчы. 
Коммунист ещӧ ачым! Ты ш касьтӧг сетчи».

К ӧдзы д. М икайлӧ дядь пукалыш тіс да ы мзігты р кутіс 
гӧгравны амбар стенъяс пӧлӧн. Гриш а кияссӧ шонтіс-пӧля- 
ліс. Э тш а на кадыс коли, а кӧдзы ды сла тушаыс гегдіс, ки- 
кокыс дугдісны кывзысьны. К отравны , чеччавны эськӧ, мед 
он кынмы, да он вермы. Унмовсьны эськӧ, но оз лок унмыд.

—  Т ы рм ас нин... К увны куті... Е н могысь, шонтӧй!— 
кевмысис М икайлӧ дядь.

...Д зонь куим час найӧс ӧтпӧлӧсӧн видзисны кӧдзы д ам­
барын. С эсся локтісны салдатъяс да кын чуркаясӧс моз 
нуисны.

Ш оны д керкаын найӧ сылісны. Ш оналыш тӧм бӧрын Г ри ­
ша ырскӧбтіс-чеччис дж одж сьы с, видзӧдліс ӧшиньӧд, аддзис 
ӧшинь улын вудж расьы сь салдатӧс, бӧр пуксис джоджӧ. 
Б ара дӧзмис ас вылас: «Босьт да сетчы тадзикӧн белӧй­
яслы!»

—  П ыш йыны, кӧть мед мый, пыш йыны!—  аслыс шуаліс 
Гриш а.—  Уськӧдчыны салдат вылӧ, мырддьыны винтов­
касӧ...

Гриш а чеччис да матыстчис ӧшинь дорӧ, бара аддзис 
ӧшинь улысь салдатӧс, муніс мӧдар стен бокас, кималасӧн 
корсис ӧдзӧссӧ, зэв  ӧдйӧ гурйыв восьтіс, кӧсйис котӧртны...

—  П ӧдлав!—  штыксӧ чургӧдіс салдат.
Т айӧ горӧдӧмсьыс М икайлӧ дядь чермуніс да гудыр 

синъяснас видзӧдліс ӧтарӧ-мӧдарӧ, быттьӧ мыйкӧ корсис.
—  Гаш кӧ, миянӧс... лы йласны ?!— повзьӧмӧн вашнитіс 

м икайлӧ дядь.
Гриш алӧн тайӧ кывъяссьыс ёвкнитіс сьӧлӧмыс, но зілис 

такӧдны:
—  Т энӧ бӧр лэдзасны , М икайлӧ дядь. Т энӧ нинӧмысь. 

А  ме... М е ог сетчы!
ӧш и н ьясы н  кутіс тӧдчыны лӧз югыд. П ырисны жырйӧ 

офицер д а  салдат, М икайлӧ дядьлы  да Г р и т а л ы  т ш ӧ к т і с н ы  
петны. Гриш а петіс ас кокнас. М икайлӧ дядьӧс петкӧдісны 
сойбордйӧдыс.

Пуксьӧдісны вӧв доддьӧ.
—  К ы тчӧ миянӧс, тӧварыш ъяс, нуанныд? Л эдзӧй  гор­

тӧ,— кевмысис М икайлӧ дядь.
—  Гуляйтыш там миянкӧд,—  серӧктіс офицер.
К ӧдзы ды сла додь улын дзуртіс лымйыс. Петісны сиктысь.

60



Д зи к ӧ д з югдіс. Кыптіс тӧв, заводитісны шувгыны пуяс. М ир 
туй кузя  мӧдӧдчисны Э ж ва вылӧ.

О фицер эз  л эд з сёрнитны. Д а кӧть и лэдзис, мый йы­
лысь сёрнитнысӧ!

—  Н око, сувтыш тлы татчӧ,—  вӧв вӧтлысь салдатлы 
шуис офицер.

П овзис М икайлӧ дядь. Сійӧ тӧдӧ, тані йи вылын юкмӧс, 
кӧні юкталӧны скӧтӧс, нывбабаяс кӧлуй пож ъялӧны.

С алдат кватитіс старикӧс шошаӧдыс, кыскис да тойыштіс 
юкмӧсӧ. Гриш алӧн синъясыс гӧгрӧсмисны: М икайлӧ дядь
йи доръясас кутчысис, зілис кайны. О фицер чужйис сылы 
юрас:

—  К ы тчӧ кавшасян!
М икайлӧ дядь воши йи улӧ.
С алдатъяс кватитісны Гришаӧс. Сійӧ тракнитчис, ӧти 

салдатлы сь нетшыштіс винтовкасӧ, веськӧдіс офицер вылӧ:
—  Звер ьяс!.. Со кы дзи коммунистъяс кулӧ...
Э з  удит Гриш а помавны кы въяссӧ: наганысь кык пуля 

розьӧдісны сылысь морӧссӧ. Том морт пӧрӧдӧм кы дз моз 
сунгысис лымйӧ. Восьса синъясас ӧзйис палачьяс вылӧ лӧг­
лун.

Чуймӧм вӧв чошкӧдіс пельяссӧ, гӧрӧктіс.
Гриш алысь шойсӧ салдатъяс ш ыбитісны юкмӧсӧ. Сӧмын 

гӧрд визь коли йи вылӧ.

А н н а тьӧт кывліс Гриш аӧс виӧм йылысь. Н о  сійӧ эз 
бӧрддзы . Ш огсӧ да синвасӧ пӧдтіс став морӧс пиас кыптӧм 
ы дж ы д лӧглун.

Н ы вбаба муніс белӧйяс начальство дінӧ. М уніс эз  сы 
могысь, медым юасьны, мыйла виисны Гришаӧс, а сы мо­
гысь, медым висьтавны, мый сылӧн пиыс, Г р и таы с , йӧз 
водзын нинӧмӧн абу мыжа.

К ар  шӧрын кык судта ӧбшивайтӧм керка пельӧсын А нна 
тьӧт аддзис куим рӧма флаг, ӧш ал іс , кузя  нюжӧдчӧма, 
помъяснас неуна муас оз инмы. Д ы ш а, мижуй моз, вӧр­
зьы ш тліс ичӧтик рытыв тӧв улын. Т атчӧ  ачыс Л аткин 
ӧшӧдӧма царды рся флаг, ачыс любуйтчис дай йӧзлы  тш ӧк­
тіс любуйтчыны. А нн а тьӧт букышӧн, зы вӧка видзӧдліс 
куим рӧма ветьӧк вылӧ.

Л аткин  дінӧ А нна тьӧт эз веськав: э з  лэдзны  сэтшӧім 
«ыдж ыд начальство» ордӧ. Сійӧ, часӧвӧйкӧд пинясьӧмӧн, 
уськӧдчис П едя П едӧр дінӧ. П ырис збоя. Л аткинлӧн секре­
тарыс пукаліс важнӧя.

А нна тьӧт скӧрысь пинясис:

—  П едӧр П едӧрӧвич! М ы йла ті виинныд менсьым пиӧс, 
коді ичӧт дырйиыс тэнад челядькӧд ворслы вліс?—  сійӧ эз 
виччысь ни эз  кы взы  некутшӧм воча кыв, а водзӧ нуӧдіс:— 
М енам Гриш а нинӧмӧн абу мыжа йӧз водзын. Т і мыжтӧм 
мортӧс виинныд. М е, мам, ёра тіянӧс ставнытӧ! М ед асьнытӧ 
ещӧ лёкдж ы к рӧк суас.

—  Л ан ьт!— горӧдіс скӧрысла лӧзӧдӧм П едя П едӧр.—  Эй, 
вӧтлӧй таты сь выжывмӧм бабасӧ!

А нн а тьӧтӧс тойлалігты рйи петкӧдісны П едя П едӧр ка­
бинетысь.

К ы к вежон чӧж олісны едж ы дъяс Сы кты вкары н, сэсся 
Краснӧй А рм и я зы рис найӧс Э ж ва катыд. С ы кты вкары н 
бӧр лои Сӧветскӧй власть, кар бара гажмис.

А нн а тьӧтлы  воис юӧр И ван йывсьыс. Семӧ Ёгор вись­
таліс, мый аддзы лӧм а сійӧс. Д зоньви дза . Тш ӧктӧма мамыс­
лы поклон висьтавны. А чым пӧ муна водзӧ врагъяс бӧрся, 
В изябӧж  мир туйӧд. М ам став сьӧлӧмсьыс сиис, мед сылӧн 
И ваны с збоя тыш касис врагъяскӧд, жугӧдіс пеж вир юысь­
ясӧс.

...Гожӧмын, шоныд мича лунъясӧ, турун пуктігӧн, енэ­
жын друг кыптывлӧ сім сьӧд кымӧр. Ведраы сь моз ку­
л ь ы ш т ӧ  зэрӧн кос турун вылӧ. Ёна дӧзмӧдлӧ сійӧ удж а­
лысь крестьянаӧс, торклӧ налысь зіля  уджалӧмсӧ.

Сім сьӧд кымӧр моз жӧ, кортӧм гӧстьӧн кыссьыліс-воліс 
Коми муӧ Латкин^ торкліс удж  да олӧм, медбур йӧзлы сь 
юис вир. У дж алы сь йӧзлӧн враг кӧсйис вевттьыны олӧмын 
дзирдалан  шондісӧ. Н о  сылӧн тайӧ эз  артмы. К иы с дж еньы д 
выль олӧмлысь паськыд туйсӧ бӧр кежӧдны нюрӧ. Краснӧй 
А рм ия нэм кеж лӧ вӧтліс миян Коми муысь бурж уйяслы сь 
лакейсӧ.

1928 во.

П А С Ь К Ы Д  О Л Ӧ М Ӧ  П Ы Р И Г Ӧ Н

Ӧ дзӧс костӧд мӧд комнатаысь кыліс радио. Л ида 
пукаліс пы зан дорын да сюся видзӧдіс керка пытшкӧссӧ. 
Н инӧм синмӧ ш ыбитчанаыс сэні э з  вӧв. Сера клеёнкаӧн 
вевттьӧм пы зан, важиник диван, лабич, цветъяс. П ы зан  до­
рын зеркалӧ рамаӧ ӧшӧдӧма едж ы д кузьчы ш ъян, помъясас

гӧрдӧн выш ивайтӧма зэв  тш апа гогнитчӧм петукъясӧс. П ы ­
зан вылын ломалысь кузь кока лампа би улын найӧ каж ит­
чисны торъя нин мичаӧсь.

Л и да сӧмын на пырис тайӧ керкаас. Сійӧ первойысь пе­
тіс гортсьыс ылі туйӧ, локтіс тайӧ сиктас удж  вылӧ. Том 
ныв лӧсьӧдчис пырны паськыд олӧмӧ. Т уйы н аддзы лӧм ­
торъяс вӧліны син водзас на. Л и д а  быттьӧ дзик на ӧні прӧ­
щ айтчис пӧдругаясыскӧд, локтіс пароход вылын, лайкъ я­
лысь трап кузя  полігтыр петіс берегӧ. Сійӧ э з  вевъяв вӧт­
чывны сиктӧ чеччысь йӧз бӧрся, коли вадорас ӧтнас. Сап 
пемыд. Буситӧ зэр . Кӧнкӧ вылын (лоӧ видзӧдны  юртӧ ча­
тӧртӧмӧн) ӧшиньясын дзузгӧны  бияс. Туйы с тӧдтӧм.

«К одарӧ и м унны ?»— тӧждысис Л ида, но, сы шуд вылӧ, 
суӧдіс тайӧ бур тьӧткаы с, вайӧдіс сиктӧдз да узьны  пыртӧ­
діс ас ордас. Т ьӧтка ӧні мыйкӧ ноксис камод дорын, а Л ида 
пукаліс шоныд керкаын да думсьыс аттьӧаліс кӧзяйкасӧ. 
С амӧвар пуктӧм бӧрын кӧзяйка пуксис пызан дорӧ Л идалы  
паныдӧн, видзӧдліс сы вылӧ да чуймис:

—  Т э  тай зэв  на том вӧлӧмыд! А  ме, вы ж ы вы д, тэнӧ 
ичмоньӧн чайті.

ЗбЬ іль , Л и да вӧлі зэв  том. Ӧ двакӧ кодкӧд сылы сетас дас 
кӧкъямы с арӧс. П елькиник туш аа, вӧсньыдик. П латьеыс 
польдыштӧма полігтырйи чургӧдчыштӧм морӧсысь. Сьӧд 
нисьӧ руд юрсиыс быттьӧ асык пиӧ босьтӧма ёсиник ныра 
векньыдик чужӧмсӧ. Синмад шыбитчӧны розя тшӧкаыс да 
челядьлӧн моз на нёптола бан бокъясыс. К ы зкодь паръяссӧ 
олӧмыс ньӧти на абу вӧрзьӧдӧма. К арӧй рӧма, неуна руа- 
лыштӧм синъясыс кы дзкӧ торйӧн тӧдчӧны, мичмӧдӧны став 
чужӧмсӧ асланыс збойлуннас да том вильышнас.

—  А б у  нин том,—  серӧктіс Л ида, и мыччысьлісны рысь 
кодь едж ыд посни пиньясыс.

—  К ы д з нӧ тэнад ним ы д?— юаліс кӧзяйка.
—  Л и да,—  шуис ныв.
—  Кары сь, кӧнкӧ?
—  К ары сь.
В одзӧ кӧзяйка нинӧм эз  юась (этш а ӧмӧй карсаясы д 

бы дсям а могнас волӧны ), а заводитіс висьтавны ас йы в­
сьыс. Сійӧс шуӧны К атеринаӧн, овыс Савина. Комиӧн ш уӧ­
ны П едӧр К атьӧӧй. Гортын пӧ К атьӧӧй жӧ шулісны. Верӧс 
пӧ мусукасигӧн шулывліс К атяӧн, мукӧддырйи, гаж а юрӧн, 
К атю ш а кыв на эз  ж алитлы . А  гӧтрасис да К атьӧӧ жӧ пӧр­
тіс.

—  М ед, ме ог лӧгась,— кыв кӧрталіс кӧзяйка.—  М ый нӧ 
лӧгасян, К атьӧ и эм да.

К атерина тайӧ жӧ сиктысь, катыд помысь вӧлӧма. Д ас

во сайын, кы зь нёль арӧсӧн, мунӧма Ёгор К ольӧ сайӧ. Ве­
рӧсыс ӧні С ы кты вкары н, велӧдчӧ сельскохозяйственнӧй шко­
лаын. А чы с К атерина удж алӧ дояркаӧн. Д ас вит во нин 
мӧсъясӧс лысьтӧ. Ёгор Колелӧн да Катериналӧн эм сизим 
арӧса ныв Т аня. Сійӧ ӧні узьӧ пӧлатьын.

А с йывсьыс висьталӧм бӧрын К атерина висьталіс и кол­
хоз йылысь.

—  Ош йысьны ог кут,—  шуис сійӧ.—  Э лясьны  нинӧм вы ­
лӧ жӧ. У дж алан кӧ, ӧні ко \х о зад  позьӧ овмӧдчыны. М укӧд 
тай со шуасны: йӧвтӧ пӧ дояркаяслы  сетӧны сы мында, кӧть 
купайтчы. М е, дерт, скуп баба и купайтчыны ог кут,— нюм­
муніс сійӧ, а сэсся ю аліс:— Т э, гашкӧ, Л и да, колхозӧ жӧ 
локтін?

—  Эг, К атерина тётя. М е локті татчӧ... учительницаӧн 
уджавны.

К атерина чуймис:
—  Татш ӧм томыс?! А чы д на челядь кодь да.
Л идалы  чушисны кӧзяйкалӧн кы въясы с, но сійӧ зілис

тайӧс не петкӧдлыны. Р ы тъя сёрни та вылын и помасис. К а ­
терина вольсаліс Л идалы  пӧлатьӧ, ачыс водіс паськыд пу 
крӧвать вылӧ. Сійӧ сэтшӧм сьӧкыда водіс, крӧватьыс быдсӧн 
скӧрысь дзуртыш тіс.

Л и да лунты р и ры ты вбы д вӧлі кок йылын да юр бергӧд- 
чымӧныс мудзис. Л ӧсьы д вӧлі куйлыны гӧн вольпась вылӧ 
нюжгӧдчӧмӧн, но унмовсьны эз  вермы. Д ум вылас уси че­
лядьды ры с, а сэсся думъясы с шӧрт моз каттьысисны водзӧ. 
Н ы в важӧн нин мӧвпаліс удж  йылысь. А  со и помаліс пед ­
училищ е да локтіс удж  вылӧ. Бать-мамы с тшӧктісны пырны 
пединститутӧ да водзӧ велӧдчыны. Н о  Л ида ассьыс том­
лунсӧ мӧд ног донъяліс: удж алы ш та пӧ, а сэсся и водзӧ 
велӧдча. Бать-мамлы лои сӧгласитчыны. Л идалы  практика 
дырйи на зэв ёна сьӧлӧм вылас воисны посни челядь, и 
шуис непременнӧ заводитны велӧдны первой классянь. Т а ­
тшӧм кӧсйысьӧм сійӧ сетіс и велӧдчӧм помалӧмлы сиӧм гажа 
рыт нуӧдігӧн.

ӧ н і  небыд вольпась вылын куйлігӧн Л и да казьты ліс 
тайӧ гаж а да кыпыд рыт йывсьыс, ёртъяс йывсьыс. Д ум ай­
тіс сійӧ и горт йывсьыс, бать-мам йывсьыс. Прӧщ айтчигӧн 
мамыс синва пыр шуаліс: «А с кеж ад, нылукӧй, бура ов», а 
батьыс велӧдіс: «Т э, Л ида, пыран асшӧр олӧмӧ. Бур йӧзысь 
эн пышйы, а лёк йӧзлы  эн сетчы».

Л и да сэки шуис:
—  Коді нӧ меным лёксӧ вӧчас? М ы йы сь? М е ӧд ог кут 

лытайтны да дышӧдчыны.
И чӧт вокыс, В итя, корис: «Л ида, гиж письмӧ менам ним

64



вылӧ». Л и да копыртчис, окыштіс воксӧ, кӧсйис шуны: «Ги­
ж а, В итя, гижа», но эз  вермы, горшыс гӧрддзасис.

«О к, В итя, тэ ӧні мам дінын, а ме нин йӧзы н, и регыд 
ковмас босьтчыны удж ӧ»,—  водзӧ думайтіс Л ида, а сэсся 
ачыс э з  тӧдлы, кы дзи унмовсис.

* * *

А скинас Л и да муніс школаӧ. Том  учительница кӧсйис 
аддзӧдлы ны  ш коласа директорӧс, тӧдмасьны, лӧсьӧдчыны 
удж алігкежлӧ. Н о  директорыс ш колаын эз  вӧв: мунӧма чери 
кыйны. Т а  йылысь сылы висьталіс школаса стӧрӧжика. М ор­
тыд гожӧмбыдӧн тш ы гъялӧм а сёрнисьыс да быдторсӧ вись­
таліс учительяс йылысь, унджыксӧ вӧйпис: ӧти —  зэв нин 
тшап, мӧд —  лишнӧй збой, коймӧд —  вывті писькӧс. Д ирек­
торӧс сійӧ эз  ошкы ни торъя эз  вӧйп.

Василий И вановичкӧд, ш коласа директоркӧд, Л и д а  ад­
дзы сис лун-мӧд мысти. Сійӧ вӧлі том на, чужӧмыс сімгӧр- 
дӧдз гож ъялӧма. Л и да виччысис, мый директор лоӧ рад 
выль учительница воӧм вылӧ. М инистр ӧд выпускнӧй вечер 
вылын шуис: миян ш колаяс лоӧны радӧсь примитны выль 
велӧдысьясӧс. Василий И ванович веськодьпырысь юасис 
Л идалы сь, кор сійӧ воис, кутшӧма локтіс, код ордӧ овмӧдчис. 
Л и да корис директорлысь, мед сылы сетасны велӧдны пер­
вой класс.

—  М ы йла сідзи, Л и ди я  П етровна?—  синкым увтіыс ви­
дзӧдліс Василий И ванович, тыдалӧ, ш ензьӧдіс том учитель­
ницалӧн корӧмыс.

—  М еным сідзи колӧ, Василий И ванович!
—  А бу ӧмӧй ӧткодь, кутшӧм класс?
—  М еным колӧ первой класс, Василий И ванович.
—  О г гӧгӧрво,—  пельпомъяссӧ лэптыш тліс директор.
Л и да кывліс нин, мый первой класскӧд кӧсйӧ удж авны

директорлӧн гӧтырыс, да кы дз позьӧ сьӧлӧмсяньдж ык кутіс 
висьтавны, мый том учительлы бурдж ык велӧдны челядьӧс 
первой классянь, ӧти пӧлӧс челядькӧд удж авны  нёль во чӧж. 
С эки аддзан, кы дзи  тэ ки помысь ньӧти на велӧдчытӧм 
зонпосни да нывпосни пыр ӧтарӧ, воысь воӧ велалӧны лы д­
дьысьны, гижны, овны, уджавны. Н о  директорлӧн чужӧмыс 
и ӧні вӧлі веськодь, быттьӧ сы водзы н абу некутшӧм том 
учительница. Т айӧ Л идаӧс бӧр збоймӧдыштіс. З д у к  мысти 
сійӧ бара заводитіс зэв  збы льы сь корны:

—  Василий И ванович, сетӧй меным первой класс. Вӧчӧй 
ме ногӧн. Гӧгӧрвоанныд...—  Л и да кӧсйис вайӧдны кутшӧмкӧ 
гырысь помкаяс, но нинӧм эз  сюр.

5. На с т я

Василий И ванович дыша пуктіс кыкнан кисӧ аслас пызан 
вылӧ да очсӧдлӧмсӧ венны зілиг шуис:

—  П ервой классад велӧдысьыд миян эм нин, Л идия 
П етровна. У чительница колӧ нёльӧд классӧ.

Л и да нинӧм эз сяммы шуны. М едым гажмӧдны том учи­
тельницаӧс, Василий И ванович нуӧдіс сійӧс видзӧдлы ны  
классъяс.

—  А ддзанн ы д, Л и ди я  П етровна, кутшӧм кыпыд нёльӧд 
классыс,—  ӧти классӧ пырӧм бӧрын шуис сійӧ.—  Т аво став 
партаяссӧ дай дж оджсӧ краситім.

Воисны первой классӧ. Л и да быдӧн гажмис:
—  Видзӧдлӧй, Василий И ванович, кутшӧм гаж а комна­

та. Д зи к  меным вылӧ кодь и эм!
Василий И вановичлы  чушис тайӧ. Сійӧ кӧритіс том учи­

тельницаӧс:
—  К ад тіянлы, Л идия П етровна, челядь рутӧ шыбитны!
ӧ т и  кывйӧ э з  воны. Л и да ко \ьччис классӧ ӧтнас, челядь

моз зумыш тчис, скӧраліс директор вылӧ. Сэсся шог босьтіс. 
Вӧлӧмкӧ, нинӧм кокньыда оз шед. Со тай. Весиг директор, 
гӧгӧрвоысь морт, э з  могмӧд сылысь кӧсйӧмсӧ.

Д ы р  пукаліс тані Л ида. Ры ты ввы в бана ӧш иньясӧд шон­
ді югӧр визьнитіс том нывлӧн зумыш  чужӧм вывті да бӧр 
дзебсис кымӧр сайӧ.

Л и да локтіс гортас сёрӧн нин. К ӧзяйка нылыскӧд буретш 
вӧлі пуксьӧмаӧсь сёйны.

—  П уксьы , Л ида, тшӧтш панясь,—  шуис Катерина.
—  О з  ков,—  нориника вочавидзис Л ида.
—  В одз, нылӧй, кутін ш огсьыны!—  серӧктіс кӧзяйка.
Л и д а  та вылӧ воча нинӧм эз  шу, пырис комнатаӧ, кытчӧ

сійӧс кӧзяйкаы с лэдзис овны, пӧрччысьтӧгыс шыбитчис 
крӧвать вылӧ.

М ӧд лунас Л и да садьмӧмӧн тшӧтш думыштіс директор­
кӧд сёрнитӧм йылысь да ыш ловзис: «А  мый ме майшася, 
босьта нёльӧд классӧ. А бу  ӧмӧй ӧткодь?» Н о  сьӧлӧмыс тайӧ 
мӧвпысь эз  бурмы.

Н уръясьы ш тӧм  бӧрын кӧсйис лыддьысьны, босьтіс 
Л . Леоновлысь «Русский лес». Ю рас нинӧм оз пыр. Кӧсйис 
платтьӧ вӧньсӧ ню жӧдыштны, дзескы д новлыны, ӧні сійӧ 
абу нин велӧдчысь, нинӧмла зэлы дӧн новлыны. Э з  сюр 
чуньлысыс, а сытӧг емыс чуньсӧ бытш лалӧ. Босьтчис дж одж  
мыськыны, юаліс Т анялы сь, кӧні мамыслӧн мыськасян вед­
раыс, гумовтіс ва да ветьӧкӧн чорыда ниртіс дж оджсӧ. А чы с 
мӧвпаліс: «О г сетчы. Д иректор вӧчас ме ногӧн!»

Л и да локтіс школаӧ. Суис сэні Василий И вановичӧс. Д и ­
ректор ордын вӧлі тшӧтш мӧд морт, олӧма нин. Василий

Иванович висьталіс, тайӧ пӧ школаса завуч, Степан Васи­
льевич, важ  учитель, таво ты рӧ учителялӧмыслы комын во, 
витӧд-сизимӧд классъясы н сійӧ велӧдӧ литература. Л ида 
копыртчыш тліс завучлы  да бара паніс тӧры тъя сёрнисӧ.

—  Василий И ванович, мыйла ті онӧ сетӧй меным велӧд­
ны первой классӧ?

—  Б ара сы йылысь,—  дӧзмӧмпырысь шуис Василий 
И ванович, сэсся видзӧдліс завуч вылӧ да зэв  збы льы сь 
висьталіс:— Л и ди я П етровна! Т і жӧ тӧданныд, парта сайӧ 
первойысь пуксьӧм челядькӧд сьӧкыд уджавны. П ервойтӧ 
челядь оз тӧдны дисциплина, оз куж ны...

—  Т ӧда, Василий И ванович,—  директорлы сь мӧвпсӧ тор­
кис Л и д а .—  З э в  бура тӧда. М е ог пов сійӧ сьӧкы длунъяс­
сьы д  М ый ог куж , ті отсаланныд.

—  Т і том мывкыднад, гашкӧ, и онӧ полӧй, а ме пола. 
П ервойтӧ нинӧм куж тӧм челядьӧс ті верманныд... кы дзи 
эськӧ небыддж ыка шуны... верманныд тшыкӧдны...

—  М е?—  синъяссӧ сувтӧдіс Л ида. Первойсӧ сійӧ ды р 
нинӧм эз  вермы шуны, а сэсся висьталіс, мый педучилищ е­
ын нёль во велӧдчигӧн педагогическӧй практикаӧн веськӧд­
лісны медся опытнӧй педагогъяс, и некод эз  шулы, мый 
Л и д и я  Вежова, коді сэтшӧм пӧся босьтчӧ уджӧ, вермас тш ы ­
кӧдны велӧдчысьясӧс. Волнуйтчӧмысла Л ида быдсӧн мык­
таліс. З а в у ч  эз кут ӧшйыны места вылас, но сёрниӧ эз  су­
итчы. Д иректор лэптіс гӧлӧссӧ:

—  Ты рм ас, Л и ди я  П етровна, менӧ велӧдны.
А  Л и да эз  и думайт ланьтьіны. Сійӧ ещӧ на ярскӧба 

шуаліс:
—  А  ті онӧ донъялӧй том кадръясӧс!
—  Сідзкӧ, босьтӧй да бӧр мунӧй,—  явӧ нервничайтіс 

директор.
Т айӧ кы въяс бӧрын Л идалӧн банйӧм чужӧмыс кельдӧ­

діс, мышку кузяы с котӧртіс йирмӧг.
—  Т і онӧ партийнӧй ногӧн вӧчӧй!— ёсь гӧлӧсӧн шуис 

сійӧ да тшӧк ланьтіс. К ы дзи  каж итчис сылы, медся мӧрч­
чана кывсӧ лои шуӧма.

—  Д а-а ,—  нюжӧдіс ӧнӧдз чӧв пукалысь завуч.
Л ида видзӧдліс Степан Васильевич вылӧ. Сійӧ водз чунь 

гыжнас мыйкӧ весаліс гӧрд пы зандӧра вылысь. Том  учи­
тельница мыйкӧ кӧсйис шуны завучлы , но муніс ӧдзӧс дорӧ, 
видзӧдліс завучлӧн копыртчӧм юр вылӧ да ӧдйӧ петіс. Ӧ д ­
дзӧм вывсьыс сійӧ воліс кильчӧ помӧдз, сэсся бӧр бергӧдчис 
да пырис м едводдза веськалӧм классӧ. Ы ркалыш тӧм бӧрын 
нывлы эз  ло лӧсьыд аслас кы въясы сь. «Видчӧм артмис»,—  
думыш тіс сійӧ. Н еды р мысти Л ида локтіс завуч дінӧ, мед

сёрнитыш тны Степан Васильевичкӧд. З а в у ч  кы взіс том учи­
тельницалы сь висьтсӧ, а сэсся шуис:

—  С ідзнад , дерт, сідз, Л и ди я  П етровна. Н о  та кузя  
м едводдза кывйыс директор сайын. Д а  и сылӧн жӧ мед­
бӧръя кывйыс. О з  ков тадзи  пузьыны.

—  Степан Васильевич,—  пӧшти синва пыр шуис Л и д а .— 
Кы влінны д, мый сійӧ ш уаліс? М еным коли ӧтитор —  бӧр 
мунны татысь.

—  П ы ш йы ны ?— сы вылӧ мудера видзӧдліс Степан В а­
сильевич.

Т айӧ кывйыс Л идалы  ёна парскис. Сійӧ кӧсйис венӧ 
пырны, но видзӧдліс завуч вылӧ, чукырӧсь плешка, дзор 
кӧсичаа, вежӧра синъяса важ  учитель вылӧ, и нинӧм эз  шу.

Т ом  учительница сьӧкыда восьлаліс гортас. К ильчӧ ӧдзӧ­
сыс вӧлі пӧдса. Т ы ртӧм  комнатаын ещӧ нин лои гажтӧм. 
Л и д а  вклю читіс радио. Сьылісны «М ича ны въяс Э ж ва дорӧ 
лэччисны», но не сы ӧдз ӧні вӧлі Л идалы . Сійӧ водіс да 
кутіс думайтны, мый жӧ вӧчны водзӧ. Н орасьны  роноӧ? 
Ӧ двакӧ кодкӧ кутас суитчыны школаса директор уджӧ. Н о- 
расьӧмъяснад эштӧма нин учителялӧмыд.

* * *

ӧ т и  ры тӧ Л и да муніс директор гӧтыр ордӧ. А нна С те­
пановна вӧлі ӧтнас, ноксис каганас. П римитіс Л идаӧс гӧс­
тяӧс моз. А р  дж ынйысь неуна ы дж ы ддж ы к кагаыс, Соня, 
пиньтӧм вомсӧ паськӧдӧмӧн, мам ордсьыс зэв лю бӧпырысь 
ш ы битчис Л и да ордӧ. А нна Степановна серӧктіс:

—  Со ӧд. Быдӧнӧс тӧдтӧмтӧ, а тэ ордӧ, Л и д и я  П етров­
на, веськыда уськӧдчис. С ідзкӧ нӧ вӧдитышт. М е самӧвар 
пукта.

К ӧзяй ка петіс. Л ида Сонякӧд ворсігӧн гажмыштіс. Соня 
чикты лігты р кватитіс Л идаӧс юрсиӧдыс да кутіс кыскыны 
юрси пратьяссӧ вомас. Л и да сераліс, кага киысь мездіс 
юрсисӧ.

Ч ай юигмоз, ӧти-мӧдтор йылысь сёрнитыш тӧм бӧрын, 
Л и д а  висьталіс А нна Степановналы, кутшӧм ы дж ы д могӧн 
сійӧ локтіс. Вӧлӧмкӧ, гӧтырыскӧд Василий И ванович абу на 
сёрнитлӧма Л и да йылысь. А  сійӧ чайтліс, мый директор 
не сӧмын гӧтырыслы, но и став учительяслы, став сиктыс­
лы нин висьтавліс Вежова йылысь.

Л и д а  висьталіс А нна С тепановналы, мый сійӧ кӧсйӧ 
сьӧлӧмсяньыс босьтчыны уджӧ и заводитны  велӧдны первой 
классянь.

А нн а Степановна кы взіс Л идаӧс. Первойсӧ сійӧ ыстысис

директор вылӧ, сы сайын пӧ тайӧ. А  кор Л и да ёнджыка 
кутіс корны А нна Степановнаӧс аслыс сетны согласие, сёр­
нитны та кузя  Василий И вановичкӧд,—  плешсӧ кӧрӧмӧн д у з­
гӧдчис да орӧдіс:

—  М е кута велӧдны ассьым классӧс.
Л и д а  коса прӧщ айтчис да петіс директор ордысь. Сійӧ 

мӧвпаліс, мый ш коласа директор гозъя кодь лёк йӧзыс сэсся 
став му вылас абу.

Гортас мунны Л идалы  дыш вӧлі. Сійӧ мӧдӧдчис вадор 
пӧлӧн. Т уй  вылас паныдасьлысь потш ӧсъяс дорӧ сувтыш т­
лас, сэсся тэры ба кавш асяс, чеччыштас мӧдарас да водзӧ 
мӧдӧдчас. Кӧнкӧ кылӧ трактор шы. Сійӧ сяргӧ оз нетш кы­
сьӧмӧн, а рӧвнӧя, сы вӧсна оз торк Л идалы сь мӧвпъяссӧ.

Вӧлі сэзь  рыт. Ш онді бердан выйын, гӧрд югӧрӧн сявк­
йӧ. Л унвы всянь пӧльыш тлӧ тӧвру. Л ун  тӧлыс эз  нин вӧв 
гожӧмын моз улльӧв кодь небыд, чужӧмтӧ меліа малалысь, 
а повзьӧдчӧ нин арӧн. Н о том ныв эз  кыв сійӧс. Т ӧлы с эз  
вермы ыркӧдны нывлысь пытшкӧсас чукӧрмӧм пӧсьсӧ. Сійӧ 
видзӧдіс лӧнь, стеклӧ кодь ш ыльыд, гӧрдоват рӧмӧн ю гъя­
лысь ва вылӧ, кывтысь пыж а вылӧ. Ы дж ы д пыж ын пука­
лӧны ны въяс да зонъяс, ӧ т и  зон пыж  бӧжас веськӧдлӧ пе­
лысӧн, кыкӧн сынӧны, ны въяс сьылӧны. К атерина тьӧтка 
асывнас висьталіс, том йӧз пӧ мунӧны видз весавны. «Т ы ­
далӧ, видз весаланінсянь локтӧны,—  завидьтӧмпы ры сь ныв- 
зон вылӧ видзӧдіс Л и д а .—  Л ӧсьы д жӧ нин налы: нинӧм 
вӧсна оз шогсьыны».

Н ор  да мелі ш ыяс паськыда разалӧны  Э ж ва кузя, муяс 
весьтті, берег пӧлӧн тш апа сулалысь кы дз пу расъясті. Н ы в ъ ­
яс сьылісны радейтчӧм йылысь.

Л идалӧн  сьӧлӧмыс некор на э з  ёкмунлы збы ль радейтӧ­
мысь. Н ора сьылӧмсӧ кы взігӧн Л идалы  тӧд вы лас уси тшак 
вотігӧн аддзы лӧм шор. Сук вӧр шувгӧм шы улын сійӧ тайӧ 
сьы ланкы вйы с моз жӧ дзольгис синва кодь сӧдз ванас, пись­
кӧдчис паськыд ю яслань. И  Л идалы  окота лои ӧткодявны 
тайӧ то р ы ск ӧ д  асьсӧ. «М е сідз жӧ писькӧдча паськыд олӧ­
мӧ,—  думыштіс ныв.—  Н о  медводдза лунсяньыс туй вылын 
паныдасисны мытш ӧдъяс». К ы дзи  быд мортлӧн татшӧм ка­
дас, сьӧкыд вӧлі нывлӧн сьӧлӧм вылас, но сійӧ чорыда 
эскис: венас сьӧкыдлунсӧ.

* * *

Воис сентябрь первой лун, челядьлӧн, найӧ бать-мамлӧн 
ы дж ы д праздник.

Т ом  учительница волнуйтчис, войнас омӧля и узис да

чеччис кӧзяйкаы сь водз. Ш коласа завуч Степан Васильевич 
отсӧгӧн педсӧвет шуис сетны Л идалы  первой класс. Д ирек­
тор кутіс асьсӧ лӧня, воддза моз э з  петитчы. А нн а С тепа­
новна сідз жӧ эз  ш ыасьлы, сӧмын пыркнитліс юрнас. А  Л ида 
сэки дась вӧлі окавны Степан Васильевичӧс, сэтшӧм бур да 
гӧгӧрвоысь мортӧс. Д ай  Василий И ванович каж итчис пра­
мӧй мортӧн.

Т айӧ Л и да водзӧ сувтӧдіс ещӧ ы дж ы ддж ы к мог: лӧсьӧд­
чыны урокъяс кеж лӧ сідзи, мед некод водзы н эз  ло яндзим , 
ӧ д  неуна кӧ мыйкӧ оз артмы, серамвыв лэптасны : ми пӧ 
тай шулім —  он сяммы первой классӧс велӧдны. Л и да дум­
сьыс кӧсйис лоны бур велӧдысьӧн.

Л ои ты р югыд. Л и да пасьталіс коричневӧй шӧвк платье, 
кодӧс таво тулы с отпускӧ волігӧн пӧдаритіс вокыс. Сійӧ 
А нгара ю вылын Братскӧй Т Э С  стрӧитӧ, инженерӧн удж а­
лӧ. Л и да аслас вокӧн ёна гордитчис дай вокыслысь козинсӧ 
дӧзьӧритіс. М амыс вӧлі ш улывлас: «Л ида, пасьтав гажа
рыттӧ колльыны вокыдлысь пӧдаркисӧ». Л ибӧ мӧдысь: 
«Л идя, театрад ӧні ёна вӧччӧмӧн ветлӧны, пасьтав шӧвк 
платьетӧ». Н о  Л и да пыр ӧтмоз вочавидзліс: «М е воклысь 
козинсӧ пасьтала, кор воас менам лун». И  со сійӧ луныс 
воис. П латье вылас Л и да пысаліс комсомольскӧй значок, зер­
калӧ водзын мичмӧдчис, аслыс каж итчис вывті нин томӧн 
да ыш ловзис.

К атерина эз  вермы кутны ассьыс нимкодясьӧмсӧ:
—  Кутш ӧм шань тэ, Л ида, тайӧ платьенад. Д зи к  роч 

акань кодь.
—  З б ы л ь ? —  нюммуніс Л ида. П альтоасис, юрас пуктіс 

кокньыдик гӧрд берет да кӧсйис нин мунны, но петӧм пыдди 
пуксис лабичӧ да шуис:

—  К атерина тётя, мыйлакӧ талун менам сьӧлӧмӧй вывті 
ёна тіпкӧ.

—  К ы дзи  нӧ мӧд ногыс?— шензис К атерина.—  П аськы д 
олӧмӧ пыригад век сідзи овлӧ.

Л и да волнуйтчис. Сійӧ кӧсйис эськӧ, мед К атерина тётя 
ещӧ мыйкӧ висьталас шоныдӧс, сьӧлӧм кы пӧданаӧн но кӧ­
зяйка чӧв оліс, сійӧ, тыдалӧ, и ачыс волнуйтчис нылыс вӧс­
на, коді талун первойысь жӧ мунас школаӧ.

Ш колаӧ Л и да воис водз на. Сійӧ чайтіс, мый сэні некод 
на абу, но, вӧлӧмкӧ, ш колаын тырыс нин челядь. Л и да тӧ­
діс —  первой лунӧ велӧдчысьяс зільӧны кутны асьнысӧ лӧня. 
Н о  оз-оз дай петавлӧ ортсӧ налӧн вильыш луныс. Посниясӧс 
ӧлӧдӧны ы дж ы ддж ы к классъясса велӧдчысьяс лыдысь де­
журнӧйяс.

Ш колаӧ пырӧмӧн тшӧтш Л и да синъяснас корсис первой

классӧ воысьясӧс. Со найӧ! Сулалӧны  топыд чукӧрӧн, по­
лігтырйи, унаӧн ловшынысӧ кутӧны, видзӧдалӧны  ёрта-ёрт­
сӧ. Н а  пӧвстын ты далӧны  уна рӧма чы ш ъянъяса ны вбаба­
яс — мамъясныс. Н а  пӧвстын тшӧтш сулалӧ ӧти дед, кузь 
д зор  тоша, дзор ускыс куритчӧмысла вижӧдӧма. Д ед  зэв 
меліа видзӧдлы влӧ сыкӧд орччӧн сулалысь детинка вылӧ. 
Д етинка тшӧтш чӧвтлӧ синъяссӧ дед вылас да ышлолалӧ. 
К од тӧдас, мый ӧні сылӧн сьӧлӧм вылас!

Ш колаӧ локталісны мукӧд велӧдысьяс. Воис директор. 
К ӧкъям ы с час асыв. Кыліс звонок, таво вылӧ медводдза. 
С ійӧ быттьӧ тэрмасьӧмы сла джӧмдылӧ, сэсся бара аслас 
ыргӧн шыӧн кыпыда зёльгӧ.

Ш колаы с быттьӧ вӧрзис, ставӧн ыльӧбтісны залӧ. Д и ­
ректор чолӧмаліс выль велӧдчан во заводитчӧм кузя, чук­
саліс бура велӧдны да велӧдчыны. Велӧдчысьяс разӧдчисны 
классъясӧ. Л ида мӧдӧдчис аслас классӧ быттьӧ ы дж ы д эк за ­
мен вылӧ. К лассын сэтшӧм лӧнь —  пы зан дорӧ мунігӧн туф ­
ли каблукыслӧн быд тотшнитӧм каж итчис пес поткӧдлан 
шыӧн. Том  учительница синъяссӧ чӧвтліс челядь вылӧ, ви­
дзӧдліс мамъяс вылӧ. Н айӧ пукалӧны стен пӧлӧныс скам ья­
яс вылын, кодъяс абу тӧрӧмаӧсь,—  сулалӧны. Со сэн жӧ 
пукалӧ К атерина тётя, чыш ъянсӧ пӧрччӧма. С улалӧ едж ыд 
тошка дед. Сійӧ чатӧртчыш тӧмӧн видзӧдлы влӧ то Л и да вылӧ, 
то внукыс вылӧ.

Гырысь йӧз пӧвстын тшӧтш пукалӧ завуч Степан В аси­
льевич. Л идалӧн сьӧлӧмыс ыркмуні: «Локтӧма кы взы ны ,
кы дзи  ме кута нуӧдны первой урокӧс».

У чительница гырысь йӧз вылӧ синъяссӧ чӧвтліс сӧмын 
сутш кежлӧ. Сійӧ видзӧдіс челядь вылӧ, комын зонпосни да 
нывпосни вылӧ. Н ай ӧ  синъяссӧ веськӧдӧмаӧсь том велӧдысь 
вылӧ, виччысьӧны мыйкӧ ы дж ы дтор, ӧткымынъяс весиг 
вомнысӧ калькнитӧмаӧсь.

Л и да тіралы ш тан гӧлӧсӧн шуис:
—  Чолӧм, челядь! Тӧдмасямӧй. Т іянӧс велӧдны кута ме. 

М енӧ шуӧны Л идия Петровнаӧн.
Том  учительницалӧн урок заводитчис. Ч елядь сюся кы в­

зісны, вочавидзисны учительница юалӧм вылӧ, коді кы дзи 
кужис. М укӧды с воча кыв пыдди эз  слӧймыны нинӧм шуны. 
П ервойтӧ быдса урок вӧрзьы втӧг пукавны челядьлы  сьӧкыд. 
К оді гӧры ш тас места вылас, коді парта пӧвнас ненарошнӧ 
ш вачкас, коді сапӧгнас шаркнитас.

У чительница тӧдмӧдіс челядьӧс, кы дзи налы колӧ ась­
нысӧ кутны урок вылын, перемена дырйи, гортын. Кы ліс 
звонок. М едводдза урок помасис. Н о  велӧдысь тш ӧктытӧг 
места вывсьыс некод эз  вӧрзьы .

—  ӧ н і, челядь, перемена. Ш ойччыш тамӧй.—  Учительни­
ца шпыньмуніс. Сы бӧрся мамъяс меліа нюммунісны. Ч елядь 
да гырысьяс петісны классысь. Л и д а  колис ӧтнас. Н еуна 
волнуйтчӧ на.

* * *

С тав урокъяс помалӧм бӧрын Л ида мӧдӧдчис гортас зав­
учкӧд ӧтлаын. Сійӧ кӧсйис тӧдны, кы дзи, завуч ногӧн, муніс 
сылӧн медводдза урокыс. Л идалӧн  э з  на вушйы ш колаын 
велӧдчан модаыс, кор быд урок бӧрын учитель донъялӧ тӧ­
дӧмлунъястӧ, пуктӧ отметка. Н о  Степан Васильевич нинӧм 
эз  шу. Н о  мелі синъясыс висьталісны унджык любӧй кы въ­
яс дорысь, и Л идалы  долы д лои сьӧлӧм вылас. Сійӧ кыпыда 
прӧщ айтчис важ  учителькӧд. Тэрм асис гортас. И  муртса 
воськовтіс керка порог вомӧныс, Т ан я  уськӧдчис сы дінӧ. 
Л и да кутыш тліс нывкаӧс да шыасис кӧзяйка дінӧ:

—  К атерина тётя, кутшӧм талун меным долыд!
—  Д ерт, долы д,—  шуис кӧзяйка.—  У дж ӧ первой босьт- 

чигад век сідз овлывлӧ...
Л ида пыдісянь ыш ловзис. Ы ш ловзис эз  шогла, а помтӧм 

долы дла. Кутшӧм али шог том мортлы паськыд олӧмӧ пы­
ригӧн.

1956 во.

М О Р Т  С Ь Ӧ Л Ӧ М

К олхоз правлениеын гӧрд кумачӧн вевттьӧм пы­
зан гӧгӧр пукалӧны йӧз. ӧткы м ы н ъ яс  сулалӧны. Н айӧ гораа 
варовитӧны колхозса председателькӧд, Степан Власовичкӧд.

П ы зан  сайын, стенладорас, паськыд диван вылын пукалӧ 
О льга П етровна, коді сӧмын на помаліс лекция. Сійӧ вич­
чысис —  лекция бӧрын колхозникъяс кутасны юасьны сы­
лысь, шӧтасны вопросъясӧн. Н о  нинӧм татш ӧмыс эз  ло. 
К ы взісны  сійӧс веськодя, некод э з  шу лекторлы: мӧдысь пӧ 
волы. Сы пыдди кутісны сёрнитны ас костаныс. Варовитісны 
быдтор йылысь. А  лекция йылысь некод кыв ни джын 
эз  шу.

«М ыйла менам лекцияӧн колхозникъяслы  э з  во сьӧлӧм

выланыс? М ый ещӧ налы колӧ?»— нервничайтіс О льга П ет­
ровна. М едым мездмӧдчыны татшӧм нелӧсьыдторсьыс, лек­
тор тэрмасис регы ддж ы к мунны мӧд сиктӧ. Сійӧ такӧдіс 
асьсӧ: «М ед инӧ. М ӧдлаы н ме сяммаджы к сёрнитны».

О льга П етровна тшӧкыда видзӧдлы вліс ӧшиньӧ: виччы­
сис, кор чукӧстас шофёрыс, ӧ ш и н ь  пыр тыдаліс, кы дзи  ывла 
вылын сука сапкис гырысь лым. «Со поводдяыс лёкмӧ. Кӧні 
сійӧ ш ӧйтӧ?»— думсьыс скӧраліс шофёр вылӧ. ;

Гурйы в воссьыліс керка ӧдзӧс, правлениеӧ пырис тӧдтӧм 
нывбаба. Ӧ дзӧс воссьылігӧн дж одж  кузя котӧртіс еджыд 
вурун рӧма кӧдзы д ру. П ы ры сьлӧн шоныд ш аль доръясы с 
да син лы съясы с гыӧртӧмаӧсь. Гын сапӧгыс гӧлень йы лӧ­
дзы с лы мъя. Н ы вбаба ӧдзӧсдорса лабичӧ ньӧжйӧ пуктіс 
эш кын пиӧ тубыртӧм ы дж ы д ёкмыль. К окъяссӧ ӧта-мӧдас 
ниртыш тӧмӧн чышкис гын сапӧгсьыс лымсӧ. М атыстчис 
пы зан дорӧ. Ч ы ш ъян увсьыс петӧм юрсисӧ кыкнан кинас 
тэры ба лӧсьӧдігмоз ньӧжмыда шуис:

—  Н о  и поводдя!
О льга  П етровна видзӧдліс локтысь нывбаба вылӧ, коса 

шыасис:
—  К оді татш ӧм поводдянас тэнӧ гортсьыд вӧтліс?
—  Больничаӧ ме мӧдӧдчи. К агаӧй висьмис. О г  тӧд сӧ­

мын —  воа ог.
Н ы вбаба висьталіс ас йывсьыс. Сійӧ удж алӧ сикткӧд 

орчча лесопунктын чокеровщикӧн. О вы с —  Туисова, А нна 
Т уисова. У дж  вылысь локтӧм бӧрын казяліс кагаыслысь 
висьмӧмсӧ. Н уис медпунктӧ. Ф ельдш ерица тшӧктіс ӧдйӧ­
дж ы к нуны больничаӧ. Котӧртіс лесопунктса начальник дінӧ, 
корис машина, но машинасӧ э з  сетны: ӧні пӧ абу ки улын.

—  М ый сэсся керан! Петі подӧн. Гашкӧ, мися, пӧпут­
чик сюрас. П ы ри юавны, оз-ӧ тіян кодкӧ районӧдз мун.
Гаш кӧ, ӧти сайын менӧ тшӧтш нуас.

Туисова видзӧдліс гӧгӧр, сэсся, некод дінӧ торъя ш ыась­
тӧг, юаліс:

—  К ильчӧ ломаныд сулалӧ машина. Г ашкӧ, сійӧн позьӧ. 
К одлӧн нӧ сійӧ?

—  Л е с о в ӧ й ы с ? —  воча шыасис О льга П етровна, сэсся 
ланьтыш тліс да ньӧжмыда содтіс:—  Сійӧ менам.

—  Т эн ад? Со тай ш уды д!— кокниа ыш ловзис А нна. 
Син ты рнас О льга П етровна вылӧ видзӧдӧмӧн, волнуйтчӧ­
мысла сутшиктывлӧмӧн, кутіс корны :— Бур мортӧй! Н уы ш т 
менӧ кагаӧн. Регы д ӧд... Бӧра-водза зэв  нин кык час... М у­
кӧд дырйи эськӧ эг лысьт корны. А  ӧні... ж аль... кагаӧй 
жаль!

О льга П етровна чуймӧмӧн видзӧдліс Туисова вылӧ.

К ы дзи  нӧ сійӧ сетас машина? М анитас асьсӧ! Сійӧ петіс 
сиктъясӧ лекцияяс лыддьыны. М инистерствоын удж алы сь­
яс профсоюзнӧй собрание вылын сійӧс критикуйтісны: тэ пӧ, 
О льга П етровна, йӧзысь дзикӧдз орӧдчин. Со сійӧ и локтіс 
йӧз дінӧ. Т ані сылӧн лекцияыс йӧзлы  эз каж итчы. М ӧд 
сиктын куж асдж ык сибавны йӧз сьӧлӧмӧ. Сэтш ӧма сибӧд­
час, мый министерствоын кывласны да, чуймасны. О з  позь, 
некутшӧм ногӧн оз позь манитчыны. Сійӧ ӧні жӧ, пырысь- 
пыр пуксяс машинаӧ да мунас мӧд сиктӧ. Сэні водзвы в тӧд­
масяс олӧмнас, бурдж ы ка лӧсьӧдчас лекция кежлӧ. Т ані ӧти 
морт, а сэні сё морт сійӧс, карса лекторӧс, виччысьӧны.

Татш ӧм мӧвпъясӧн О льга П етровна бара чӧвтліс синъ­
яссӧ висьысь кагаа нывбаба вылӧ, дӧзмис.

ӧ ш и н ь  улын тутӧстіс машина. Л ектор кутіс тэрмасьны. 
Ч ы ш ъяналіс пельпом вывсьыс небыд пухӧвӧй шальсӧ. С ю ­
йис кияссӧ пальто соскас, кизясис. Ч уньяс лотш мунтӧдз 
топӧдіс киас ридикю льсӧ, прӧщ айтчис колхозникъяскӧд, тэ­
рыб воськовъясӧн петіс ывла вылӧ.

А втомаш ина, кылӧ, вӧрзис, югнитліс фаранас, мӧдӧдчис 
сикт катыдлань.

—  Д а-а...—  ыш ловзьӧмӧн нюжӧдіс кодкӧ.
Л абичы н нораа да висьлӧс гӧлӧсӧн бӧрддзис кага. М ам 

уськӧдчис сы дінӧ, босьтіс моздорас, сувтовкерліс, бӧр пук­
сис лабичӧ, пидзӧсъяс вылас тэры ба кутіс качайтны кагасӧ. 
Сійӧ эз  кывлы, кы дзи колхозникъяс корисны председательӧс 
кӧть кы дзи, а мӧдӧдны больничаӧ висьысь кагаа мамӧс.

Степан Власович ачыс нин вӧлі рад мездыны пикӧ воӧм 
нывбабаӧс. Н о  кы дзи? М ӧдӧдны вӧлӧн? Туйы с зэв кузь. 
К олхозлӧн эськӧ эм грузӧвӧй машина, но шофёрыс абу: му­
нӧма М Т С -ӧ  кутшӧмкӧ могӧн.

И ндісны Й игӧ Ваньӧ вылӧ: сійӧ пӧ вӧвлі шофёрӧн, нуас.
П редседатель заводитліс петитчыны. Й игӧ Ваньӧлысь 

шофёрскӧй правосӧ мырддьӧма.
—  А втоинспектор кӧ тӧдлас, юрӧс орӧдас,—  дорйысис 

Степан Власович. Н о  дырӧн сэсся сӧгласитчис, тшӧктіс кор­
лыны вӧвлӧм шофёрӧс.

Й игӧ Ваньӧ вӧлі рам зон, сы вӧсна кодсюрӧ сійӧс серам 
туйӧ пуктылісны: «Рам вылад и олӧмыс ы ждалӧ».

Ӧ титорйӧн зонмӧс суліс неминуча. Сійӧс велӧдісны шо­
фёрӧ. М аш инаӧн кык вежон ветлӧм бӧрын ш ыбӧлитіс кана­
ваӧ, боквыв водтӧдіс машинасӧ. Л октіс автоинспектор, том 
шофёрлысь правосӧ мырддис. Скӧрмӧм йывсьыс актас гижис: 
«навечнӧ». Зун ял іс-зун ял іс  актсӧ, кырымалігас казял іс  — 
тайӧ кывйыс вывті чорыд, да и сылӧн правоыс абу «навечнӧ» 
мортӧс мыждыны, киритіс да выліас гижис: «на полгода».

ӧ н і  правотӧм шофёр окотапырысь сӧгласитчис. Сійӧ ра­
дейтіс машинаӧн ветлыны. Л ёк поводдя йылысь гарыштӧм 
вылӧ вочавидзис: «Гашкӧ, писькӧдчам!»

— Ветлы инӧ, И ван! М ый лоан ло!—  кыв кӧрталіс С те­
пан Власович.

Н еды р мысти машина сувтіс колхоз правление ӧшинь 
улӧ. А  сэсся ю гъялан ф араяснас воши пемыд уличаӧ, сука 
усян да нӧбалан лым пӧвстӧ, сикт кывтыдлань.

й и гӧ  Ваньӧ кабинаын чӧвтіс нывбаба пельпом вылӧ ас­
сьыс п олуш убок^ , сёрниттӧг вӧтліс машинасӧ. М ый йылысь 
сійӧ сёрнитас тӧдтӧм морткӧд!

П равотӧм шофёр, ты далӧ, гажтӧмчӧма машинаысь, вид­
лалӧ сылысь сямсӧ: ӧддзӧдлас, ньӧж м ӧдла^ сетас гудок. 
Ш офёр радлӧ —  машина кы взы сьӧ, лӧсьыда шлывгӧ туй 
кузя. М укӧдлаы н, ты рӧмадж ы кинъясы н, табанитчы лас, ті­
ралы ш тан  сэсся мынтӧдчас да водзӧ уськӧдчас.

Н о  кымын водзӧ, сымын сьӧкыдджык лои мунны: туйсӧ 
тыртӧма. Районнӧй центрӧдз километр кӧкъямыс-ӧкмыс эз 
воны: толаалӧм туй вылын машина сибдіс. М ыйсӧ сӧмын 
эз  вӧч шофёр, но машина эз  вӧрзьы  — бӧрӧ ни водзӧ, ӧ т и  
местаын бӧръя кӧлесаяснас кодйысьӧ, ставнас тіралӧ.

—  Воим. Сёӧдчыны тані ковмас,—  гыжйыш тіс балябӧж ­
сӧ шофёр, скӧрысь сьӧвзис, кияссӧ ӧшӧдӧмӧн сувтіс машина 
ӧдзӧс дорӧ.—  Утю г кы скы тӧдз сибдім...

Туисова нинӧм э з  шу, пыдісянь ы ш ловзис, петіс маши­
наысь кага моздорнас, весиг пасибӧ эз  гӧгӧрво шуны шудтӧм 
шофёрлы.

Н ы вбаба кагаӧн собис туй кузя, лым питі. Сьӧкыд собны. 
Н о  сійӧ ставсӧ дась вӧлі терпитны, медтыкӧ кагасӧ спаситны. 
Н еды р мысти А нна сувтовкерис лолыш тны да видзӧдліс 
бӧрӧ —  лым турӧб сайын машина эз  нин тыдав. Гажтӧм да 
нелӧсьыд лои нывбабалы, ӧ т н а с , дзик ӧтнас вӧлӧк шӧрын, 
войын. Вылісянь сапкӧ лым, улісянь нӧбӧдӧ тӧлыс.

«М уса Соняӧй, эн пов, мамыд тэнӧ оз эновт»,—  вашкӧдіс 
сійӧ аслыс кывмӧнъя да собис водзӧ.

М укӧд дырйи А нн а веськавліс чорыд туй вылӧ да мунны 
лолі кокньы ддж ы к, сэки сьӧлӧм вылас долыдмыліс. Н о  некы­
мын воськов бӧрын бара веськавліс толаӧ.

Э з  на ы лӧдз мун сійӧ, а кага моздорыс сьӧктаммис. Сійӧ 
сувтыш тліс, шойччыштіс.

Л ы м  пиын, вӧлӧк шӧрын сулалысь нывбабалы дум вылас 
уси О льга П етровна. П ыдісянь ышловзис.

—  Й ӧртіс! Босьтіс да йӧртіс!— шуаліс ачыс аслыс, а сэс­
ся друг кватитчис:— Т ад зи  сулалӧмӧн изӧймитан. Кагаӧй 
кынмас.

Сійӧ став сӧнъяссӧ зэвтӧмӧн чукӧртіс эбӧссӧ. Чорзьӧм 
сьӧлӧмыс гартчысь кокъяслы  тшӧктіс восьлавны водзӧ, ӧ н і 
А нн а э з  тӧд: ш ыльыд туй кузя-ӧ  мунӧ али лым питі собӧ...

С ійӧ э з  казяв , кы дзи сы водзы н быйкнитіс-петіс лым 
сю ръя кодь морт.

—  У ф, муртса суи...— лов тырӧмысла каш кис Й игӧ В а­
ньӧ.—  Вай отсышта. К аганад сьӧкыд муннытӧ.

Н ы вбаба нинӧм эз  гӧгӧрво, кос синъясӧн видзӧдіс суӧ- 
дысь морт вылӧ.

—  Вай, мися, кагатӧ!— Й игӧ Ваньӧ потшис нывбабалы 
туйсӧ.

Зон лӧн  стрӧг кы въясы с петкӧдісны мамлысь садьсӧ. Сійӧ 
лапнитіс синъяснас, быттьӧ садьмис чорыд ун бӧрын, пыді­
сянь лолыштіс. Сылӧн чорзьӧм сьӧлӧмыс друг лигышмуні, 
горшас мыйкӧ гӧрддзассис. Гӧгӧрвоис ставсӧ, синваыс тю рӧ­
бӧн кутіс лэччыны чужӧм кузяы с...

Сёрӧн нин войнас найӧ воисны больничаӧ.
Больничалӧн пельк, сӧстӧм да скуппырысь югдӧдӧм кори­

дор кузя  налы паныд локтіс сестра, юаліс: «К ага?»  Босьтіс 
сійӧс да велалӧм киясӧн кутіс тэры ба разьны  эшкынсӧ.

А нна видзӧдліс разьӧм  эш кын пиысь кагасӧ, аддзис сы­
лысь вӧрӧшитчӧмсӧ. «Л овъя!»— кокниа да кузя  ыш ловзис 
сійӧ. К ы мӧсӧдзы с лэччӧм да кӧтасьӧм чыш ъянсӧ лӧсьӧдігмоз 
бергӧдчыштіс. А д дзи с  Й игӧ Ваньӧӧс. Сійӧ сулаліс дж одж  
ш ӧрас, кыкнан кинас кутіс шапкасӧ, эз  тӧд, мый вӧчны да 
яндысьӧмпырысь нюмъяліс.

—  М ыйӧн ме тэны д мынтыся, бур мортӧй!
А нн а паськыда воськовтіс Й игӧ Ваньӧ дінӧ, сувтыш тліс, 

сэсся друг ӧдӧбтіс, топӧдіс сійӧс морӧс бердас да став сьӧлӧм­
сянь шуис:

—  Пасибӧ! М орт сьӧлӧмсьыд тэны д пасибӧ!
Й игӧ Ваньӧ падмис, лэптыліс синъяссӧ нывбаба вылӧ, 

видзӧдліс тшӧтш сестра вылӧ, вочавидзны нинӧм эз  куж. 
Сійӧ эз  вӧв кыв-вора.

* * *

О льга П етровна куим лун мысти районнӧй газетысь лы д­
дис, кы дзи  «Выль олӧм» колхозысь прӧстӧй колхозник И ван 
И гнатьевич И зъю ров спаситӧма висьысь кагаӧс да сылысь 
мамсӧ.

К арӧ бӧр мунігӧн сійӧ кӧсйис пыравны районнӧй больни­
чаӧ, лыддьыны сэні лекция, но мыйӧн воис райцентрӧ да кор 
нин шофёр кӧсйис кежӧдны машинасӧ больничалань, пырк­
нитчис став туш анас: _

—  К арӧ мунам. Гортӧ!
Ш офёрлы  нӧ мый! Сійӧ веськӧдчис карса туйӧ.
А  О льга П етровна син водзын сулаліс лымйӧссьӧм гын 

сапӧга, гыӧртӧм ш алля нывбаба, коді моздорас кутӧ эшкынӧн 
тубыртӧм висьмӧм кагаӧс, кӧритӧмӧн видзӧдӧ сы вылӧ.

1957 во.

Г О Ж С Я  Б И П У Р  Д О Р Ы Н

К ы к час нин пукала Э ж ва кыркӧтш вылын, ичӧ­
тик бипур дорын виччыся теплоход.

Л октӧ  унмӧй. М е асъя войсӧ вуграси тыын. Э з  шед. Н о  
пукалі, кы тчӧдз асъя шонді эз  кут сотны дӧрӧм пыр мынт* 
куӧс. С эсся, теплоход виччысигмоз, пукси тайӧ бипур дорас. 
И  быттьӧ нарошнӧ, ю вылын ӧтарын и мӧдарын —  быдлаын 
гыбаліс чери. Со ва шӧрын кодкӧ бызмунлі. Т ы далӧ, сын. 
Ваыс сэні пузьыліс. М еным забеднӧ: ворсӧны, гыбалӧны... 
эльтчӧны.

А сы лы с вӧлі мича да гажа. Кӧсйысьӧ вайны вый войта­
лан лун. Кыпӧдчӧм шонді серамбанаӧдӧ став вӧр-васӧ. С ы ­
нӧдыс вералӧ. Л ӧ з-л ӧ з  енэжын ш очиника, кӧнсюрӧ, руньгӧны 
нигӧн вурункодь кымӧр тупы льяс. Н ай ӧ  енэжыскӧд ӧттшӧтш 
купайтчӧны стеклӧ кодь ш ыльыд Эж ваы н. Э ж ва талун рам, 
вильш асьӧ шочиника кывтысь керъяскӧд: бокшӧн найӧс нё- 
ровтлас, помвыв тю вгылас, ӧтуритлас берегӧ да бергӧдлӧмӧн 
шӧрланьӧ бӧр кыскас. К еръяс корсю рӧ зурасьлӧны  ӧта-мӧд­
ныскӧд, нориника клёнакылӧны.

Бипур дорын тӧдтӧм нывбаба гудйысьӧ бедь помӧн пӧим 
пиын, кыскалӧ пӧжалӧм картупель. С эсся разис чыш ъян туб­
рас, перйис нянь да заводитіс сёйны. Сійӧ кутіс асьсӧ сэтшӧм 
ногӧн, быттьӧ сы дінын некутшӧм ловъя лов абу. М еным не- 
любӧ лои. М е нӧ сылы морт али кутшӧмкӧ мыр!

—  Видлы, колӧкӧ, тшӧтш пӧсь картупельсӧ,—  ме вылӧ 
видзӧдлы тӧг друг шуис нывбаба.

М енам кынӧмӧй оз сюмав. Н о  нимкодь лои: морт сетіс
ловъя кыв. С эсся, ог тӧд, кодлы кы дзи, а менам ёна петіс ве­
жӧй бипур пиын пӧжалӧм пӧсь картупель вылад. М ӧд пӧв 
тшӧктӧм эг виччысь, чукӧрсьыс босьті ы дж ы дджы кӧс.

Н ы вбаба сёйис чӧв олӧмӧн. М е пукалі сылы паныдӧн. М е

водзы н вӧлі морт, кодӧс позис шуны пӧрнӧй нывбабаӧн. Гӧг­
рӧс, паськыд чужӧма. Банйӧма мича гожйӧн. П аськы д ныра. 
Н ы р  йылыс кульсьыш тӧ. Сьӧдасьӧм едж ыд чыш ъян улысь 
петӧмаӧсь лёзь юрси пратьяс. Бы д нывбаба нин ассьыс ю р­
сисӧ лӧсьӧдыш тас, аддзас кӧ бокӧвӧй мортӧс. А  тайӧ лӧсьӧ­
дыштӧм могысь кивыль оз кер.

П ӧсь картупель сотӧ нывбабалысь вомсӧ. Сійӧ тэрыба вӧ­
рӧдӧ кы з паръяссӧ, калькнитӧм вомас кыскӧ ывлавывса ы р­
кыд сынӧдсӧ. Сотчыш тӧм картупель кыш сьыс вом доръясы с 
саӧссисны.

ӧ т и т о р  шыбитчис синмӧ: нывбабалӧн шевгӧдчӧм да вӧс­
ни, быттьӧ пырыс ты далана, ны рбордъясы с тіралӧны. К ы дзи  
тай алькӧсінын ичӧт кельчилӧн дорвыв вӧрӧны борд йы въ­
ясыс.

ӧ т и  кадӧ нывбаба видзӧдліс ме вылӧ тыр синмӧн,—  гу­
сьӧн да ӧдйӧ, чайтіс, ме ог казяв . А  кы дзи  нӧ ме ог казяв , 
кор синмӧс эг вештыв сы вылысь.

Н ы вбабалӧн  руд синъясыс сэтшӧм восьсаӧсь да дж удж ы ­
дӧсь. Ты рӧмаӧсь не то шогӧн, не то помтӧм думъясӧн. К у ­
тшӧма синъясы д вермӧны мичмӧдны мортӧс. Татш ӧм восьса 
да дж удж ы д синъясыд!

Н о  ме пыр жӧ мӧвпышті: татшӧм шогсян синъяса морт­
лӧн эм норасянтор.

Ы лалі ме али эг?
Л аньтӧмӧн ды р овны эз  вӧв лӧсьыд. М ед мыйкӧ шуны, 

ме юалі, важӧн-ӧ пастукалӧ.
Первойсӧ сійӧ дыша вочавидзис меным, быд кыв ас пи­

сьыс пычкӧмӧн. Вочасӧн варовмис. Тыдалӧ, мыйкӧ вӧрзис 
сылӧн пытшкӧсас.

Висьталіс: удж алӧ колхозын дояркаӧн. Ӧні ӧттшӧтш ви­
дзӧ  мӧсъясӧс. Гожӧмын скӧтӧс йирӧдӧны лудын сутки чӧж. 
Т адзи н ад  этш адж ы к колӧ веж кӧрымыд. Колӧ ӧд зільны дон­
тӧм йӧв сетны. А  веж кӧрымӧн вердчигӧн йӧв доныд колхоз­
лы  вылӧ кучкӧ.

М е зіля  кы взі дояркалы сь висьталӧмсӧ. З э в  нин сьӧлӧм­
сянь сійӧ сёрнитіс тайӧ прӧстӧйтор йывсьыс.

С эк кості бадь кустъясы сь петіс мӧс, юрсӧ тш апа кутіг 
восьлаліс миян дінӧ. Сувтӧдіс ме вылӧ дулалӧм бугыльяссӧ. 
Ы дж ы д туш аа, кузь гы ркъяса, шевгӧдчӧм сю ръяса. Н ы р  пы­
рыс ён горӧн лэдзис ас пытш сьыс сынӧдсӧ да пыркнитіс ю р­
нас. М е повзи. М ися, лю калас ещӧ.

Н ы вбаба серӧктіс. Э з  гораа, а пытшкӧс серамӧн: пель­
помъясы с кыпавлісны да ныр бордъясы с ещӧ нин тіралісны.

—  М ы й ду^гысин, В и зьӧ ?—  петкӧдлана скӧрӧн шуис сійӧ 
мӧслы, коді ӧні видзӧдіс нин сы вылӧ.

—  К артупельтӧ сёйны локтіс,—  шмонитышті ме.
— М ун йирсьы. Ӧ вад  ӧдӧлиттӧдз. О н тӧд, лун шӧр гӧгӧр, 

гашкӧ, лоӧ лэб  улӧ йӧрш итчывны,—  водзӧ мӧс вылӧ ропкис 
пастук.

С ы ӧ менам шмонь вылӧ воча нинӧм эз  шу, быттьӧ э з  и 
кывлы А  аслас ны рбордъясы с, серамсӧ кутӧмла, важ  мозыс 
тэры ба тіралісны.

М ӧс ӧвтыштіс бӧжнас, вешйис миян дінысь, сутшкис ны р­
сӧ турунӧ,—  зэв  дыша, быттьӧ кӧсйӧ шуны: «М еным оз ков. 
А  тэ кӧ тшӧктан, гоз-мӧдысь йирыш та инӧ».

М ед эськӧ ошкыштны пастукӧс, ме шуи:
—  Пӧтӧса мӧс тіян. Ен. П акъясы с, майбыр, абу вӧйӧ­

маӧсь. Ш ы льы д гӧна. П алю р кодь.
—  А бу ӧд куйӧд машина. Й ӧ з сетысь мӧс. О н кӧ пӧтӧсӧн 

видз, йӧвтӧ он дзож гы ,—  зэв  збы льы сь шуис нывбаба.—  
Сутки дж ы нсӧ видзӧ пастук. А  мӧд сутки дж ы нсӧ —  ми. 
дояркаяс, йирӧдам, переменаӧн. М иян председательным, Сте­
пан Петрович, шуӧ вӧлі: артельӧн кӧ пӧ кутанныд мӧсъясӧс 
видзны , кыв кутысьыс оз ло, мӧсъясыд тшыгӧсь лоӧны. 
А  кутшӧм дояркалы  нӧ оз ков ундж ы к йӧлыд! М и дивитім 
Степан П етровичӧс: кутшӧм нӧ тэ председатель ветлан, он 
кӧ эскы аслад колхозницаяслы . М и артельӧн, тӧварыш  пред­
седатель, кыв кутам:... З б ы л ь  ӧд, ёртӧй, абу лӧсьыд, он кӧ 
эскы м орты длы ?— юаліс доярка.

Сійӧ юаліс, а воча кывсӧ менсьым эз  кы взы , ӧдӧбтӧмӧн 
чеччис.

Н ы вбаба вӧлі кы з коска, чургӧдчыштӧм кынӧма, кодьяс 
тушасӧ вӧчӧны латш кыдіникӧн, кӧть и мортыс э з  вӧв ичӧт. 
Кынӧмсӧ да дж удж ы д морӧсъяссӧ топӧдӧма вӧсни ситеч 
платтьӧ да налы платтьӧ пиас дзескы д, быттьӧ мортсӧ дзонь­
нас асыкалӧма. Татш ӧм ны вбабаясы д унджыкысьсӧ овлӧны 
укш альӧсь, ньӧжмыд да лабутнӧй вӧрасаӧсь. А  талӧн став вӧ­
расыс ӧдӧбтана, ӧддзӧдчана, быттьӧ ӧтарӧ водзлань уськӧдчӧ. 
Со сійӧ мӧдӧдчис бадь кустъясланьӧ. Т увччалӧ зумы да, 
кы дзкӧ нетшыштчӧмӧн, кусыньтӧм кияснас салдат моз ӧвт­
чӧ,— отсалӧ кокъясыслы мунны.

Бипурйы н колины чусалан ӧгы ръяс. М е шыбиті сэтчӧ лӧп 
торъяс. Бипурйын кутіс трачкакы вны , тыдовтчис кизьӧр 
тш ын, сэсся ыпнитіс гажа би.

Д оярка сутш кежлӧ саявліс бадь кустъясӧ, вайис йӧв ты ра 
сулея. Сулеяыс вевттьысьӧма посньыдик ва больясӧн. Т ӧдчӧ: 
кӧдзы д ключын вӧлӧма.

й ӧ в сӧ  веськыда сулея помсьыс юышталӧмӧн да водзсьыс 
гылалӧм нянь крӧш кияс вомас чӧвталіг, нывбаба ыш ловзис;

—  ӧ н ія  йӧз пиад кодсюрӧ видзӧдчӧны весь овны!

—  Веж алан сэтшӧм йӧз вы лас?—  артмис менам.
—  М ун сэтысь! В еж алантор. Ш уан жӧ!— пыркнитчис 

сёрнитысь.—  Т э , чайтан, шуда олӧмсӧ дасьтӧма м иянлы ? Бур 
олӧмыд ачыс ки пыдӧсад пуксяс? М иян сиктын эмӧсь уго сэ­
тш ӧмъясы д... ӧ ш и н ь  дорас пасьвидзӧмӧн коммунизмтӧ вич- 
чысьысьясыд. Гоз-мӧд морт. Л ун  сьӧмӧс петаласны асланыс 
град йӧрӧ луасьыш тны. Сэсся и став удж ны с налӧн. М ый 
нӧ наысь бурыс? Н айӧ нӧ абу весь олысьяс! Л ибӧ кодсюрӧ 
буретш  страдна пӧраӧ лун-лун ва дор пӧлӧн ш ленъялӧны, 
йӧрш ъяс да кельчипиян вугралӧны!

М е чайті, тайӧ менӧ кӧритӧ нывбабаыд да шуи:
—  М е ва дор пӧлӧн ш лонъяла шойччӧг пыдди, ӧ н і  от­

пускын.
—  Т аы н тэнад ш удыс? Н ёрпалан ш уд!— скупа ш пынь­

муніс нывбаба.—  Н о  мед инӧ тэ ногӧн. М е тэнӧ ог тӧд, пер­
войысь аддза. М е асланым йӧз йылысь сёрнита.

—  Л ибӧ со миян фермаын удж аліс дояркаӧн П еты р А н ­
на,—  дзикӧдз нин варовмис дояркаы д.—  З э в  дурка вӧдитчӧ 
мӧсъяс дінад. А слас киясыс —  век бы ттьӧ раб пиын л у а л ӧ ­
ма. М иян комсомолкаяс, дояркаяс жӧ, колхознӧй собрание 
вылын видісны А ннаӧс. Н о, тіян ногӧн кӧ, критикуйтісны. 
П еты р А нна горӧдіс на вылӧ: ті пӧ онӧ на сяммӧй мӧс нёнь 
улӧ сувтӧдны пӧдӧнчанытӧ, пыр видзӧдчанны д клубӧ котӧрт­
ны танцы ӧн чивкъявны. У казы вайты сьяс ветланныд...

М енам сьӧлӧмӧй пузис. Сувті дж одж  шӧрӧ да шуа: тэ, 
А нна, эн зэв  ныртӧ лэптав. Том  дояркаяс веськыда индӧны 
тэны д. Т ы рм ас няйтӧсьтны колхознӧй йӧв. А нна ме вылӧ: 
тэ  пӧ сэтшӧм-татшӧм. Бать-мамӧс, ш онъянъясӧс, казьтыш тіс. 
Верӧсӧс тшӧтш эз  вунӧд: кості пӧ тэнӧ эновтіс, гуӧ водіс.
Ч елядьӧс тшӧтш  кыскаліс и. Д а  тайӧ мед. М еным веськодь. 
С иктса йӧз тӧдӧны, коді ме, аддзӧны , А нна ме йылысь сӧрӧ. 
А  сэсся босьтіс да крапкис: не аслыным ӧд сёйны сійӧ йӧвсӧ, 
маслозаводӧ, государстволы сдайтам. Н о  мый эськӧ татчӧ 
шуан! О н скӧрмы али мый?

—  Со ещӧ миян эм Т оня. Колхозник гозъялӧн быдтас. 
Т ом  ныв. В иры с ворсӧ чужӧм вылас. Сы лы  эськӧ и красуйт­
чыны ӧнія олӧмын. А  сійӧ олӧ важ  господаяс моз. С ы лы  лу­
ныс —  вой. А  войыс —  лун. Ветлӧдлӧ —  походкасӧ веськӧдлӧ. 
Ы ш нясьӧ. А  сёйӧ йӧзлы сь трудсӧ.

М иян  ӧткымын бабйӧяс веж алӧны: Т о н я  пӧ бур невеста­
пу. Кутш ӧм пелька куж ӧ вӧччыны. Л иф  кы ндзиы с морӧссӧ 
зэвтӧ  седелка кӧвйӧн. Ш ӧвкысь. К иясы с едж ыдӧсь да небы­
дӧсь, о з  зэвтчы вны  ни оз гаддьӧссьыны. З о н ъ яс  вӧтлысьӧны 
Т о н я  бӧрся. О з  мӧвпыштны —  лӧсьыд статьы д, мича' чужӧ-

мыд да крепдешин платтьӧы д нинӧм, кор нывлӧн сьӧлӧмыс 
руш да оласногыс... зы вӧк и шуны!., путкыльтчӧма.

— ӧ т ч ы д  меным и аслым сюри. Ч оры да сюри,—  бара 
скупа шпыньмуніс ны вбабаы д.—  П равлениеӧ ас дінас менӧ 
корис Степан П етрович. Л ун  ш ӧрын, фермаын вердчӧм бӧ­
рын. М е локті. А чы м  думайта, мыйла бара ме председатель­
лы некадӧ ковми. Тш ӧктіс пуксьыны. М е пукси сыкӧд паны­
дӧн. Сійӧ и шуӧ: «Тэнӧ ми, М арья И вановна, П очёт дӧска 
вылысь огӧ вештылӧй. Т э  миян медбур доярка колхозын!» 
С эсся мӧмъялыш тіс да водзӧ нуӧдіс: «Т э вылӧ, М арья И ва­
новна, воис жалӧба».

М е кы вза, нинӧм ог шу. А  сійӧ: меным пӧ быть примит 
да быть видлав жалӧбатӧ. Т э  вылӧ, М арья, норасьӧны: тэ пӧ 
йӧвтӧ сорлалан ваӧн. М ый тэ татчӧ шуан, М ар ь я ?— стрӧж и­
тӧ менӧ председатель.

М е чеччи улӧс вылысь, ш вырк бергӧдчи, крапки ӧдзӧснас 
да котӧрӧн петі правлениеысь. С эсянь ме эновтчылі мӧсъяс­
ысь. Д угді дояркаавны . Честнӧй мортлы кӧ он эскы, кутшӧм 
удж  сылӧн пондас мунны!

М ария И вановна ланьтіс. Видзӧдліс ме вылӧ:
—  Т і чайтанныд, ми прӧстӧй колхозницаяс да быдторсӧ 

ми вок вылӧ позьӧ лэпты ны ? О н босьт! У дж алы сьы д ӧні 
гордӧй, тӧдӧ ассьыс донсӧ. Б ура удж алан —  ы лӧдз нима­
лан.—  К рута содтіс:— К олӧ тайӧс тіянлы  гӧгӧрвоны! Со га­
зетъясы сь лы дд ьы влам  сэтшӧмтӧ пӧ морт бур удж алы сь, 
быд выльторйӧ босьтчӧ. А  ачыс пӧ этш а сёрниа да раминик. 
Скромнӧй пӧ сійӧ. А  мыйла ті думайтанныд омӧльӧн, кор 
морт абу раминик да быдӧнлы кывмӧн гӧрдитчӧ аслас нимӧн, 
аслас уджӧн, аслас мича сьӧлӧмӧн?

М е фермаӧ эг ветлы быдса вежон. П редседательным миян 
руа. В ы втідж ы к тшапитчӧ. Д орйис менӧ Евгения М ихайлов­
на. Сійӧ колхозын партийнӧй веськӧдлысь, секретарь. Вӧлі 
кары н курсъяс вылын да буретш  бӧр воис. Ӧ дйӧ тай сылы 
правдаы д югдіс. П артийнӧй мортыдлӧн ӧд сыын и могыс, мед 
корсьны правда. Е вгения М ихайловна кӧ тэкӧд сёрнитас, т э ­
над син водзад ю гы ддж ы к лоӧ, лолыд кокньы ддж ы ка ветлӧ, 
сьӧлӧмыд кыскӧ удж ӧ,—  кыпыда ы ш ловзис доярка. В идзӧд­
ліс ме вылӧ, зум ы ш тчис:—  Коді оз дорйы правда, да ещӧ 
лэптӧ дыш руньӧясӧс, кутшӧм нӧ сэки сійӧ партийнӧй!

Воча кыв месянь виччысьтӧг М ария И вановна босьтіс ки­
няулас нопсӧ, крута чеччис, лӧсьӧдчис мунны.

М еным ж аль вӧлі сыкӧд янсӧдчыны, зэв  на кӧсйи водзӧ 
сійӧс кы взы ны . Н о  кутны эг лысьт.

Н ы вбаба лӧсьӧдыш тіс ю рсьыс чыш ъянсӧ, восьса да дж у­
дж ы д синъяснас тш апа видзӧдліс ме вылӧ, гырысь, мужичӧй

нога воськовъясӧн, тушасӧ веськыда кутӧмӧн, муніс аслас 
мӧсъяс дорӧ.

Бипур важӧн кусі. Кокньыдик тӧвру ворсіс пӧимӧн. Эжва 
катыдын тыдовтчис теплоход.

М енам сьӧлӧм вылын вӧлі шоныд да долы д: тайӧ не­
ы дж ы д сёрниас ме водзӧ сувтіс бур морт.

1960 во.

Очеркъяс

П Р А В Д А  К Ӧ Д З Ы С Ь Я С

Сёр арын, 1912 воын, йи сувтандор, «Вычегжа­
нин» пароход вылын кык ж андарм этапӧн вайисны С ы кты в­
карӧ том зонмӧс.

П ароход пырис С ы кты в ю вомӧ. Ёсь вой тӧв писькӧдчис 
палуба вылын труба бердын сулалысь зонлӧн жебиник ту ­
ж урка улӧ, неуна э з  нетшышт юр вывсьыс кепкасӧ. З о н  йир- 
мӧгысла став туш анас сырмис, сэсся матыстіс паськыд чу­
жӧмсӧ трубалань, чӧвтіс ассьыс чуймыштӧм синъяссӧ пӧката 
берег вылӧ. Ш очиника чӧлалан лым чиръяс пыр аддзис идза 
подъя муяс, чой йылас куим керка, а водзы ндж ы к вӧскре­
сенскӧй вичко. К арланьы н ты даліс зумыш ӧн дуввидзы сь 
собор вичко: зарни крестъясы с чусмӧмаӧсь, белитӧм стенъ­
ясыс чукталӧма. Ы лісяньы д каж итчӧ, быттьӧ сійӧ пистиӧн 
висьӧма. Собор весьтын вылын енэжас вӧрӧны сьӧд чу­
кӧръяс —  кыпӧдчӧмаӧсь чавканъяс.

Т ом  зон видзӧдліс веськыда ва катчӧс. Синмас ш ы бит­
чис синитыштӧм мелӧн мавтӧм К ы рув вичко. М ӧдлапӧлын 
куим чукӧрӧ ӧта-мӧд дінас куткыртчӧмаӧсь гидъяс, сьӧда­
сьӧмаӧсь важ ы сла да зэръясы сь. П ы ды ндж ы к, су йӧр сайын, 
качӧмаӧсь дас чалькоста зорӧдъяс. Том  морт коркӧ тані 
ытшкывліс литовкаӧн да тӧдіс —  ӧти зорӧдыс карса чинов­
ник Сухановлӧн, мӧдыс —  протопоп М алевинскийлӧн.

П ароход, кӧлесаяснас ш лопӧдчигтыр, катіс С ы кты в 
ю кузя, кутіс матысмыны карлань. М ӧдлапӧвса лы а вылын 
тырыс чипасъяс, став берегсӧ вевттьӧмаӧсь: озёлсаяс зап ­
тӧмаӧсь карсаяслы  тӧв кежлӧ пес. К ар  горулын, ва дор пӧ­
лӧн кы дзсю рӧ пуксьӧм ляпкы дик керка трубаясы сь чепсасьӧ

83



тшын. Собор вичкогӧгӧрса пуяс коръястӧмӧсь нин да увъ­
ясыс ж ервидзӧны , быттьӧ омӧлик мортлӧн ордлы яс. Д зик 
кыр йылас, соборкӧд орччӧн, сулалӧ едж ы д краскаӧн вера­
лысь спасательнӧй будка.

—  С тавы с на важ кодьы с,—  ыш ловзис том морт.
Сійӧ видзӧдліс аскӧдыс орччӧн сулалысь жандармлӧн 

сук тош пиын лӧсталысь чужӧм вылӧ да кӧрис плешсӧ.
П ароход сетіс вӧсньыдик свисток, сэсся зургысис собор 

вичко весьтын берегдорса пристаньӧ. М атрос пароход выв­
сянь горӧдіс: «К ут чалкасӧ»,—  да ёрччыштіс. И  сэки сынӧд­
сӧ друг поткӧдіс гора шы. П ервой ӧтчыд шковгис, неуна 
коставліс, сэсся дорвыв кутіс сынӧдас шӧтны сук, улын гӧ­
лӧса ыргӧн шы. Т айӧ звӧнитіс собор вичкоса сё пудъя кӧ­
лӧкӧл.

«М ы йла звӧнитӧны ?— думыштіс том зон.—  Пӧлинӧ, та­
лун жӧ вӧскресенньӧ».

П ассаж иръяс пароход вылын вӧліны этшаӧн. Первойясӧн 
петісны паськыд да ш ыльыд чуж ӧмъяса кык мужичӧй, ӧти­
ыс тошка, мӧдыс сӧмын ус новлӧ. Сёрни сертиыс позьӧ вӧлі 
гӧгӧрвоны —  купечьяс. Н а  бӧрын петісны ещӧ морт-мӧд. 
А  медбӧрын пароход вылысь жмитчӧмӧн восьлалісны куим 
тьӧтка, неуна ӧта-мӧд выланыс оз вожасьны. М ыш каныс 
налӧн коран мешӧкъяс. О лӧмыс, тыдалӧ, вӧтлӧма найӧс П а­
льысь либӧ Зеленечы сь карӧ кынӧмпӧт корсьны.

К ор пароход вылын некод эз  коль, ӧти ж андарм  стрӧга 
шуис том зонлы:

—  Выходи!
Том морт босьтіс вушйӧм пу чемодансӧ, зумыд воськовъ­

ясӧн мӧдӧдчис петны, ж андарм ъяс —  сы бӧрся. П ристаньы н 
чеп чукӧр вылын пукалісны вит-квайт грузчик, кианыс вет­
лӧдлӧ чайнӧй чашка, дж одж ас дж ы н ъя вина сулея. Груз- 
чикъяс юӧны да закуситӧны лукӧн, чутӧдӧны солӧ. Сэсся 
сэні некод эз  вӧв.

Том  морт кайис корӧгӧсь туй кузя. Т уй  вылын няйтыс 
кынмӧма да телегаясӧн лойӧмла куйлӧ кормӧм ветьӧк кодь.

Ш аш каа ж андарм ъяс костын собор вичко ӧдзӧс дорті 
мунігӧн зон кыліс сьылӧм, «иже херувимылань» гласыс мунӧ. 
Вичко площ адьсӧ прӧйдитан да, карса садлы паныдӧн сулалӧ 
полицейскӧй управление: латш кӧсіник, муас быттьӧ ш аш а­
ритчӧма, кык судта. Том  мортӧс вайлісны нин татчӧ. Сё во 
сайын стрӧитлӧм паназыр кодь каменнӧй короминаас ӧш инь­
яссӧ некор оз восьтывны. П ытш кӧссьыс петӧ клящ ӧй уль 
руа дук, быттьӧ сэні морт шой сісьмӧ. Ж андарм ъяс том мор­
тӧс веськӧдісны тайӧ гажтӧминас.

П олицейскӧй управлениеын пыктӧм чужӧма чиновник

босьтіс ж андарм ъяслы сь пакет, пуксьӧдіс вайӧм мортӧс кы з 
пуясысь вӧчӧм краситтӧм да няйты сла волялы сь табуретка 
вылӧ, ачыс кытчӧкӧ пырис мӧд комнатаӧ. Н еды р мысти сійӧ 
бӧр петіс деж уркаӧ, ыстіс ж андармъясӧс, пуксис гижны ва­
йӧм морт вылӧ формуляр.

—  О вы д?
—  Нешумов.
—  Н им ы д? Вичыд?
—  Василий Ф ёдорович.
—  Кымын арӧс?
—  К ы зь  ӧтиӧд вылын.
—  Кымын во кеж лӧ?
—  Куим во кежлӧ.
—  К орсянь?
—  1910-ӧд восянь.
—  Н о, абу нин тай ды р кольӧма,—  нюмъёвтіс полицей­

скӧй чиновник.
—  Т ы рм ас на. Д зон ь  во на коли,—  вочавидзис Нешумов.
—  Кымынӧдысь сюрин?
—  М ӧдысь.
—  М ися жӧ, чужӧмыд тӧдса.
Сёрни помас полицейскӧй висьталіс:
—  М и, Н еш умов, тэнӧ шуим лэдзны  карӧ тю рьмаӧ пук- 

сьӧдлытӧг. Бы д вежон кутан волывлыны миянӧ пасйысьны. 
Сэсся ӧд ми и асьным на кутам волывлыны тэ ордӧ гӧстит­
ны,—  бара скупа нюмъёвтіс чиновник.—  А дрестӧ юӧртан 
миянлы.

Н еш умов петіс полицейскӧй управлениеысь. С тав морӧс 
ты рнас лолыштіс, быттьӧ лэчкысь мыні. Сылы зэв  неокота 
вӧлі бара веськавны тюрьмаӧ, лолавны сэтысь лёк пӧдтан 
дуксӧ, видзӧдны быгалӧм чужӧма надзирательяс вылӧ, виав­
ны пытш ъясӧс да лудікъясӧс. Н еш умов тӧдіс: тю рьмаыс тані 
кар помас, К ы рув туй вылын, ичӧтик да дзескы д. А  йӧзӧс 
сійӧ воясас ж андарм ъяс шӧтлісны сэтчӧ, быттьӧ рынышӧ 
кольтаяс.

Ы вла вылын кӧдзы д. Н еш умов лэптіс туж урка воротник­
сӧ, пыдӧдж ык лэдзис ю рас кепкасӧ. К атласян  да дзуртан  
моски кузя, вомгорулас ш утьлялігты р, кокни чемоданнас 
ӧвтчиг, паськыд воськовъясӧн мӧдӧдчис карса уличаӧд.

Чусмӧм обш ивкаа больнича пельӧсын сувтовкерис. Д у ­
мыштіс: «Кодарӧ мунны? М икул сиктӧ али И зк ар ӧ ?»  С пас­
скӧй улича кузя  веськӧдчис М икул сиктӧ, важ  тӧдсаяс ордӧ.

Спасскӧй улича век на важ  кодьыс няйт, кутшӧм вӧлі и 
нёль во сайын. Сӧмын доктор Ш мелёв оланінкӧд орччӧн кып­
тӧма ӧти судта выль каменнӧй керка, стен ш ӧрас ӧшалӧ

ы джы д вывеска, кытчӧ эзы сь рӧма краскаӧн гижӧма: «Роз- 
ничный магазин купца первой гильдии В. П . Комлина». С ы ­
лы паныдӧн, туй мӧдар бокас, ляпкы дик кык судта керкаын 
Е лькинлӧн булочнӧй. Н ёль во сайын тані некутшӧм булоч­
нӧй эз  вӧв. А  Комлин магазинкӧд орччӧн сулалӧ кык судта 
каменнӧй коромина купеч Оплеснин Пашӧлӧн.

«Быдмӧны... быдмӧны купечьяс»,—  думыш тіс Нешумов.
А д дзи с  —  моски кузя  паныд локтӧ крукыль сю ръяса пӧ­

рысь ай кӧза. Тотш сьӧдӧ-локтӧ, тш апа чургӧдӧма кузь тош ­
сӧ. Со сійӧ Неш умов дінӧ вотӧдз кежис моски вылысь, ву­
дж ис туй вомӧн, водз кокъяснас кайис Оплеснина —  город- 
ничӧя керкаяскостса заборӧ, кутіс йирны кутшӧмкӧ кузь пась­
кыд объявление (найӧс сэки вӧлі ляскалӧны  нянь клестерӧн). 
С эты сянь неылын, сьӧда-еджы да визьӧсь будка дорын, сула­
лӧ кузь туш аа городӧвӧй. Сійӧ мигнитіс Н еш умовлы:

—  Успасскийлӧн кӧзаы с бара со лы ддьӧ объявленньӧ,— 
ачыс зэв  паськыда серӧктіс.

«Н емас гаж  городӧвӧйлы!»— думыштіс Нешумов.
Сійӧ прӧйдитіс земскӧй управа дорті, ремесленнӧй школа 

весьтті, исправник Синявский да купеч П латон И ван  керкаяс 
дорті, ордйис чиновникъяслысь да купечьяслысь вижӧн кра­
ситӧм кык судта клуб.

А  на костын да водзы ндж ы к сулалісны ӧти судта керкаяс 
карса мещаналӧн. Н еш умов тӧдӧ, мый Спасскӧй улича по­
мын, пельӧс керкаас олӧны Е льки нъяс,—  налӧн ы дж ы д пиыс­
кӧд, И ванкӧд, сійӧ другасьліс.

«Кӧні тэ ӧні, муса другӧй? Т ан і абу-а?»— шоныда ду­
мыштіс Василий Ф ёдорович Ваня друг йывсьыс.

Сійӧ кежис мӧд улича вылӧ. В одзы ндж ы к тыдалісны му 
йӧръяс. Ш очиника ш ыблалӧм пӧвъяс кузя, мукӧдлатіыс пӧв­
йысь пӧвйӧ чеччалӧмӧн, воис А лексей П етрович Б азов  (Г р и ­
шӧ Ӧ льӧш ) весьтӧ. Ӧ града дзи ръяӧд  пырис йӧрас, кайис 
тӧдса кильчӧ поскӧд посводзас, пырис керкаас.

В одз комнатаас некод эз  вӧв. Кухнясьыс петіс кӧзяйкаы с, 
Е вдокия тьӧтка, тӧдчымӧн пӧрысьмӧма. Сійӧ аддзис тош ся­
лӧм Нешумовӧс, чуймис:

—  Н о... Вася... Т э  нӧ бара сюрин?
—  Вайӧдісны, Е вдокия М ихайловна,—  чемодансӧ дж о­

дж ас пуктіг долы да шыасис Н еш умов.—  Кӧні А лексей П ет­
ровичыд, кӧзяины д?

—  Д а ,— кинас шеныштіс Е вдокия тьӧтка.—  Й ӧзлы  вӧс­
кресенньӧ, а сылы... Сю тӧлӧдіс асывнас! ӧ н і  потш керавны 
муніс... А ттӧ  дивӧ, мӧдысь сю рин?—  бокъясас кияснас ш лоп­
кӧмӧн шензис кӧзяйка, видзӧдіс Вася вылӧ меліа да ж а ­
л ядд за .—  Т э  ӧд, кӧнкӧ, тш ыг? Чай юан?

Василий Н еш умов мыссис, чышкысис кӧзяйкаӧн сетӧм 
к у зь ч ы ш ъ я н . Сэсся пуксис пы зан сайӧ да юаліс:

—  А  ны въясы д кӧнӧсь, Е вдокия М ихайловна?
—  Л ена батьыскӧд. А нӧ да Саш ук вичкоынӧсь.
—  К одъяс тіянын олӧны? Кутшӧм ссы льнӧйяс?— юаліс

Н ешумов. Н о воча кывсӧ кӧзяйкалы сь эз  кы взы . Топы да 
курччис пиньяссӧ, быдӧн черлыясыс чургӧдчисны, думы ш т­
чис. ӧ н і  сійӧ думъяснас вӧлі ылын сы водзын сулалысь тьӧт­
каысь, тайӧ керкасьыс, Усть-Сысольскысь. 1

—  Т э , В ася, ю чайтӧ шаньганас. Пӧсь на. Т алун  пӧ­
жышті. Вӧскресенньӧ лун кузя. Бы ттьӧ тӧдсьӧма, мый воас 
важ гӧсть,—  меліа шуаліс Е вдокия тьӧтка.

...Нешумов овмӧдчис Гриш ӧ Ӧ льӧш  ордын, кӧні олісны 
мукӧд политссыльнӧйяс.

* * *

Василий Ф ёдорович Н ешумов* чужліс 1891 воӧ Рязанскӧй 
губернияса Зарай скӧй  вӧлӧстьын. Батьы с удж аліс пастукӧн 
(ы ж  стада видзи с), ветлӧдліс степьясын да гортас шоча во­
лывліс. Ч елядьсӧ быдтӧмыс ёнджыкасӧ сюри мамыслы.

В асяӧс мамыс сьӧкыдпырысь вермис сетны приходскӧй 
школаӧ. Д етинка босьтчис зіля велӧдчыны, ӧ т ч ы д  сійӧ 
ш кольникъяскӧд вильшасигӧн школа вевт вывсянь быгыль­
тіс лым комӧк. Сыысь сійӧс школаысь вӧтлісны.

Д ас арӧсӧн бать-мамыс В асяӧс сетісны асланыс сиктса 
ӧти коробейниклы («кока лавкалы ») ямщикӧн. К ӧзяинсӧ лав- 
канас новлӧдліс вӧлӧн сиктысь сиктӧ. Т ад зи  том детинка 
удж аліс во-мӧд-коймӧд. К ӧзяины с тӧварсӧ ньӧбавны волы в­
ліс М оскваӧ базар  вылӧ, ӧ т и  татшӧм волӧмын В ася пышйис 
коробейник дінысь да кольччис М оскваӧ. Сійӧ пырис удж ав­
ны ӧти булочнӧйӧ.

Т ані Вася Неш умов нянь пӧж алы сьяс пыр тӧдмасис гу­
сьӧн олысь больш евикъяскӧд, разӧдіс налысь гуся литерату­
ра да листовкаяс.

1907 воын тулыснас, М ай первой лунлы паныд. Василий 
Ф ёдорович нуис прокламацияяс (гуся листовкаяс) Соколь- 
никиӧ. Сы бӧрын сійӧ бӧр локтіс больш евикъяслӧн гуся квар­
тираӧ. Сэні, вӧлӧмкӧ, кыйӧдчӧны ж андарм ъяс. Д ас  квайт 
арӧса Василий Н ешумовӧс, мукӧд ёртъясы скӧд, арестуйтісны 
да пуксьӧдісны Буты рскӧй тюрьмаӧ.

* В. Ф . Нешумов йылысь гижа Е. А . Базова-Митюшева висьта­
лӧмъяс серти, сідз жӧ А . А . Базова-Нешумовалӧн письмӧ да «Прав- 
Даын» некролог серти. Босьті мыйсюрӧ сылӧй пи — Б. В. Нсшумов- 
лӧн письмӧысь, коді воис коми республиканскӧй музейӧ.

Н екы м ы н тӧлысь пукӧдӧм бӧрын Василий Ф ёдоровичӧс 
ыстісны ссылкаӧ Усть-Сысольскӧ. Т атчӧ  Неш умовӧс вайис­
ны ж андарм ъяс казеннӧй тракт * кузя  этапӧн, унджыксӧ по­
дӧн, тӧв шӧрын, кучик сапӧгӧн да картуз кежысь, башлыкӧн 
гартыш тчӧмӧн. Сійӧ воис У сть-Сысольскӧ 1908 во заводит­
чигӧн. Т ан і олігӧн Василий Ф ёдорович пырӧ больш евикъяс 
партияӧ.

Буретш  сэки вӧліны столыпинскӧй реакция вояс. П олиция 
торъя ёна кыйӧдіс быд воськов политссыльнӧйяслысь, быд 
ичӧтик кутшӧмкӧ «мыжысь» пуксьӧдліс арестнӧй домӧ.

С ы кты вкары н олысь ссыльнӧй больш евикъяс и тайӧ сьӧ­
кыд воясас э з  лэдзчы сьлы ны  революционнӧй уджысь. Гу­
сьӧн, видзчысьӧмӧн найӧ чукӧртчылісны ас костаныс, велӧд­
чисны, лыддисны нелегальнӧй литература, уджалісны карса 
йӧз пӧвстын, торъя нин том йӧз пӧвстын. Буретш  тайӧ кадӧ 
Неш умов бура тӧдмасис И ван  М ихайлович Елькинкӧд. 
Ссыльнӧйяскӧд волысьлісны М огилов вокъяс, гимназияын 
велӧдчысь ӧткымын нывъяс.

И  тайӧ сап пемыд воясас полиция э з  вермы кусӧдны по- 
литссыльнӧйясӧн том йӧз пӧвстӧ паськӧдӧм революционнӧй 
сьы ланкы въяс:

Царь испугался,
Издал манифест,—
Мёртвым свобода,
Живых под арест.

Л ибӧ:

Нагаечка, нагаечка,
Нагаечка моя.
Вспомни, нагайкаі 
Д евято(е) января.

Д ас сизим арӧса Вася Н еш умов радейтліс шмонитны Б а­
зов ны въяс вылын —  дас кӧкъямыс арӧса А нна да дас квайт 
арӧса А лександра вылын. Н айӧ сэки велӧдчисны прогимна- 
зияы н.

—  Т іянлы , ны въяс, оз позь не ветлыны вичкоӧ, енмыс 
накаж итас,—  серавліс Вася.

К ор А нна да А лександра ры тъясы н велӧдісны урокъяс, 
пырас вӧлі на дінӧ да шуас:

—  Д ӧж налӧй, ны въяс, дӧжналӧй. К ы дзи  тіянлы сь госпо- 
дин-ентӧ ш уӧны? Е гӧ императорское величество? Ц арь всея

* «Казеннӧй трактӧн» сэки шулісны Котлассянь вӧчӧм туй. «Ка- 
зеннӧйӧн» шулісны сы вӧсна, мый сійӧ трактсӧ вӧчисны казна деньга 
вылӧ.

Руси, Н иколай А лександрович. Д зугсьӧм  гӧрд тош ка да йӧ­
йиник синъяса.

З б о й  да визув А лександра чуш ъявны кутас, горӧдас:
—  М ун сэтысь! А чы д абу велӧдчылӧмыд да, миянлы з а ­

видьтан.
А ннаы с ж ӧ нинӧм э з  ш улы, сӧмын чизы ртчы вліс. Сійӧ 

э з  вӧв варов.
П рогим назияы н велӧдчысь нывъясӧс, кодъяс ордын ов­

лісны политссыльнӧйяс, П латон Васьӧлӧн (К ом линлӧн) да 
купеч К узьбож евлӧн ны въяс эльтлы влы ны  «пеж ссыльнӧй 
чукӧръясӧн». Базов ны въяслы  татш ӧм эльтӧмыс вӧлі парскӧ. 
Т о р ъ я  нин А лександралы .

Вочасӧн А нн а да А лександра велалісны татш ӧм эльтӧмӧ, 
веськодь налы лои. А  асьныс дивуйтчисны, мыйла В ася Н е- 
шумов, мича чуж ӧм-рожаа том морт, кодлы сӧмын овны да 
овны, яндысьӧм пыдди гӧрдитчӧ тю рьмаын пукалӧмӧн, ссыл­
каын олӧмӧн.

С ы кты вкарӧ 1908 вося гожӧмын воліс «великӧй князь» 
Сергей А лександрович. К арса начальство городскӧй дума 
сьӧм вылӧ садйын вӧчӧдіс ы дж ы д арка. Краситісны белилаӧн. 
Л ӧскас гижисны гӧрд краскаӧн «Д обро пожаловать!» К упечь­
яс, тшӧтш ӧдӧм ю рсиа кулакъяс, купальнича ки зя  мундиръ- 
яса чиновникъяс, парча ризіяса попъяс встретитісны царь 
семьяса недӧкуньӧс вичко звӧнӧн, няньӧн-солӧн, шорӧн ви­
зувтан гӧрд да едж ы д винаӧн.

П олитссы льнӧйяс кӧсйӧны ж ӧ вӧлі асланыс ногӧн встре­
титны императорскӧй семьяса мортӧс, лэдзны  листовка, но эз  
удитны —  сёрӧн тӧдмалісны «ы дж ы д гӧсть» воӧм йылысь. 
Вася Неш умов ёна гы ж ъяліс балябӧж сӧ: «О к, эгӧ удитӧй
гӧститӧдны бӧлбанӧс!» С ы лы  зэв  окота вӧлі тайӧс вӧчны.

Н о  политссыльнӧйяслы князьлӧн  волӧмыс сетіс ӧти бур­
тор. Н айӧ куж исны колана ногӧн паськӧдны йӧз пӧвстын 
агитация ӧти лоӧмтор кузя. А  тайӧ лоӧмторйыс вӧлі татшӧм.

К ы рулы н оліс ӧти удал чери кыйысь —  Белоголов. Сылы 
шедӧма ы дж ы д стерлядь, й ӧ з ы с  бӧрындж ык шуӧны вӧлі —  
пуд дж ы нъя пӧ. К арса чиновникъяс да купечьяс кывлісны 
Белоголов стерлядь йылысь да корисны ньӧбны, ы дж ы д дон 
вылӧ, медым гӧститӧдны «великӧй» князьӧс.

Белоголов матӧ э з  сибӧд некодӧс: ме пӧ ачым егӧ высоче- 
стволы, великӧй кн язь  Сергей А лександровичлы  мычча. М е­
нӧ пӧ кн язь  зарниӧн пасьтӧдас.

Сійӧ лэдзас  стерлядьсӧ ва пиӧ ы дж ы д ворйӧ, мед оз па­
гав. А  сэсся «великӧй» князьлы , воӧм мыстиыс, пӧдаритас 
сійӧс. Сергей А лександрович зы вӧка видзӧдлас сы водзын 
пидзӧсчаньӧн сулалысь чери кыйысь вылӧ, коді тіралан кия-

89



сӧн кутӧ ловъя стерлядя вор, тш ӧктас босьтны ворсӧ, ачыс 
ню жӧдас Белоголовлы кредитка... куим шайт!

Й ӧ з смек вылӧ лэптісны чери кыйысь Белоголовӧс.
К ы рулы н олӧма йӧз пиысь кодсюрӧ ӧні на помнитӧны Б е­

логоловлӧн ш уда стерлядь йылысь, коді воис водка сорӧн 
царскӧй рӧд кынӧмӧ.

А  коми поэт Н ёбдінса Виттор та кузя  казьты лӧ «С ы кты в­
кар» поэмаын тадзи :

«Волігас уналысь унатор горш князьыд «лыйӧма».
Белоголовлысь сэк пуд джынъя стерлядь «кыйӧма».

*  *  *

Василий Ф ёдорович 1909 воын, ссылка помасьӧм бӧрын, 
муніс Сы кты вкары сь. Н о  М оскваын овны сійӧс эз  лэдзны , 
сы вӧсна овмӧдчис Н иж ньӧй Н овгороды н (ӧні Горький). 
Кӧсйис пырны кытчӧкӧ удж авны. Н о  сійӧс, «политически не- 
благонадёжнӧйӧс», некытчӧ эз  босьтны.

Д ас  кӧкъямыс арӧсӧн Василий Ф ёдорович вуджис неле­
гальнӧй олӧм вылӧ, лоис профессиональнӧй революционерӧн. 
С ійӧ удж аліс партийнӧй организацияы н, пӧртіс олӧмӧ боль­
ш евикъяслы сь заданиеяс. Н еш умов вӧлі вербовщ икӧн ленин­
скӧй партийнӧй школаын, коді уджаліс заграницаы н (К ап- 
риын, П ари ж ы н ).

1910 воын Василий Ф ёдорович бара сюрӧ царскӧй охран- 
ка киӧ. А рестуйтасны  сійӧс М оскваын и веськалӧ Бутырскӧй 
тюрьмаӧ. П укаліс сэні тӧлӧдз. Кы вліс, мый сійӧс кӧсйӧны 
нуны войвылӧ. А  шоныд паськӧмыс эз  вӧв.

Э тапнас нутӧдз кымынкӧ лун водздж ы к Н еш умовлы 
тю рьмаас висьталісны: сы дінӧ воӧма аддзӧдчы вны  гӧтырыс. 
А  сійӧ эз  вӧв гӧтыра. Вӧлӧмкӧ, больш евикъяс асланыс ёрт 
дінӧ мӧдӧдӧмаӧсь ӧти томиник подпольщ ицаӧс —  А . Сугробо- 
ваӧс —  шоныд кӧлуйӧн. Сійӧс сёрӧнджык арестуйтӧны жӧ, да 
ыстӧны ссылкаӧ Сыктывкарӧ.

Василий Ф ёдоровичӧс этапӧн вайисны Яренскӧ. Н о  ц ар ­
скӧй полиция ссыльнӧй больш евикъясӧс ӧти местаын дырсӧ 
э з  видз. Ж андарм ъяс полісны, мед больш евикъяс эз  йитчы­
ны местнӧй йӧзкӧд. Во мысти Н еш умовӧс вуджӧдӧны С ы к­
ты вкарӧ жӧ.

Т ан і больш евикъяс тш ӧкыда чукӧртчывлӧны собраниеяс 
вылӧ, тӧлкуйтӧны текущӧй политика йылысь, велӧдӧны 
М аркслы сь, Л енинлы сь произведениеяс. Гуся собраниеяссӧ 
унаысь чукӧртлывлісны А лексей П етрович Базов ордын гӧ­
бӧчас. К ӧзяины с сэтчӧ стружитӧм кы з пӧвъясысь вӧчис кузь 
пызан. М ыйкӧ кӧ собрание мунігас тыдовтчас повзьӧдчантор

(ӧш инь увтіыс вудж ӧртас полицейскӧй, либӧ пырасны кер­
каас бокӧвӧй й ӧ з), Е вдокия тьӧтка либӧ сылӧн нывъясыс 
кухня дж одж ас кокнас кыкысь зы м к н и т н ы : ланьтӧй пӧ.

П олитссыльнӧйяс ӧтлаасьлісны, быттьӧ чери кыйигӧн ли ­
бӧ пикник вылын, мӧдлапӧлын, «Зӧлӧтӧй гӧраын», Сьӧд шор 
дорын (К ы рув сайы н), аддзысьлісны М алыгин М ишӧ йӧрын 
(К ӧд звы лы н ) картупель керигмоз.

Больш евикъяс ордӧ волывлісны татчӧс йӧз: И зкары сь
Ш еш уков ны въяс (А нтонина И вановна, М арья да Евдокия 
Яковлевнаяс, А нна П авловна), К ӧдзвы лы сь Х ристина А н д ­
реевна Ц ивилёва, А гния П авловна М алыгина.

П олитссыльнӧйяс некымынлаын лӧсьӧдалісны явочнӧй 
квартираяс. С ідз, И зкары н сэтшӧм явочнӧй квартираы с вӧлі 
А нна Яковлевна Ш еш укова ордын. Сэтчӧ волывлісны не сӧ­
мын ссыльнӧйяс, волывлісны и татчӧс йӧз, ёнджыкасӧ гимна­
зистъяс". Сэні лыддьывлісны уна рефератъяс, нуӧдавлісны 
беседаяс. Кымынкӧ реферат лы ддис и В. Ф . Нешумов.

П олиция ёна кыйӧдчис В. Ф . Н ешумов да С. Ж генти бӧр­
ся (Ж генти овліс Б азовъясы н ж ӧ), ӧ т ч ы д  Б азовъяс ордӧ 
локтісны куим полицейскӧй. Неш умов ёртыскӧд вӧліны ас 
кежаныс, лыддисны нелегальнӧй книгаяс. Кортӧм гӧстьясӧс 
найӧ казялісны  сёрӧн —  кор найӧ кайӧны нин вӧлі кильчӧ 
поскӧдыс. М ый вӧчны? Н ешумов кватитіс пы зандорса улӧс 
вылысь кӧвйӧн кӧрталӧм книга чукӧр, босьтіс ассьыс да дру­
гыслысь лы ддян книгаяссӧ, нуис кухняас, шыбитіс джадж йӧ. 
Волнуйтчӧмӧн видзӧдліс кӧзяйка вылӧ да бӧр пырис аслас 
комнатаӧ.

Е вдокия тьӧтка страсть эз  любитлы полицейскӧйястӧ. 
М ыйӧн найӧ локтасны, пыр жӧ вӧлі каяс пӧлатяс, аслас воль­
пась вылӧ. Сылӧн вӧлі помка лӧгавны «югыд ки зя сюраяс 
вылӧ».

Е вдокия тьӧтка верӧсыскӧд ас орданыс важ ы сянь ви дз­
лісны политссыльнӧйясӧс. Н алӧн  вӧлі пи —  М ихаил, учитель, 
коді велӧдіс И жмаы н. М ихаил быд во каникул дырйи го­
жӧмъяснас волывліс бать-мам ордас да зэв лӧсявліс полит­
ссыльнӧйяскӧд. «Н асянь жӧ морт нога олӧмтӧ коркӧ адд зы ­
лан»,—  ш улывліс пиыс мамыслы. М ихаил Алексеевич 1906 
вося гожӧмын отсаліс политссыльнӧй П аш инлы пышйыны ка­
рысь. Т ӧдса пур кылӧдыськӧд сёрнитчис да пуксьӧдіс пур 
вылас, сетіс сылы ассьыс паспортсӧ. Пашин паспортсӧ сэсся 
бӧр мӧдӧдіс почтаӧн, заказнӧй письмӧӧн. Письмӧсӧ ж ан­
дарм ъяс почта вылын восьтісны, аддзисны  паспорт М ихаил 
Алексеевич Базов ним вылӧ. С эсся и заводитчис! Кутісны 
кыскавны, юасьны М ишаӧс, семьясьыс ставнысӧ. Ж андарм ъ­
яс тӧдмалісны, мый М ихаил лы ддьӧ гуся книгаяс, да и йӧзӧс

«мутитӧ». Е вдокия М ихайловнаӧс пи кузяы с унаысь корліс­
ны полицияӧ, повзьӧдлісны. А чы с полицейскӧй начальник 
Голубьев воліс Б азовъяс ордӧ, путкы ляліс ставсӧ. А  грӧзыс 
мыйта вӧлі: «П уксьӧда, сісьта, ӧш ӧда!»— чиршӧдліс сійӧ Б а ­
зов семьяӧс ".

...П олицейскӧйяс шобсисны квартирантъяс комнатаын да 
локтісны кухняӧ. Е вдокия тьӧтка шебрасис юр вывтіыс, л э д з ­
чысис узьӧм улӧ.

Полицейскӧйяс мунӧм бӧрын Н еш умов юаліс:
—  Е вдокия М ихайловна, кытчӧ дзебин книгаяснымӧс?
Н ы вбаба мыччысис пӧлатьсянь, скӧра вочавидзис:
—  П ачӧ сюйи!
Н ешумов шай-паймуні, уськӧдчис пач дорӧ, восьтіс пӧдан­

сӧ, кватитіс укват да кыскис матӧ ведра ва тӧрмӧн чугун.
—  А бу сотчӧмаӧсь,—  кокниа ыш ловзис сійӧ.
—  Р ы тъя  ӧднад оз сотчыны,—  нюммуніс кӧзяйка.
—  К ы дзи  тэ путьмин пачас сюйны, Е вдокия М ихайлов­

н а?—  серӧктіс Ж генти.
—  П икӧ воан да быть! Л ӧді чугунӧ, дай сюйи. К ы тчӧ нӧ 

сэсся дзебан.
Д ы р сералісны книгаяс пачӧ дзеблӧм  вылын. Т о р ъ я  

гылыда сераліс Ж генти. Сійӧ вӧлі ён морт, быттьӧ веськыда 
мусянь тэчӧма. Д а  и серамыс вӧлі гора, керка пытшкӧссӧ 
косялӧ.

* * *

Василий Ф ёдорович Н ешумов 1913 воын муніс С ы кты в­
карысь. П ӧся, топыда кутлӧмӧн прӧщ айтчис сійӧ аслас ёртъ­
яскӧд.

—  Аддзысьлытӧдз!— шуис сійӧ.
—  М ӧдлаы н нин, В ася, аддзы сям !.. Гашкӧ, гаж адж ы кин- 

ын,—  вочавидзисны колльӧдысь политссыльнӧйяс.
Н еш умов муніс М оскваӧ. Сійӧс босьтісны армияӧ, кӧні 

сійӧ сідз ж ӧ нуӧдіс революционнӧй удж. И мпериалистиче­
скӧй война (1914 воы н) ӧзйӧм бӧрын Василий Ф ёдоровичӧс 
«наказание ради» первойсяньыс жӧ мӧдӧдісны фронт вылӧ, 
передӧвӧй линия вылӧ.

О ктябрьскӧй револю ция бӧрын Василий Ф ёдорович Н е- 
шумовӧс партия мӧдӧдӧ А сы ввы в фронт вылӧ комиссарӧн 
ы дж ы д военнӧй продовольственнӧй базаӧ. Граж данскӧй вой­

* Базов Михаил Алексеевич 1912 воын муніс Петербургӧ, сэні 
велӧдіс школаын. Кулі Великӧй Отечественнӧй война дырйи, кор- Л е­
нинград вӧлі блокадаын.

на помасьӧм бӧрын Н еш умов Краснӧй А рм ияы сь демобили­
зуйтчӧ да удж алӧ М оскваын ответственнӧй кӧзяйственнӧй 
удж ъяс вылын, тш ӧкыда ветлывлӧ Н аркомвнеш торглӧн ко­
мандировкаяс серти заграницаӧ.

М оскваын олігӧн В. Ф . Неш умов тш ӧкыда аддзы сьліс ӧт­
лаын ссылкаын вӧвлӧм мукӧд больш евикъяскӧд.

Волывліс Неш умов дінӧ и Ж генти, коді удж аліс лунвы ­
лын.

Н ай ӧ  тш ӧкыда гаравлісны С ы кты вкар йылысь. Т а  вылӧ 
помкаыс вӧлі и мӧдтор. Н акӧд  тшӧтш сёрнитліс Василий 
Ф ёдоровичлӧн гӧтырыс —  коми нывбаба, А нн а А лексеевна 
Н еш умова, вӧвлӧм Базова.

В. Ф . Н еш умов кулі М оскваын 1938 воын.

М и ы дж ы да аттьӧалӧмӧн казьты лам  важ больш евикъясӧс, 
кодъяс зілисны садьмӧдны удж алы сь йӧзлы сь вежӧрсӧ. 
Тю рьм аяс, ссылкаяс, катаргаяс эз  чегны больш евикъяслысь 
вӧля, найӧ пыдын кутісны ас сьӧлӧманыс му вылын ӧти прав­
да —  Л енинлы сь правда, тыш касисны великӧй вож дьлысь ин­
дӧдъяссӧ олӧмӧ пӧртӧм вӧсна, кӧдзисны удж алы сь йӧз пӧв­
стын правдалысь кӧйдыссӧ.

1957 во.

У Ч И Т Е Л Ь -К О М М У Н И С Т

Э ж ва ю пӧлӧн, Помӧсдінсянь сизим километр кы в­
ты ды н, сулалӧ Скӧрӧдум сикт. Т ан і револю цияӧдз учительӧн 
уджаліс А лексей И ванович Ш омысов.

О ктябрьскӧй револю ция бӧрын А лексей И ванович пырис 
Коммунистическӧй партияӧ, став сьӧлӧмсяньыс кутіс ты ш ­
касьны великӧй Л енинлӧн идеяяс вӧсна. Н о  коммунистлысь 
югыд олӧмсӧ орӧдісны белогвардейскӧй палачьяс.

А лексей И ванович Ш омысов чужліс 1881 воын Пермскӧй 
губернияса Кунгур карын. Сэні сылӧн бать-мамыс, скӧрӧ­
думса гӧль крестьяна, корсисны наж ӧтка, пилитісны заводъ­
яслы пес. А лексей чужӧм бӧрын регыд мысти найӧ локтісны 
гортаныс.

А лексей быдмис гӧля. Бать-мамыс эз  лы сьтлы ны  думайт­
ны писӧ велӧдӧм йылысь. Н о  А лексей милӧстина корӧм по­
мысь велӧдчис грамотаӧ. Ы дж ы д переменаяс дырйи пырас 
соседъяс ордӧ, шуас тьӧткалы : «Сетыштан кӧ няньтор —  сет. 
Он кӧ сет —  водзӧ муна. О г эшты!»

Д етинка вӧлі зіль да сюсь, велӧдчис бура. Удайтчис сы­
лы помавны и Тотьмаса учительскӧй семинария. 1902 восянь 
А лексей И ванович заводитіс велӧдны аслас сиктса началь­
нӧй школаын. Сійӧ зілис сетны грамота гӧль крестьяна ныв- 
пиянлы. Гӧль йӧз э з  окотапырысь сетны челядьнысӧ велӧд­
чыны: колӧ уджавны, кынӧмпӧт перйыны. А лексей И вано­
вич ветлӧдліс керкаысь керкаӧ, корис велӧдны крестьяналы сь 
челядьсӧ.

ӧ н і  Скӧрӧдумын олӧ Вонифатий Ш омысов, гражданскӧй 
война воясӧ Краснӧй А рм ияы н доброволец. Сійӧ велӧдчылӧ­
ма А лексей И ванович ордын. Бур  да шоныд кы въясӧн казь ­
тылӧ Вонифатий ассьыс учительсӧ. М ы йта вын пуктіс сійӧ, 
мед эськӧ Вонифатий эз  эновтчы школаысь!

А . И . Ш омысов, школаын велӧдӧмысь кы ндзи, уна удж а­
ліс и крестьяна пӧвстын: вотчина юклігъясӧн дорйывліс гӧль 
йӧзӧс. Сы вӧсна Помӧсдін вӧлӧстьса начальство эз  кут ра­
дейтны учительӧс. У рядник кутіс туясьны, оз-ӧ сійӧ волысь 
политссыльнӧйяскӧд.

А лексей И ванович гӧтрасис Помӧсдінса фельдшер Ф ёд о­
ров ныв вылӧ. Сылӧн гӧтырыс —  Екатерина Семёновна —  
велӧдчылӧма этша. К атя  ёна радейтіс верӧссӧ —  авъя да йӧз 
вӧсна тӧжды сьысь учительӧс.

А лексей И вановичлы гӧтырыскӧд да ӧти кагакӧд регыд 
ковмис мунны аслас сиктысь. Сійӧс индісны велӧдны В изин­
са школаӧ. И  татчӧс урядник бара жӧ кутіс сы бӧрся кыйӧд­
чыны, шобсьывліс Ш омысов ордын. С этчӧ жӧ, учитель эз  
каж итчы визинса поплы, кодлы ёна парскис, мый А лексей 
И ванович оз эскы енлы, челядьӧс молитваӧ пыдди велӧдӧ 
сьы ланкы въясӧ, закон божийӧн пыдди тӧдмӧдӧ естественнӧй 
наукаясӧн.

К ы к во мысти, 1914 воын, А лексей И ванович бӧр локтіс 
Скӧрӧдумӧ.

Великӧй О ктябрьскӧй социалистическӧй революция бӧ­
рын А лексей И ванович важ моз учителялӧ Скӧрӧдумса шко­
лаын. Сэсся мыйкӧ ды ра велӧдӧ математика да ф изика П о­
мӧсдінса высшӧй начальнӧй училищеын.

1918 вося сентябрь помын Помӧсдінын котыртчӧ комму­
нистическӧй партийнӧй ячейка. А лексей И ванович пырӧ пар-

тияӧ. Беднота комитетын удж , кулакъяслы сь лиш алан нянь 
да контрибуция перйӧм, Сӧветъясы сь кулакъясӧс да налысь 
агентъясӧс вӧтлалӧм, сэтчӧ гӧль крестьянаӧс бӧрйӧм, водз­
мӧстчысь йӧзӧс Краснӧй А рм ияӧ мӧдӧдӧм —  со кутшӧм могъ­
яс сулалӧны вӧлі сэкся кадӧ сиктса коммунистъяс водзын. 
А лексей И ванович нуӧдіс тайӧ удж ъяссӧ, котыртіс удж алысь 
крестьянаӧс классӧвӧй врагкӧд тыш вылӧ, Сӧветскӧй власть 
ёнмӧдӧм вылӧ. Скӧрӧдумса гӧль крестьяна радейтісны учи- 
тель-коммунистӧс, мунісны сы бӧрся.

—  Т эн ад  бур удж ы сь, А лексей И ванович, ми тэнӧ кутам 
новлӧдлыны ки вылын,—  унаысь ш улывлісны найӧ.

1919 воын гожӧмнас А лексей И ванович Скӧрӧдумын ко­
ты ртіс коммуна. Коммунаӧ пырисны 17 гӧль крестьянин.

Коммунаса членъяс зіля  босьтчисны тэчны ӧтувъя овмӧс, 
ӧтсӧгласӧн бӧрйисны председательӧн А . И . Ш омысовӧс. 
Торйӧдісны обществоысь аслыныс муяс Д уброва ыбын, ӧ т у в ­
тісны кӧйдысъяс, судзӧдісны видз-му удж алан машинаяс, лӧ­
сьӧдчисны стрӧитчыны. А лексей И ванович аслас керка сайӧ 
садитіс ниа да сус пуяс, кӧсйис сэні лӧсьӧдны пасека.

К оммунаръяс тш ӧкыда чукӧртчывлісны собраниеяс вылӧ, 
тӧлкуйтісны ӧтувъя овмӧс кыпӧдӧм йылысь. П редседатель 
унаысь висьтавліс налы партиялӧн да Сӧветскӧй властьлӧн 
политика йылысь, велӧдіс, кы дзи петны гӧль, корысь олӧ­
мысь.

К улакъяс быд ногыс зілисны торкавны  коммуна коты р­
тӧм. ӧ т и  кулак весиг э з  л эд з аслас юкмӧсысь коммунаръяс- 
лы гумлавны ва. Н айӧ торъя нин повзьӧдлісны крестьянаӧс 
белӧйяс локтӧмӧн.

З э в  сьӧлӧмысь коммунаръяс празднуйтісны О ктябрьскӧй 
револю циялы  мӧд во тырӧм, нуӧдісны митинг, ветлӧдлісны 
сикт кузя гӧрд флагъясӧн. Гӧрд матерьеыс эз  вӧв да ӧти 
коммунарка аслас гӧрд сарапанысь вурис флаг. А  ы джы д 
праздник бӧрын ӧтувйӧн босьтчисны петкӧдны муяс вылӧ 
куйӧд.

ӧ т и  асы вводзӧ, пемыдӧн на, коммунаса членъяс доддя­
лісны вӧвъяс куйӧд петкӧдны. Д руг кылӧны: Помӧсдінын
гымгӧны-лыйсьӧны. «Белӧйяс!»— гӧгӧрвоисны коммунаръяс. 
Л октісны асланыс председатель дінӧ, юасьӧны:

—  М ый вӧчны, Алексей И ванович?
—  Сӧвтӧй куйӧд! Помӧсдінсянь миянӧдз сизим километр. 

Белӧйяс оз локны, краснӧйяс оз лэдзны  найӧс.
Э з  удайтчы петкӧдны куйӧдтӧ. П омӧсдінсянь локтіс 

Ӧ льӧксан П аш нин, скӧрӧдумса томиник зон, помӧсдінса выс­
шӧй начальнӧй училищеын велӧдчысь. Сійӧ висьталіс белӧй­
яс йылысь, краснӧйяслӧн бӧрыньтчӧм йылысь. Коммунаръ-

яс сӧвтісны додьясӧ кутшӧмсюрӧ кӧлуй, коді вӧлӧн, коді по­
дӧн мӧдӧдчисны Кулӧмдінӧ.

Ш омысов пуксьӧдіс гӧтырсӧ да челядьсӧ кӧш овкаа дод­
дьӧ, тшӧктіс лэччыны Кулӧмдінӧ, а ачыс Скӧрӧдумысь бӧ­
рыньтчис красноармеецъяскӧд.

Кулӧмдінӧ воӧм мысти А лексей И ванович кывліс: С ы к­
т ы в к а р —  белӧйяс киын. М ый вӧчны? Сійӧ муніс У льяновсӧ, 
судзӧдіс лы зьяс, кӧсйис веськӧдчыны вӧръяс пыр Чердыньӧ. 
Ульяновоын сылы висьталісны: Черды нь пӧ белӧйяс киын
жӧ. А лексей И ванович веритіс сійӧ висьталӧмыслы, кӧть эсь­
кӧ тайӧ эз  вӧв збы ль. У льяновоын жӧ вӧлі Скӧрӧдумысь 
коммунаса член, 18 арӧса ныв, Василиса Паш нина. Алексей 
И ванович тшӧктіс сылы мунны Кулӧмдінӧ, висьтавны  семья­
ыслы, мед бергӧдчасны гортлань.

—  А  тэ кы тчӧ?—  Ш омысовлысь юаліс Василиса.
—  М е, гашкӧ, верма писькӧдчыны ас йӧз дорӧ.
Екатерина Семёновна челядьыскӧд, верӧсыслӧн тшӧктӧм

серти, бергӧдчис Скӧрӧдумӧ. Т уй  вылас паныдасьлӧны бе­
лӧйяс, юасьӧны, кытысь локтӧ, грӧзитчӧны мыждыны пыш- 
йылӧмсьыс. ӧ т и  бандит Екатерина Семёновналы тшӧктіс чеч­
чыны додьсьыс, кежны туйбокса коз дінӧ, мед сэні сійӧс лы й­
лыны: ты далӧ, киыс э з  лыб посни челядь син водзы н вины 
мамӧс. К атя  кутіс кевмысьны: ичӧт кагасӧ пӧ кӧть жалит.
Белӧй оз лэдзчы сь: прикладнас зурӧдӧ нывбабалы, кучкалӧ 
кӧшовкаас. Т уй  вылын тыдовтчисны мукӧд белӧйяс, кутісны 
юасьны асланыс ёртлысь, мый тані вӧчсьӧ. Н ай ӧ  юасиг-сёр- 
нитігкості Екатерина Семёновна кучкис вӧлыслы. Вӧв тр ак ­
нитчис, скачӧн гӧнитіс.

Василиса П аш нина бергӧдчис жӧ Скӧрӧдумӧ. У зис гор­
тас кык вой, сэсся сійӧс арестуйтісны, вайисны Помӧсдінӧ.

Василиса Д митриевна ӧні на казьты влӧ:
—  М енӧ пуксьӧдісны купеч Е зьӧ  керкаӧ. Пуксьӧдӧм йӧ­

зы с вӧліны ы дж ы д жыр ты р. Вӧлі сэні и коммунист Степан 
О понь (А ф анасий Степанович Ш омы сов). Сійӧс сёрӧнджык 
белӧйяс лыйлісны М ылдін туй вылын. Сэки жӧ Степан П ет­
рович И гнатовӧс, Помӧсдінса беднота комитетысь председа­
тельӧс, белӧйяс ёна мучитӧм бӧрын сюйисны Э ж ваӧ, йи улӧ. 
Е зьӧ  керкаын ме пукалі сутки. С эсся лэдзисны . А ресты сь 
петӧм бӧрын кымынкӧ лун мысти ӧшинь пыр ме аддзы лі ас­
сьыным А лексей И вановичӧс. М уніс сійӧ туй кузя  гырысь 
воськовъясӧн кык винтовка костын...

К раснӧйяс дінӧ писькӧдчыны Ш омысов эз  вермы. Сійӧ 
вӧр питі лы зьӧн локтіс Скӧрӧдумӧ. Первойсӧ эз  пет сиктӧ, 
кымынкӧ лун дзебсясис вӧр керкаын. Сэсся воліс гортас, пет­
кӧдчыліс гӧтырыслы.

Белӧйяс оз тӧдны вӧлі, кӧні А лексей И ванович, но найӧ 
унаӧн волывлісны семья ордас корсьысьны, грӧзитчисны да 
повзьӧдлісны гӧтырсӧ. А  А лексей И ванович дзебсясис ас­
лас пывсянын.

ӧ т ч ы д  гозъя костын вӧлі татш ӧм сёрни:
—  М ый ӧні пондан вӧчны, А лёш а? Кутасны белӧйясыд.
—  Часлы , К атя! К олӧ меным йитчыны татчӧс надёжнӧй 

йӧзкӧд.
—  М ый могысь?
—  П артизанавны  кутам. Т асянь, мышсяньныс, белӧйяс­

лысь кок сӧннысӧ орйӧдлыны мӧдам,—  ы дж ы д надеяӧн шуис 
А лексей И ванович.—  Сӧмын тэ, К атя, аддзӧдлы  кутшӧмсю­
рӧ йӧзӧс,—  А лексей И ванович висьталіс дас кымын мор­
тӧс.—  Ю ась, кодлӧн мыйта порок-дрӧб запас эм. Гусьӧн 
юась, мед он йӧзась.

М ӧдысь, сутш кежлӧ аддзысьлігӧн, Алексей И ванович ве­
лӧдіс гӧтырсӧ:

—  М е кӧ сюра, менӧ, дерт, палачьяс лыйласны. С ідзи кӧ 
быттьӧ лоӧ, тэ менӧ, К атя , гуав асланым йӧрӧ, сус пуяс улӧ. 
Эн пов, белӧйяс ды р кутчысьны оз вермыны...

Н о  белӧйяс бура ды р на кутчысисны. Алексей И ванович­
лысь батьсӧ унаысь грӧзитісны лыйлыны, оз кӧ инды ассьыс 
писӧ. Бать повзис смертьысь. Сійӧ кӧсйысис вузавны рӧднӧй 
писӧ.

П ы всяны н дзебсясигӧн А лексей И вановичлӧн кувсис ма­
мыс. П и радейтліс мамсӧ да петіс дзебсясянінсьы с, локтіс 
гортас мамыскӧд прӧститчыны. С эк кості керкаас пырис 
А лексей И вановичлӧн батьыс —  М икайлӧ И ван да аддзис 
писӧ. К ы в ни дж ын шутӧг сійӧ бӧр петіс, каш кигтыр котӧртіс 
старӧста О ндрон Степан ордӧ да горӧдіс:

—  М иян беглечыд гортын!
О ндрон Степан доддяліс вӧв, скачӧн муніс Помӧсдінӧ, 

висьталіс белӧйяслы Ш омысов йылысь. Белӧйяслӧн ы дж ы д 
отряд локтіс Скӧрӧдумӧ, кытшаліс А лексей И вановичлысь 
керкасӧ.

А лексей И ванович э з  чайт, мый батьыс сійӧс явитас, эз  
удит пышйыны, дзебсис гидас. Сэні сійӧ и сюри белӧйяслы.

А лексей И вановичӧс нуисны Помӧсдінӧ. Скӧрӧдумса не­
кымын кулак нарошнӧ ветлісны П омӧсдінӧдз да гортаныс 
воӧм бӧрын ошйысисны:

—  Ӧ льӧш каӧс «солалім»!
К арательнӧй отряды н Ш омысовӧс быд ног мучитісны, 

тшӧктісны признайтны  «мыж вӧчӧм». А лексей И ванович эз 
сетчы врагъяслы , эз  ӧткаж итчы Коммунистическӧй партия 
идеяясысь. Белобандитъяс сэки ещӧ ёна кутісны мучитны

сійӧс: чегъялісны кокъяссӧ, песлӧдлыны кияссӧ, тшӧктісны 
сьывны «боже, царя храни». Коммунист эз  сьыв царскӧй 
гимн, и сійӧс бара мучитісны.

1919 вося декабрь 7 лунӧ Ш омысовлӧн гӧтырыс муніс П о­
мӧсдінӧ аддзӧдлы ны  верӧссӧ. Белӧйяс сійӧс матӧ эз  сибӧд­
лыны, грӧзитӧны :

—  К ӧсъян верӧсыдлысь кок туйсӧ талявны ?
Т айӧ лунас А лексей Ивановичӧс палачьяс лыйлісны З у д  

кум дорын.
Помӧсдінысь белӧйясӧс вӧтлӧм бӧрын, 1920 вося мартын, 

Ш омысовлысь шойсӧ нуисны да дзебисны аслас керка мыш 
нылӧ, сус пуяс улӧ. Колльӧдісны покойникӧс ы дж ы д поче- 
с.тьӧн, уна йӧз волісны дзебанінас Помӧсдінысь да Скӧрӧ­
думысь. Екатерина Семёновна вӧчис сідзи, кы дзи тшӧктыліс 
верӧсыс. А чы с Екатерина Семёновна кувсьыліс нин.

М и неважӧн волім Скӧрӧдумӧ, А . И . Ш омысовлӧн мед­
ічӧт ныв дінӧ. Вера А лексеевна олӧ батьыс керкаын, удж алӧ 
учительницаӧн начальнӧй классъясы н. Сійӧ висьталіс бать 
йывсьыс, ас олӧм йывсьыс. Вера А лексеевна ворсіс миянлы 
батьыслӧн фисгармония вылын сӧветскӧй сьыланкывъяс.

—  М и быдмим Сӧветскӧй власть воясӧ,—  висьталӧ Вера 
А лексеевна.—  О г тӧд, мый эськӧ ми кутім вӧчны, эз  кӧ вӧв 
удж алы сь йӧзлӧн власть. Сӧветскӧй власть миянлы сетіс 
ы дж ы д отсӧг. М и сувтім кок йылӧ, петім паськыд олӧмӧ. 
М амлы сетісны пенсия, миянлы отсалісны ш коласянь кӧм- 
паськӧмӧн. М амӧлы эз  ковмы овны удж тӧг, сійӧ удж аліс кол­
хозын, кодӧс котыртӧм вӧсна тыш касьліс менам батьӧй.

А  мӧд нылыс, А нна А лексеевна, коді удж алӧ Визинын 
зоотехникӧн, гижӧ:

«А лександра, М ария да ме —  членъяс сійӧ великӧй пар­
тияы н, кодлӧн идеяяс вӧсна сетіс ассьыс олӧмсӧ миян бать».

Н арод  оз вунӧд коммунист Алексей И ванович Ш омысов­
лысь нимсӧ.

1958 во.

Ы ДЖ Ы Д С Ь Ӧ Л Ӧ М А  А Н Ь

Э ж ва вожын бур йӧзлы сь олӧмсӧ гудыртлігӧн бе­
лӧйяс кутісны ӧти том нылӧс.

Н ы в вӧлі мича. Е дж ы д  дзоридзьясӧн  вӧччӧм льӧм пу оз 
вермы венласьны сылӧн мичлункӧд. Веретя вылын кисьмӧм 
озлӧн гӧрд рӧмыс оз судзсьы  вежны ныв чужӧмлысь бан-

номсӧ. Т увсов асъя кыа оз сяммы вевттьыны мичлунсӧ том 
аньлысь. Т э , бур мортӧй, аслад нимкодясьӧмӧн кӧть мыйта 
эн пайк, оз чин дзирдалан  мичлуныс,—  сы мында сійӧ тӧрӧ­
ма кы зь арӧса нывлы.

А  авъя сьӧлӧмыс тіпкӧ помтӧм тӧждысьӧмӧн гӧль йӧзлы 
шуд перйӧм вӧсна.

Т ӧв шӧрын, ӧти рытӧ, пемдӧм бӧрын петкӧдісны татшӧм 
нылӧс ывлаӧ. П еткӧдісны ныр-вомтӧ сотан кӧдзы дӧ платтьӧ 
кежысь. П латтьӧы с ныв вылын едж ыд, лым кодь, синтӧ 
ёрӧ. Е дж гов сук юрсиыс ш ебрас моз вевттьӧма став мышсӧ, 
сіяссӧ вӧрӧдӧ кокньыдик тӧвру.

Н ы в восьлалӧ, оз кыв кӧдзыдсӧ. Сійӧ мунӧ кӧмтӧм ко­
кӧн лым вывті. Ю рсӧ вылӧ лэптӧма.

Бӧрсяньы с вӧтчӧ белӧй салдат. Киас чургӧдӧма ёсь ш ты­
ка пищаль. Вӧтчис-вӧтчис, сэсся друг повзис: кытысь та мын­
да смелствоыс тайӧ нылыслӧн. Киыс кутіс тіравны. Э з  збой­
мӧд белӧй салдатӧс кык тасьті ты р юӧм гудыр сьӧд винаыс.

Кыкнанныс петісны сикт сайӧ: ы дж ы д сьӧлӧма ныв д а
кынь моз восьлалысь салдат, ӧ т и ы с  эз  вӧяв, сынӧд моз кок­
ниа мунӧ. М ӧдыс пидзӧсӧдзы с собӧ лым питі, ӧ т и ы с  куш 
киа. М ӧдыс —  пищ аля. М орт да зверь.

М ӧдӧдчисны потшӧс пӧлӧн. Белӧй салдат мунігмозыс, 
сувтлытӧг, лыйис. Н ы в уси лым пиӧ пидзӧсъяс вылас. Б ер­
гӧдчис бандитлы паныдӧн, горӧдіс: «Ленинӧс ті, палачьяс,
онӧ вермӧй! Л енинкӧд став удж алы сь йӧзыс!»

Н ы в юрсӧ важ моз вылын кутіс, кияссӧ морӧс бердас то­
пӧдӧмӧн. Чужӧмыс ю гъялӧ, синъясыс ӧзйӧны биӧн.

О вны  эськӧ татшӧм нывлы! О вны  да корсьны шуд!
Н о  зверьяслӧн асланыс закон: вины земля-мати вылысь 

став мичасӧ да авъясӧ.
Белӧй бандит бара лыйис. Н ы в сутшкысис лым пиӧ, уси 

нэм кежлӧ...
Став пармаыс сэки шай-пайӧн ланьтліс. П арма пӧвстын 

став ловъяы с места вылас кынмыліс: мыйысь нӧ татшӧм
авъя ныв вылас морт виысьлӧн киыс лыбис!

Сан чужӧма салдат котӧртіс бӧрланьӧ. Улӧ му бердӧ ко­
пыртчӧмӧн пышйис прӧститны позьтӧм мыж вӧчӧм местаысь.

А  помтӧм, пыдӧстӧм парма сэки друг гызис, гора ш ыаліс. 
Сійӧ чуксаліс белобандитъяслы паныд тыш вылӧ, чуксаліс 
петны туй вылӧ, кытчӧ индіс миян Ленин.

...Татш ӧм легенда ветлӧдлӧ Э ж ва йывса сиктъясы н: П о­
мӧсдінын да Вӧльдінын. 1

Коді вӧлі тайӧ ы дж ы д сьӧлӧма аньыс?
Вӧльдінса колхозницаяс висьталісны:
—  Быдмылӧма К ерчомъяы н. Н им ы с Д арья .

*  *  *

Керчомъяы н овлӧма батрачка Екатерина Кочанова. 1896 
вося гожӧм помын кулакъяслы  сю вундігӧн К атялы  ковмис 
вайсьыны уджалігкостіыс, чумалияс дорын. Сійӧ чужтіс ны­
лӧс. К агалы  нимсӧ пуктісны Д арья . Д арьялӧн  батьыс вӧлі 
керчомъяса зон —  Семӧ М икайлӧ. К атя  да М икайлӧ олісны 
венчайтчытӧг. Верӧсыс К атеринаӧс шуліс прӧстӧ пӧдругаӧн, 
кӧть эськӧ налӧн вӧлі куим челядь.

Семӧ М икайлӧ сідзи э з  и гӧтрась К атерина вылӧ. П ырис 
бур овмӧса дӧва ордӧ. К атя  лои налы мешайтчысьӧн, ӧ т ч ы д  
Семӧ М иш ка зэв  ёна нӧйтіс «пӧдругасӧ». Т айӧ нӧйтӧмыс К а ­
тялы  кувтӧдзы с мӧрччис. М ам бӧрын регыд кувсис и медся 
дзоля  кагаыс. Колины кык посни челядь: П арасковья да
Д ар ья . Д арьялы  ковмис ичӧтысянь кулакъяс ордын кага 
видзны . Л ун  ни вой узьӧм эз  тӧдлы. К улак гӧты ръяс Д а р ь я ­
лы  тшӧктісны, кага видзӧм кы ндзи, рузум ъяс пеславны, 
дж одж ъяс мыськавны, ва ваявны , скӧтӧс, сёӧдны. А  быдмыш ­
тӧм бӧрын кесйӧдлісны и пес поткӧдлыны, пачьяс ломтыны, 
мӧсъяс лысьтыны. Сылы ковмис мунны мамыс туйӧд жӧ.

С ёрӧндж ы к, 13— 14 арӧсӧн, Д ар ья  эновтчис кага видзӧ­
мысь, заводитіс мыркны кулакъяс ордын быдсяма сьӧд 
уджсӧ.

Сійӧ вӧлі сюсь ныв. Д ас квайт арӧс тырӧм бӧрын муніс 
Керчомъяы сь. Т убы ртіс чыш ъян пиӧ няньтор, сюйис питш ӧ­
гас рузум помӧ гартыш тӧм кымынкӧ гривенник, петіс ылі 
туйӧ —  нажӧтка да шуд корсьны. Н екод  э з  тӧдлы, кы дзи да 
кӧні ветліс-муніс керчомъяса том ныв, батрачка Д арья . К ор­
кӧ сэсся ды р мысти кывсис: сійӧ воӧма К ронш тадтӧ.

Гортсяньы с ылын, выль местаын, н ы р ; пырис слугаӧ. В есь­
каліс бур семьяӧ, врач ордӧ. Сэні сійӧс первойысь кутісны 
шуны Даш аӧн. Врач гозъя э з  кедзовтны  зіль том нылӧс. С ӧ­
мын врачлӧн гӧтырыс унаысь вӧлі ш ензьывлӧ: кутшӧм ногӧн 
вермис быдмыны татшӧм пельк, сюсь да удж ач нылыс ылі 
пармаын, сьӧд вӧр шӧрын! Д а  сёрниыс мӧд —  зырянскӧй.

Слугаалігӧн Д ар ья  велаліс сёрнитны рочӧн. Врач гозъя 
заводитісны велӧдны сійӧс грамотаӧ. З ільлуны с тырмис ныв­
лӧн, велаліс лыддьысьны. Коркӧ и гижны сяммыны кутіс. 
«Сама пишу ето писмо»,—  нимкодя ошйысис Д арья  ӧти 
юӧрын ы дж ы ддж ы к чойыслы, П арасьлы .

Д ерт, оз ш ы льы да вӧлі артмы гижӧмыс. Букваясы с йӧк­
тӧны кабала вылас. Н о  лы ддьы ны  позьӧ. «Сё майбырӧй, 
Д ар ь я  ачыс гижӧ»,—  ваш ъялӧмӧн ш ензисны керчомъясаяс, 
кор налы П арась петкӧдліс письмӧсӧ да ш коласа учитель го­
раа лыддис сійӧс.

К ы к во К ронш тадты н слугаалӧм бӧрын, 1914 вося ту­
лысын, Д ар ья  локтіс Керчомъяӧ. Сійӧ вайис гортас кык во 
чӧжся наж ӧтка: плисӧвӧй пальто да донтӧминик чыш ъян.

С эки Д арьялы  вӧлі дас кӧкъямы с арӧс. Керчомъяы н кы в­
тыдпомсаяс чуймисны: мунліс жебиник нывка вушйӧм ситеч 
платтьӧӧн, а локтіс верстьӧ нылӧн да карса паськӧмӧн. К ода­
кості эштӧма быдмыны, сӧвмыны!

«Вежгов юрсиа, кы з кӧсаыс коссьыс улӧдздж ы к лэччӧ. 
П ельк туш аа, мича статя, вӧсни коска. Вылын вира, сідзи и 
ворсӧ алӧй рӧмӧн векньыдик чужӧмыс. Вӧсньыд ныр-вома. 
Гӧгрӧс синъясыс вазьыш тӧмаӧсь, быттьӧ ёна сералӧм бӧрын, 
да сэтшӧм меліӧсь, кыскӧны ас дінас»,—  ӧні на казьты влӧ 
сэкся Д арья  йылысь сылӧн пӧдругаыс —  М уза Васильевна 
Кочанова.

Керчомъяы н Д ар ья  бара батрачкаалӧ кулакъяс ордын. 
Н ы в вӧлі ён, вӧраса, киас быд удж  ворсӧ. У дж ы с э з  вушты 
том нывлысь мичлунсӧ, эз  мырддьы и гажлунсӧ.

Гож ӧмъясы н, лунся удж  бӧрын, Д ар ья  радейтліс гаж ӧд­
чыны. П ӧдругаясы скӧд ветлӧдлӧ Кывтыдпомса улича кузя  
да сьылӧ. Гылыд серамыс поткӧдӧ войся лӧнь ывласӧ, че­
пӧльтӧ зонъяслы сь сьӧлӧмсӧ.

А  тӧлын, кузь  ры тъясы н, ны въяс чукӧртчасны войпукӧ. 
Д арья  тшӧтш сэні. Сійӧ радейтліс печкыны. К удельы с сылӧн, 
дерт, аслас э з  вӧв, йӧзлы  печкыліс. В идзӧдан да, куимур-мӧд 
сетасны печкӧмысь, батрачкалы  и сійӧ лӧсялӧ.

П еш а би дорын Д ар ья  висьтавліс ас кодьыс ж ӧ батрачка- 
пӧдругаясыслы Кронш тадт йылысь: кутшӧм сэні олӧмыс, мый 
аддзы ліс. Л ов шынысӧ кутӧмӧн ны въяс кывзӧны пӧдругаыс­
лысь висьтсӧ. Сійӧ тӧдіс уна роч сьы ланкы въяс, тшӧтш велӧ­
діс сьывны и мукӧдӧс. Т ӧдӧ вӧлі «Вихри враж дебные веют 
над нами». Гӧлӧсыс мыла, вына.

Том да мича Д ар ья  вылӧ завидьпы ры сь видзӧдлы влісны  
сиктса зонъяс. Н о  жӧник эз  пет. М ичанас мича, и авъянас 
авъя, и киясыс оз повны удж ы сь, а коравны некод оз корав. 
Батрачка, керка ни карта, вӧв ни мӧс, весиг ки пыдӧс пасьта 
вотчина абу. Кутш ӧм сійӧ невеста, приданнӧйтӧг!..

Д а  и ачыс Д ар ья  эз  думайтлы ж ӧникъяс йылысь.
М амыслӧн олӧмыс, верӧс нӧйтӧмла кулӧмыс пыр на эз  

вушйыны сы паметьысь, ӧ н і  Семӧ М икайлӧ выль челядьӧс 
быдтӧ. О лӧ да озырмӧ, йӧзӧс медӧн уджӧдӧ. Н о  Д ар ья  сы 
ордӧ уджавны  некор оз мун, тш ыг кулас, а оз мун.

М амлӧн олӧмыс вӧлі сьӧлӧм пы дзы ртмӧн шудтӧм. А  сы­
лӧн нӧ, Д арьялӧн , ш уда? Л октіс гортӧ, чойыс да пӧдруга­
ясыс дорӧ, кӧсйис на дінӧ ассьыс сьӧлӧмсӧ йитны. Н о  горт-ӧ 
тані сылӧн?

М унны бӧр К ронш тадтӧ? Сэні врач гозъя эз  омӧля видз­
ны сійӧс. Д а  ӧд бара жӧ слугаавны, бара жӧ кӧзяин улын 
овны!

А  кытчӧ бокиӧ мунан? Война. Со кымын морт воис сиктӧ 
китӧм-коктӧм. А  кымын морт уси война вылын!

ӧ н і  некытчӧ он лысьт вӧрзьӧдчыны. Вот война помасяс, 
сэки позьӧ. Сэки сійӧ мунас П итирӧ, пырас заводӧ уджавны, 
видлас аслыс бур олӧм корсьны, ӧ д  сылы сэтшӧм сӧвет вӧлі 
сетӧ врачлӧн гӧтырыс.

Н о  Д арья  Керчомъяы сь некытчӧ эз  мун.
О ктябрьскӧй социалистическӧй революция йылысь юӧр 

К ерчомъяӧ вайисны салдат-фронтӧвикъяс. Батрачка Д ар ь я ­
лӧн сьӧлӧмыс ӧзйис выльторйӧн.

Керчомъяы н сэки вӧліны уна кулацкӧй овмӧсъяс. М иня 
Ӧ ндрейлӧн вӧлі дас квайт вӧв, кы зь саяс мӧс. М едбур да 
медматыса видзьяс-м уяс —  ставыс сы киын. Кывтыдпомын 
вӧлі кулак Чуньтӧм Вась. Сылӧн скӧтыс этш адж ы к, но гор­
шыс М иня Ӧ ндрейлӧн дорысь паськы ддж ы к, э з  этш а сё пуд 
нянь чӧж аслас йӧртӧдъясы н батракъяс ки помысь. Сэтшӧм 
ж ӧ горш вӧлі М итрей Ёгор, код ордын Д ар ья  уна во кияссӧ 
гаддьӧсьтліс.

Власть вӧсна ён тыш кыптіс К ерчомъяы н кулакъяс (да 
гӧль крестьяна костын. Гӧльяслӧн юрнуӧдысьӧн вӧлі комму­
нист А лександр П авлович Гичев. Сійӧ Э ж ва вожын первой 
мортӧн уси кулакъяс террорысь. К улакъясӧн Гичевӧс виӧмыс 
ёна парскис Д арьялы . Н ы влӧн выль вынӧн ӧзйис классӧвӧй 
врагъяс вылӧ лӧглуныс.

Батрачка Д арьяӧс бӧрйисны беднота комитетӧ. Сійӧ от­
сасьӧ перйыны кулакъяслы сь нянь, ю клыны сійӧс тш ы гъя­
лы сь крестьяналы.

Ёна скӧралісны кулакъяс том ныв вылӧ. М ыйсӧ эз  лӧсьӧд­
лы ны  сы йылысь кулак гӧтыръяс. Видлісны медмисьтӧм 
кы въяснас, грӧзитчылісны ловсӧ босьтны. Н инӧмысь эз  пов­
зьы  Д арья , муніс паськыда воссьӧм туйӧд, гӧгӧрвоис, кӧні да 
кодарын удж алы сь мортлӧн шуда олӧмыс.

Керчомъяса коммунистъяскӧд да гӧль крестьянакӧд Д арья  
велӧдчис военнӧй делӧӧ, велаліс лыйсьыны. 1918 вося де­
кабрь 22 лунӧ сиктсьыс кы зь куим коммунист да сочувствую- 
щӧй мунісны краснӧй отрядӧ, Печораӧ. Н акӧд  тшӧтш муніс 
и Д арья . Сійӧс оз вӧлі босьтны, но том ныв долис ассьыс: 
«Гиж ӧй доброволецӧн! М уна Краснӧй А рм ияӧ белӧйясӧс 
нӧйтны».

О тряды н Д арья  пырис Коммунистическӧй партияӧ. Т ы ш ­
касис уна бойясын. Сійӧ вӧлі тшӧтш ы дж ы д бойын И зьва  
сиктын 1919 вося январь 3 лунӧ.

102



1919 вося гожӧмын Д ар ья  бӧр локтіс гортас.
Сійӧс кутіс коравны Е лис Вась —  Василий Семёнович 

Лю тоев. Зон лӧн  важӧн нин вӧлі Д ар ья  вӧсна косьмӧ сьӧлӧ­
мыс. Н ы влӧн мичлуныс вежсӧ петкӧдлӧ, а удж алан сямыс 
юрсӧ кольмӧдӧ. Е лис Вась вӧлі батрак жӧ. Сійӧ эз  лысьт 
матыстчыны радейтана ныв дінӧ. Сӧмын ылісянь кыйкнитлас 
сы вылӧ синнас да пыдісянь ы ш ловзяс. А  войнас бергалӧ 
идзас вольпась вылын, видӧ асьсӧ.

Печораын, фронт вылын, Е лис Вась е ӧ в л і с  Д арьякӧд  ӧти 
отряды н. Том  зонмӧс чуймӧдіс врагъяскӧд тышын нывлӧн 
ярлуныс. Сійӧ шуис аслыс: кӧть мед мый, а гӧтрасяс Д арья  
нылӧ.

И  вот П ечораысь висьмӧмла гортас воӧм бӧрын том морт 
видліс ассьыс шудсӧ.

Е лис Вась корасьӧм вылӧ Д арьялӧн  серамыс петіс: зэв 
нин тешкодь каж итчис ы дж ы д туш аа, ён зонлӧн мыжа морт 
моз сёрнитӧмыс. Серамыд —  серам, а нывлӧн аслас сьӧлӧмас 
мыйкӧ ш оныда-шоныда вӧрзис, ӧ д  сылы, кы зь куим арӧса 
нывлы, некор на некод эз  шулы татшӧм мелі, шоныд да муса 
кывъяссӧ!

Сійӧ кадсяньы с ныв кутіс сю сьджыка видзӧдлы влы ны  
Е лис Вась вылӧ, воис мортыд сьӧлӧм вылас. Н айӧ гӧтра­
сисны.

Д ар ьялы  гижисны выль ов, верӧсыслысь —  сійӧ лоис Л ю ­
тоева. Н о  асьсӧ пыр шулывліс Кочановаӧн —  мамыс паметь 
кузя.

Граж данскӧй война эз  на помась. Е лис Вась бара муніс 
фронт вылӧ, веськаліс лунвылӧ, П ервой Коннӧй армияӧ.

Д ар ья  коли ӧтнас. Сійӧ асланыс му вылысь вундіс да ид­
раліс нянь, отсасис пӧдругаясыслы арся удж ъяс топӧдны. 
Ӧттш ӧтш  нуӧдіс сиктын общественнӧй удж.

1919 вося ноябрын П ечорасянь петысь белогвардеецъяс 
воисны Керчомъяӧ. Д ар ья  эз удит мунны сиктысь. Белӧйяс­
лы сы йылысь удтіс Чуньтӧм Вась.

—  Т айӧ корысьыс эз этша нянь ну менам амбарысь. Сійӧ 
больш евикъяскӧд орччӧн тувччалӧ,—  висьталіс кулак бан­
дитъяслы .

Д арьяӧс декабрь тӧлысьын арестуйтісны. Сыкӧд тшӧтш 
арестуйтісны ветымын мортӧс, Сӧветскӧй власть дор мунысь­
ясӧс. Д ас кӧкъямыс коммунистӧс шуисны мӧдӧдны Печораӧ, 
унджыксӧ лыйлісны —  кодӧс К ерчомъяы н, кодӧс Печора туй 
вылын.

К улакъяс да белобандитъяс мучитісны уна коммунистӧс. 
Н агайкаясӧн нӧйтӧм бӧрын найӧс вӧлі тшӧктӧны йӧктыны да 
сьывны асланыс бать-мам, гӧты ръяс да челядь син водзын.

А  морт ӧбликсӧ воштӧм И . Е . Попов ворсӧ гудӧкӧн, ӧ т и  
коммунистлӧн гӧтырыс э з  вермы видзӧдны  йӧзӧс татш ӧма 
мучитӧмсӧ, уськӧдчис белобандитъяс вылӧ черӧн. Белобандит 
винтовка прикладӧн кучкис сылы юрас. Н ы вбаба уси садь­
тӧгыс.

Сьӧкыд висьтавны, мый керсис тайӧ кадас арест улын 
пукалысь Д ар ья  сьӧлӧмын. В рагъяс надейтчисны, мый Д арья  
сетчас налы, но эз  ло сідзи.

Д арьяӧс арест улын видзисны да мучитісны быдса ве­
жон, сэсся мӧдӧдісны Кулӧмдінӧ. Вӧв доддьӧ пуксьӧдӧм бӧ­
рын кулакъяс бара нӧйтісны сійӧс. Зем скӧй управаса пред­
седатель И . Самарин винтовка прикладӧн кучкаліс. Б атрач ­
каяс заводитлісны дорйыны ассьыныс пӧдругасӧ, но бандитъ­
яс найӧс вӧтлісны додь дорсьыс. Ямщ икыс эз  вермы видзӧд­
ны коммунисткаӧс нӧйтӧмсӧ, кучкис вӧлыслы да пышйӧдіс 
Д арьяӧс.

Кулӧмдінті нуигӧн Д ар ья  аддзы ліс керчомъясаясӧс, кодъ­
яс вӧлі петӧмаӧсь больничаысь. З э в  быгыд да омӧльтчӧм чу­
жӧмаӧсь вӧліны найӧ. В интовкаа белогвардеецъяс костын 
мунысь ныв чолӧмаліс найӧс мелі кы въясӧн, шуис: «К оньӧръ­
яс, коньӧръяс!»

—  А  тэ абу коньӧр?.. Со кытчӧ веськалӧмыд!
Д ар ья  збоя вочавидзис:
—  М е абу коньӧр. М е ог ас вӧсна мучитчы. М е тіян 

вӧсна!
Д арьяӧс нуисны Помӧсдінӧ, карательнӧй отрядӧ. Сэсся 

мӧдӧдісны П узлаӧ.
Коммунистка Д ар ья  эз  повзьы  врагъяс киӧ сюрӧм бӧрын. 

К ӧть кы дзи эз  мучитны, врагъяслы  сійӧ пыр веськыда син­
маныс шуис:

—  Регы д тіянлы  воас ном.
К ор кутісны повзьӧдлыны лыйлӧмӧн, Д ар ья  шуис:
—  С тав мирсӧ он лыйлӧй. К ины д дж еньы д Сӧветскӧй 

властьӧс путкыльтны!
П узлаы н, лыйлыны петкӧдігӧн, спокойнӧя, тэрмасьтӧг 

пасьталіс сійӧ К ронш тадты сь вайӧм ассьыс радейтана плисӧ»- 
вӧй пальтосӧ. Д ар ья  вӧлі ш алля, но эз  чыш ъянав сійӧс, а 
плавгис пельпом вылас. Л ы м  вывті муніс вӧсни чулки под 
кежысь.

П овтӧг оліс да повтӧг жӧ и куліс Д арья . К ы дзи  висьталӧ 
помӧсдінса да вӧльдінса колхозникъяс костын ветлысь леген­
да, мӧдысьсӧ белобандит лыйис сійӧс разры внӧй пуляӧн. 
П уляы с веськаліс Д арьялы  юрас.

Т айӧ вӧлі 1920 вося январь 22 лунӧ.
П арасковья К очанова кывліс чойсӧ лыйӧм йылысь. П уз-

104



лаын жӧ сэки белӧйяс лыйлісны керчомъяса коммунист Г ав­
рил Ф ёдорович Тимуш евӧс. П арасковья М ихайловна да Г ав­
рил Ф ёдоровичлӧн гӧтырыс —  Л ю дм ила А лексеевна — К ер­
чомъясянь вӧлӧн локтісны П узлаӧ  да белобандитъясьісь гу­
сьӧн дзебисны Д арьяӧс да Гаврилӧс. П узласа крестьяна став­
ныс петалісны гу кодйыны. ӧ т и  гуӧ и дзебисны керчомъяса 
кык коммунистӧс. Т о р й ӧ д ы ш т н ы  найӧс ньыв лысъясӧн.

—  З э в  абу лӧсьыд меным сьӧлӧм вылын, эг вермы 
Д арьялы  вӧчны гортсӧ да. С ідзи  и лои гуавны. Сэки П узла 
гӧгӧр вӧлі ту в ъ ял ӧ н ы  белӧйяс. Полі, мед ачымӧс эз  нӧйтны 
либӧ лы йлыны,—  синва доршасьӧмӧн висьталӧ ӧні П арас­
ковья М ихайловна.

П узла  сайса муяс дорын, потшӧсбердса гуын узьӧ бело- 
бандитъясӧн лыйлӧм героиня-коммунистка Д арья  М ихайлов­
на Кочанова.

Коми йӧз некор оз вунӧдны сылысь нимсӧ!

1958 во.

Р А З В Е Д Ч И К

Вӧлӧкті векньыдик тӧвся туй кузя мунӧ морт. М у­
нӧ туй ш ӧрӧдыс, вӧв кокъясӧн лойӧминті. Сэті абу кокни 
восьлавны. М укӧд дырйи кеж лас додь сювъясӧн визьйӧдлӧм 
местаӧ. Сэні ш ыльыд, лымйыс топалӧма да волялӧ. Войнас 
пискаа чепсасьыштіс лым, воляланінас куйлӧ небыдик едж ыд 
гӧн кодь чиръясӧн. Волькысла морт вильды лан  нюммунӧ, 
сэсся бӧр воськовтас лойсьӧм лымйӧ.

М орт вушйӧм казинет пальтоа, пеля ш апкаа. К окас руд 
гын сапӧг, гӧлень йылыс бонзьӧма. П ыдӧсас кымынкӧ вевся 
кы з дӧмас. М ыш кас волыс вылын шляпмунӧм ичӧтик ноп. 
П аськӧм сертиыс —  сиктса гӧлиник мужик.

Т алун  шочиника, корсюрӧ пӧльыш тлӧ лун тӧв. Ы вла вы ­
лын сынӧдыс небыд. Ш онді ворсӧ мусӧ вевттьысь да пу 
лапъясӧ ӧшйӧм лым вылын. З э в  мича сэки видзӧдны  ывла 
вылӧ, синтӧ ёрмӧн мича. М ича дырйи лы ш кы ддж ы ка и мун­
сьӧ. П озьӧ эськӧ ставсӧ вунӧдлыны сэки. П озьӧ, абу кӧ тэ 
водзӧ сувтӧдӧма ы дж ы д мог. П озьӧ, шы ни тӧв кӧ олӧмыс, 
оз кӧ ков тэны д нинӧмысь виччысьны.

М ортлы  тайӧ А ны ба — Руча костса вӧлӧкыс —  зэв тӧд-

са. Бы д увгас, быд шор, быд чой, быд туйпӧлӧнса пу да по­
тшӧс прасла важ ы сянь тӧдсаӧсь. Сійӧ кӧкъямыс во сайын де­
тинкаӧн на подӧн мунліс тайӧ туй кузяы с карланьӧ. М унліс 
кынӧмпӧт корсьны. М едасис С ы кты вкары н купеч П латон В а­
сьӧлы уджавны  кӧлач пӧжаланінӧ. Сы бӧрын, коді тӧдас, кы ­
мынысь лолі сылы талявлы ны  тайӧ туйсӧ.

Т ӧдсаинъясті мунігӧн сьӧлӧм вылад кы дзкӧ долыддж ык. 
Горӧдны эськӧ сьывны. Д а  оз позь! Гӧлиник крестьянин 
паськӧма морт мунӧ врагъясӧн босьтӧм местаті.

ӧ ти л аы н , чой горув лэччигӧн, морт аддзис —  столбъяс 
вылын пыдди телеграфнӧй сутугаыс ӧшалӧ вӧсни потш ъяс 
йылын. М орт нюммуніс. Кодкӧ войӧ сійӧ аслас ёртъяскӧд 
воліс татчӧ видзьяс вомӧн лыжиӧн да пӧрлӧдліс столбъяссӧ, 
орйӧдліс телеграфнӧй да телефоннӧй проводъяссӧ.

ӧ н і  врагъяс сутугасӧ везйӧдлӧмаӧсь потш ъяс йылӧ. Вот 
эськӧ босьтны да ӧддзӧдчӧмӧн чужйыны потш ъясас, мед 
ратшмунӧны-чегӧны. А  сутугасӧ орйӧдлыны... Н о  —  оз позь, 
ӧ н і  сійӧ мунӧ мӧд могӧн. Ы дж ы ддж ы к могӧн.

Гырыся восьлалӧ туй кузя  водзӧ. Колӧ тэрмасьны.
П аны д некод оз лок. Бӧрын некод оз жӧ ты дав. Т айӧ — 

бур. Л ӧсьы ддж ы к, некод кӧ оз аддзы в сійӧс. М ы йла йӧзась­
нысӧ?

Н о  эз  на удит тайӧ дум бӧрас мунны дж ын туйсӧ, сюсь- 
мӧдӧм пельяснас кыліс бӧрвывсяньыс кодӧскӧ локтысьӧс.

Видзӧдліс —  рӧдтӧ вӧла. Р ӧзваля . Р ӧзваляс  додь вож ко­
стӧдыс вудж расьӧны мортъяс.

Со тэны д и эз  йӧзась! Сайӧдчыны кытчӧкӧ! А  кытчӧ? 
Собны лым питі да куткыртчывны со эсійӧ пожӧм пуяс саяс? 
Сёр. Д оддьы н пукалы сьяс сійӧс казялісны  нин. Д а  и лым 
питі выльӧн мунӧм кок туй кузя  ӧти здукӧн туяласны. Д зеб ­
сян кӧ, лёкдж ы к лоӧ.

«О з-ӧ  позь налысь мыйсюрӧ тӧдмавны ? К одъяс бара му­
нӧны ?— думыштіс морт.—  Д ерт, кӧнкӧ, А ны бсянь».

Сійӧ надзмӧдіс воськовъяссӧ, муртса кокъяссӧ кыскӧ: лэч­
чысис ёна мудзӧм морт улӧ.

П ода мортӧс вӧла ӧдйӧ суӧдіс. М орт кежис толаӧ. З а в о ­
дитіс тірзьы ны , быттьӧ дзи кӧдз нин турдӧма. Син бӧжнас 
видзӧдліс додь вылӧ, аддзис — нырас пидзӧс вылас сулалӧ 
ы дж ы д чыш ъянӧн гартчӧм нывбаба, а рӧзваль шӧрас турун 
вылӧ нёровтчӧмаӧсь кык белогвардеец, винтовкааӧсь.

Н ы вбаба кутыштіс вӧвсӧ морт весьтӧ воӧм бӧрын. Чирӧм 
гӧлӧсӧн морт зӧзйысис, оз-ӧ сійӧс додь бӧжаныс лэдзны  да 
нуыштны кӧть Ручӧдз.

С алдатъяс чош м унны , кыпӧдісны юрнысӧ, аддзисны мор­
тӧс да серӧктісны гажа серамӧн. Н алы  нимкодь вӧлі видзӧд-

ны толаӧ вӧйыштӧм коньӧр кодь, косіник да гегдӧм мужичӧй 
вылӧ.

Н ы вбаба пуксьӧдіс мудзӧм мортӧс рӧзваляс, кучкис вӧв­
сӧ. М орт любӧысла кокниа лолыштіс. Пӧрччис уна пӧлӧс дӧ­
маса кепысьсӧ, пӧлялыш тіс кынмӧм кияссӧ. С эк кості сюся 
кывзіс, мый сёрнитӧны салдатъяс. К азял іс  —  салдатъяс абу 
комияс, сёрнитӧны рочӧн. Н инӧм торъя коланасӧ оз вись­
тавны, сідзи боргыны —  к ы в б е р т н ы .

Вӧла-доддя прӧйдитіс Руч. Сиктын паныдасьысь либӧ 
ордъян  ны вбабаяс син бӧжнаныс видзӧдласны  додь вылӧ, 
аддзасны  винтовкаа салдатъясӧс да ӧддзӧдасны  воськовнысӧ.

М ортӧс Ручын эз  чеччӧдны, бара петісны вӧлӧкӧ. Сійӧ 
дзикӧдз гажмис. Д олы да нюмъялӧмӧн да шмонитан гӧлӧсӧн 
мӧдіс сьывны. С ьы лӧ коми сьы ланкы въяс.

С алдатъяс бара гир-гир серӧктісны. Со тай: вӧв доддьӧ 
веськалӧм мортыд любӧысла сьывны босьтчис. М ед сьылӧ. 
Гӧлӧсыс абу ш ыбитана, пельтӧ оз вунды. Г аж адж ы к налы 
вӧлӧкті вуджны.

Вӧлӧс вӧтлысь нывбаба чуймис. М ыйкӧ тай нӧ м орты с\ӧн 
сьылӧмыс быттьӧ тӧдса. А  кы въясы с абу Н ёбдінса В иттор­
лӧн кодьӧсь! Сылысь кӧ мыйкӧ юасьӧ мортыс-а?

Н ы вбаба шензьӧмӧн видзӧдліс сьылысь вылӧ. Сійӧ сьылӧ 
да мудера гусьӧн синмасьӧ нывбабакӧд. Ямщ ик повзис. Ч ӧвт­
ліс синъяссӧ салдатъяс вылӧ. А  найӧ бӧрвыв лэччы лӧм аӧсь  
рӧзвальы н да ню мъялӧны.

Д одь бӧжӧ бокшӧн пуксьӧмӧн морт ӧтторъя ӧтитор лы вк­
йӧдлӧ:

Муса нылӧй, эн пов,
Висьтав сиктад 
Мыйта еджыд гӧститӧ 
Рытъя кыа бӧрын?

Н ы вбаба зумышӧн видзӧдліс сьылысь вылӧ. К ы дзи  сійӧ 
висьталас? Гӧгӧрвоасны кӧ рӧзваль шӧрӧ пласькысьӧм му­
стӧм гӧстьясыс, сылысь морӧссӧ розьӧдасны либӧ юр чаш ка­
сӧ пасьвартасны.

С ьы лы сь, бокӧ видзӧдӧмӧн, мелі горӧн водзӧ сьылӧ:

М уса нылӧй, петав, петав,
Вӧвтӧ ньӧрнад швачкы,
Сійӧс видӧмӧн висьтав,
Мый ме тэнсьыд юася.

Д одь нырын пукалысь «муса ныв» скӧрысь плетьыштіс 
вӧвсӧ:

—  Н о, К арко, восьлав, трасича!.. Куимсё кы зь кымын.
М орт ланьтліс. К олӧ ӧд шойччӧдыштны салдатъяс во-

дзы н гӧлӧстӧ. Сэсся мӧд гласӧн пондіс ню ркйӧдлыны: кы ­
мын сярган пӧ налӧн биӧн сьӧласьӧ.

Н ы вбаба гӧгӧрвоис —  морт юасьӧ пулемётъяс йылысь. 
Горӧдіс вӧв вылас:

—  М ый сэні мегыр костӧдыд видзӧдан! Н ёль-ӧ-вит тай 
дуввидзӧны-а.

М орт бара сьылӧмӧн юаліс, кытчӧ да мыйла нуӧ тайӧ 
кык бессӧ.

Н ы вбаба вочавидзис:
—  Н о, Карко! К од тӧдас, кы тчӧдз нуасны!
С эсся збы ль скӧрмӧмӧн нин юр вывтіыс бергӧдліс плеть 

сюмыссӧ да мый вынсьыс кучкис вӧвсӧ:
— К ор бара песовтанныд... сь ы л ід зи р й ы с?
К арко кыккокйыв гӧнитіс.
М орт гораа да нимкодя сьыліс:

Регыд, регыд, муса нылӧй!
Пызаннытӧ корсьӧй

Локтігкежлӧ миянлы.

Г аж а горӧн помаліс:

И скаж и ты, Милочка,
Поцелуешь ли меня?

—  И ш ь ты, бабу увидел, поцелуи захотел!—  гылыда се­
рӧктісны едж ы дъяс.

В аш ъяліс тшӧтш нывбаба.
А  сьылысь морт э з  серав, кӧть и кужис бӧбйӧдлыны 

врагъясӧс. Сійӧ букышӧн видзӧдіс английскӧй винтовкаяс 
вылӧ, кодъясӧс салдатъяс кутісны кианыс мыйлакӧ вы влань 
чургӧдӧмӧн...

М атысмыны кутісны Дереваннӧйлань. М орт кутіс ж ӧ д з­
ны места вылас. Вӧзйысис додьсьыс, кежис туй бокӧ, шеныш­
тіс ны вбабалы : мун пӧ. М уніс кы дзьяс сайӧ, быттьӧ ас мо­
гӧн. Сылы нинӧм вӧлі сэсся вӧчны тайӧ йӧз дінын. М ый ко­
лӧ да мый сяммис —  тӧдмаліс.

Д а  и сылы, гӧрд разведчиклы , оз позь вӧлі локны Д ере­
ваннӧйӧ вӧв доддьын. Сійӧ локтас сиктӧ гусьӧн. П ы рас тӧдса 
ордӧ. Босьтас сылысь вӧралан лямпа. Вӧр діяс пыр да ви д зь­
яс вомӧн весьтасалас Кулӧмдінӧ.

Д ереваннӧйын мортлы тӧдсаясы д, майбыр, сюрӧны. Т ані 
сійӧ чужліс, быдмыліс. К уж ас, код ордӧ пырны, код дінӧ шы­
асьны. Сійӧ, дерт, оз пыр ни оз петкӧдчыв ӧ д ё в  М икол да 
Семёнов Вась либӧ И лля  Вась М иш коддьӧмъяслы. Н ай ӧ  
нэм чӧжныс тыртлісны  ассьыныс й ӧ р т ӧ д н ы с  гӧль йӧз сьылі 
вылын. Н алы  белӧйясыд абу кортӧм гӧстьяс, а чӧскыд сёя-

нон чеган пы зан сайӧ да енув пельӧсӧ пуксьӧдан меддона 
гӧстьяс.

Т ай ӧ  пӧрйӧ врагъяс тылӧ писькӧдчӧм бӧрын сылы быть 
колӧ волыны Кулӧмдінӧ. Сэні белӧйяслӧн штаб. Кывсьӧ, сэні 
жӧ пӧ виньгы рвидзӧ Степан Л аткин, мыськӧ барин кияссӧ, 
пӧткӧдӧ горшсӧ, бурмӧдӧ ассьыс звермӧм сьӧлӧмсӧ удж алысь 
йӧз вирӧн. Враг йылысь уна тані позьӧ тӧдмавны. Колӧ 
корсьлыны и ас йӧзӧс, йитчыны накӧд. О н тӧд, гашкӧ, сям­
ман и прокламацияяс гижны да разӧдны . Сӧмын... Сӧмын 
мед оз йӧзась. О з  сюр врагъяс киӧ.

Сійӧ, гӧрд разведчик, оз пов. Э з  полӧм вылӧ татчӧ лок... 
Э з  весьшӧрӧ морӧсас тіпкы збой сьӧлӧм. Комсомолецлӧн да 
коммунистлӧн сьӧлӧм. Эбӧсыс сылӧн, кы зь куим арӧса зон­
лӧн, тырмас.

Т атчӧ  нӧшта колӧ содтыны сюсьлун. Кӧнсю рӧ колӧ куж ­
ны мудеравны. Ы дж ы д сюсьлун тані колӧ. Сытӧг он сяммы 
пӧртны олӧмӧ сы водзӧ сувтӧдӧм зэв  кыв кутана могсӧ. С удз- 
сяс-ӧ сылӧн сюсьлуныс?

...Гӧрдъяслӧн разведчик воліс К улӧмдінӧдз. Сьӧкыд туй­
ясӧд бӧр петіс П ӧддельнӧйӧ, аслас ёртъяс дінӧ, краснӧйяс 
дінӧ. Д ерт, э з  пет куш киясӧн.

Т айӧ вӧлі 1920 воын, февраль первой лунъясӧ. М ортыс 
кӧлі дереваннӧйса зон Тим ин Ёгор Л асей, гӧрдъяслӧн р а з ­
в ед ч и к—  Власий Егорович Удоратин.

1959 во.

Ӧ Т Л А Ы Н  У Д Ж А Л ІГ Ӧ Н

С ы кты вкары н, « З везд а»  клубын мунӧ митинг. 
З а л  ты ры с йӧз. И чӧтик сцена вылӧ вӧчӧм трибунасянь сёр­
нитӧны партия укомса членъяс, Пинего-Печорскӧй крайса 
ш табысь политработникъяс. М едбӧрын председатель сетӧ 
кыв Н ёбдінса Витторлы.

Виктор А лексеевич Савин нуӧдіс ы дж ы д общественнӧй 
удж. М и, том йӧз, виччысим, мый сійӧ висьталас речь мукӧд 
ораторъяс моз жӧ. М и чуймим, кор Н ёбдінса Виттор петіс 
сцена вылӧ балалайкаӧн.

—  М е, ёртъяс, лы ддя ассьым комиӧн гижӧм кывбур,—  
шуис сійӧ.

Стихотворение комиӧн! Д а  ещӧ митинг вылын! Т айӧ сэки 
вӧлі выльтор.

Виктор А лексеевич лы ддис «Чолӧм» кывбур, а сэсся се­
рӧктіс да шуис:

—• А  ӧні ме сьыла, сьыланкывсӧ лӧсьӧді ачым жӧ.
З ал ы н  пукалысьяс зэв  сьӧлӧмсянь кывзісны сьылӧмсӧ, 

гора аплодируйтісны. Д ы р  эз  лӧняв залы н: корисны авторӧс 
ещӧ мыйкӧ сьывны.

—  Чӧлӧй, ёртъяс!— корис Виктор А лексеевич.—  Т алун  
менам нинӧм сэсся абу. А скиа митинг кеж лӧ мыйкӧ гижыш ­
та...

Т айӧ вӧлі 1919 вося мартын. Т аӧ д з ме гоз-мӧдысь ад­
дзы сьлі нин Н ёбдінса Витторкӧд литературнӧй круж окын. 
С ы кты вкары н коми гиж ысьяс 1918 во помсянь кутісны кор­
сюрӧ чукӧртчывлыны У О Н О -ӧ  видлавны  ёрта-ёртыслысь ги­
ж ӧдъяссӧ. Сэки карын гиж ысьясыд зэв  на этшаӧн вӧліны. 
К руж ок занятие вылӧ волывлісны гоз-мӧд морт: И она Т им о­
феевич Ч исталёв (Ж ан М орӧс), Василий И льич Л ы ткин 
(И л л я  В ась), Ф ёдор Васильевич Попов (В ась П едӧр) да ещӧ 
морт-мӧд.

Волывліс и Н ёбдінса Виттор. Сійӧ вӧлі новлӧ клетчатӧй 
драп пальто, юрас —  сера кепка. М орт паськыд чужӧма, кы ­
зіник ныр-вома. Ветлӧдлӧ неуна мышкыртчыштӧмӧн. Сьӧрас 
вӧдитӧ вушйӧм кучик портфель,—  пӧльтчӧма сэтчӧ шӧтӧм бу­
магаясысь. Сёрнитӧ пы рдж ы к шмонитӧмӧн. Век кытчӧкӧ тэр ­
масьӧ.

—  М е, ёртъяс, пыри сутш кежлӧ. Д ы рсӧ некор. М е лы д­
ди кы вбуръястӧ. Эмӧсь буръяс, эмӧсь и лёкиндзияс,— шуас 
Виктор А лексеевич да зэв гылыда серӧктас. Сылӧн серамыс 
эз вӧв паськыд, тэры ба да кокниа киссьӧ, мукӧдӧс ышӧдӧ 
тшӧтш серӧктыны...

Виктор А лексеевич С ы кты вкары н пӧшти быд собрание 
да митинг вылын лы ддьы ліс ассьыс выль кы вбуръяс. У натор 
йылысь сійӧ гижліс, сійӧ кадас быд тӧдчанадж ы к лоӧмтор 
вылӧ шыӧдчыліс кывбурӧн, фельетонӧн либӧ весиг пьесаӧн. 
П исатель пӧся чуксаліс удж алы сь йӧзӧс сувтны партия зн а­
мя улӧ, сьӧлӧмсянь босьтчыны выль олӧм тэчӧмӧ, важ  олӧм­
лысь колясъяс вуштӧмӧ-чышкӧмӧ. Сійӧ аслас гиж ӧдъяс й ы ­
лысь сёрӧнджык шуліс:

Кор ме сьыла —  воссьӧ юр.
Пыр ме сьыла, мый медбур:
Бура олӧм ошкышта,
Лёка олӧм «вуштышта».

1918— 20-ӧд воясӧ Н ёбдінса Виттор лои паськыда тӧдса 
коми удж алы сь йӧз пӧвстын. Газеты н кӧ мыйкӧ петас вӧлі

коми кыв вылын, кӧть сэсся коді сійӧс гижӧма, сиктъясын 
ваш ъялӧмӧн шуасны:

—  Б ара нин Н ёбдінса В итторы д гижӧма!
Д а и сёрӧнджык, 20-ӧд вояс помын, кор «О рдым» ж ур­

нал гӧгӧр котыртчисны нин кы зьы сь ундж ы к коми гижысь, 
уна сиктын на чайтӧны вӧлі: гижӧма кӧ комиӧн, сідзкӧ гиж ӧ­
ма Н ёбдінса Виттор.

*  *  *

В одзӧ ме Н ёбдінса Витторкӧд аддзы си Краснӧй А рм и я­
ысь воӧм бӧрын, 1921 воын. Сэк кежлӧ сійӧ вӧлі гижӧма кы ­
мынкӧ пьеса, ачыс сувтӧдӧма сцена вылын.

—  ӧ н і  миян, Комиын, кы звы н йӧзыс неграмотнӧйӧсь, га­
зетъяс да книгаяс лыддьыны оз куж ны ,—  ш улывлас вӧлі 
сійӧ.—  С ідзкӧ торъя нин колӧ миянлы удж алы сь йӧз дінӧ 
мунны мӧдторйӧн, ловъя кывйӧн, сцена вынсянь, спектакль­
яс петкӧдлӧмӧн.

С ы кты вкары н Н ёбдінса Виттор котыртіс спектакльясын 
ворсны р адей ты сьясы д  ы дж ы д коми труппа —  Сыкомтевчук 
(С ы кты вкарса коми театрын ворсысьяслысь чукӧр). А чы с 
сэні режиссёраліс, гижис труппаыслы ворсны коми пьесаяс, 
комиӧдіс роч да украинскӧй кы въяс вылысь пьесаяс.

...ӧ т и  тувсов рытӧ С ы кты вкарса Н абереж нӧй уличаті му­
ніс ш ӧркодь туш аа, паськыд пельпомъяса мужичӧй. Видзӧдіс 
кок улас, мед оз вильды. Ш очиника паныдасьысьяс вылӧ му­
нысь морт оз видзӧдлы . Коді чолӧмасьӧ сыкӧд, чӧвтлас сы 
вылӧ синъяссӧ, нюммунас да юрнас довкнитас.

М орты с тэрмасьӧ: сійӧ сёрмӧ народнӧй домӧ спектакль 
вылӧ. Сӧмын на эштӧдіс верстайтны газетлы сь аскиа номер­
сӧ. Типограф ияӧ нардомсянь кыкысь звӧнитлісны, юасьӧны, 
дыр-ӧ оз лок. Н ардом ы н сцена сайӧ пырӧмӧн тшӧтш сійӧс 
кытш алісны артистъяс. Н айӧ волнуйтчы ны : кад заводитны, 
а режиссёр эз  во. Ӧні нимкодясисны.

—  Н еуна сёрмышті, другъяс. А слы м лон газетӧ кымынкӧ 
заголовок наберитны. С эсся, трусты д, москиыс кынмӧма да, 
вильыд. Т эрм асигад муртса эг чергысь. М е ог нин шу — 
С ы кты вкары н моски бур, кытчӧ тувччан —  сэтчӧ гур!— гир- 
гир серӧктіс воысь морт.

Сійӧ пӧрччис руд драп пальтосӧ да сера кепкасӧ, чӧвтіс 
ӧшинь вылӧ польдчӧм портфельсӧ, чуньяснас сыныштіс щ ӧть 
кодь юрсисӧ. Петіс сцена вылӧ, видзӧдліс декорацияяс, кы ­
зӧктыш тіс,—  тыдалӧ, сьӧлӧм вылас воис. Тш ӧктіс содтыш т­
ны бисӧ пӧтӧлӧк бердын ӧш алысь «молния» лампаяслысь. 
Ю аліс артистъяслы сь: дасьӧсь-ӧ петны сцена вылӧ?

Т риньӧбтіс коймӧд звӧнок. Воссис занавес. С пектакль за ­
водитчис. Реж иссёр сцена сайсянь видзӧдліс ворсысь ар ­
тистъяс вылӧ, нюммуніс: ставыс лючки-ладнӧ! П уксис грими­
руйтчыны. С еталіс колана индӧдъяс сы гӧгӧр чукӧртчӧм вор­
сысьяслы- Сійӧ ёнджыка тӧждысьӧ ӧти артист вӧсна, велӧдӧ: 
«Т э, другӧ, зіль кы здж ы к гӧлӧсӧн сёрнитны. П етыр апостол­
ыд абу лябсьы сь либӧ кутшӧмкӧ чикыш-кокыш. Сійӧ солид­
нӧй дядьӧ. Райӧ ӧдзӧс восьталысь...»

Заводи тчӧ  пьесалӧн мӧд действие. Сцена вылӧ петӧ ку­
лӧм мортлӧн лолыс. А с  кыӧм кы з дӧраы сь вурӧм еджыд 
дӧрӧма. Е дж ы д дӧра гача. Кӧтіа. А  мый тайӧ абу нин морт, 
а сылӧн лолыс, висьталӧны плешас ляскӧм венеч да киас к у ­
тан гижӧд, код серти позьӧ пырны райӧ.

М орт л о б  си гудӧкӧн ворсӧ да сьылӧ:
Марпа менӧ лыддьӧдлӧмӧн,
Звӧнӧн дзебис-гуаліс.
М ун пӧ, Матвей, югыд шонді,
Ылӧ, вылӧ, райӧ кай!

Т айӧ вӧлі С ю зь М атвей, П арма чуркйысь, Коми муысь 
кувсьӧм морт. С ю зь М атвейӧс ворсіс Н ёбдінса Виттор. Спек­
такльы н режиссёрӧн вӧлі сійӧ жӧ. Т ад зи  1922 вося апрель 
23-ӧд лунӧ С ы кты вкарса нардомын медводдзаысь петкӧдліс­
ны антирелигиознӧй пьеса «Райын». П ьесалӧн авторыс сійӧ 
жӧ —  Н ёбдінса Виттор.

Виктор А лексеевич пӧшти быд пьесаын ачыс ворсліс 
главнӧй рольяссӧ, торйӧн нин сылы удайтчылісны комиче­
скӧй рольяс. К арса сцена вывсянь унаысь петкӧдлісны ӧти 
действиеа пьеса «Гудрасьӧм». Сійӧс лӧсьӧдіс Н ёбдінса Вит­
тор украинскӧй пьеса «Бувальщ ина» серти. Сэні Виктор 
А лексеевич ворсліс пӧнӧмарӧс. Сэтш ӧм бура нуӧдіс рольсӧ — 
залы с вӧлі потӧ серамысла.

«Сыкомтевчук» бӧрын регыд мысти Н ёбдінса Виттор ко­
тыртіс С ы кты вкары н ы дж ы д хор. Х орӧн веськӧдліс ачыс 
Виктор Алексеевич. М е тӧдлі да унаысь аддзы лі сійӧс, кы ­
дзи  композиторӧс да дириж ёрӧс. К ы зьӧд  воясӧ С ы кты вкарса 
нардомын да « З везд а»  клубын тш ӧкыда вӧчлісны коми ры тъ­
яс. Т ад зи  сэки шулісны коми кыв вылын нуӧдан эстраднӧй 
концертъяс. Коми поэтъяс лыддьылісны ассьыныс кы вбуръ­
яс. Унаысь ворслісны ӧти действиеа пьесаяс. Н о коми ры тъ­
яс нуӧдігӧн медся тӧдчанаыс вӧлі сьылӧм. Воссяс занавес. 
С цена вылын —  ы дж ы д хор. Сэні карысь чукӧртӧм войтыр, 
кодъяслӧн гӧлӧсъясыс туянаӧсь: сӧветскӧй служащ ӧйяс, во­
енкоматын удж алы сьяс, учительяс, ш колаясын велӧдчы сьяс.. 
Вӧліны сэні и К ы рувса да И зкарса  крестьяна пӧвстысь некы­
мын нывбаба да мужичӧй. З а л л ы  мышкӧн сулалӧ дириж ёр —

неуна увлань лэччӧм пельпомъяса, важ  коричневӧй п и д ж а ­
ка. Л эпты ш тӧ кияссӧ, шеныштчӧ. Х ор  сьылӧ «И нтернацио­
нал». З ал ы н  сувтӧмӧн кы взӧны  тайӧ ы дж ы д да вынйӧра 
гимнсӧ. С эсся дириж ёр бергӧдчӧ заллань, юӧртӧ:

— ӧ н і  хор сьылас « ӧ тч ы д  овлӧ». К ы въясы с Н ёбдінса 
Витторлӧн. М узы каы с сылӧн жӧ. Х орӧн веськӧдлӧ Н ёбдінса 
В иттор жӧ.

З а л  гора аплодисментъясӧн чолӧмалӧ коми композиторӧс 
да хор котыртысьӧс. Унаӧн первойысь на кылӧны ас кыв вы­
лын сьылӧм, шензьӧны, кы дзи мича сьы ланкы въяс вермӧны 
вӧрзьӧдны да бурмӧдны сьӧлӧмтӧ.

Н ёбдінса Витторӧн гижӧм сьы ланкы въясы с ӧдйӧ паська­
лісны йӧз пӧвстӧ, ундж ы кы с лоисны народнӧй сьы ланкы въ­
ясӧн. Н а  лыдын медводз «Чужи-бы дми сьӧд вӧр шӧрын», 
«Ю гы д кодзув», « ӧ тч ы д  овлӧ», «Веж видз вывті муна», 
«Тувсов вой», «Тутуруту Семӧ». А  поэтлы да композиторлы 
таысь ы дж ы д честьыс нинӧм оз вермы лоны.

Сійӧ воясас коми сьы ланкы въяслы сь нотаяса сборник 
лэдзны  э з  на вермыны. С ьы ланкы въясы с йӧз пӧвстӧ пырис­
ны С ы кты вкарса коми хор отсӧгӧн. Сёрӧндж ык, 1926 воын, 
М оскваын стеклограф вылын печатайтӧмӧн П. А . Анисимов 
лэдзис сборник «Коми сьы ланкы въяс», кытчӧ пырисны и 
Н ёбдінса Витторлӧн сьы ланкы въясы с. Сборникыслӧн тира­
жыс 200 экзем пляр сӧмын. И  сійӧ, дерт, уна коми сиктӧ эз 
веськав. А  ӧні тайӧ сборникыс некытысь нин оз сюр.

*  *  *

Н ёбдінса Виттор комиӧн гижны заводитіс 1918 воын и 
регы дъя кадӧн лои паськыда тӧдса коми удж алы сь йӧзлы . 
С экся кадӧ, 20-ӧд воясӧ, унаӧн вӧлі шензьӧмӧн шуласны ко­
ми гиж ысь йылысь: «К ы дзи мортыс удитӧ быдторсӧ вӧчны!»

О лӧмыс тшӧктіс. Великӧй О ктябрӧн  ш ызьӧдӧм да лов­
зьӧдӧм олӧмыс. И  сійӧ сьӧлӧмсяньыс, став сямсӧ пуктӧмӧн 
босьтчис художественнӧй кывйӧн отсасьны выль олӧм тэ­
чысьяслы.

Зб ы льы сь чуймӧдіс миянӧс Виктор А лексеевичлӧн уна 
сикаса уджыс. Общественнӧй деятель, ж урналист (сійӧ уна 
во вӧлі областнӧй газетын редакторӧн), поэт, прозаик, д р а­
матург, режиссёр и артист, композитор, коми хор котыртысь 
да сійӧн веськӧдлысь, коми народнӧй сьы ланкы въяс чукӧр­
тысь, том коми гиж ысьясӧс велӧдысь, «ыдж ыд ай»,—  кы дзи 
шуліс сійӧс писатель И ван И зъю ров.

Ӧ тпы рйӧ удитліс ставсӧ тайӧс вӧчны! О н тӧд весиг, мый­
джык тайӧ удж ъяссьы с вӧлі сылӧн медся радейтанаыс. С тав-

со Виктор Алексеевич ӧткодя радейтліс, быдторйӧ сьӧлӧм­
сяньы с босьтчыліс.

А слас автобиографическӧй висьтын сійӧ гижӧ: «Укомын 
секретаралігӧн эг жӧ ш ыбитлы коми гиж ан уджӧс. Вӧлі вӧ­
чан-вӧчан кутшӧмкӧ партийнӧй удж  да сэні жӧ и кывбуртӧ 
гижыш тан, мыйкӧ дум вы лад усяс да. Л ибӧ балалайкаӧн 
коми сьы ланкы въяслы  мотивъястӧ вӧлі лӧсьӧдла. Б алалай­
каӧй унджыкысьсӧ сулавліс аслам гиж ан пы зан дорын, пыр 
нин ки улын вӧвлі».

О лӧмыс тшӧктіс сідзи. К олӧ вӧлі и партийнӧй удж  ну­
ӧдны, и гижны кы вбуръяс да сьы ланкы въяс, кор мездмӧм 
коми удж алы сь йӧз кутісны горша кыссьыны культура­
лань,— «ю гыдланьӧ», кы дзи шуліс поэт да мыйӧ чуксавліс 
ачыс. Н ёбдінса Витторлӧн судзсис сямыс да талантыс. Т а ­
лант да ёна зільӧм отсалісны писательлы унатор вӧчны, мый 
тшӧктіс сьӧлӧмыс. П исатель тӧж дысис морт судьба вӧсна. 
И  тайӧ тӧждысьӧмнас кужис талантсӧ веськӧдны сэтчӧ, 
кытчӧ колӧ мортлы да мый лӧсялӧ сылӧн ш удлы.

Я* Ф Ф

Н ёбдінса Виттор вӧлі коми сӧветскӧй литературалы  подув 
пуктысьӧн. Сійӧ жӧ пуктіс подувсӧ и коми театрлы . М е уна 
пӧрйӧ ворслі коми спектакльясын, кодъясӧс сувтӧдліс В ик­
тор А лексеевич, тӧдлі, кутшӧм уна кад да вын сетліс сійӧ 
коми театрлы . К олӧ вӧлі заводитны  пьесаяссянь, ӧд коми 
пьесаясыд сэки эз  вӧвны. 1919 воын драм атург гижис «Ш он­
ді петігӧн д зори дз косьмис». Сійӧ жӧ вося октябры н пер­
войысь ачыс сувтӧдіс нардомын.

Т айӧ драмасӧ бура примитісны коми сиктъясын. Бы д 
вӧлӧстьын сійӧс петкӧдлісны культпросветкруж окъяс. Сійӧ 
воясӧ коми издательство эз  на вӧв. С иктъяссянь вӧлі лок­
тасны  С ы кты вкарӧ грамотнӧй йӧз да пьесасӧ ставнас ги­
ж асны  ки помысь.

1920 вося январын да февральын тайӧ пьесанас Виктор 
А лексеевич коми труппакӧд ветліс С ы кты в вожӧ П оёлӧдз 
да Э ж ва каты д Вомынӧдз. Пьесасӧ ворсісны кы зь сайӧ 
сиктын.

М е помнита коми труппалы сь С ы кты в вожӧ ветлӧмсӧ. 
Б ы д  сиктын петкӧдлісны спектакль. Т айӧ вӧліны сідз шу­
сяна митинг-спектакльяс. Заводи ттӧдзы с выступайтіс дж е­
ньыдик докладӧн партийнӧй агитатор А фанасий А ндреевич 
М аегов.

Сьӧкы д вӧлі сэки ветлыны сиктъясӧд коми труппалы. 
В ӧлӧкъястӧ ундж ы кы сь лои вудж ны подӧн. Вӧвъяс эз  тыр-

мыны: колӧ вӧлі военнӧй грузъяс кыскавны А ны бланьӧ, кӧні 
сэки вӧлі фронт. Унаысь артистъяслы  нинӧм вӧлі сёйнысӧ. 
Кодсю рӧ дзугыльмывлісны. Н о Н ёбдінса Виттор аслас гажа 
юморӧн бурӧдас вӧлі быдӧнӧс. К орсясны  сиктысь ведра 
картупель да пуасны, солӧ чутӧдӧмӧн сёясны, сюрӧ кӧ солыс, 
а оз кӧ сюр, сідзи сёйсяс.

Виктор А лексеевичлы ковмис венны уна лы да сьӧкыд­
лунъяс коми самодеятельнӧй театры н уджалігӧн. И  «Сыком­
тевчук» коты рттӧдз и сійӧс лӧсьӧдӧм бӧрын. А рти стъяс эз  
вӧвны. Бы д пьеса пуктігӧн колӧ вӧлі корсьны выль ворсысь­
ясӧс. Режиссёр корсяс вӧлі найӧс сӧветскӧй служ ащ ӧйяс да 
военкоматын удж алы сьяс пӧвстысь, корас партийнӧй работ- 
никъясӧс, бӧрйысяс совпартш колаын да мӧд ступеня ш ко­
лаын велӧдчысьяс пӧвстын. И  кодӧс корліс Виктор А л ек ­
сеевич, некод некор эз  ӧткаж итчы в, тӧдӧ кӧть оз сійӧ сце­
налысь законъяссӧ, кужӧ кӧть оз ворсныыс. Репетицияяс 
нуӧдігӧн режиссёрлы уна вын ковмыліс пуктыны, медым 
сійӧ либӧ мӧд ворсысьӧс недыр кеж лӧ «вӧчлыны» артистӧн.

Д екорацияяс вӧліны жебӧсь. К остю мъяс эз  тырмыны. 
Л ӧсьӧдны  либӧ ньӧбны найӧс —  сьӧм эз  вӧв. Бы д ворсысь 
вӧлі ачыс судзӧдӧ костюмсӧ. Кутшӧм колӧ, сэтшӧмыс кӧ оз 
сюр, вежасны вӧлі мӧдӧн. Ы лӧсас кӧ лӧсялӧ —  и ладнӧ. 
Грим ъяс эз  жӧ вӧвны. Ш омӧн вӧлі гримируйтчам. Тош  да 
ус пыдди туйліс кудель, кодӧс унджыкысьсӧ ваясны  вӧлі 
асьныс жӧ ворсысьясыс.

М е помнита, кы дзи Виктор А лексеевич корсьліс артистъ­
ясӧс «Райын» пьеса пуктігӧн. М уж ичӧйяс, позьӧ шуны, сю­
рины, ундж ыкыс труппаын векджы к ворсысьяс пӧвстысь: 
П етыр апостол, И лля  да Е лись пророкъяс, архангелъяс, 
поп-дяк.

Н о  вот Саваоп ен эз  сюр труппаысь. Реж иссёр корис 
лоны Саваопӧн пӧрысь И . А . Сухановӧс. Сійӧ вӧлі косіник 
чужӧма, кокъясы с висьӧны да зэв  сьӧкыда восьлалӧ. Буретш  
татшӧм и колӧ вӧлі режиссёрлы «ен батьыд».

Сэсся ангелъяс некы дзи оз вӧлі сюрны. Реж иссёрлы  ко­
лӧны вӧсни туш аа да мича чужӧмбана нывъяс. Д ай  мед вӧ­
ліны пелькӧсь, кокниа ветлісны, мед быттьӧ сцена вылын эз 
восьлавны, а лэбалісны. Сэтш ӧм ны въясы с труппаын пы р­
дж ы к ворсысьяс пӧвстын эз  вӧвны. Реж иссёр корсьысис 
совпартш колаын да мӧд ступеня школаын. Коркӧ сэсся сю ­
рины дас кымын ныв. М ыйкӧ жӧ найӧс велӧдіс режиссёр. 
А чы с сійӧ укш аль вӧлі, петкӧдлӧ, а оз артмы да гаж аа се­
ралӧ.

Спектакль дырйи ангелъяс чужӧмнысӧ кы за мавтісны 
пудраӧн, мед дзебны  том вирӧн банйӧмсӧ. Ворсігас ӧти ан-

геллы пудраыс пырис нырас да сійӧс гораа несйӧдіс. А  ан- 
геллы несьявны тӧ оз позь. З э в  э з  вӧв лӧсьыд! Н о, а сідзсӧ 
сэсся том ны въяс ангелъяслы сь рольсӧ эз  омӧля ворсны.

Н ёбдінса Виттор нардомын сувтӧдіс Н . В. Гогольлӧн 
«М айская ночь» повесть серти инсценировка. Сэні Левкоӧс 
ворсны колӧ вӧлі том зон. М е мукӧд пьесаясын унаысь ворс­
лі том зонъяслы сь рольяссӧ. Т а  вӧсна режиссёр тшӧктіс 
Л евкосӧ ворсны меным. Бандура пыдди сетіс мандолина, сі­
йӧн ме неуна куж а вӧлі триньӧдчыны™ . А  вот сьывны ме 
ог сяммы, гӧлӧсӧй абу. А  Г аннаӧс ворсіс А нна А ндреевна 
З аболоц кая . Сылӧн вӧлі зэв  бур гӧлӧсыс. Виктор А лексее­
вичлы ёна забеднӧ вӧлі, мыйла ме ог куж сьывны. Кутшӧм 
нӧ Л евко артмас, он кӧ сяммы сьывны?! Н о  бур гӧлӧса том 
зонмыс сэки некод эз  сюр.

«Сыкомтевчук» ёна уджаліс, уна спектакль вӧчліс кы зьӧд 
воясӧ. Бӧры ндж ы к сійӧ шочмӧдіс ворсӧмсӧ, сэсся и дзикӧдз 
дугдіс. Н о  Виктор А лексеевич коми театр лӧсьӧдӧм вӧсна 
и водзӧ ёна тӧждысис. Сійӧ уджаліс коми передвижнӧй те­
атрын. 1928— 1929 воясӧ газетъясы н сылӧн петаліс уна 
статья, кӧні индыліс, мый колӧ вӧчны, мед эськӧ коми театр 
зум ы да сувтіс кок йылас. Сійӧ шуліс: колӧ репертуар, колӧ­
ны профессиональнӧй артистъяс, колӧ стрӧитны театр 
ы дж ы д бур сценаӧн, озы р декорацияӧн, лӧсьӧдны колана 
бутафория.

1932 воын Т еатральнӧй искусство кузя  Л енинградса ин­
ститутӧ вӧлі мӧдӧдӧма велӧдчыны том йӧзӧс, кодъяс петкӧд­
лісны нин асьнысӧ сцена вылын. Виктор А лексеевич сьӧ­
лӧмсяньыс радліс, надейтчис: профессиональнӧй театр лӧсьӧ­
дӧм кузя  сылӧн кӧсйӧмыс збыльмӧ.

* *  *

Н ёбдінса Витторлӧн ы дж ы д поэтическӧй наследствоыс: 
революционнӧй пафоса агитационнӧй кы вбуръяссянь пась­
кыд эпическӧй гиж ӧдъясӧдз. П оэт удж ын торъя места бось­
тӧны лирическӧй произведениеяс. Т ані Н ёбдінса В итторлӧн 
таланты с петкӧдчис медся бура, торйӧн нин гражданскӧй 
лирика юкӧнын. Сійӧ миянлы дона аслас оптимизмӧн, сӧс­
тӧм сьӧлӧмӧн, коді бура кыліс выль олӧмлысь шысӧ, сылысь 
корӧмсӧ. П оэтлӧн лирикаы с кыскӧ ас дінас эстетическӧй 
мичлуннас да дж удж ы д мӧвпъяснас, прӧстӧй, кокни да гӧ­
гӧрвоана кывнас.

М ун народ дінӧ, ов да удж ав сыкӧд ӧтвылысь, отсав 
сылы.

Л эбзьӧй, повтӧм гарышъяс,
Вына бордъяс шеныштлӧй,
Дж удж ы д парма садьмӧдӧй,
Гажа гажсӧ петкӧдлӧй!—

Со кутшӧм мог сувтӧдліс ас водзас поэт, со мый вылӧ 
сійӧ чуксавліс. П оэт гижӧ дж удж ы д лиризма кы вбуръяс. 
И  быд кывбурын кылӧ олӧм радейтӧм. 1935 воын поэт гижӧ 
«Н эм  томмӧдысь кад» кывбур. И  сылӧн сьӧлӧм вылас до­
лы д абу мыйыськӧ мӧдторйысь, а сыысь, мый

Нимкодьысь ачымӧс шудаӧн лыддя:
Удайтчис ас синмӧн аддзывны мем,
Кыдзи важ сир курыд олӧмыс пыдди 
Пуксис зэв  долыд, зэв кыпыд выль нэм.

М еным унаысь удайтчыліс кывлыны, кы дзи Н ёбдінса 
Виттор лы ддьы ліс ассьыс кывбуръяссӧ. Сійӧ лы ддьӧ лӧня, 
гӧлӧссӧ кыпӧдтӧг. Н о  мукӧд дырйи гӧлӧсыс друг дрӧгмунлӧ 
жӧ. Т а  боксянь меным окота сувтлыны «Тию к» поэма вылӧ, 
кӧні поэт гижӧ аслас олӧмын вӧвлӧмторъяс йылысь. Поэмасӧ 
гижӧма зэв сьӧлӧмсянь, эм мыйысь гӧлӧсыдлы дрӧгмунлы ­
ны. Кыв-мӧдӧн сетӧма нывлысь быдса образ:

Тиюк авъя, Тиюк мича,
Тиюк зіль бать-мамлӧн.

Т ан і и нывлӧн характеры с (а в ъ я ) , тані и ортсыса ӧбли­
кыс (м и ч а), тані ж ӧ и удж алан сямыс (з іл ь  бать-мамлӧн). 
П оэтлӧн том кадӧ, код йылысь сійӧ шуӧ «важсӧ ме казьты ла 
лӧгысь да скӧрысь», радейтӧмтӧ оз вӧлі пыдди пуктыны. 
М едты кӧ судзсяна овмӧс вӧлі. Сійӧн и ышӧдӧ «сёшайт ӧ л е к -  
сеевичӧс» Т ию клӧн мамыс:

Приданнӧйыс лыдтӧм сылӧн,
Ставыс, дитя-й, выльӧсь!
Новланторсӧ он ну вӧлӧн,
Ш уа, сёшайт, збыльысь!
Ыджыд овмӧс, уна эмбур  
(М и эг тӧдлӧй узьӧм ),—

Став Трӧш  сиктас миян медбур 
Господь милӧсть кузя!

Н ы в радейтӧ том зонмӧс:

Ш ӧр спас гӧгӧр Тиюк ачыс 
Синва пыр мем кайтӧ:
«Некор вӧльнӧй свет ог аддзы,
Менӧ кӧ он вай тэ...»

Н о  зон оз ышты судзсяна овмӧс вылӧ, сылы сійӧ оз ков. 
С ы лы  колӧ ы дж ы д чувство —  радейтӧм:

«Ш ондібанӧй, том олӧмӧй!..»
Ш огся ёна ачым:
Менсьым ӧмӧй пӧсь сьӧлӧмӧс 
Чайтад кӧчамачӧн?..

Т ию клы  зон висьталӧ:

М е водзын тэ, зарни нылӧй,
Он кут лёкӧн лоны.

Н о  унджыксӧ зон нинӧм оз кӧсйысь, сійӧ Т ию к вылӧ оз 
гӧтрась. А  сиктсаяс ш ензьӧны, мыйла жӧник пышйис аслас 
ш удысь да судзсяна овмӧсысь.

П оэт кужӧмӧн пӧльзуйтчис аслас творчествоын йӧзкост­
са сёрниӧн. Сылӧн кывйыс мича, образнӧй, сьӧлӧмӧдзыд 
йидж ана. Со кӧть босьтам «Тувсов вой» сьыланкывйысь ӧти 
строфа:

Эн кӧк, кӧкиньӧй,
Гажа садъя нӧрысын!
Кусі би киньӧй 
Менам пӧрысь морӧсын.

П оэт куж ӧ дж еньы да сетны природалы сь паськыд серпас:

Асыввылын шонді кыптӧ,
Лысва косьмӧ, пышйӧ ру.
Мича Эжва гажа шывгӧ,
Садьмӧ, ловзьӧ Коми му.

Мӧдлапӧлын утка горзӧ,
Кӧнкӧ, кылӧ, кӧкӧ кӧк,
Гӧгӧр радлӧ, ставыс ворсӧ...
Майбыр, олӧм —  гажа вӧт!

(«Ныв шог»).

Н ёбдінса Виттор босьтчис литературнӧй удж ӧ верстьӧ 
мортӧн нин, комын арӧсӧн. Н о  сылӧн первойсӧ эз  вӧв лите­
ратурнӧй опытыс дай О ктябрьскӧй социалистическӧй рево­
лю ц ияӧдз эз  вӧв коми литератураы с. Колӧ вӧлі корсьы сь­
ны, писькӧдны выль орды мъяс. П исатель творчествоын пер­
вой кадас вӧліны нелю чкияс да ты рмытӧмторъяс. Сійӧ бӧ­
ры ндж ы к ачыс аддзис ты рмытӧмторъяссӧ, пыр кӧсйис вы ­
льы сь видлавны важ  гиж ӧдъяссӧ. Н о  сылы некор вӧлі. Э з  
эш ты. О лӧмыс йӧткис водзӧ, сетіс выль темаяс, тшӧктіс 
босьтчыны на бердӧ. П оэт эз  овлы дай водзӧ эз  вермы овны 
быд лунъя олӧмас быд тӧдчантор вылӧ пӧся шыасьтӧг.

Комынӧд воясӧ Н ёбдінса Виттор гижӧ кы вбуръяс коллек­
ти ви зац и я  да вӧр промышленность йылысь, бара на бергӧд­
чылӧ великӧй Ленинлӧн югыд образ дінӧ. Т айӧ кадас сійӧ 
гижӧ шемӧсмӧдана мича да сӧдз кывбур «Коми море», поэма.

«С ы кты вкар», сиктса самодеятельностьлы ораторияяс, ы дж ы д 
автобиографическӧй висьт «М енам олӧм», коми литература 
да театр йылысь статьяяс. П исатель эз  эновтчы и публи­
ц и сти к аы н , тш ӧкыда печатайтчис газетъясы н.

*  *  *

1924 вося ноябрь тӧлы ссянь ме кык во кымын удж алі 
Н ёбдінса В итторкӧд ӧтлаын «Ю гы д туй» газет редакцияы н. 
С эки  газетыс петіс рочӧн и комиӧн лун кост мысьт: ӧти лунӧ 
роч кыв вылын, мӧд лунас коми кыв вылын. Удж алім  ре­
дакцияы н нёль морт: редактор В. Савин, редакторӧс ве­
ж ы сьяс: роч номеръяс кузя  А . И евлев, коми номеръяс ку­
зя  —  ме. Вӧлі ещӧ репортёр П авел Е лькин. Д ерт, нёль удж а­
лы сьы д быд лунъя газеты длы  вӧлі этша. С ы  вӧсна Виктор 
А лексеевичлы зэв  уна лои удж авны. Л уннас сійӧ удж алӧ 
редакцияы н, а ры тнас типографияын верстайтӧ-лэдзӧ газет. 
Сэсся ӧд колӧ гиж ны пьеса либӧ кывбур. Т аы сь кы ндзи , 
пӧшти быд газетӧ статья. Д а  и спектакльтӧ колӧ дасьтыны.

М е первойсӧ газеты н уджалі ры тъяснас (вӧлі военнӧй 
служ ба вылын, луннас уджалі Коми облвоенкоматын полит­
работникӧн). Редактор коляс меным селькоръяслы сь пись­
мӧяс да областнӧй центрса удж алы сьяслы сь статьяяс,— уна, 
дзонь китыр. Виктор А лексеевич первой лунсяньыс менӧ 
велӧдіс:

—  Т э , Ж угы ль, вӧч сідзи, мед быдтор вӧлі лӧсьыда ги­
жӧма, гӧгӧрвоана кывйӧн да мед кокни вӧлі лыддьыныыс. 
Гашкӧ, мыйсюрӧ тэ и бракуйтан. Н о  сы вылӧ эн зэв пырӧд­
чы. З іл ь  быд селькорлысь заметкасӧ лэдзны : мортыс ӧд
старайтчис, гижис, кӧсйӧ газет пыр отсавны партиялы  да 
удж алы сь йӧзлы .

М укӧд дырйи Виктор А лексеевич звӧнитас типография- 
сянь, юалас, кы дзи  мунӧ менам уджӧй. М е кӧ кӧсйыся вой 
ш ӧрӧдз вӧчны став уджсӧ, сійӧ оз волы редакцияӧ. М ы тш а- 
ся кӧ мыйӧкӧ, типограф иясянь волас ме дінӧ, индас, кы дзи- 
мый колӧ вӧчны газетлы сь локтан номерсӧ. Н о  ундж ы кы сь­
сӧ вӧлі шуас:

—  Т э, другӧ, мезды  менӧ тары т редакцияы н уджысь. М е 
муна гортӧ. Колӧ войнас пьеса помавны. К ад  нин выль 
спектакль петкӧдлыны.

О г вермы висьтавтӧг кольны ӧтитор Н ёбдінса В иттор 
йылысь. 1925 воын, тулы сладоры с нин, ӧти асылӧ ме пыри 
В иттор кабинетӧ. Сійӧ, кы дзи  и пыр, водз локтӧма удж  вылӧ. 
П укалӧ ӧтнас. М ыйкӧ лы ддьӧ да аслас киссян серамӧн зэв 
гылыда сералӧ. М е юалі:

—  М ый, Виктор А лексеевич, асывсянь тэны д татш ӧм 
долыд?

—  «Важ  другсянь» письмӧ воис,—  шуис сійӧ да мыччис 
меным бумага.—  Л ы ддьы !

Вӧлӧмкӧ, редакцияӧ воӧма письмӧ Степан Л аткинсянь. 
Сійӧ сэки вӧлі дзебсьӧма английскӧй империалистъяс борд 
улӧ. Коми удж алы сь йӧзлӧн палач гижӧ, окота пӧ тӧдны, 
кы дзи  ӧні олӧны коми йӧз. Ю ӧртӧ, мый сійӧ олӧ Л ондоны н, 
Босьтӧма книжнӧй магазин. Л аткин корӧ вӧчны подписка 
«Ю гы д туй» газет вылӧ, сы могысь ыстӧ кымынкӧ доллар.

М е бура тӧді, кутшӧм «важ  друг» Н ёбдінса Витторлы» 
Степан Л аткин , эсер да белобандит, Сӧветскӧй властьлӧн 
лёксьыс лёк враг. Коми поэт «ыдждӧдліс» сійӧс «губернятӧм 
губернаторӧн» да «куш плеша кӧинӧн», ы дж ы д лӧглунӧн се­
равліс сы вылын аслас уна лы да гиж ӧдъясы н. М е лыдди 
письмӧсӧ да шуа:

—  О н жӧ кут миянлысь газет мӧдӧдны.
—  М ӧдӧда!— юрнас пыркнитіс Виктор А лексеевич да 

серӧктіс.
Сійӧ збы ль мӧдӧдіс Л аткинлы  газетлы сь ӧти номер. П е­

льӧсас, газет ним весьтас рочӧн гижис нёль строкаа кывбур. 
М е ӧні ог помнит кывъяссӧ, а содержаниеыс вӧлі татш ӧм: 
«Т э кӧсъян тӧдны, кы дзи  ӧні олам ми, коми йӧз. Л ы ддьы  
инӧ да виньды. А  тэнад долларъясы д миянлы оз ковны, лёк 
дук наысь ӧвтӧ —  вӧлӧмаӧсь тэнад гырдӧсь киын. М ӧдӧда 
бӧр. Виктор Савин».

1926 восянь ме дыр удж алі Виктор А лексеевичкӧд « О р ­
дым» журналы н. Сійӧ вӧлі редколлегияса член да тш ӧкыда 
волывліс ж урнал редакцияӧ. Кутісны воны том гиж ы сьяс­
сянь кы вбуръяс, висьтъяс. Том  гиж ысьяс пӧвстысь унаӧн 
ыстысьлісны Виктор А лексеевич вылӧ: «М е лы дди кы в­
буръяссӧ Н ёбдінса Витторлысь. Ёна воисны сьӧлӧм вылӧ. 
О кота лои аслым гижны. О г-ӧ сяммы ме Н ёбдінса Виттор 
моз кы вбуръясӧн чуксавны удж алы сь йӧзӧс выль олӧм вӧс­
на тышӧ». Татш ӧм письмӧыскӧд мӧдӧдасны вӧлі кы вбуръяс, 
корасны печатайтны журналын. А  оз кӧ шогмы, корӧны 
юӧртны, кыті-мый абу артмӧма.

Том гиж ысьяскӧд удж авны  ми корим Виктор А лексееви­
чӧс. П ервойсӧ ж урналы н лӧсьӧдлім «Пош та куд», сы пыр 
юӧртлім авторъяслы  найӧ гиж ӧдъяс йылысь. Н о  мый сэні 
верман висьтавны том гиж ы сьяслы ? « О з  шогмы». « О з туй». 
«Л ёка гижан, ещӧ зіль». Н екодлы  таысь пӧльза ни тӧлк. М и 
регыд эновтчим татшӧм «Пош та кудсьыд». Корим Виктор 
А лексеевичӧс быд том гиж ысьлы воча кыв сетны торъя  
письмӧясӧн, индавны, кутшӧм нелючкияс эмӧсь гиж ӧдъясас,

мый эм бурыс, кы дзи удж авны  водзӧ. Виктор А лексеевич 
зэв  зіля  нуӧдіс тайӧ уджсӧ. Сэсся сэтшӧм уна кутіс воны 
гижны босьтчысьяссянь произведениеясыс и ӧти морт э з  нин 
вермы сетны воча кывъяссӧ. «М атӧ вои, ёртъяс!»— ш улыв­
ліс Виктор Алексеевич. С эки ми кутім кадысь кадӧ ж урна­
лы н печатайтны том гижысьяслӧн висьтъяс да кы вбуръяс 
вылӧ рецензияяс. Т айӧ уджнас Н ёбдінса Виттор сетіс ы джы д 
отсӧг том писательскӧй кадръяс быдтӧмын. Д ерт, гижны 
б о сь тч ы сьлы сь  эз  ставныс лоны писательясӧн, унаӧн бӧр 
эновтчисны тайӧ сьӧкыд уджсьыс, но на пӧвстысь эз  этшаӧн 
лоны тӧдчана писательясӧн.

1928 вося арын С ы кты вкары н кыпыда пасйисны Н ёбд ін ­
са  Виттор творчестволы дас вося юбилей. Собраниеыс муніс 
мӧд ступеня школа залы н. В К П (б )  обком да облисполком 
ыстісны ю билярлы  чолӧмалӧм.

Виктор А лексеевич пукаліс президиумын мамыскӧд орч­
чӧн. М амыс —  А нна П етровна —  вӧлі сиктса прӧстӧй ны в­
баба, коді тӧдліс уна сьӧкыдлун, пӧтмӧн гумовтліс шогсӧ да 
курыдсӧ важ ся сап пемыд олӧмысь. Н о  некутшӧм сьӧкыдлун 
э з  вермы вуш тыш тны мам сьӧлӧмысь дж удж ы ды сь-дж у­
дж ы д мелілунсӧ, коді сылӧн тӧдчӧ неуна читкыртӧм синъ­
ясас, пӧрысьмӧм чужӧм вылас. П резидиумы н пукалӧ шы ни 
тӧв, неуна кусыньтчыш тӧма, зэв  збы льы сь кы взӧ, мый вись­
талӧны  пи йывсьыс. Корсю рӧ пыдісянь став морӧс тырнас 
ы ш ловзяс, корсю рӧ вом доръясӧды с котӧртыш тас нюм.

А нна П етровна сёрнитіс собрание вылын. Сійӧ пи йыв­
сьыс висьталіс зэв  дж еньы да:

—  Гӧля быдтылім. К ор шома галаныд тырмас, кор оз. 
С эсся  кузь туйӧ, заводӧ батьыскӧд ветліс, пес керавны. М ый 
нин шуан, сьӧкыда быдмыліс. О г тӧд, кы дзи мортӧ петіс. 
Д ер т , бур йӧз отсалісны. Со тані мыйтаӧн ті менсьым В ик­
торӧс лэптанны д. А ттьӧ  тіянлы! А ттьӧ , ёртъясӧй! Сэсся 
нинӧм ог куж  шуны.

Виктор А лексеевич воча кывсӧ собрание вылын висьта­
ліс вель кузь кывбурӧн. А с  йывсьыс сійӧ шуис:

Кыпті кӧ — кыпті ме Октябрса гы костӧ сунӧмӧн 
Сямми кӧ —  сямми ме ВКП  туй кузя мунӧмӧн.

А с  вӧсна ме шочджыка нетшкысьлі,
Мырсьысь йӧзӧс кыпӧдны тӧждысьлі.

Коми поэт, драм атург да композитор Н ёбдінса Виттор 
сетіс чорыд кыв и водзӧ лоны Коммунистическӧй партиялы  
отсасьысьӧн. А ссьы с кӧсйысьӧмсӧ сійӧ пӧртіс олӧмӧ уна лы да 
гижӧдъясын.

1933 воын коми удж алы сь йӧз пасйисны Н ёбдінса В ит­
торлы сь гижны босьтчӧмсяньыс 15 вося юбилей. Сэки ӧт-

тшӧтш  пасйисны 25 вося юбилей мӧд коми гиж ысь Т и м а 
Веньлысь (Вениамин Тимофеевич Ч исталёвлы сь). Т айӧ 
юбилейясыс сэкся Коми областьын вӧліны коми сӧветскӧй 
литературалӧн ы дж ы д праздникӧн. С ы кты вкарса обществен­
ность паськыда пасйис кык писательлысь творческӧй уджсӧ.

Торжественнӧй заседание вылын Виктор А лексеевич 
лы ддис бӧръя вит вося удж  йылысь рапорт-отчёт. В К П (б )  
Коми обкомлы, Коми облисполкомлы да став коми сӧвет­
скӧй общественностьлы сійӧ висьталіс, мый вит во чӧжӧн 
сійӧ гижис 32 прозаическӧй произведение, сы лы ды сь дас 
пьеса да радиокомпозиция, 63 кы вбура произведение, сы 
лы ды н кык поэма да ӧти пьеса, гижис м узы ка 25 сьы лан­
кывлы, сы лыдын скрипкаӧн да рояльӧн ворсӧм вылӧ куи­
мӧс. Д ас  вит воӧн композитор гижис 73 сьыланкыв, м узы ­
касӧ лӧсьӧдіс 39 сьыланкывлы.

Со мыйӧн ті водзӧ талун ме петі.
Шуны кӧ веськыда, этша ме сеті.
Позис, дерт, унджыкӧс —
Гырысьӧс, бурджыкӧс...

Т ад зи  кӧрталіс ассьыс кыв кутана рапорт-отчётсӧ коми 
гиж ысь Н ёбдінса Виттор. Сылӧн гора сьылӧмыс и ӧні кы ­
пӧдӧ сьӧлӧмсӧ коми удж алы сь йӧзлы сь выль, ш уда, гаж а 
олӧм вӧсна тыш вылӧ.

1958, 1963.

Л Е Н И Н  Т У Й Ӧ Д

М енам карын, республикаса столицаын, Ю билей­
нӧй площ адь вылын эм ы дж ы д памятник. Гранит постамент 
вылын сулалӧ сэтшӧм тӧдса да дона морт. Ю рсӧ лэпты ш тӧ­
ма, сюся видзӧдӧ ылӧ водзӧ.

Владимир И льич Ленин.
Больш евистскӧй партия котыртысь, социалистическӧй ре­

волю ция вылӧ удж алы сь йӧзӧс кыпӧдысь, рабочӧйяслысь да 
крестьяналы сь мирын м едводдза государство лӧсьӧдысь, став 
мувывса рабочӧй класслӧн да увтыртӧм йӧзлӧн вож дь да 
учитель.

С ы лы  тайӧ памятникыс.
Том и пӧрысь, мужичӧй и нывбаба волӧны Ленин дінӧ.

Н ай ӧ  сьӧлӧмсяньыс пуктӧны гырысь кӧрзинаясы н ловъя 
дзоридзьяс, ды р видзӧдӧны дона ӧблик вылӧ.

П ам ятник бокас, уліас, изъяс прӧстӧй кы въяс:
«Ленинлы —  коми йӧзсянь!»
Коми войтырлы эм мыйысь улӧдз копыртчылӧмӧн вись­

тавны  помтӧм пӧсь аттьӧ вождьлы.
Увтыртӧм да личкӧм, пельӧсӧ йӧршитӧм, пемыдын да ко­

рысьӧн олысь коми войтырлы Л енин сетіс мездлун, индіс 
туй мукӧд народъяскӧд ӧтув тэчны му вылын вӧвлытӧм 
выль общество удж алы сь мортлы шуд вылӧ.

О ктябрьскӧй социалистическӧй револю циялӧн гора ш ы­
ясӧн паськыда воис Ленинлӧн нимыс Комиӧ. И  тільсьысь- 
пессьысь морт радейтӧмпырысь босьтіс аслас сьӧлӧмӧ Л ени­
нӧс, мӧдӧдчис мунны сы бӧрся.

Э з  кокни вӧв муннытӧ Ленин туйӧд. Д а  и Л енин, сыӧн 
котыртӧм партия некор э з  дзеблы ны  удж алы сь йӧзысь важ  
мир жугӧдігӧн да выль олӧм тэчигӧн лоысь сьӧкыдлунъяссӧ.

Есь классӧвӧй тыш  пыр лои венны бурж уазиялы сь пад- 
мӧдчӧмсӧ, миритчытӧма тыш касьны сійӧс дорйысь контрре- 
волю циякӧд —  кадетъяскӧд, меньш евикъяскӧд, эсеръяскӧд, 
националистъяскӧд, кодъяс став вынсьыныс кӧсйисны пӧд­
ты ны  сӧмын на чужӧм том Сӧветскӧй власть.

Коми йӧз пиысь уна ты сяча морт пыр жӧ сувтісны Л е ­
нин знам я улӧ, унаӧн ассьыныс олӧмнысӧ йитісны Л ени н­
скӧй партиякӧд да тышкасисны выль общество стрӧитӧм 
вӧсна.

К ерчомъяы н фронт вылысь воӧм салдатъяс кӧсйӧны вӧт­
лыны кулакъяс дор мунысь вӧлӧстьса управаысь главнӧйяс- 
сӧ, зільӧны котыртны гӧль крестьяналы сь да салдатъяслы сь 
комитет. Т а  кузя  найӧ 1917 вося декабрын шыасьӧны П ет­
роградӧ, Л енин дінӧ, юалӧны, кы дзи  вӧчны тайӧс. С овнар­
комсянь пыр жӧ воӧ воча кыв: «Петкӧдлӧй унджы к револю ­
ционнӧй водзмӧстчӧм. Вӧчӧй сідз, кы дзи  ті заводитӧмныд».

Усть-Сысольскӧй уездса коммунистъяс асланыс медвод­
д за  партийнӧй съезд нимсянь мӧдӧдӧны чолӧмалана теле­
грамма Совнаркомса П редседатель Л енинлы .

А  со П альса удж алы сь йӧзлӧн телеграмма Ленинлы :
«М и, Яренскӧй уездса П аль вӧлӧстьын олысьяс, О к­

тябрьскӧй револю циялы  первой во тырӧм честь кузя  чу­
кӧртчим митинг вылӧ да ыстам пӧсь чолӧм Н ароднӧй комис­
сар ёртъяслы , кодъяс сулалӧны рабочӧйяс да крестьяна дор!

М ед олас револю ция став мирын!
М ед олас став мирса пролетариатлӧн вож дь Ленин ёрт!»

Уна коми вӧлӧстьяссянь да сиктъяссянь татш ӧм нога те­
леграммаяс мунлісны Л енинлы...

К онтрреволю ция —  белогвардеецъяс да интервентъяс —  
ӧзтісны  Россияын граж данскӧй война. М енам Коми муӧ бе- 
лобандитъяслӧн няйт кокъясыс волісны жӧ, вайисны уна 
шог, кисьтісны вир, кыпӧдісны удж алы сь йӧзлы сь ас діна­
ныс помтӧм лӧглун.

С ы кты вкарсянь мунӧны Войвыв Д вина вылӧ К уликов 
нима коммунистическӧй рота да коммунистическӧй батальон, 
кӧні унджы кы с вӧліны С ы кты в вожса Ш ош каысь да П аж - 
гаысь, Э ж ва бокса М адж аы сь да Д одзы сь коммунистъяс да 
гӧль крестьяна. Печораӧ едж ы дъяслы  паныд тыш касьны 
мунӧ ы дж ы д коммунистическӧй отряд...

Вунасны ӧмӧй коркӧ тайӧ лунъясыс! М е кӧсъя тані дж е­
ньыдика висьтавны, мый муніс менам синъяс водзті рево­
лю циялӧн первой воясӧ да мый торъя нин коли паметьӧ.

М енам К ӧдзвы лы н, 4-ӧд десятаын (С ы кты вкар  да сы 
бердса грездъяс вӧлі юклӧма кӧкъямыс десята вы лӧ), 1918 
воын аръявы лы с гӧль крестьяна чукӧртчисны собрание вылӧ. 
Воисны тшӧтш ш ӧркодя олысьяс. Л октісны  и кулакъяс, сув­
талісны бӧрӧджык. А  кодъяс и керъяс вылӧ пуксялісны. Л а ­
бутнӧя, меліа шыбласьӧны кывъясӧн гӧльяскӧд. Ы дж ы д кер­
каыс, кӧні эськӧ позис чукӧртчыны сы мында йӧзлы , эз  вӧв, 
и собраниеыс муніс ы вла вылын.

Собраниесӧ восьтіс десятаса комбедысь председатель 
И . Л . Заболоц ки й  (Г абӧ Л ука И ван ). Сійӧ висьталіс, мый 
собраниеыс кулакъяслы сь, купечьяслысь да попъяслысь му- 
видзьяс мырддьӧм йылысь.

К улакъяс пыр жӧ кыпӧдісны ы дж ы д зык. Н а  дор сув­
тісны ӧткымын ш ӧркодя олысьяс. А  гӧльяс чӧв олісны, вич­
чысисны, мый водзӧ лоӧ.

П редседатель И. Заболоцкий гора кодь, медым вевттьы ­
ны увгӧмсӧ, но спокойнӧя шуис:

—  М ый ті горзанныд! М и кӧсъям пӧртны олӧмӧ Л енин­
лысь индӧдсӧ.

Ставӧн ланьтісны.
Коммунистическӧй партиялӧн С ы кты вкарса горкомысь 

член И . М . М аегов висьталіс Сӧветскӧй властьлы сь му йы­
лысь декрет.

К ы взісны  чӧв олӧмӧн. Н о  кор докладчик шуис, мый 
гӧльяслы  ӧні жӧ колӧ пӧртны тайӧ декретсӧ олӧмӧ, кулакъ­
яс ещӧ ёна кутісны горзыны. Грӧзитӧны : лысьтлӧй пӧ миян 
муяс дінӧ матыстчыны!

С эки друг чеччис Семӧ А нна (А . С. М ихайлова). Сійӧ 
удж аліс батрачкаӧн карса купеч ордын, вӧлі зэв  рам ны в-

баба. А  тані увгысь кулакъяслы  збоя, ёсь гӧлӧсӧн горӧдіс:
—  Ёна нин ті удзӧдінны д миянӧс. Ты рмас! М иянӧс дор­

йӧ Ленин!
С эки сэсся и мӧдӧдчис! Быдӧн пузисны, шумитӧны-вен- 

зьӧны. М и, том йӧз, зілям  жӧ «отсасьны».
К улакъясӧс собрание вылысь вӧтлісны, муртса э з  тод­

мышкавны. Войтыр шуисны босьтны озы ръяслы сь муяссӧ, 
юкны гӧль олысьяс костын.

« З везд а»  нима политическӧй клубын митингъяс вылын 
ме водздж ы к нин кывлі Ленинлысь нимсӧ. Больш евикъяс 
пӧся висьтавлісны ленинскӧй идеяяс йылысь. С эки унатор 
на ог вӧлі веж ӧрт, эг на тӧд Л енинлы сь став тӧдчанлунсӧ 
да гениальностьсӧ. Н о  гӧльяслӧн собрание вылын Л енин­
лӧн нимыс сьӧлӧмӧ йиджис. М у йылысь декрет кырымалӧма 
Ленин! А  ӧні со гӧль крестьяна пӧртӧны сійӧ декретсӧ 
олӧмӧ!

1919 воын, тулыснас, Л енин да партия шыӧдчисны ком­
мунистъяс дінӧ, чукӧстісны мунны А сы ввы в фронт вылӧ 
Колчаклы  паныд.

С ы кты вкарса горкомлы эз  и ковмы нуӧдны партийнӧй 
м обилизациясӧ, партийнӧй собрание вылын коммунистъяс 
гижсисны доброволецъясӧн. Сійӧ жӧ отрядас пырисны карса 
беспартийнӧй том йӧз (сэки комсомоллӧн организация ка­
рын эз  на вӧв). М еным сюрлі жӧ ы дж ы д честь доброволе­
цӧн ветлыны тайӧ фронт вылас.

М е унаысь аддзы лі, кы дзи колчаковскӧй армиялы  паныд 
сьӧкыд бойясын красноармеецъяс Ленин нимӧн уськӧдчы­
лісны враг цельяс вылӧ да унаысь жугӧдлісны найӧс.

ӧ т ч ы д  миян кык рота чорыд бойӧн, ӧтар-мӧдарсянь пы­
рӧмӧн, войнас босьтісны ы дж ы д сикт. Д елӧыс вӧлі У ралы н. 
С эки Гӧрд А рм ия став фронт пасьтала зы рис врагӧс, 
едж ы дъяс бӧрыньтчисны. Сиктсӧ босьтӧм бӧрын миян рота­
яс разӧдчисны сикт саяс му потш ӧсъяс пӧлӧн да водалісны 
недж удж ы да кодйыштӧм окопъясӧ.

М ӧд ротаас вӧлі красноармеец миян карысь, Я гвы вса 
Ӧ дӧ грездысь Степан И ванович Н адеев. Сійӧ куйліс окопын 
месянь неылын...

К ары н олігӧн ме Степанкӧд эг вӧв тӧдса. Тӧдмасим от­
ряды н нин. 1918 вося августын Степан ветлӧма велӧдчыны 
П етроградӧ крестьянскӧй университетӧ, аслас грездса кре­
стьяналӧн собрание вылын шуӧм серти. Д ас квайт арӧса 
коми зон университетын уна кывлӧма Ленин йылысь.

Гортас локтігӧн Степан Н адеев аскӧдыс ваяс посньыдик 
портретъяс В. И . Л енинлы сь, Я . М . С вердловлы сь да найӧс 
петкӧдлӧ вӧлӧм крестьяналы  беседаяс нуӧдігӧн. В аяс и вӧс-

ньыдик книга — революционнӧй сьы ланкы въяс да «Правда» 
газетлы сь некымын номер.

Том  зон пырас партияӧ. С ы кты вкарса военкомат босьтас 
сійӧс удж авны  агитаторӧн. Гӧль крестьяна, том йӧз да 
ф ронтъяс вылысь воӧм салдатъяс сьӧлӧмсянь кы взӧны  ком- 
м унист-агитаторлысь беседаяссӧ. А  кулакъяс Степанӧс кӧ­
ритӧны, быд ногыс повзьӧдлӧны. Н о он повзьӧд мортӧс, 
кодлы сьӧлӧмӧдзыс мӧрччис Ленинлӧн нимыс. Степан Н а ­
деев смела тышкасис больш евикъяс делӧ вӧсна. Сэсся и 
тшӧтш  муніс доброволецӧн дорйыны Сӧветскӧй власть.

...А  ӧні со куйлам окопын. А сы лы с мича, шондіа, лӧнь. 
К утш ӧм лӧсьыд шойччыны, узьы ш тны  войся бой бӧрын. Н о 
э з  артмы. К илометр дж ы н сайысь кымын вӧр дінысь петіс­
ны белогвардеецъяс, шобді му вылӧ разӧдчисны цепӧн. Л о к­
тӧны миянланьӧ. Н еды р мысти петіс мӧд цеп да бара жӧ 
миянланьӧ. Кутісны лыйсьыны. П уляы с инмас потшӧсӧ либӧ 
турун сіӧ —  трачмунӧ; лыйлӧны разры внӧй пуляясӧн.

М и воча восьтім би. А  враг локтӧ и локтӧ. Заводитчис 
насянь пулемётъяслӧн таргӧм, шӧтӧны пуляясӧн. А  миян 
ротаяслӧн сэки пулемётыс эз  вӧв.

Цеп кузя  приказ: «П ӧрӧдны потшӧсъяс! Ендж ы к би!»
Вӧр ді дорын тыдовтчис коймӧд цеп. М иянланьӧ жӧ сет­

чис.
К ӧть и миян пуляясы сь едж ы дъяс пӧвстын кольӧны ра­

нитчӧмъяс, колӧкӧ и, виӧмъяс, цепъяслӧн локтӧмыс оз 
дугды.

Л оины  и миян пӧвстын ранитчӧмъяс, кодсюрӧ ойзӧны. 
А  цеп кузя  мортысь мортӧ бара приказ миян ротнӧй коман­
дирлӧн: «Ёндж ы к би. Н и  ӧти воськов бӧрӧ!»

Кор враглӧн шочмыштӧм воддза цепыс дзик нин матын 
вӧлі, Степан Н адеев сувтіс окопысь да горӧдіс: «Е ртъяс,
Л енин делӧ вӧсна!» Винтовка штыксӧ водзӧ чургӧдӧмӧн ко­
тӧртіс враглы  паныд. Сы бӧрся кыкнан ротаыс «ура» гор­
зігты р уськӧдчис атакаӧ.

Степан разры внӧй пуляысь сьӧкыда ранитчис. Н о  крас­
ноармеецъяс враглысь кыкнан цепсӧ путкыльтісны. А  миян 
батальонса коймӧд рота уськӧдчис мышсяньыс да жугӧдіс 
бӧръя цепсӧ. Е д ж ы дъ яс  сюрины пленӧ, этшаӧн и удитісны 
пышйыны. Тш ӧтш  кык пулемёт миян лои. Степан кувсьӧма 
лазареты н.

Степан Н адеев эз  ӧти бойын медводдзаӧн враг вылӧ усь­
кӧдчыв, эз  ӧтчыд ас бӧрсяыс мукӧдӧс кыпӧдлы. К расноар­
меецъяс радейтлісны Степанӧс. З б ой лун сьы д  С эсся зэв нин 
прӧстӧй вӧлі. К ы дзкӧ  сійӧ кужӧ вӧлі йӧз дінӧ сибӧдчыны. 
Босьтам сикт (а  миян батальон Уралын медсясӧ сиктъяс

пыр мунліс), разӧдчам цепӧ пӧлӧныс. Л ӧнь кӧ, оз кӧ лы й­
лыны едж ы дъяс, видзӧдан —  миянсянь ылын чукӧртчӧма­
ӧсь детинкаяс. Д ӧрӧм  кежысь. Кӧмтӧмӧсь. Видзӧдӧны миян­
ланьӧ, сэсся кодкӧ на пиысь полігтырйи сибӧдчас. С ы  бӧ­
рысь смелмӧдчасны мукӧдъяс. Степан гӧгӧр пыр и детинка 

\ чукӧр лоӧ, кы взан ,—  гораа сералӧны. Степан найӧс кужӧма 
нин ас бердас кыскыны.

Уна сиктъясын окопъясӧ красноармеецъяслы ны вбабаяс 
ваявлісны гӧснечьяс: коді шом йӧв, коді рысь, коді нӧк. Л ибӧ 
едж ы д кӧвдумъяс. А ддзасны  Степанӧс, ш ензьӧны, ы ш лов­
зясны :

—  Д етинка на ӧд тэ, детинка!
Степан вӧлі косіник, вӧсни чуж ӧмъяса, кӧть и туш анас 

нюжалӧма: детинка кодь и вӧлі.
Сійӧ вочавидзас:
—  А б у  детинка, тётяяс. М е красноармеец. Д о р ъ я  гӧль 

йӧзӧс.
Ротаса партийнӧй ячейка тш ӧкыда мӧдӧдліс Н адеевӧс 

крестьяна дінӧ беседаяс нуӧдны Коммунистическӧй партия­
лӧн политика йылысь. Э з  этш а, дерт, и Ленин йылысь сійӧ 
сёрнитлы.

А  тайӧ бӧръя бойыс, кӧні Степан И ванович Н адеев ра­
нитчис да сэсся кувсис, вӧлі 1919 вося июльын. С эки сылы 
вӧлі 17 арӧс.

О кота шуны некымын кыв и мӧд Степан йылысь.
1919 вося ноябрын Помӧсдінын белогвардейскӧй кара­

тельнӧй отряд киӧ сюри гӧльяс комитетысь (ком беды сь) 
член Степан Петрович И гнатов. Белобандитъяс допросъяс 
дырйи мучитӧны гӧль крестьянинӧс, тешитчӧны-юасьӧны: 
«Коді тэнӧ, ротӧса паськӧмаӧс, бӧрйис кутшӧмкӧ комитетӧ?»

Степан П етрович тӧдіс: комбедъяс йылысь декрет кы ры ­
маліс Ленин. Гӧль морт тыш касис кулакъяскӧд, босьталіс 
налысь дзебӧм нянь, перйис контрибуция. Сійӧ тӧдіс жӧ, 
враглы кӧ казьты ш тан Л енинлы сь нимсӧ, найӧ ещӧ звер- 
масны. Н о  Степан П етрович эз дзеб, мый сійӧ ассьыс олӧм­
сӧ йитіс Ленин нимкӧд, бандитъяслы  збоя вочавидзис:

—  М енӧ комбедӧ пуктіс Ленин!
Т а  бӧрын белобандитъяс С. П. И гнатовӧс ещӧ нин ёна 

мучитісны, сэсся вӧйтісны йи куд улӧ...
М енам нэм чӧж оз вун ещӧ ӧтитор. Сійӧ вӧлі 1920 вося 

октябры н, врангелевскӧй фронт вылын. Н икополь кар дорті 
Д непр ю вуджӧм мысти ӧти бой бӧрын менӧ корис ас дінас 
ротнӧй командир. М е чайті, корӧ сводкаяс гижны (тайӧс 
корсюрӧ вӧчлы влі). В идзӧда, командир ордын пукалӧ миян 
политрук. Сійӧ тӧдӧ вӧлі ме йылысь, политбеседаяс дырйи

быд кр асн оарм еец лы ^ юасьліс, коді мый арм ияӧдз вӧчліс, 
кӧні уджавліс.

П олитрук нуӧдіс полкса комиссар дінӧ. Комиссар мен­
сьым юалӧ: тэ пӧ учитель? М е висьтаси, мися, велӧдчылі 
учительскӧй семинарияын да во дж ы н ш колаын челядьӧс 
велӧді.

—  ӧ н і  тані кутан учителявны, велӧдны красноарм еецъ­
ясӧс грамотаӧ.—  К азял іс  менсьым чуймӧмӧс, содтіс:— А  тэ 
тӧдан Ленинӧс? Н о  да тэ красноармеец. Д ерт, тӧдан. Л е­
нинлы колӧ, мед миян странаын бырӧдны йӧзлы сь негра­
мотность.

Комиссар тшӧктіс политруклы мӧдӧдны менӧ полкса 
культпросветӧ.

А  ме збы льы сь ёна чуймылі. Ф рон т и грамотаӧ велӧдӧм! 
Винтовка и букварь! Т аӧ  вермис ышӧдны сӧмын Л енин, коді 
вӧлі ылӧ водзӧ аддзӧ. И  бойяс костын, ш ойччигъясӧн заво­
диті велӧдны красноармеецъясӧс. Велӧдчысьясӧн менам вӧ­
ліны первойсӧ морт 15 кымын. Бӧрвы лас куим-ӧ-нёль морт 
чиніс: фронт ӧд! А  ы дж ы д бойяс ды рйи культпросветын 
удж алы сьяс тшӧтш тышкасим винтовкаясӧн окопъясын.

Врангелевскӧй фронт бырӧдӧм бӧрын миян полк (46-ӧд 
дивизия, 119-ӧд бригада, 413-ӧд полк) видзис Чёрнӧй море­
лысь берегсӧ С евастопольсянь А луш таӧдз. Сэки полкысь 
став неграмотнӧйяссӧ чукӧртісны ӧти ротаӧ, коді лои вель 
ы дж ы д. М ӧдӧдісны Б алаклавасянь море бердысь пыдідж ык 
сиктӧ. Роталӧн могыс вӧлі —  велӧдчыны грамотаӧ. Велӧдім 
куим учитель.

П омнита ӧти красноармеецӧс. Л еонтьев, Курскӧй губер­
нияы сь ачыс. Э з  зэв сетчы сылы грамотаыд, букваяссӧ 
кы въясӧ йитліг кымӧсас да банбокъясас пӧсь вабольяс че­
пӧсйылісны. Н о мортыдлы зэв окота вӧлі велавны. И  кор 
сійӧ сёрӧнджык аслас тетрадьӧ, кодӧс пыр питшӧгас вӧлі 
новлӧдлӧ, ачыс кужис гижны «Ленин», ичӧтик детинка моз 
радліс. А слы м  меным челядьлы моз жӧ нимкодь вӧлі.

А  сэсся, шуны кӧ, эгӧ на ми зэв  важӧн петӧй челядь 
а р л ы д а ы с , томӧсь на вӧлім: кыкнанным 19 арӧсаӧсь.

М е чужи, быдми, велӧдчи, олі да уна во удж алі аслам 
С ы кты вкары н. М енам синъяс водзын лоины карын став гы­
рысь вежсьӧмъясыс.

М е тӧда, кы дзи карын да сы гӧгӧрын кыптісны уна сикас 
промышленнӧй предприятиеяс. Н екы мы н километр сайын 
быдмис став миян странаын тӧдчана ы дж ы д комбинат — 
целлю лоза, бумага да мукӧд продукция вӧчан заводъяс да 
ф абрикаяс.

М унан кар кузя и аддзан ӧти судта важ  пу керкаяс пыдди 
дж удж ы д каменнӧй короминаяс. Ры тъясы н быд улича вы ­
лын, быд ӧшиньын ломалӧ электрическӧй би, карлӧн югӧ­
рыс вылӧ-вылӧ качӧ.

ӧ н ія  йӧзлы  тані торъяы с быттьӧ нинӧм и абу, тадзи  и 
колӧ лоны. А  ӧд эз  на важӧн вӧв, помнитам на, кы дзи рыт- 
войясын дзурс пемыдын лоӧ вӧлі сапъявны-мунны дж ы н­
выйӧ киссьӧм пу москияс вывті да туйвывса няйт питі.

Сӧветскӧй улича вылын эм республиканскӧй библиотека, 
сё вояс чӧж быдмысь кузь пуяс костын зумы д да ы дж ы д 
стрӧйба. Н еоновӧй биясӧн ю гъялан гырысь да дж удж ы д 
залъясы н век ты ры с лы ддьы сьы сьяс. Сэні 800 ты сяча кни­
га. Роч кыв вылын, комиӧн, Сӧветскӧй С ою зса мукӧд на­
р о д ъ я с ӧ н  кы въяс вылын. Иностраннӧй кы въяс вылын.

Книгалӧн дворец! Н арод  радейтӧмпырысь сетіс сылы 
нимсӧ Владимир И льич Ленинлысь.

Библиотекаын тӧдчана местаын —  М аркслӧн, Энгельслӧн, 
Ленинлӧн гениальнӧй удж ъясы с.

М е помнита, кы дзи 1924 воын В. И . Ленин кувсьӧм бӧ­
рын уналаын восьтісны ленинскӧй комнатаяс. Сэки книгаяс- 
над да и ж урналъясӧн ӧнія серти вӧлі ёна тшыгӧмджык. 
Ленинскӧй комнатаяслӧн тӧдчанлуныс вӧлі ы дж ы д. Н айӧ 
паськӧдісны йӧз пӧвстын ленинскӧй идеяяс, Коммунистиче­
скӧй партиялы сь индӧдъяс.

С ы кты вкары н медводдза ленинскӧй комнатасӧ лӧсьӧдіс 
областнӧй военнӧй комиссариат. П олитработникъяс да крас­
ноармеецъяс лӧсьӧдісны неыджыд сцена, эж исны гӧрд кума­
чӧн, сувтӧдісны мича рамаын Л енинлы сь ы дж ы д портрет. 
Л енинградскӧй военнӧй округса П олитуправление мӧдӧдіс 
граммофоннӧй пластинкаяс, кытчӧ вӧлі гижӧма В. И . Л е ­
нинлысь кык речь: «М ый сэтшӧмыс Сӧветскӧй власть» да 
«Сиктса гӧль йӧз дінӧ». С удзӧдім  граммофон да тш ӧкыда 
кы взы \ім  вождьлысь гӧлӧссӧ.

Ленинскӧй комнатаӧ волывлісны унаӧн и карса йӧз. Н айӧ 
медсясӧ радейтлісны кы взы ны  Л енинлы сь сёрнисӧ. Ш ы  ни 
тӧв пукалӧны, сюся кы взӧны  дона мортӧс, сэсся думыш т­
чӧмӧн ды р чӧв олӧны...

М енам карын уналӧн эмӧсь асланыс библиотекаясын 
Ленинлӧн удж ъяс, книгаяс, не этш алӧн и став гиж ӧдъясыс, 
й ӧ з  пыр тш ӧкы ддж ы ка шыӧдчылӧны Ленин дінӧ, мед пы­
дісянь гӧгӧрвоны олӧмсӧ да куж ны мунны водзӧ. Комму­
нистъяс, комсомолецъяс, рабочӧйяс, служащ ӧйяс, интелли­
гентъяс велӧдӧны Л енинлы сь некор пӧрысьмывтӧм удж ъяс­
сӧ семинаръясын да круж окъясы н. Ӧттш ӧтш  пыдісянь тӧд ­
масьӧны «Владимир И льич Л енин чужан лунсянь 100 во

тыригкежлӧ» К П С С  Ц К -лӧн тезисъясӧн, кӧні сетӧма лени- 
низмлы научнӧй анализ, петкӧдлӧма, кутшӧм ы дж ы д влия­
ниеыс ленинскӧй идеяяслӧн став мирын революционнӧй 
веж сьӧмъяс вылӧ, индӧма, кы дзи и водзӧ пӧртны олӧмӧ Л е ­
нинлысь заветъяссӧ, ёнмӧдны Рӧдина, тэчны странаын ком­
мунизм.

С тав та йылысь мӧвпалігӧн оз-оз да и бара на волас 
ю рад коми мортлӧн важ ъя олӧмыс, кодӧс ме челядь кадӧ д а  
том ды рйи сулі на. Пеша дорын сартаса биӧн либӧ д зу зган  
лампалӧн тшына би дорын коми войтыр кузь ры тъясӧ, сьӧ­
кыд удж  бӧрын тэчлісны сэтшӧм жӧ шог сьы ланкы въяс, 
кутшӧм шуштӧм вӧлі и олӧмыс.

Коми йӧзлӧн эм страшнӧй кыв «кач», мӧд ногӧн кӧ ньыв­
пу кырсь. Т айӧ кырсьсӧ гӧль йӧз сёйлісны нянь пыдди. Уна 
и кынӧм, торйӧн нин челядьлӧн, доймавліс-кырласьліс сыысь! 
Качсӧ кылӧдны эм кӧ йӧвтор, сэк кыдзкӧ-мыйкӧ нин. А  абу 
кӧ, веськыд мат. Д умы ш тан ӧні да мыш кузяы д  йирмӧг б и з ­

и н т ӧ .

А  мый сэсся керан? К ор тайӧ качыскӧд орччӧн вӧлі мӧд 
страшнӧй кыв: нартитӧм. Сійӧ лоӧ: тэ, удж алы сь морт, мыр- 
сьы-пессьы, а мый шедӧдан гаддьӧссьӧм кияснад, ундж ы кы с 
мунӧ бурж уйлы  да кулаклы. С тавсӧ вӧлі веськӧдӧма сы 
вылӧ, мед морт мортлысь вынсӧ пычкис, морт мортӧс ув­
тыртіс, нартитіс. Тайӧс быд ног зілисны дзебны , пӧрйӧд­
лыны удж алы сь мортӧс. Вичкоӧн да кабакӧн, царь-батю ш - 
коӧн да полицияӧн. Д а  ещӧ капиталистъяслӧн наянитӧмӧн: 
ме пӧ тэны д удж  сета да верда, чӧв пӧ ов да пасибӧ шу.

Т а  бӧрын кы дзи  он нимкодясь, кор менам народлӧн олӧ­
мыс дзикӧдз вежсис. Т айӧс быдӧн тӧдӧны, быдӧн аддзӧны , 
быдӧнлӧн ас вывтіыс мунӧ.

Л енин сетіс коми народлы государственность. 1921 вося 
август 22-ӧд лунӧ В Ц И К  шуис лӧсьӧдны Коми автономнӧй 
область, кы дзи  Российскӧй Сӧветскӧй Ф едеративнӧй С оциа­
листическӧй Республикалы сь юкӧн. А втономнӧй областьын 
ӧтлаасисны комияс, кодъяс сы ӧдз пырӧны вӧлі У сть-С ы ­
сольскӧй, Яренскӧй да П ечорскӧй уездъясӧ.

П артия Ц К  отсӧгӧн регы дъя кадӧн вӧлі котыртӧма обла­
стнӧй партийнӧй организация, коді босьтчис веськӧдлыны 
областьын став олӧмнас да уджнас. Т айӧ вӧлі ы дж ы д вось­
ков ленинскӧй национальнӧй политика олӧмӧ пӧртӧмын. Коми 
народ кыпыда чолӧмаліс автономия лӧсьӧдӧмсӧ.

1936 воын выль К онституция серти лӧсьӧдӧма Коми А в ­
тономнӧй Сӧветскӧй Социалистическӧй Республика. Сылӧн 
лоины паськы ддж ы к праваяс государственнӧй, экономиче­
скӧй да культурнӧй стрӧительствоын.

И  ӧні ми смела шуам: Коми му лои индустриальнӧй рес­
публикаӧн. Войдӧр гажтӧма сулалысь сьӧд вӧрлысь чӧв- 
лӧньсӧ поткӧдіс вына машинаяслӧн гора мургӧмыс. Коми му 
пасьта ломзисны лыдтӧм-тшӧттӧм электрическӧй бияс. П ар­
ма бӧрыньтчис, топӧдчис, сетіс места дж удж ы ддж ы к тш ы на­
сян трубаяслы , бурӧвӧй выш каяслы. К ӧдзы д му паськыда 
восьтіс морӧссӧ, сетіс мортлы ассьыс помтӧм озы рлунъяссӧ. 
Кыптісны выль каръяс, посёлокъяс, кӧні олӧ-удж алӧ миян 
славнӧй рабочӧй класс.

С тав таын и эм Ленин!
Сӧветскӧй йӧз писькӧдісны выль юяс. н айӧ оз мореӧ 

визувтны , наын, ю ясас, о з  ва визувт. Н айӧс му пытшкӧ 
сюйӧма, трубаясӧ йӧршитӧма. Сэті мунӧны-шлывгӧны нефть 
да газ — заводъясӧ, фабрикаясӧ, йӧз оланінъясӧ. «Вой 
кы а»—  татшӧм мелі да мича ним сетіс народ В укты лсянь 
заводитчан газопроводлы.

В ӧръясті, ню ръяс да юяс вомӧн, Коми му кузяла виз- 
нитіс-муніс кӧрт туй, сетіс вож ъяс рытыввылӧ, асыввылӧ, 
кыті лун и вой грымгӧны-мунӧны поездъяс.

П ода туй. Вӧла туй. Н яй т  пиын собалӧм. Веж кӧдзы дъ­
яс дырйи йирмӧгалӧм. Т ад зи  вӧлі волысьӧны ӧта-мӧдныс­
кӧд коми сиктъясса йӧз. Э з  на быттьӧ и важӧн сідзсӧ вӧв. 
А  ӧні асфальтӧн эжӧм туйяс кузя ж уръялӧны  автомаш и­
наяс, йӧз ветлӧны шоныд, кыпыд, небыд пуклӧсъяса авто­
бусъясын.

К оркӧ ме Кулӧмдінсянь лэбзи  самолётӧн, ӧ т и  олӧма 
колхозница ошйысьӧ: « ӧ н і карад мунӧмыд кильчӧ помӧ пе­
талӧм кодь. К ы кы сь лолыштны он слӧймы, воан нин. О з  
дзобӧд  ни, оз ш ыбӧлит ни». Войдӧр тьӧтӧыс повлӧма ва 
вылын пыжӧ пуксьыны, кымынкӧ пернапас пӧ вӧлі чӧвта 
жӧ. А  ӧні самолётын креслӧӧ вӧйтчӧма, ваш ъялӧ, быттьӧ 
гортас.

М и шуам, мый сиктын лои социалистическӧй, ёна меха­
низируйтӧм видз-му овмӧс. А бу ӧмӧй тадзи ? С овхозъясы н 
ӧні муркӧдчӧны тракторъяс, комбайнъяс, картупель пуктан 
да идралан, силос ш ыран, ытшкан да куртан, зорӧд чӧвтан 
да уна мукӧд сикас машинаяс. Скӧт видзан гырысь ферма­
ясын сьӧкыд удж ъяс пыр ӧтарӧ м ех ан и зи р у й т існ ы . Видз- 
му овмӧсӧ пыр ёнджыка и ёнджыка пырӧ электричество.

А  э з  на сэтшӧм важӧн вӧв, помнитам на, кы дзи ӧтка 
олысь крестьянин боръясӧн ки пыдӧс пасьтаӧ торйӧдлӧм 
муяссӧ перъявліс пу гӧрйӧн. Кӧнъясы нкӧ плуг кӧ ты довт­
чыліс, сійӧ вӧлі кулаклӧн либӧ ёна судзсяна олысьлӧн. Сӧмын 
ас йывсьыс мӧвпавліс, ас вӧснаыс мырсьыліс судзсяна олы ­
сьыд.

Л енин туйӧд туй удж алы сь крестьянинлы , и сійӧ муніс 
Ленинӧн индӧм туйӧд, партия веськӧдлӧм улын тэчис ӧтувъя 
овмӧс, бырӧдіс кулаклы сь у в ты р тӧ м а . Э з  весьшӧрӧ ш улы­
ны: ӧтувъя овмӧс удж алы сь крестьянинлы —  олӧм, кулак­
лы —  тас.

ӧ т у в ъ я  овмӧс ёнмӧдӧмӧн, специалистъяс отсӧгӧн, наука 
вылӧ мыджсьӧмӧн сиктса труж еникъяс содтӧны му вӧдитӧм­
лысь да скӧт видзӧмлысь продукциясӧ, ёна бурмӧдісны да 
водзӧ бурмӧдӧны ассьыныс олӧмсӧ.

Сиктса олӧм пыр ӧтарӧ матысмӧ карса олӧмлань. К уль­
тура кыпӧдӧмкӧд да олӧм водзӧ бурмӧдӧмкӧд тшӧтш кар да 
сикт костын матысмӧмыс медъёнасӧ тӧдчӧ сыын, мый сиктӧ 
воӧм техника подув вылын уна йӧзлӧн сэні, сиктас, удж ыс 
нинӧмӧн оз торъяв карын, заводы н рабочӧйлӧн уджысь.

М енам дедӧй ни бабӧй, батьӧй ни мамӧй эз  тӧдлы ны  
грамота. К ы звы ны с коми йӧз пиысь гижӧд сертӧ эз  гӧгӧр­
волыны. Сӧвет власть воясӧ коми йӧз пӧвстысь петісны учё­
нӧйяс, писательяс, инж енеръяс, агрономъяс, артистъяс, ком­
позиторъяс, учительяс, врачьяс.

Коми йӧз пӧвстӧ пыдӧ лэдзис вуж ъяссӧ искусство. М е­
нам карын войдӧр вӧлі ӧти народнӧй дом —  сьӧдасьӧм 
стенъяса, омӧлик кӧзяинлӧн сарай кодь, кытчӧ народыс эз 
и пыравлы. Кинематографтӧ ми эгӧ тӧдлӧй. А  ӧні эмӧсь 
драматическӧй да музыкальнӧй театръяс, кинотеатръяс, уна 
предприятиелӧн асланыс гырысь клубъяс да культура кер­
каяс. И  таысь ӧтдор, быд керкаын радио да телевизор.

Коми йӧз нэмъяс чӧж кутісны йитӧд роч народкӧд. Сійӧ 
йитӧдыс ещӧ ёнмис, кор Россияын властьсӧ босьтіс ас киас 
рабочӧй класс. Коммунистическӧй партиялӧн А рхангельскӧй 
горкомса член С. Л арионовсянь заводитӧмӧн, код отсӧгӧн 
С ы кты вкары н котыртчис Коми муын медводдза партийнӧй 
организация,—  Комиӧ волісны агитаторъясӧн уна роч боль­
ш евикъяс. Н айӧ сетісны ы дж ы д отсӧг комбедъяслы, удж а­
лысь йӧзлы  паськӧдны водзӧ сиктын социалистическӧй ре­
волю ция, ёнмӧдны Сӧветскӧй власть, вӧтлыны власть бердӧ 
сюйсьӧм контрреволю ционеръясӧс, ёсь тышын жугӧдны ку­
лаклы сь л адм ӧ д чӧ м а.

А  вермасны ӧмӧй коми войтыр вунӧдны, кор тш ы гъялан 
1918 воын, Л енин тшӧктӧм серти, Сӧветскӧй правительство 
мӧдӧдіс Комиӧ 105 ты сяча пуд нянь! ӧ д  сэки странаын, 
торйӧн нин промышленнӧй каръясы н, няньыс и сідзи нин 
оз вӧлі тырмы.

1919 воын, кор белобандитъяс босьтлісны ставнас Э ж ва 
вож, отсӧг сетіс Краснӧй А рм ия да мездіс коми удж алы сь 
йӧзӧс врагысь.

М ирнӧй кадӧ, пятилетка воясӧ дай Отечественнӧй вой­
налӧн сьӧкыд воясӧ роч да мукӧд народъяс сетісны помтӧм 
ы дж ы д отсӧг Коми республикалы кыпӧдны да сӧвмӧдны 
промышленность, видз-му овмӧс, пыртны йӧз пӧвстӧ куль­
тура. И з  шом, нефть да газ перйӧмын, вӧр промышленность 
сӧвмӧдӧмын, транспорт, став народнӧй овмӧс кыпӧдӧмын, 
культура паськӧдӧмын комияскӧд ӧтув уджалӧны-мырсьӧны 
рочьяс, украинецъяс, белорусъяс, чуваш ъяс, татараяс да 
странаы сь мукӧд национальностьяса йӧз. ӧ т и  дружнӧй 
семьяӧ ӧтувтчӧм іюйтыр областнӧй партийнӧй организация 
веськӧдлӧм улын, социалистическӧй ордйысьӧм паськӧдӧмӧн 
водзӧ кыпӧдӧны-сӧвмӧдӧны республикалысь народнӧй овмӧс 
да культура. Сӧветскӧй правительство вылӧ донъяліс тайӧ 
зільӧмъяссӧ —  Коми А втономнӧй Сӧветскӧй С оциалистиче­
скӧй Республикаӧс наградитӧма Ленин орденӧн.

М иян пӧвстысь быдӧн, кор волӧ М оскваӧ, век нин зільӧ 
ветлыны Краснӧй площ адь вылӧ. И  сэні сьӧлӧмъясным не­
кор оз овлы лӧнь, ӧ д  тайӧ, став мирлы ты далана площ адь 
вылас быд стен, быд пу, быд башня аддзы лісны  Ленинӧс. 
Т ані, кремлёвскӧй стенбердса М авзолейы н нэм кежлӧ ун­
мовсьӧмӧн куйлӧ Владимир И льич.

й ӧ зл ӧ н  визьыс, кодъяс кӧсйӧны аддзӧдчы вны  Л енин­
кӧд, век ню жалӧма площ адь сайӧдзыс. Ставӧн шы ни тӧв 
восьлалӧны ӧчередьын, пырӧны Краснӧй площ адь вылӧ, вол­
нуйтчигтыр пыр матӧдж ык и матӧдж ы к воӧны М авзолей 
дорӧ. К ор аддзан  йӧзлы сь помтӧм визьсӧ, кор кылан, кы дзи 
тэ водзы н и мышкын вашкӧдӧмӧн ш ыӧдчылӧны орччӧн му­
нысь ёртыс дінӧ уна кы въяс вылын, кор видзӧдан, кы дзи 
рубежсайса делегацияяс вайӧны М авзолей дорӧ ловъя д зо ­
ридзьясы сь гырысь венокъяс,—  сэки ещӧ нин ясы да тэныд 
ты довтчас, кутшӧм паськыда тӧдса да дона став мирын 
Ленин.

Т э  тӧдан, ӧні М у ш ар вылын эм вына социалистическӧй 
содружество. С тав мир пасьтаын эмӧсь Коммунистическӧй 
партияяс. Н айӧ тышкасьӧны мир, демократия да социализм 
вӧсна, тышкасьӧны империализмлы да сылӧн быд сикас от­
сасьысьяслы паныд, кодъяс босьтӧмаӧсь аслыныс няйт ору­
жие —  антикоммунизм да антисӧветизм.

Н о  кӧть кы дзи врагъяс оз нуӧдны лёк уджнысӧ, Л енин­
лӧн идеяяс асланыс югӧрӧн югдӧдӧны став мирсӧ. М арк­
сизм-ленинизм зумы да восьлалӧ став миян планета вывті.



Челядьлы висьтъяс

С Т Ё П А

П ӧры сь дядьӧ чой паныд вадорсянь кыскӧ дад ­
дьӧн ва ты ра пельса. Чойыс крут. М орт пельпом вомӧныс 
ш ыбитӧма кӧв пыддиыс кӧрталӧм гез пом да, мыджсьӧмыс.^» 
джы нвы йӧ кусыньтчӧмӧн, сьӧкыда кыскӧ дадьсӧ.

М ир туй кузя  мунӧны кык детинка.
—  Стёпа, вай отсалам делӧыслы,—  шуис ӧтиыс.
—  М е ог, В аня!— пыркнитчис Стёпа.
—  Чой паныдсӧ катӧдны кӧть отсыш там,—  э з  лэдзчы сь 

Ваня.
—  К ута тай ме...—  дӧзмис Стёпа.
В аня котӧртіс чой ньылыд да кутчысис дадь кӧвйӧ. Сте­

панлӧн серамыс петіс: другыс зэв  нин кусыньтчӧмӧн кыскӧ 
дадьсӧ, кӧнкӧ, став эбӧссьыс зільӧ. К ы кнад ӧдйӧ воисны чой 
йылӧ, сувтовкерисны.

—  П асибӧ, пиӧ,—  шуис дядьӧ, пӧрччис шапкасӧ, лысӧм 
ю рсьыс пальто соснас чышкис пӧсьсӧ да видзӧдліс э з  отса­
сьысь вылӧ, а Стёпа вылӧ.

—  Д едуш ка, ме тэны д отсала ватӧ гортӧдзы д нуны,—  
вӧзйысис Ваня.

Ю ж мӧм туй кузя  кыкӧн кокниа нин кыскисны ва пельса­
сӧ. Стёпалы быттьӧ эз ло лӧсьыд, но вӧтчыны эз  кут, рунь­
гис гортас.

Гашкӧ, эськӧ ставыс тайӧн и помасис, эз  кӧ чукӧртны тӧв­
нас ш колаын пионеръяслысь слёт. П ӧры сь йӧз пӧ сэні кутас­
ны висьтавлыны асланыс олӧм йылысь. Стёпа, дерт, тшӧтш 
локтіс слёт вылӧ. Интереснӧ кы взы ны , мый висьталасны олӧ­
ма йӧз: налӧн ӧд олӧмыс озы р.

П ионервожатӧй сетіс кыв Г ригорий Д м итриевич К оча­
новлы. «Коді бара К очановы с?»—  мӧвпыштіс Стёпа да му­
кӧдъяс моз жӧ гӧгӧр дзоръяліс.

П ы зан дорӧ зумыд воськовъясӧн локтіс пӧрысь дядьӧ. 
П индж ак морӧс вылас ӧшалӧны орденъяс, читкыртыш тӧм 
синъясыс нюмъялӧны. Стёпа пыр и тӧдіс сійӧ дедсӧ, кодлы 
В аня отсаліс кыскыны дадьсӧ. Д етинка яндзимы сла эз  тӧд, 
кытчӧ вош тысьны, юрсӧ лэдзис увлань, но и сэки каж итчис 
сылы, мый дедлӧн читкыртыш тӧм синъясыс видзӧдӧны сӧ­
мын сы вылӧ.

Тӧдіс э з  Григорий Д м итриевич Стёпаӧс —  сьӧкыд шуны. 
Сійӧ пионеръяслы висьталіс, кы дзи воюйтлӧма Великӧй О те­
чественнӧй война фронтъяс вылын. Сёрнитіс ыш нясьтӧг, а 
мыйта вӧлӧма героизмыс сылӧн да сы кодь жӧ уна мукӧд сӧ­
ветскӧй воинъяслӧн фаш истъяслы паныд тышын. П ионеръяс 
лов шысӧ кутӧмӧн кывзісны вӧвлӧм майерлы сь висьталӧмсӧ. 
С тёпа зілис ж ӧ кы взы ны , но син водзас ӧтарӧ локтіс пӧрысь 
мортлӧн даддьӧн чой паныд ва пельса кыскӧмыс, Ванялӧн 
сылы отсасьӧмыс да аслас ш утьлялігты р гортӧ мунӧмыс.

Слёт помасьӧм бӧрын пӧрысь б о н н  муніс пионеръяслӧн 
топыд кытш ын гаж аа варовитігтыр. Стёпа сэні жӧ вӧлі. Сӧ­
мын э з  лы сьт петкӧдчыны дед син улӧ: сылы вӧлі зэв  ян ­
дзим  коркӧясьыс.

Л И  КУЛЬӦМ

Букы д тувсов лунӧ, урокъяс помасьӧм бӧрын, 
ш кольникъяс садитӧны школа йӧрӧ пуяс. Уна пӧлӧсӧс: кы дз, 
пелысь, льӧм, ӧ т и  пельӧсӧ пуктісны сьӧд сэтӧр кустъяс. 
Ш кола кильчӧ весьтӧ нывкаяс вӧчисны ы дж ы д град, бура 
куйӧдалӧны . Сэтчӧ прамӧя шондӧдӧм бӧрын пуктасны р аз­
нӧй дзоридзьяс.

А  В итя да Геня, кык друг, паськыд гуранӧ садитісны уна 
вуж ъя, веськыд да кузь пожӧм.

—  Т айӧ пожӧмыс, Геня, добра,—  шуӧ В итя.—  Т аты сь 
тэа-меа кутам тулы съясы н ли кульны. Кутшӧм ӧд чӧскыд 
лиыд. М е таво вӧр дорын, коді тай быдмӧ О понь увтасын, 
дзонь туис литӧ лиавлі. М енам сэки, пурт кы ндзи, вӧлі брит­
ва кодь лэчы д чер. Уна и пу пӧрӧді. Сой кы зта пожӧмыд ли ­
бӧ кы ддзы д ӧтчыдысь сотӧмӧн тімбыльтчӧ.

В итя ошйысис, а Геня кӧрис кымӧссӧ, букыша видзӧдліс 
другы с вылӧ. Босьтіс кӧрт зы рсӧ пельпом вылас да гырысь 
воськовъясӧн муніс сы дінысь.

Витя э з  тӧд, мыйысь дӧзмис другыс. Забедн ӧ  лои, суӧдіс 
другсӧ да юаліс:

—  М ын лои, Геня?
Д ы р  найӧ эз  сёрнитны ӧта-мӧдыскӧд. В итялы  ж аль вӧлі 

кӧдзӧдчыны другсьыс, кӧсйис бурасьны. Сійӧ зілис тӧдм ав­
ны, мыйла Геня скӧралӧ. М ӧды сьдж ы к Геня висьтасис. Витя 
чуймис:

—  Т а  вӧсна и лӧгасин? Ш еньӧб кодь пож ӧмъяс вӧсна 
друж батӧ орӧдан? П уясы д миян оз чинны.—  Сійӧ кӧсйис 
водзӧ висьтавны, кутшӧм уна миян вӧрыс быдлаын, но Геня 
орӧдіс:

—  Т э , В итя, йӧзы слы  зэв  ы дж ы д лёк вӧчан!
В итя тшӧкмуні. Буракӧ, гӧгӧрвоис ассьыс мыжсӧ.

В И Ч М А С

Г р и т а  удж алӧ видз вылын. М ыйӧн сӧмын кол­
хозникъяс петісны турун пуктыны, сійӧ тшӧтш накӧд муніс. 
Детинкаӧс первойсяньыс пуксьӧдісны куртан машина вылӧ. 
И чӧтпыры сь быдмысь Гриша тупы ль кодь пукалӧ машина 
пуклӧс вылын, лёдзьясӧ чукӧртӧ ойдлан видз вылысь посни 
веж турун.

Д етинка олӧ видз вылын узьлӧмӧн, гортас оз ветлыв. 
А  мамыс быд ры т ветлӧ горт гӧгӧрсӧ идӧртны, посни челядь­
ыслы, Гриш алӧн чой-воклы сёян лӧсьӧдны.

М амлы любӧ пиыслӧн зіля  уджалӧмыс, ӧ т ч ы д  сійӧ арте­
льӧн ӧбедайтігӧн шуис:

—  Гриш а менам таво мунӧ витӧд классӧ. Л оӧ ар кежлӧ 
ньӧбны выль костюм. М айбы р, ачыс нажӧвитіс!

—  М амӧ,—  зэв  збы льы сь шыасис Гриш а.—  Т э  менам 
сьӧм вылӧ ньӧб шоныд чыш ъян Л ю балы . Сійӧ таво мунас 
школаӧ первойысь на.

—  О к тэ,—  мамыс любӧпырысь сывйыштіс писӧ:— К ы к­
нанныдлы ньӧбам, Гриша. Вичмӧдам!

136



Н И М ТЫ СЬӦ М

П ода туй кузя  сьӧрсьӧн-бӧрсьӧн мунӧны детинка­
яс да нывкаяс. Кианы с налӧн сумкаяс. Ш колаы сь разӧдчӧны 
гортаныс. Кок уланыс лымйыс ю жакылӧ. Н о  сійӧ шысӧ 
вевттьӧ челядьлӧн гораа варовитӧм. Кылӧ:

—  Ванька!
—  Гришка!
—  Зой ка!
—  М айӧг!
Т ад зи  ӧта-мӧднысӧ чуксалӧны. П аны д налы локтӧ М и ­

хаил Иванович. Ш кольникъяс бура тӧдӧны сійӧс: олӧма
морт, агроном. Унаысь нин воліс школаӧ, сёрнитліс велӧд­
чысьяскӧд. Ч елядь кежисны туй бокӧ, сетісны пыдди пуктана 
олӧма мортлы туй мунны ш ыльыдінті. М ихаил И ванович во­
чаасис челядькӧд да сувтіс на дінӧ.

—  Чолӧм, посни граж дана!— шыасис сійӧ.—  В аровитан­
ныд? М ыйкӧ тай нӧ ме ӧтарӧ кы ла: В анька, З о й ка , М айӧг. 
М ый сійӧ тіян лоӧ?

—  Н им ъясны м , М ихаил И ванович!—  гаж аа вочавидзис 
детинка, кодӧс М аегов пыдди шуисны М айӧгӧн.

—  А  кы дзи тэнад прамӧй нимыд?
—  Колька!
—  Татш ӧм  нимъясыд ӧнія кадӧ абуӧсь,—  зэв  збы льы сь 

шуис олӧма морт.
—  О з-ӧ  ков миянлы асьнымӧс ещӧ вичавны ?— серӧктіс 

кодкӧ, а мукӧдъяс быттьӧкӧ тайӧс и виччысьӧмаӧсь, заводи­
тісны тшӧтш гигзьыны. Зонпосни ызӧбтісны-серӧктісны, а 
З о я  вӧсньыдик гӧлӧсӧн т ільсъ ялӧ .

—  Т і, колӧкӧ, сералӧй, челядь,—  шуис М ихаил И вано­
вич.—  М енӧ, гӧлиник дӧва пиӧс, школаын велӧдчигӧн М иш ­
каӧн жӧ шулісны, а миян жӧ классын велӧдчысь купеч пи 
быдӧнлы вӧлі Лёнечка. А  тэ, К оля, мыйла он лӧгась, кор 
тэнӧ нимтӧны майӧгӧн? В аня, тэ кӧть ӧні и ичӧт гражданин 
на, а мыйла шуӧны Ванькаӧй?

Ш кольникъяс чӧв олісны, зумыш а видзӧдлы влісны  ӧта- 
мӧд выланыс.



П Р И М Е Ч А Н И Е Я С

Николай Павлович Поповӧс (Ж угыльӧс) медводз тӧдлісны кыдзи 
драматургӧс. Сійӧ локтіс литератураӧ, а вернӧджык лоӧ шуны, лоис 
коми сӧветскӧй литературалы подув пуктысьяс лыдын аслас тӧдса 
пьесаясӧн —  «Коді мыжа?», «Олыштан да муса лоӧ» (1 9 2 3  во), «Сім 
сьӧд кымӧр» (1 9 2 6 ) , «Ая-пиа коммунистъяс» (1 9 2 7 )  да «Чурка Нина» 
(1 9 2 8 ) . Тайӧ пьесаяссӧ кызьӧд воясӧ ворслісны быдлаын, кӧні вӧлі 
ворсны радейтысьяслӧн неыджыд кружок да мыйкӧ клуб кодь. Н. По­
пов гижис пьесаяссӧ и 60-ӧд воясӧ —  «Бобув» (1 9 6 1 ) , «Кристос ни­
мӧн» (1 9 6 4 ) , «Веж гыяс» (1 9 6 7 )  да « ӧ н ія  нывъяс» (1 9 7 0 ) .

Н о пьесаясыс тайӧ книгаас оз пырны. Тані Николай Павлович По­
повлӧн прозаическӧй произведениеясыс — кык повесть, висьтъяс, очеркъ­
яс. Н айӧс ставсӧ гижӧма писатель олан кадлӧн бӧръя дас вит воӧ. 
Тайӧ воясас Жугыль уджаліс торйӧн активнӧя: тані печатайтӧм гижӧдъ­
ясысь кындзи, йӧзӧдіс журналын да газетъясын публицистическӧй да 
критическӧй статьяяс. Вӧлі мӧвпыштӧма и ещӧ гижӧдъяс — повесть 
«Сьӧлӧм дойдӧм», коді коли эштӧдтӧм, пьеса, висьтъяс. Н о найӧс ги­
жӧм вылӧ сьӧкыда висьмӧм эз сет кадсӧ.

Надейтчам, мый Жугыльлысь пьесаяссӧ лоӧ лэдзӧма торъя книгаӧн. 
Н а лыдысь унджыкыс и талун бура служитасны-отсаласны уджалысь 
йӧзлы вынсьӧдны бурсӧ, венны лёксӧ.

Тані писательлӧн прозаическӧй произведениеяс йылысь дзик колана 
чуйдӧдӧмъяс да пасйӧдъяс —  примечаниеяс.

П о в е с т ь я с

Н астя (7  л. б .). Печатайтӧма «Войвыв кодзув» журналын, 1962  
во, 5-ӧд номер, сэсся «Настя» нима сборникын, 1964 во.

Ирина тётя (3 3  л. б .). Печатайтӧма «Войвыв кодзув» журналын, 
1965 во, 9-ӧд номер.

В и с ь т ъ я с

Сім сьӧд кымӧр моз (5 5  л. б .). Висьт помас пасйӧма 1928 во. Но 
Жугыль 1926 воын нин печатайтліс «Ордым» журналын (2-ӧд номер) 
висьтыслысь медводдза вариант «Сімсьӧд" кымӧр» юрнимӧн. Сэсся сы

серти 1929 воын лӧсьӧдіс нёль торъя, пролога да эпилога драма. Пьеса 
дінас водзкывйын авторыс индіс, мый «дерт, лои ёна содтавны вись­
тас серти. Лӧсьӧді нарошнӧ Коми муӧ еджыдъяс волӧмлы дас во ты­
ригкежлӧ». Драмасӧ вӧлі печатайтӧма «Ордым» журналын, 1929 во,
10-ӧд номер. Висьтыслысь ӧнія вариантсӧ печатайтӧма «Войвыв кодзув» 
журналын, 1957 во, 10— 11 -ӧд номер, а сідз жӧ «Настя» нима сбор­
никын.

Паськыд олӧмӧ пыригӧн (6 2  л. б .). Висьтсӧ печатайтӧма «Войвыв
кодзув» журналын, 1956 во, 8-ӧд номер.

Морт сьӧлӧм (7 2  л. 6 .). Печатайтӧма «Войвыв кодзув» журналын, 
1957 во, 5-ӧд номер, да «Настя» нима сборникын.

Гожся бипур дорын (7 7  л. б .). Печатайтӧма «Войвыв кодзув» жур­
налын, 1960 во, 12-ӧд номер, а сэсся «Настя » нима сборникын.

О ч е р к ъ я с

Правда кӧдзысьяс (9 5  л. б .). Печатайтӧма «Войвыв кодзув» жур­
налын, 1957 во, 8-ӧд номер, да «Настя» нима сборникын. Очерк дінас 
эм авторыслӧн пасйӧд.

Микул сиктӧ али Изкарӧ — тайӧ Сыктывкарлӧн юкӧнъяс. Микул 
сиктӧн шулісны ӧнія Домна Каликова нима улича, а И зкар —  Сык­
тывкарлӧн мӧдар помыс, ӧнія Интернациональнӧй улича кузя. Максим 
Горький нима уличасянь первой Кӧдзвыв, а сэсянь (ӧнія Крупская ни­
ма уличасянь кымын) Изкар. Буретш сэсянь и заводитчӧ ӧнія Тентю ­
ковскӧй улича.

Спасскӧй улича —  ӧні сійӧ Сӧветскӧй улича.
«Розничный магазин купца первой гильдии В. П. Комлина». Тайӧ- 

керкаас ӧні детскӧй поликлиника. Керкаыс вӧлі ӧти судта. Сійӧс сод­
тісны, лэптісны мӧд судта 30-ӧд воясӧ да восьтісны карса поликлиника.

Комлин магазинкӧд орччӧн сулалӧ кык судта каменнӧй коромина 
купеч Оплеснин Пашлӧн. Тайӧ керкаас ӧні Коми А С С Р-са М инистръ­
яс Сӧвет бердын аптечнӧй управление.

Сійӧ прӧйдитіс земскӧй управа дінті, ремесленнӧй школа весьтті, 
исправник Синявский да купеч Платон Иван керкаяс дінті.

Земскӧй управа. 1864 вося Земскӧй реформа серти вӧлі лӧсьӧдӧм» 
местнӧй самоуправление органъяс —  земствояс. Уездъясын да губерния­
ясын налӧн исполнительнӧй органъясӧн и вӧліны Земскӧй управаяс 
(председатель да '2— 3 член). Найӧс бӧрйылісны земскӧй собраниеяс 
куим во кежлӧ. Земскӧй управаыс Сыктывкарын вӧлі ӧнія Сӧветскӧй 
да Коммунистическӧй уличаяс пельӧсын. Керкаыс сотчылӧма, ӧ н і  сы 
местаын кык судта керка. Сэні разнӧй кадӧ вӧвліны разнӧй учрежде­
ниеяс: 30-ӧд воясӧ уліас магазин да парикмахерскӧй, выліас облис­
полкомлӧн планӧвӧй отдел, сэсся В К П (б ) обкомлӧн отделъяс. Сы бӧ­
рын Сыктывкарса горисполком, а ӧні —  Коми А С С Р-са торговля кузя 
министерство.

Ремесленнӧй школа. Октябрьскӧй революция бӧрын профтехшкола- 
лӧн слесарнӧй мастерскӧй, ӧ т и  судта каменнӧй керкаын пыр буткӧд­
чис двигатель, ӧ н і  сэні Коми А С С Р-са государственнӧй архив.

Исправник Синявскийлӧн керкаыс вӧлі кӧнкӧ ремесленнӧй учили­
щ еы сь! паныд.

Исправник —  Россияын уезднӧй полициялӧн веськӧдлысь. 1775—  
1862 воясӧ бӧрйылісны дворяна, а 1862 восянь назначайтліс прави­
тельство.

Купеч Платон Иванлӧн (И . П. Комлинлӧн) керкаыс ӧнія Сӧветскӧй 
да Куратов нима уличаяс пельӧсын. Сэні уна во чӧж вылі судтаас вӧлі 
облпотребсоюз, а уліас магазин, ӧ н і  керкаыс куим судта. Вылі судта­
ясас Коми респотребсоюзлӧн управлениеяс, а уліас сылӧн жӧ ыджыд 
продовольственнӧй магазин.

Нешумовӧс вайисны жандармъяс казеннӧй тракт кузя.
Жандармерия —  полиция, коді пӧртӧ олӧмӧ страна пытшкын да 

армияын охраннӧй могъяс. Россияын 1827— 1917 воясӧ жандармъяслӧн 
корпус пӧртіс олӧмӧ политическӧй полициялысь могъяс — нуӧдіс след­
ствие «государственнӧй преступлениеяс» кузя, тышкасис массӧвӧй кре­
стьянскӧй да рабочӧй движениелы паныд, колльӧдіс торйӧн ӧпаснӧй 
преступникъясӧс, сюся тӧдмаліс йӧзыслысь видзӧдласъяс.

Царь всея Руси Николай Александрович. Николай 11-ой (1 8 6 8 —  
1917), Россияса медбӧръя император (1 8 9 4 — 191 7 ), Александр ІІІ-лӧн 
пи. Сы дырйи Россия ворссис русско-японскӧй война. 1905— 1907 вояс­
ся революция кадӧ сылы быть ковмис лӧсьӧдны Государственнӧй дума 
да нуӧдны Столыпинскӧй реформа. Первой мирӧвӧй война кадӧ Россия 
воис киссян выйӧ. Императорӧс чӧвтіс Февральскӧй революция. Лый­
лісны Екатеринбургын (ӧні Свердловск) Уральскӧй областнӧй Сӧвет 
шуӧм серти.

Сыктывкарӧ 1908 вося гожӧмын воліс «великӧй князь» Сергей 
Александрович. Тані Н . Поповлӧн ӧшыбка. 1908 воын великӧй князь 
эз  вермы волыны, сійӧ сэки эз  нин вӧв ловъя. Сыктывкарӧ Сергей 
Александрович (1 8 5 7 — 1905) воліс 1898 вося июньын. Император 
Александр ІІ-лӧн пи —  реакционер, участвуйтіс 1877— 78 воясся рус- 
ско-турецкӧй войнаын. 1891 — 1905 воясӧ Москваса генерал-губернатор. 
1905 вося февральын виис эсер И. П. Каляев.

Полиция ёна кыйӧдчис С. Жгенти бӧрся. Семён Дмитриевич Жген- 
ти —  1903 восянь большевистскӧй партияса член. Уджаліс Бакуын, вӧлі 
РС ДРП -лӧн Бакинскӧй комитетса членӧн. 1907 воын арестуйтісны да 
пуксьӧдісны кр^постьӧ, а сэсся мӧдӧдісны куим во кежлӧ ссылкаӧ Сык­
тывкарӧ. Срок помасьӧм бӧрас бара уджаліс Бакуын. 1912 воыг арест 
да ссылка, ӧні нин Удораӧ. 1915 воын ссылка помасьӧм бӧрын бара 
муніс Бакуӧ, кӧні вӧлі паськыда тӧдса Бакинскӧй коммунаса членӧн, 
уджаліс здравоохранение кузя комиссарӧн. Гражданскӧй война воясӧ 
партиялӧн ЦК мӧдӧдіс сійӧс уджавны белогвардеецъясӧн босьтӧм рай-

ӧнъясӧ. Сӧветскӧй власть лӧсьӧдӧм бӧрын уджалӧ Бакуын да Тбилиси­
ын сӧветскӧй органъясын.

Учитель-коммунист (1 0 5  л. б .). Печатайтӧма «Войвыв кодзув» жур­
налын, 1958 во, 2-ӧд номер, а сідз жӧ «Настя» нима сборникын.

Ыджыд сьӧлӧма ань (1 1 0  л. б .). Очерксӧ печатайтӧма «Войвыв ко­
дзув» журналын, 1958 во, 3-ӧд номер, сэсся «Настя» нима сборникын.

Пузла — Усть-Куломскӧй районса Вӧльдін сиктсӧветын неыджыд 
грезд. Вӧльдінсянь Мылдінӧ туй кузя 34 километр, Усть-Куломсянь 
127 километр.

Разведчик ( 117  л. б .). Печатайтӧма «Войвыв кодзув» журналын, 
1959 во, 10-ӧд ном^р, сэсся «Настя» нима сборникын.

Кывсьӧ, сэні жӧ пӧ виньгырвидзӧ Степан Латкин. Тайӧ «губернятӧм  
губернатор», Сӧветскӧй властьлӧн враг Степан Осипович Латкин, эсе­
ровскӧй партияса член. Комиын Сӧвет власть лӧсьӧдтӧдз вӧлі Сыктыв 
карса земскӧй управаын председательӧн. Дыр тышкасис большевикъяс­
лы паныд, эз кӧсйы сетны налы уездын властьсӧ. Н о 1918 вося арын 
Латкинлы лои пышйыны Архангельскӧ, кӧні ыджыдалісны Англияса 
интервентъяс. Найӧ отсалісны Латкинлы бӧр воны Комиӧ. Сійӧ асьсӧ 
шуис «Вӧлӧгда губернияса начальникӧн», аддзис отсасьы сьӧс— капи­
тан Орловӧс. Найӧ котыртісны белогвардейскӧй отряд да Удора пыр 
воисны Коми муӧ 1919 вося арын. Тӧлысь кежлӧ босьтлісны Сык­
тывкар, волісны Чукаыбӧдз да Эжва йылӧдз, кӧні ӧтлаасисны Печораса 
контрреволюциякод. Врагъяс эз  дыр юны вирсӧ коми уджалысь йӧз­
лысь. Краснӧй Армия частьяс отсӧгӧн белӧйясӧс вӧлі пасьвартӧма. 
Латкин пышйис Англияӧ. Сэсся гусьӧн бӧр воис Сӧветскӧй Союзӧ. 
Н о сійӧс, регыд аддзисны, арестуйтісны да судлӧн приговор серти 1927 
воын лыйлісны.

Власий Егорович Удоратин (1 8 9 7 — 1942). Чужлӧма ӧнія Усть-Ку­
ломскӧй районса Дереваннӧй сиктын. 1914 воын мунӧма Архангельскӧ, 
уджалӧма портын грузчикӧн да «Нонни» пароход вылын кочегарӧн. 
1917 воын мобилизуйтӧмаӧсь армияӧ. Сійӧ жӧ воас пырӧма больше­
викъяс партияӧ. 1918 вося мартсянь активнӧя тышкасьӧ аслас сиктын 
Сӧветскӧй власть лӧсьӧдӧм да партийнӧй ячейка котыртӧм вӧсна. 
Гражданскӧй война помасьӧм бӧрын партийнӧй удж вылын. Помаліс 
Краснӧй профессура институт. Пӧгибнитіс Великӧй Отечественнӧй 
война фронт вылын Новороссийск вӧсна бойясын.

ӧтлаы н уджалігӧн (121  л. б .). Тайӧ очерксӧ артмӧдӧма Жугыльлӧн 
кык гижӧдысь, ӧ т и сӧ  —  «ӧтлаы н уджалігӧн»— вӧлі печатайтӧма «Вой­
выв кодзув» журналын 1958 вося 11 -ӧд номерын да сиӧма Н ёбдінса 
Виттор чужан лунсянь 70 во тырӧмлы. М ӧдсӧ —  «Выль олӧм сьылысь» 
печатайтӧма «Войвыв кодзув» журналын (1 9 6 3  вося 11-ӧд номер) и 
сиӧма сійӧс Н ёбдінса Виттор чужан лунсянь 75 во тырӧмлы. Кык 
очерксӧ ӧтлаалігӧн мыйсюрӧ чинтӧма да лӧсьӧдышталӧма, мед эз ло 
ӧти и сійӧ жӧ йылысь кык пӧв висьталӧм.

Нардом — Сыктывкарса народнӧй дом. Сійӧ вӧлі ӧнія Куратов ни-

141



ма улича вылын, пристаньӧ лэччигӧн веськыд вылас. Бӧрынджык сэні 
вӧлі пионеръяслӧн керка, а сэсся мыйкӧ зверинец кодь, кор вайлісны 
Сыктывкарӧ зоопаркъясысь зверьясӧс, ӧ н і  керкаыс абу ниа.

Н . Попов гижӧ: «Латкин корӧ вӧчны подписка «Ю гыд туй» газет 
вылӧ, сы могысь ыстӧ кымынкӧ доллар». Англияын деньгаыслӧн нимыс 
абу доллар, а фунт стерлинг. Сійӧ кадас (1 9 2 5  во) ӧти фунт стерлинг- 
сӧ миян деньга вылӧ донъялісны 9 шайт 4 6  ур. ӧ н і  (1 9 8 5  вося июль) 
Англияса фунт стерлинг донъявсьӧ миян деньга вылӧ 1 шайт 11 ур.

М ӧд ступеня школа залын. Тайӧ зданиеас уна во чӧж полі 1-ой но­
мера средньӧй школа, ӧ н і  сэні 14-ӧд номера средньӧй школалӧн 
классъяс. Керка стенас мемориальнӧй пӧв, кытчӧ гижӧма, мый сэні 
1921 воын вӧлі коми коммунистъяслӧн медводдза съезд.

Ленин туйӧд (1 3 4  л. б .). Тайӧ очерксӧ сиӧма В. И. Ленин чужан
лунсянь 100 во тырӧмлы. Печатайтӧма «Войвыв кодзув» журналын, 
1970 вося 4-ӧд номерын.

Сыктывкарса Ю билейнӧй площадь вылын В. И. Ленинлы памятник­
сӧ вӧлі восьтӧма 1967 вося ноябрь 5-ӧд лунӧ —  Великӧй Октябрьскӧй 
социалистическӧй революциялы 50 во тырӧм водзвылын. Памятниксӧ 
вӧчӧма Ленинскӧй премияа лауреат, СССР-са художествояс академияын 
член-корреспондент скульптор Л. Е. Кербельлӧн проект серти.

Менам Кӧдзвылын — Сыктывкарлӧн уна юкӧнъяс лыдысь ӧти йы­
лысь висьталӧма нин «Правда кӧдзысьяс» очерк дінӧ примечаниеясын.

«Звезда» нима политическӧй клуб полі восьтӧма 1918 воын мебель­
ӧн вузасян ӧнія магазин зданиеын. Сэні карса партийнӧй организация 
нуӧдліс собраниеяс да митингъяс, лекцияяс, а бӧрынджык и концертъ­
яс, кодъясӧс шулісны коми рытъясӧн. Революцияӧдз тайӧ зданиеыс 
вӧлі озыр купеч вокъяс —  Дербенёвъяслӧн. 20-ӧд воясын сэні лоис об­
ластнӧй типография.

Гӧльяслӧн комитет (ком бед). Россиялӧн европейскӧй юкӧнын да 
Белоруссияын сиктса гӧля олысьяслӧн организацияяс. Найӧс вӧлі лӧ­
сьӧдӧма Совнаркомлӧн 1918 во июнь 1 I-ӧд лунся декрет серти. Збы ль­
ысьсӧ унджык районъясас комбедъяс вӧліны государственнӧй власть 
органъясӧн. Босьтісны кулакъяслысь нянь, нуӧдісны Краснӧй Армияӧ 
мобилизация. 1918 во помын ӧтлаасисны сиктса сӧветъяскӧд.

Став миян странаын тӧдчана ыджыд комбинат. Серниыс мунӧ Сык­
тывкарса лесопромышленнӧй комплекс йылысь, коді сетіс медводдза 
продукция —  картон 1969 вося июнь 25-ӧд лунӧ, а во мысти и типо­
графскӧй бумага. 1985 воын помасьӧ ЛПК-лысь мӧд ӧчередь стрӧитӧм.

Карын вӧлі ӧти народнӧй дом. Сы йылысь висьталӧма «ӧтлаы н  
уджалігӧн» очерк дінӧ примечаниеын.

С. Ларионовсянь заводитӧмӧн. Степан Николаевич Ларионов, сэки 
партия Архангельскӧй горкомса член, командуйтіс Краснӧй Армиялӧн 
отрядӧн. Отрядыс муніс Печораса сиктъясӧ, медым отсавны лӧсьӧдны 
сэні Сӧветскӧй власть. 1918 вося июнь 14 лунӧ отрядыс пароходӧн 
воис Сыктывкарӧ. Ларионов тӧдмаліс карын положениесӧ, кӧні ыджы-

дадісны эсеръяс. М ӧд лунас вӧлі нуӧдӧма ыджыд собрание. Сэні шуис­
ны вежны уисполкомса эсеровскӧй веськӧдлысьясӧс выль йӧзӧн.

Июнь 16-ӧд лунӧ Сыктывкарса приходскӧй училищеын вӧлі медвод­
дза партийнӧй собрание. Сійӧс чукӧртісны большевистскӧй партияса 
куим член —  С. Н . Ларионов, сылӧн отсасьысь Дубровин да Иван 
Павлович Андрианов. Собрание вылӧ локтісны партиялы сочувствуй- 
тысьяс, морт 20 кымын. Партияӧ гижсисны 16 морт. Организационнӧй 
комитетса председательӧн вӧлі бӧрйӧма И. П. Андриановӧс, сылы ертъ­
ясӧн (председательӧс вежысьясӧн) В. И. Чуистовӧс да Н . В. Кановӧс, 
каэначейӧн В. П. Осиповӧс, секретарӧн М. А . Молодцоваӧс.

Коми А С С Р-ӧс наградитӧма Ленин орденӧн. Тайӧ вӧлі 1971 воӧдз. 
Ӧ ні кежлӧ Коми АССР-са уджалысь йӧзлысь вермӧмъяссӧ пасйӧма 
куим орденӧн—  1966 воын Ленин орденӧн, 1971 воын Октябрьскӧй ре­
волюция орденӧн, 1972 воын Народъяслӧн дружба орденӧн.

Ч Е Л Я Д Ь Л Ы  В И С ЬТЪ ЯС

Стёпа, Л и кульӧм, Вичмас, Нимтысьӧм. Висьтъяссӧ печатайтӧма 
«Войвыв кодзув» журналын, 1963 воын, 4-ӧд номер.

